
VOORWOORD

Die voltooiing van die studie was vir my 'n reuse groeiproses. Ek dank U, Here,
sonder U kon ek dit nie doen nie! My bede is dat die ongelooflike potensiaal van sy
kerk, met die kerkleier as katalisator, Suid-Afrikaanse gemeenskappe sal
transformeer. Die navorsing het my gehelp om hartservarings en antwoorde te
formuleer. Vanuit die studie is die gevolgtrekking gemaak dat gemeenskapslede
NOU die kerk se boodskap van HOOP, BYBELSE WAARDES en STANDAARDE
benodig.

Ek het ook vanuit ander navorsing oor Welkom (Vrystaat) besef dat die House of
Hope-projek, my inspirasie vir die navorsing, 'n wonderwerk is. Dié projek het in
2004 ontstaan en vanuit 'n spanpoging bestaande uit die AGS se welsynsraad
(uMephi) en drie uiteenlopende kerke, naamlik die AGS Deo Doxa, Koninkryk
Bedieninge en NGK Bedelia, gegroei. Dit terwyl Welkom 'n 52% werkloosheidsyfer
gehad het (Marais, 2013:513).

Vanuit House of Hope het ek soveel kosbare herinneringe:

e hoe 'n baba in 'n swartsak toegebind, haar mondjie en neus met pleisters
toegeplak, oorleef en hoe liefde vir so 'n baba kulture beinvioed en
veranderings oor grense teweegbring;

e hoe die kerk as sy liggaam, ongeag dogmatiese verskille, kan saamwerk;

e hoe weeskinders 'n kerk- en gemeenskapsfamilie ryker word;

e hoe 'n desperate siek mamma 'n liefdesbriefie vir haar dogter skryf, haar vir
aanneming gee en skryf: “Ek is altyd by jou, KENALEWENA?”;

e hoe Psalm 27:10 — “want my vader en my moeder het my verlaat, maar die
Here sal my aanneem” — daagliks bewaarheid word;

¢ hoe mense geseén word wat sy weeskinders versorg;

¢ hoe ongebore babas op bonatuurlike maniere oorleef! Hoe Psalm 139:15-18
die mens (ongeag ras, stand en gebrokenheid) se kosbaarheid as sy
skepping bevestig: die ongebore baba wat kunstig in die skoot van sy moeder
geweef word en hoe God die mooiste drome (meer as die sand van die see)
vir elke mens in 'n boek skryf. Mag sy kerk lig, sout en suurdeeg wees!

OPSOMMING

Gemeenskappe in Suid-Afrika ervaar tans geweldige uitdagings. Die kerk, as
gemeenskap van gelowiges, is kragtens haar wese veronderstel om 'n groot bydrae
tot die hantering van die uitdagings te lewer, maar dit gebeur nie altyd nie. In die
praktiese teologie is heelwat navorsing gedoen oor die samelewing wat deur die kerk
verwaarloos word. Die kerk het 'n Bybelse opdrag as verteenwoordiger van God om

die lig van die wéreld te wees en hoop te gee in hopelose situasies.

In hierdie postmoderne, globale tydperk het die kerk, as n gemeenskap van
gelowiges, se rol dramaties verander. Die lidmate van die kerk en die lede van die
gemeenskap beskou hierdie rol verskillend. Dit is nadelig vir die doeltreffende

funksionering van die kerk.

Postmodernisme en globalisasie stel nuwe uitdagings aan leierskap in die kerk. Die
kerk moet haar herposisioneer, opnuut op haar missionale roeping fokus en haar
leierskapstyl verander sodat dit tot voordeel van die kerk, sowel as die gemeenskap,
kan strek. As dit nie verander nie, kan dit vir albei groepe nadelige gevolge hé.

In Suid-Afrika is daar voorbeelde van kerke wat doeltreffende rolspelers in hul
plaaslike gemeenskappe is. In hierdie gevalle het die vennootskappe tussen
kerkleiers en gemeenskapsleiers 'n positiewe impak wat tot voordeel van albei
groepe strek. Hul samewerking maak dit moontlik om spesifieke uitdagings in die
plaaslike gemeenskap te hanteer. Die kerkleier tree dan op as instrument in die
ontginning van die kerk se hulpbronne tot voordeel van die samelewing en die kerk

self.

Sleutelterme: kerk; verteenwoordiger; plaaslike gemeenskap; kerkleier

Kort definisies:
Kerk — die gemeenskap van gelowiges; verteenwoordiger — die kerk het die Bybelse

mandaat om as God se verteenwoordiger (ambassadeur) op aarde op te tree;



plaaslike gemeenskap — die area waar die kerk bedien; kerkleier — die voltydse of

deeltydse persoon wat as leier namens die kerk optree.



ABSTRACT

Communities in South Africa are currently experiencing tremendous challenges. The
church, as a community of believers and in terms of its being, is supposed to greatly
contribute in dealing with these challenges, but it does not always happen. In
practical theology a lot of research has been done on society being neglected by the
church. The church has a biblical mandate and duty to be the light of the world and

to give hope in hopeless situations.

The role of the church, as a community of believers, has changed dramatically in this
postmodern, global period. Members of the church and the community have a
sometimes totally different view of this role, which can be detrimental to the efficient

functioning of the church.

Postmodernism and globalisation manifests a challenge to leadership in the church.
The church must reposition itself, focus once again on its missional calling and
change its leadership style in order to benefit both the community and itself. If it
does not change, it could have adverse effects on both groups.

In South Africa there are examples of churches that are effective role-players in their
local communities. In these cases, collaboration between church leaders and
community leaders has a positive impact on both groups. This collaboration makes
it possible to deal with specific challenges in the local community. The church leader
then serves as an instrument in developing the church’s resources to the benefit of

both the community and the church itself.

Key words: church; representative; local community; church leader

Key definitions:

Church — the community of believers; representative — the church is appointed by

God to be His representative(ambassador) on earth; local community — the area in

which the church operates; church leader — the leader who is responsible for the

functioning of the church.

HOOFSTUK 1: ORIENTERING EN PROBLEEMSTELLING

1.1 Agtergrond

In navorsing is aangetoon dat die kerk ’'n verantwoordelikheid teenoor
gemarginaliseerdes in die samelewing het. Brouwer (2009:82-83) fokus byvoorbeeld
op die diakonale verantwoordelikheid van gelowiges wat 'n kommunikatiewe daad is

waarin gegee, maar ook ontvang word.

Volgens bogenoemde skrywers behoort 'n geloofsgemeenskap te verander wanneer
daar op diakonale wyse ’'n ontmoeting met die gemeenskap plaasvind. Muller
(2009:23) oordeel dat gelowiges in die hulpverleningsproses tot heelheid van
menswees daarop behoort te konsentreer om in hul kommunikasie met byvoorbeeld
arm mense en persone wat swaarkry, 'n voorbeeld van respek vir hierdie mense te
stel as mense met ‘n waardigheid wat nie alleen ontvang nie, maar ook iets het om
aan gelowiges te gee. Muller benadruk sodoende 'n belangrike saak, naamlik dat
taalgebruik (kommunikasie) nie alleen die werklikheid in die samelewing beskryf nie,
maar ook funksioneel is in die skep van die werklikheid. Gelowiges kan deur middel
van taalgebruik en betrokkenheid daartoe bydra dat 6f 'n mensonterende werklikheid
of '’n mensrespekterende werklikheid geskep word (Muller, 2009:22). Die genoemde
outeur benadruk die belangrikheid daarvan dat alhoewel die kerk nie noodwendig
oor die vermoé beskik om politieke beleide of strukture te verander nie, sy wel deur
middel van kommunikasie kan help om 'n eiesoortige verhaal te skep.

Dié studie vind aansluiting by die resultate van 'n gevallestudie wat deur 'n plaaslike
gemeente van die Apostoliese Geloofsending van Suid-Afrika (AGS) gedoen is. Die
gemeente ter sprake is die AGS Deo Doxa in Welkom (Vrystaat) en om moontlike
verwarring te voorkom, word genoem dat dit nie dieselfde Doxa Deo (AGS) is wat in

ander stede in Suid-Afrika voorkom nie.

Die House of Hope Community Life Development-projek het sé ontwikkel dat die
bestuur uit lede van Deo Doxa, ander denominasies en die gemeenskap saamgestel
is. Die projek sluit tans 'n huis van veiligheid en drie pleeghuise in. Die huis van

veiligheid het die afgelope 12 jaar reeds 350 babas tydelik gehuisves (Will, 2015:23).
Die drie pleeghuise versorg 18 kinders wat spesiale sorg benodig. Dit is hoofsaaklik
weeskinders wat deur die menslike immuniteitsgebreksvirus (MIV) geaffekteer of
geinfekteer is (Janse van Rensburg, 2015:1-10).

As 'n voorkomingsmaatreél is 'n krisisswangerskapsentrum geopen sodat gehude en
ongehude vrouens bereik kan word voordat 'n baba weggegooi word. Hierdie
sentrum dien tans ook as 'n verkragtingskrisissentrum, MIV-beradingsentrum en
opvoedingsentrum vir die gemeenskap. In 2014 is’n weeklikse bystandsgroep begin
vir families van persone met verslawende gewoontes en persone wat aan trauma ly
(Will, 2014:5). Die ondersteuningsgroep ondersteun ook verkragtingslagoffers. Die
projek is afhanklik van gemeenskapswerkers wat ten doel het om gesinne, en veral
die jeug, by te staan in die geveg teen MIV en die gevolge daarvan op die
gemeenskap (Will, 2015:23; Janse van Rensburg, 2015:1-10). Tans word daar
weekliks met 550 kinders kontak gemaak deur skoolaanbiedinge en huisbesoeke om
sodoende die hele gesin by te staan, inligtingsessies te bied en verwysings na

klinieke en maatskaplike dienste te hanteer.

Welkom, 'n stad in die Vrystaatse goudvelde, is hoofsaaklik 'n myngemeenskap wat
die afgelope twee dekades geweldige uitdagings beleef het. Myne het gesluit,
ekonomiese groei geskied in negatiewe tendens, talle hoogsopgeleide mense het
weggetrek uit die gemeenskap en werkloosheid het toegeneem (Marais, 2013:513-
517). Die nuutste navorsing het bevind dat Welkom 52% armes (werkloses) het en
die stad is geklassifiseer as een van die mees transkulturele stede in Suid-Afrika met
n hoé bevolkingsdigtheid. Die kultuur insake rasse-mening en welvaartsamestelling
van gemeenskappe in die Vrystaatse goudvelde het heeltemal verander. Die
gevolglike kettingreaksie van gebeure rondom sosiale en ekonomiese verwikkelinge
het nie net kerke beinvioed nie, maar ook aanleiding gegee tot die ontbinding van
plaaslike gemeentes (Marais, 2013:513-519).

Uit persoonlike ervaring as stigter en programdirekteur van bogenoemde
programme, het die navorser bewus geword van plaaslike kerkleiers se gebrek aan

begrip vir die gemeenskap se behoeftes. Histories gesproke is die afstand tussen

kerk en wéreld 'n verskynsel wat gelowiges gedurig tot selfondersoek gedwing het.

Barna (1998:99) spreek byvoorbeeld die volgende versugting uit, naamlik:

For several decades, the Church has relied upon greater sums of money,
better techniques, bigger numbers and facilities, and more impressive
credentials as the means to influence society at large. These elements have
failed us; in our efforts to serve God, we have crowded out God Himself.

In aansluiting by bogenoemde insig oor die kerk se invioed in die samelewing blyk
veral die aspekte van gemeenskap, asook dienswerk, beklemtoon te word. Dit sluit
in dat die gemeente waarin prediking geskied, ook 'n dienende gemeenskap is,
getrou aan haar roeping deur diens aan God, aan mekaar en aan die wéreld
(Pieterse, 2001:24). Niemandt (2015:5) beklemtoon in aansluiting hiermee die kerk
se Godgegewe roeping om 'n verskil te maak. Een van die uitstaande aspekte van
kerkwees is juis om in die wéreld, maar nie van die wéreld te wees nie. Die kerk
behoort deel te wees van 'n gemeenskap (communitas) waarin almal saamwerk tot
oorwinning van uitdagings tot voordeel van almal en tot uitbreiding van God se
koninkryk (Will, 2005b:3).

As die kerk en die gemeenskap hande vat en vennootskappe vorm as 'n sigbare
vergestalting van ware koinonia (samehorigheid) en van diakonia (die oproep om
armes en verdruktes te dien) kan dit tot voordeel strek van 'n gemeenskap waarvan
die kerk deel uitmaak. Tussen ware koinonia en die beoefening van diakonia aan
die een kant, en liefdadigheid (welsyn) aan die ander kant, bestaan 'n verskil (De
Villiers & De Beer, 2009:111). Breed (2015:7) beskryf diakonia byvoorbeeld op die
volgende wyse, naamlik dat navolgers van Christus in woord en daad, sonder
bybedoelings, mede-Suid-Afrikaners sal dien tot verandering van die samelewing
sonder om hulself te bevoordeel. In hierdie navorsing word juis gemaan teen die
gevaar dat plaaslike kerke moontlik 'n na binne gekeerde gesindheid met min
belangstelling in die samelewing kan openbaar (De Villiers & De Beer, 2009:112).
Dit is daarom van belang om te besef dat elke gelowige ’'n verantwoordelikheid het,
maar ook dat gelowiges met mekaar sal saamwerk om 'n daadwerklike omgee vir
die samelewing tot uiting te bring. Gelowiges kan juis met 'n eie invalshoek en ’'n

eiesoortige bydrae sinvol met kundige persone, kerke en organisasies meewerk om



volhoubare en kundige bystand aan mense in die samelewing te bied (De Villiers &
De Beer, 2009:123).

Dit is belangrik dat plaaslike gemeentes begryp dat hulle nie die gemeenskap op hul
eie kan ophef of op hul eie 'n noemenswaardige verandering teweeg kan bring nie.
Samewerking of vennootskappe met ander denominasies (nasionaal, sowel as
ekumenies), asook met niekerklike instansies, is noodsaaklik vir 'n missionale-

diakonale betrokkenheid in die gemeenskap (Pieterse, 2001:125).

In praktiese teologie word die handelinge van mense in die kerk en in die
samelewing ondersoek (Pieterse, 2001:63). Die kerk moet kragtens haar aard, juis
omdat dit in die gemeenskap om mense gaan, op kommunikatiewe wyse
verandering bewerk wat ooreenstem met die gerigtheid van God se Woord. 'n
Moontlike manier is om aansluiting te soek by gemeenskapsprojekte en -programme
en om sodoende as God se verteenwoordigers (Genesis 1:26) op te tree om
verskillende mense in die samelewing op doelgerigte wyse by te staan en tot
verantwoordelikheid te begelei (De Villiers & De Beer, 2009:114). Volgens Genesis
1:26 word die woord tselem gebruik wat onder andere beteken dat die mens gemaak
is na sy (God) beeld, as sy verteenwoordiger en sy gelykenis (Baker, 1994:2358).*
Die kerk staan bekend as 'n gemeenskap van gelowiges en as die liggaam van
Christus en die vergestalting hiervan moet ook op sigbare wyse geskied (Joubert,

2007b:164).

Die navorser se hipotese is dat kerkleiers die potensiaal het om doeltreffende
verteenwoordigers in die plaaslike gemeenskap te wees as hulle die bronne wat in
die plaaslike kerk tot hul beskikking is, tot voordeel van die gemeenskap gebruik
(Buckley & Dobson, 2010:41; Davies & Dodds, 2011:viii). Leiers het die vermoé om
iets wat ander nie sien nie, waar te neem en oor te dra. “They see colors in the

church and in life that others may not perceive or recognize.” (Barna, 1998:202)

Gesinne in die plaaslike kerk wat uitreik na buite in die gemeenskap word self
versterk en word sterker gesinne (De Villiers & De Beer, 2009:114). Uitreiking lei tot

1 The Complete Word Study Old Testament.

die ontdekking van geestelike gawes. Kinders wat van vroeg af saam met hul ouers
uitreik, maak die evangelieboodskap ook meer hul eie (Wittberg, 1999:508-509).
Venter (2004:109) oordeel dus dat gesinne in bedieningsaksies na 'n meer

omvattende visie op die samelewing begelei sal word.

1.2 Probleemstelling

Die kerk, as liggaam van Christus, moet erns maak met haar roeping tot
somatisering in die samelewing, naamlik om 'n vergestalting te wees van Christus se
liggaam wat besorg is oor 'n samelewing wat swaarkry (Olivier & Van Deventer,
2004:20). Bono (2002:81), as skrywer en lid van die AWAKE-projek om
Amerikaners van die vigskrisis in Afrika bewus te maak, rig byvoorbeeld n pleidooi
aan kerke om in hul omgewings by die welvaart (sjalom) van die gemeenskap
betrokke te raak. “History will judge us on how we deal with the crisis. God will

judge us even harder.” (Bono, 2002:81)

Volgens die Thayer woordeboek (2007:862) verwys die woord “krisis” na:

The judgement that Christ occasioned, in that wicked men rejected the
salvation he offered and so of their own accord brought upon themselves
misery and punishment.

Gelowiges leef in krisistye en juis daarom is die kerk se betrokkenheid by die
gemeenskap deel van die beslissende moment (Burger et al., 2005:176). Waarom is
dit beslissend? Die krisis in Suid-Afrika is die gevolg van demokratisering en

daarmee gepaardgaande veranderings (Burger et al., 2005:176).

Gemeentes beskik reeds oor die infrastruktuur en deur samewerking met
ander kerke en met ander organisasies kan plaaslike gemeentes die nodige
verandering help teweegbring om van ons land n ware tuiste te maak vir al sy
inwoners. (Burger et al., 2005:176)

Hussey (2012:213) verduidelik dat die missie van die kerk gesien moet word as
kerugma (profetiese inspraak), sowel as betrokkenheid in die gemeenskap en
samelewing. Dit sluit in dat die kerk op maatskaplike terrein betrokke sal raak by

ware omgee (societas) sonder om die werksaamhede van maatskaplike werkers oor

te neem. Pieterse (2002:101) beskryf hierdie betrokkenheid van die kerk vanuit 'n
prakties-teologiese hoek as diakonale gemeenskapsontwikkeling. Vir Pieterse gaan
dit daarom dat die kerk mense met haar betrokkenheid moet inspireer sodat meer
mense bereidwillig sal wees om iets aan die problematiese praksis te doen. Hy pleit
vir liefde en omgee vir gelowiges, sowel as vir ongelowiges (Missio Dei). Hussey
(2012:213) beklemtoon dat daar in die 21ste eeu 'n vals skeiding tussen
evangelisasie en maatskaplike optrede gekom het betreffende die kerk se missie.
Hierdie twee aspekte kan nie geskei word nie; die een kan nie sonder die ander nie.
Woordverkondiging lei tot aksie en vice versa. Die kerk kan mense met toerusting

bemagtig en tot diakonale diens in krisisse begelei.

Die kerk word uitgedaag om as die lig van die wéreld in die plaaslike gemeenskap
sigbaar te wees (Olivier & Van Deventer, 2004:21). Hussey (2012:213) bevestig
dat die kerk se roeping die verkondiging van die evangelie én diakonale

betrokkenheid by maatskaplike nood en krisisse behels.

Aangesien hierdie studie op 'n wetenskaplike wyse en vanuit 'n prakties-teologiese
perspektief gedoen word, kan dit as 'n teologiese studie beskryf word. Pieterse
(2002:77) definieer praktiese teologie as die katalisator tussen teologie en die
praktiese lewe van Christelike tradisies. Die fokus van praktiese teologie is die
kommunikasie van praktiese teorie€, sowel as die ontwikkeling van teorieé en

prosesse vir die kerk in die gemeenskap (Olivier & Van Deventer, 2004:7-10).

Ballard en Pritchard (2004:163) toon aan dat die gedagte van publieke teologie al
meer veld wen en dat dit daarop neerkom dat die kerk 'n roeping het om betrokke te
raak in 'n wéreld vol onreg en swaarkry. In daardie sin van die woord, is dit die taak
van die praktiese teologie om funksioneel te wees om gelowiges toe te rus tot
diensbaarheid (Ballard & Pritchard, 2004:165).

Daar word al hoe meer 'n beroep op die kerk, as gemeenskap van gelowiges,
gedoen om van haar kant af te wys dat sy werklik vir die wéreld omgee (Heitink,
1999:151). Beukes (2014:3-4) deel sy siening dat geloofsgemeenskappe nie net op
geestelike behoeftes moet fokus nie, maar ook op daaglikse behoeftes. Hy oordeel

6



dat die kerk ook 'n bydrae moet maak ten opsigte van uitdagings soos werkloosheid.
Dit is nie genoeg om armes net van kos te voorsien nie. Olivier en Van Deventer
(2004:20) toon aan dat verbruikersgeoriénteerdheid die hoofrede is vir die
gebrokenheid van die gemeenskap en dat die kerk as 'n tuiste en 'n instrument van
hoop en liefde moet funksioneer om sodoende ook die weg van verantwoordelikheid
teenoor mekaar te demonstreer. Die kerk kan armes weer hoop gee met onder
andere voedingskemas, mediese bystand en die aanleer van lewensvaardighede.
Maxwell (1993:2) bevestig egter met sy stelling “everything rise and fall by
leadership” dat die kerk se veranderingsproses onder andere deur leierskap bepaal
word. Schoeman en Van der Berg (2011:6) waarsku dat die gemeente se leierskap
behoort te sorg dat die gesprek oor verandering op die vlak van die funksie van die
kerk gevoer sal word. Die gesprek oor verandering word te veel gevoer op die vlak
van persoonlike voor- en afkeure. Dit handel dus oor 'n hernieude en prinsipiéle

besinning oor wat die kerk kragtens haar aard werklik is.

Die probleemstelling van dié studie sien dus soos volg daarna uit, naamlik:
Watter rol moet die kerk in die plaaslike gemeenskap speel om ’'n doeltreffende

verteenwoordiger van God te wees?

Die volgende vrae wat uit die probleemstelling voortspruit, sal ondersoek word:
e Wat is die omvang van die gemeenskap se probleme?
e Wat is die dieperliggende probleme vanuit die gemeenskap?
e Wat verwag die plaaslike gemeenskap van die kerk?
e Wat verwag die plaaslike gemeenskap van die kerkleier as fasiliteerder van
die kerk se bronne wat onder andere materiéle en geestelike bronne insluit?
e Watis die kerk se opdrag van God rakende die gemeenskap se probleme?
e Watter riglyne kan die kerk help om doeltreffender in die plaaslike

gemeenskap te wees?

1.3 Doelstelling en doelwitte

1.3.1 Doelstelling



Die oorkoepelende doelstelling van die studie is om te bepaal watter rol die kerk as

verteenwoordiger van God in die plaaslike gemeenskap moet speel om doeltreffend te wees.

1.3.2 Doelwitte

Die doelwitte vir hierdie studie behels die volgende, naamlik:

e n Deskriptiewe-empiriese studie word onderneem om die kerk en lede van die
gemeenskap se siening oor die rol van die kerk in die plaaslike gemeenskap
te bepaal. ‘n Literatuurstudie word gebied wat die omvang van ‘n
problematiese praksis in die gemeenskap beskryf.

e ‘n Verklarende literatuurstudie word onderneem om vanuit die
hulpwetenskappe verklarings te vind vir die oorsaak van die problematiese
praksis in die gemeenskap.

e Derdens sal’n normatiewe skriftuurlike ondersoek gedoen word om vas te stel
wat God se opdrag en doel vir die kerk is binne die gemeenskap met sy
probleme en hoe kerkleiers, as fasiliteerders van kerkhulpbronne, bemagtig
en gemobiliseer kan word om doeltreffende vennootskappe binne die
plaaslike gemeenskap te sluit.

e Laastens sal riglyne saamgestel word om die kerk te help om doeltreffender in

die plaaslike gemeenskap te wees.

1.4 Sentrale teoretiese argument

Die navorser se argument is dat die kerk, as verteenwoordiger van God, die roeping

het om 'n veranderingsagent in haar plaaslike gemeenskap te wees.
1.5 Metodologie
Prakties-teologiese beginsels bring mee dat die praktyk en die teorie onlosmaaklik

verbind is (Heitink, 1999:151). Pieterse (2001:16) verduidelik verder dat prakties-

teologiese navorsing vanuit verskillende hoeke op 'n probleem kan fokus.



Hierdie studie geskied vanuit 'n pinksteragtergrond en aan die hand van’n model in’'n
plaaslike AGS-gemeente. Riglyne vanuit 'n praktiese model in Welkom se

gemeenskap sal saamgestel word.

Volgens Osmer (2008:4) fokus prakties-teologiese navorsing veral op vier take. Vier
vrae word deur bogenoemde outeur gestel aan die hand waarvan hierdie studie
gerig word, naamlik:

e 'n Beskrywende taak — Wat is aan die gang?

e 'n Verklarende taak — Hoekom gebeur dit?

¢ 'n Normatiewe taak — Wat is veronderstel om te gebeur?

e 'n Pragmatiese taak — Hoe reageer ons op die gebeure?

Hierdie studie wil die plaaslike kerk se potensiaal as lig van die wéreld belig. Dit wil
ook praktiese voorbeelde gee van hoe die kerk, met die kerkleier as katalisator,
bronne kan ontdek en prakties aanwend om 'n positiewe impak op die plaaslike
gemeenskap te hé. As die kerk en die gemeenskap hande vat, sal albei daarby

baat.

Skematiese voorstelling van Osmer (2008:11) se vier vrae:

Deskriptief-empiriese
navorsing
(Wat is aan die gang?)

Hoe reageer ons .
(op die gegbeure?) (Hoekom gebeur dit?)

Pragmatiese modelle: ) ( Verklaring:

Normstelling:

(Wat is veronderstel
om te gebeur?)

Figuur 1: Osmer se vier take van praktiese teologie

Osmer (2008:4) verduidelik die vier take kortliks soos volg:

1.5.1 Beskrywende taak (Wat is aan die gang?):

Volgens Osmer (2008:33) behels dié taak die priesterlike luister na’n probleem. Die
navorser sal inligting versamel deur middel van waarneming. Die belangrikste
eienskap van priesterlike bediening is dat dit 'n aktiwiteit van die hele Christelike
gemeenskap is, nie net die leiers nie (Osmer, 2008:35). Beskrywende empiriese
navorsing sal gebruik word om inligting in te samel wat tot hulp kan wees om 'n
bepaalde patroon te onderskei, asook om die gebeure tydens bepaalde episodes,
situasies of kontekste te beskryf.

Wat empiriese navorsing betref, word daar hoofsaaklik tussen kwalitatiewe en
kwantitatiewe metodes onderskei. Die kwalitatiewe benadering maak veral gebruik
van gevallestudies, onderhoude en gesprekke (De Vos et al., 2011:311). In hierdie
navorsing word gebruik gemaak van die kwantitatiewe metode (De Vos et al.,
2011:435). Kwantitatiewe navorsing behels 'n meer uitkomsgebaseerde en
generiese (nomotetiese) kennis (Miller-McLemore, 2012:126).
Die kwantitatiewe navorsingsmetodiek in hierdie studie behels:

e 'n literatuurstudie; en

e 'n gestruktureerde vraelys.
'n Gestruktureerde vraelys sal elektronies aan 'n bepaalde groep kerkleiers, sowel as
gemeenskapsleiers, gestuur word. Die e-poslyste van beide die House of Hope-
projek en die AGS-pastore van Suid-Afrika sal gebruik word. Dié twee groepe dekn
wyduiteenlopende groep mense. Die doel is om vas te stel wat die gesindhede in

die gemeenskap is rakende die kerk se rol in die samelewing.

Die navorser ondersteun die belangrikheid van etiese aspekte soos deur die
Noordwes-Universiteit (NWU) benadruk word en bevestig dat etiese riglyne tydens
hierdie navorsingstudie toegepas en gehandhaaf sal word. Die navorsing sal

volgens die riglyne van die Etiese Komitee van die NWU geskied en onderhoude sal

dienooreenkomstig met die NWU se beleid vir navorsingsetiek aangepak en gevoer
word nadat die navorsingsprojek by die bepaalde NWU Etiek-komitee geregistreer

is.

1.5.2 Verklarende taak (Hoekom gebeur dit?)

Die belangrike vraag wat volgens Osmer (2008:4) as deel van die verklarende taak
aan die orde gestel word, is: Waarom het dit gebeur? Die verklarende taak soek na
die redes vir die problematiese verskynsel soos geidentifiseer in die beskrywende
taak. Osmer (2008:20-22) verwys daarna dat wyse insig (“sagely wisdom”) tydens
die soeke na redes benodig word. Wysheid sluit drie karaktereienskappe in, naamlik

bedagsaamheid, teoretiese interpretasie en wyse oordeel.

Die vakgebied van die hermeneutiek was tradisioneel met die interpretasie van
antieke tekste gemoeid. Osmer (2008:20) dui egter aan dat die veld van die
hermeneutiek sedert die twintigste eeu verbreed het en tans ook die interpretasie

van gewone mense in alledaagse omstandighede omvat.

Om dié vraag te beantwoord, word daar tydens hierdie fase van die studie
aansluiting by aangrensende hulpwetenskappe gevind om die oorsake wat tot die
huidige situasie aanleiding gegee het, te verstaan. Hierdie deel van die ondersoek

word deur middel van ’'n vergelykende literatuurstudie gedoen.

1.5.3 Normatiewe taak (Wat is veronderstel om te gebeur?)

Derdens sal die navorser navorsing doen oor riglyne, konsepte en vertrekpunte
vanuit die Skrif en teologiese perspektiewe wat van toepassing is op die rol van die
kerk in lewenskrisisse (Draper, 2006:190). Die metodologiese vertrekpunte van
Groénum en Janse van Rensburg (2004:579-592) wat betrekking het op skriftuurlike

ondersoeke, sal as vertrekpunt vir die navorsing gebruik word.

Hierdie vertrekpunte hou die volgende in, naamlik:

e God openbaar Homself en sy wil deur die Skrif aan die wéreld. Die organiese
inspirasieteorie leer immers dat die Skrif 'n 100% Goddelike en tegelykertyd 'n
100% menslike aard het. Verklaringsmetodes behels 'n vergelyking van Skrif-
met-Skrif — daar word elders in die Skrif na 'n duideliker uitspraak gesoek wat
lig kan werp op 'n onduidelike uitspraak oor dieselfde saak.

e Die sosio-historiese milieu sal ook in berekening gebring word tydens die
eksegese van belangrike woorde en gedeeltes (die grammaties-historiese
metode). Die openbarings-historiese lyn in die Skrif word sodoende in ag

geneem; n lyn wat loop vanaf Ou na Nuwe Testamentiese tekste.

Hierdie navorsing sluit 'n ondersoek na die uitdrukking “verteenwoordiger van God”,
die metafoor van “die liggaam van Christus”, die begrip “barmhartigheid”, asook die

begrip “naasteliefde” in.

Die verstaan van naasteliefde was deur die eeue 'n kernvraag in die verantwoording
oor die gesindheid van die kerk teenoor die wéreld. Gedeeltes soos Jakobus 2:15-
16 sal op normatiewe wyse ondersoek word om aan te toon dat geloof en werke in’'n
besondere verhouding staan. Die belangrikheid van leierskap, asook die dienskneg-
gesindheid waarin dit moet geskied, sal op normatiewe wyse nagevors word,
aangesien die voorbeeld van leiers bepalend is vir die erns waarmee gelowiges hul

gemeenskapstaak as verteenwoordigers van God in die gemeenskap bejeén.

Osmer (2008:183,184) koppel die taak aan “servant leadership”. Dienskneg-

leierskap verwys na Jesus, die modelleier, se voorbeeld; Hy het gelei deur te dien.

1.5.4 Pragmatiese taak (Hoe reageer ons op die gebeure?)

Laastens sal prakties-teologiese en praktyk-teoretiese perspektiewe geformuleer,
verduidelik en bespreek word om te bepaal watter rol die kerk, as verteenwoordiger
van God, in die plaaslike gemeenskap moet speel om 'n doeltreffende
veranderingsagent te wees. Die uitgangspunt van Maxwell (1993:2) oor die rol van
die kerkleier word as invalshoek gebruik, naamlik “everything rise and fall by

leadership”.

Volgens Osmer is die bedoeling dat die laaste hoofstuk die hermeneutiese
wisselwerking tussen die resultate van die vorige hoofstukke aan die lig sal bring om
sodoende die problematiese praksis te herstel. In hierdie studie is sewe aspekte

geidentifiseer vanuit die hermeneutiese wisselwerking.

1.6 Verklaring van konsepte

o Kerkleiers
Enige persoon in diens van die kerk — voltyds of deeltyds, van verskillende
denominasies, ouderdomme en tydperke in die bediening.

e Gemeenskapsleiers
Mense wat invloed het in die gemeenskap — in enige beroep, betrekking of
besigheid; hul belangrikste kenmerk is hul passie vir die gemeenskap met sy
uitdagings.

e Model van gemeenskapsbetrokkenheid
Enige kerk se projek in die gemeenskap tot voordeel van die gemeenskap.

o AGS
Die afkorting vir Apostoliese Geloofsending van Suid-Afrika — die naam van

die oudste en grootste pinksterkerk in Suid-Afrika.

1.7 Etiese oorwegings

Empiriese navorsing sal gedoen word deur 'n vraelys te versprei onder leiers van
verskillende kerke, sowel as gemeenskapslede, met verskillende sienswyses. Die

vraelys is opgestel nadat 'n loodsprojek gedoen is om die vrae te toets.

e Daar sal omsigtig te werk gegaan word om nie mense van 'n ander
geloofsiening en paradigma as die pinkstertradisie aanstoot te gee nie.

e Hierdie navorsing het 'n medium risiko, aangesien die name van 'n instansie
en gemeente wel genoem word, maar geen name van persone nie. 'n
Gesindheid ten opsigte van gemeenskapsbetrokkenheid word bloot getoets,

iets wat eie is aan die wese van die kerk.

e Alle vraelyste word anoniem ingevul en vertroulikheid word sodoende

gewaarborg.

HOOFSTUK 2: DESKRIPTIEF-EMPIRIESE PERSPEKTIEWE OP DIE
KERK AS VERTEENWOORDIGER VAN GOD IN DIE PLAASLIKE
GEMEENSKAP IN SUID-AFRIKA

2.1 Inleiding

Bonhoeffer het bekendheid verwerf vir sy onderskeid van die sanctorum communio
(teologiese studie van die sosiologie van die kerk) (Ford, 2005:49). Gelowiges, as
die gemeenskap van heiliges, leef elke dag binne 'n plaaslike gemeenskap en is
veronderstel om die realiteit in die gemeenskap te begryp. In hierdie opsig het
Bonhoeffer melding gemaak van wat hy beskryf het as “die las van die ander” om
sodoende Christus se volgelinge te herinner aan die roeping wat Christus self op
aarde vervul het (Ford, 2005:49). Pieterse (2001:24) som op sy beurt die roeping
van 'n plaaslike gemeente op as 'n dienende gemeenskap binne die breér
gemeenskap. Dit bring mee dat die boodskap van die gekruisigde en opgestane

Christus aanspraak maak op die wyse waarop gelowiges prakties leef.

Nullens (2015:83) vind aansluiting by die perspektief van dié aanspraak deur te
beklemtoon dat God, deur die werking van die Heilige Gees en deur sy kerk, 'n nuwe
taal skep; die taal van 'n gemeenskap van gelowiges wat verkondig dat God deur sy
Gees teenwoordig is. Hiermee benadruk genoemde outeur die pneumatologiese
fundering in die funksionering van die gemeenskap van gelowiges. Die onmiddellike
vraag wat gestel kan word, is of bogenoemde outeur ook na die profetiese rol van
gelowiges verwys, nie alleen in die verkondiging van die Woord nie, maar ook in die
boodskap van hul lewenswyse. Die feit dat die kerk die liggaam van Christus is,
veronderstel dat dit ook in die praktiese belewing van kerkwees bemerk sal word.
Die kerk is immers op fundamentele wyse veronderstel om 'n gemeenskap te wees
wat by die lief en leed van medegelowiges betrokke is, asook by die omgewing
waarin sy haarself bevind. Pieterse (2001:121) beklemtoon in sy navorsing juis
hierdié aspek en omlyn die beginsel dat God se oneindige liefde vir die mens in nood

die dryfkrag van sy sending in die wéreld is.

Pieterse (2001:19) verduidelik verder dat elke gemeenskap, voorstad en township
oor plaaslike kerke beskik. Kerkwees veronderstel verder dat gelowiges op
feestelike wyse byeenkom en dat daar juis tydens die eredienste gepreek word.
Pieterse beklemtoon dat die impak van persoonlike verhoudings invioedryk is.
Gelowiges wat onderling met mekaar meeleef, is veronderstel om gesamentlik 'n
geoefende oog vir die mense in hul lewensmilieu te ontwikkel. Dit behels dat
plaaslike gemeentes wat wel relasioneel (koinonia) met mekaar saamleef, op
deontologiese wyse uitgedaag word om 'n vergestalting daarvan te wees dat
gemeentelike bediening onder begeleiding van geroepe diensknegte, wel 'n invioed
op die gemeenskap uitoefen. Diensknegleiers en gemeentelede het vanweé die
persoonlike gerigtheid (kommunikatiewe gerigtheid) van al die gestaltes van
gemeentelike bediening gereelde kontak met mekaar. Diensknegleiers (kerkleiers)
kan daarom wel hul invioedsfeer gebruik en as leiers die lidmate tot die

konkretisering van verhoudings en vennootskappe binne die gemeenskap begelei.

Om die erns van diensknegleiers se roeping te begryp, is dit opvallend dat die
metafoor van “die liggaam” sentraal staan. Vedder (2003:143) toon op grond van
Ricoeur se hermeneutiese verklaring oor die funksie van metafore aan dat metafore
beide ten doel het om handelinge in die wéreld te vorm, asook om betekenis
daaraan te gee. Die kerk word meermale in die Bybel as die liggaam van Christus
voorgestel. Christus is die hoof en gelowiges is die liggaam. Soos wat die liggaam
n eenheid is en elke lid tot voordeel van die res van die liggaam saamwerk, is die
funksionering van die liggaam te danke aan Christus as hoof van die liggaam
(Vosloo & Van Rensburg, 1993:1829). Olivier en Van Deventer (2004:20) sluit by
die metafoor van die liggaam aan en toon aan dat om 'n vergestalting van Christus
se liggaam te wees, meebring dat gelowiges wel besorg sal wees oor 'n samelewing
wat swaarkry. Sodoende moet die liggaam van Christus duidelik sigbaar in die

samelewing word.
In hierdie hoofstuk word dit ten doel gestel om op deskriptief-empiriese wyse aan te

toon hoe die unieke dinamika van die werking van die liggaam van Christus en die

roeping tot somatisering daarna uitsien. Die vraag oor wat in die problematiese

praksis aan die gang is, sal ondersoek word (volgens die metodologie van Osmer in
hoofstuk 1).

n Deskriptief-empiriese ondersoek oor die kerk, as verteenwoordiger van God in die
plaaslike gemeenskap, blyk noodsaaklik te wees. Die doel hiermee is nie om 'n blote
opsomming te bied oor navorsing wat met hierdie navorsingsfokus verband hou nie,
maar om in terme van die konseptueel-teoretiese raamwerk vas te stel hoedanig die
kontoere van eie teorievorming in die lig hiervan uitsien. Die bydraes wat in die
deskriptiewe navorsing uitgelig word, sal aan die hand van die konseptueel-

teoretiese raamwerk geévalueer word.

Die deskriptiewe ondersoek sal op die volgende wyse ingerig word, naamlik:

e 'n Deskriptiewe studie oor die funksionering van die AGS-gemeente in
Welkom, asook die AGS-kerk in geheel, word vanuit die invalshoek van 'n
pinksterparadigma benader.

e Die volgende aspekte word op deskriptiewe wyse geévalueer om sodoende
die veld van ondersoek te lokaliseer, naamlik:

o Literatuur, perspektiewe en statistiek oor die realiteit van armoede,
werkloosheid, korrupsie, MIV, geweld en die verbrokkeling van die
gesin in die Suid-Afrikaanse samelewing.

o Suid-Afrika as 'n Christenland en die invloedsfeer van die plaaslike
kerk.

o Die kerkleier, as leier van die plaaslike kerk, se veranderende rol in die
gemeenskap en plaaslike kerk.

o Die House of Hope-projek in Welkom as 'n gemeenskapsprojek in 'n
plaaslike gemeenskap.

o Die AGS van Suid-Afrika as visiedraer van plaaslike AGS-kerke.

o Die meetbare stand van sake aangaande die rol van die kerk in die
gemeenskap.

o Die rol van die kerk in die plaaslike gemeenskap, asook die effek van
die diensknegleiers se toerusting van gelowiges ten opsigte van hul

taak in die gemeenskap.

2.2 Deskriptiewe navorsing oor die realiteit van armoede, werkloosheid,
korrupsie, MIV, geweld en die verbrokkeling van die gesin in die Suid-

Afrikaanse samelewing

Deskriptiewe navorsing het ten doel om 'n beeld te skets van hoe outeurs in die
onlangse verlede oor omstandighede in die Suid-Afrikaanse gemeenskap besin het.
Die uitgangspunt in hierdie hoofstuk is om te besin oor wat in die Suid-Afrikaanse
gemeenskap geskied en dien as 'n verkenning van die prakties-teologiese landskap
(De Vos et al., 2011:96). Hierdeur word erkenning verleen aan outeurs wat vanuit
verskillende invalshoeke perspektiewe oor die aangeleentheid gebied het en word

die veld van ondersoek sodoende nou nader omlyn.

2.2.1 Deskriptiewe beskrywing oor die prinsipiéle vertrekpunte van die

verhouding tussen kerk en koninkryk

Burger et al. (2005:25) bevestig dat die kerk ter wille van God se koninkryk bestaan
en dat dit die kerk se taak is om God Koning te laat wees op alle terreine van die
lewe. Die kerk is geroep om sy medewerkers te wees. Met die term “koninkryk™
word bedoel God se ryk, sy heerskappy, die realisering van sy manier van dinge
doen. God roep die kerk om verteenwoordigers van Hom te wees (Vorster,
2007:98). God se koninkryk het in die eerste plek daarmee te make dat Hy Koning
is van sy koninkryk. In die tweede plek is gelowiges, as sy kerk, sy onderdane wat in

gehoorsaamheid sy wil moet laat geskied.

Limouris (1998:85) beskryf die verhouding tussen kerk en koninkryk deur die
volgende aspekte te benadruk. Die ekklesia (kerk) moet gestruktureer en gebou
word om te voldoen aan die eise van die koninkryk. Lidmate se alledaagse optrede
moet koninkrykswaardes weerspieél. Die ekklesia se taak is om te sorg dat mense
in pas kom met God se koninkryk. In die praktiese teologie word die
pneumatologiese vertrekpunt, op die voetspoor van Rebel (1984:33), se
beklemtoning van teonome reprositeit dikwels benadruk. Die verhouding tussen

pneuma (gees en siel) en humanum (menslike natuur) word sodoende in verhouding

2  Basileia (Greek word) complete Word study dictionary.

met mekaar gebring en die besef kom na vore dat die mens wel 'n
verantwoordelikheid ontvang het op grond van die Gees wat 'n nuwe gerigtheid

voortbring.

Uit bogenoemde literatuurstudie oor die verhouding tussen kerk en koninkryk blyk
die opdrag aan die kerk om God se koninkryk te laat kom. God se koninkryk kom
daar waar mense hulle aan sy wil onderwerp. Sy manier van doen moet gevestig
word. Die diensknegleiers in plaaslike gemeentes, as sy dienaars, moet lidmate
deur hul diensknegleierskap lei in die proses waar God se koninkryk realiseer.
Christene moet nie soos olie op die water dryf nie, maar 'n samelewing op

diepgaande manier binnedring en ten goede beinvioed (Van Wyk, 2015:9).

2.2.2 Deskriptiewe perspektiewe op armoede

Pieterse (2001:42) het in sy navorsing bevind dat armoede, werkloosheid en
misdaad 'n siklus vorm wat groot uitdagings aan die Suid-Afrikaanse gemeenskap
stel. Vorster (2007:100) verduidelik dat’n ysbergeffek hierin werksaam is. Onder die
opperviak van die armoedeverskynsel is daar 'n groter dinamika aan die werk.
Armoede vergroot byvoorbeeld allerlei maatskaplike probleme, soos misdaad,
alkoholisme, gebroke gesinne en kinderverwaarlosing.

Die begrip “armoede” beskik oor baie fasette wat 'n enkelvoudige definisie bemoeilik.
Dit hou moontlik daarmee verband dat armoede iets van die beginsel van fraktaliteit
openbaar, soos hierbo aangetoon. Dit wat op sigwaarde moontlik eenvoudig daarna
uitsien, beskik oor dieper en onderliggende dimensies. Die groot uitdaging by
armoede is dus nie alleen ’'n fisiese gebrek nie, maar ook verskeie ander faktore wat
tot armoede lei, soos die gebrek aan hulpbronne, gebrekkige samelewingstrukture

en 'n gebrek aan menslike ontwikkeling (Ries & Hendriks, 2013:3).

Pieterse (2001:34) toon aan dat amper die helfte van die Suid-Afrikaanse bevolking
deel is van die wéreld se 40% armste huishoudings en as arm geklassifiseer word.
Tien miljoen (27%) Suid-Afrikaners tel onder die 20% armstes in die wéreld en word

as ultra-arm geklassifiseer. Sekhaulelo (2014:2) sluit verder hierby aan deur te wys

dat armoede nie 'n simplistiese aangeleentheid is nie. Armoede is nie beperk tot 'n
spesifieke rasse- of etniese groep in Suid-Afrika nie. Alle mense kan hierdeur
geraak word (Pieterse, 2001:35).

Gepaardgaande met armoede is daar die trauma van fisiese en geestelike pyn.
Armoede beroof 'n mens, en ook 'n gemeenskap, van menswaardigheid. Dit
ontneem 'n mens verder van versorging, skuiling en goeie higiéniese praktyke. As
gevolg van 'n gebrek aan geld, kan arm mense en hul gesinne nie konstant gesond
eet, sinvol leef of toegang tot mediese hulp verkry nie. Toegang tot basiese en
goeie onderwys en tersiére opvoeding kan nie bekostig word nie (Sekhaulelo,
2014:2).

Die bekende teoloog, Moltmann (1975:367), bied 'n insiggewende perspektief deur
die eienskappe van die kerk te verbind aan die eise wat die kerk hedendaags ervaar.
Die eenheid van die kerk word deur hom gebind aan die eenheid wat gelowiges in
die samelewing moet openbaar. Die heiligheid van die kerk in Christus verbind hy

sodoende direk aan die verskynsel van armoede.

Pieterse (2001:33-35) beklemtoon dat dit noodsaaklik vir die kerkleier is om die
leefwéreld van mense te verstaan. Die karaktertrekke van armoede in Suid-Afrika
word gevolglik opgesom. Pieterse (2001:34) gebruik empiriese navorsing om die
armoedesituasie te verduidelik. In Suid-Afrika word slegs die helfte van die
bevolking as nie-arm geklassifeer. Vanuit verskillende hoeke en metodes word
gevolglik bewys dat 40% tot 50% van die Suid-Afrikaanse bevolking as arm
geklassifiseer kan word. Eienskappe wat aan armoede verbind word behels:
verhongering, nie skoon of voldoende water nie, ongeletterdheid, 'n
lewensverwagting van minder as 60 jaar (wat in werklikheid beteken dat meeste
armes onder die ouderdom van 45 jaar sterf), en laastens een van die oorsake van

armoede, naamlik werkloosheid (Pieterse, 2001:35).

2.2.3 Deskriptiewe perspektiewe op werkloosheid

Soos reeds aangetoon, hou werkloosheid, armoede en misdaad met mekaar
verband (Pieterse, 2001:42). Sekhaulelo (2014:2) verduidelik dat dit 'n spiraaleffek
tot gevolg het. Die spiraaleffek is ontwikkelend van aard en groei op 'n kontinuum
vanaf honger na 'n swak selfbeeld. Mismoedigheid en stres kring uit na woede en
gebelgdheid teenoor 'n sisteem wat werkloosheid veroorsaak. Werkloosheid lei weer

tot trauma vir die individu, die gesin en die gemeenskap.

Volgens StatsSA (2015:1) is die persentasie werkloosheid in Suid-Afrika tans 25,5%.
Dit was 25% aan die begin van 2015. In Suid-Afrika word hierdie persentasie bepaal
op grond van mense wat aktief werk soek. In’n studie oor die manier waarop Suid-
Afrika werkloosheidstatistieke bepaal, is bevind dat die jeug wat uit die formele
skoolopvoedingsisteem val nie eens by die huidige statistieke ingesluit is nie. Van
die jeug wat by die studie betrek was, was 36% tydens die ondersoek werkloos
(Lloyd & Leibbrandt, 2014:100,101).

Van Dyk (2014:31) spreek haar kommer uit oor Suid-Afrika se werkloosheidsyfer en
benadruk die veroorsakende rol van faktore soos onder andere 'n groeiende
populasie en resessies in die ekonomie wat afbetalings meebring (Van Dyk,
2014:54). Hierdie faktore bewerk 'n vermindering in beskikbare werksgeleenthede
en lei tot armoede en wanvoeding (Van Dyk, 2014:31,54). Mense verhuis na die
stede in 'n poging om 'n inkomste te verkry en dié ontwrigting veroorsaak in talle
gevalle immoraliteit (Van Dyk, 2014:56). Lee et al. (2015:43) se navorsingspan
bewys met hul resultate dat werkloosheidstatus en afhanklikheidsvormende middels
hand-aan-hand by jong volwassenes funksioneer. Hierdie eienskap word veral
onder jongmense waargeneem wat in hul kinderjare en adolessensie in 'n laerklas
huishoudingsomgewing grootgeword het. Die gevolge van die misbruik is egter
gekoppel aan swak geestes- en fisiese gesondheid, soos depressie, vetsug, hoé
bloeddruk en verskeie vorme van kanker. In aansluiting daarby bewys Daly en
Delaney (2013:23) dat die sielkundige letsels van werkloosheid regdeur
volwassenheid voortduur. Hul bewyse is verkry deur faktore wat verband hou met

geestesgesondheid en vermoéns te ondersoek.

Eamon en Wu (2011:240) benadruk verder nie net die uitdaging van werkloosheid
nie, maar ook die risiko van onderindiensneming in enkelmoeder-gesinne. Met die
begrip “onderindiensneming” word bedoel dat die enkelma se salaris nie na wense is
nie. In die meeste gevalle kan een werk, deur die ma as broodwinner, nie die gesin
versorg nie. Dikwels kan basiese benodigdhede nie eens bekostig word nie. Hierdie
benodigdhede sluit onder andere huisvesting, kos, mediese en tandheelkundige

dienste in. Die effek daarvan behels spanning en geestesgesondheidsprobleme.

2.2.4 Deskriptiewe perspektiewe op korrupsie

'n Volgende aspek wat aan die orde kom, is korrupsie. Volgens Sebake en Sebola
(2014:744) is dit onverstaanbaar dat regeringsamptenare nie teen skuldiges optree

nie.

Korrupsie se negatiewe gevolge is nie altyd onmiddellik sigbaar nie. Dit manifesteer
op verskillende wyses en sluit in aspekte soos staatskontrakte wat met
omkoopgeskenke gepaard gaan, bedrog, rekenings wat in die publieke sektor
vervals word, wanadministrasie by opvoedingsinstansies se eksamenlokale (wat ook
universiteite insluit), omkoopgeskenke, 'n korrupte polisiemag, asook korrupsie in
ander afdelings wat eintlik wet en orde moet handhaaf (Sebake & Sebola,
2014:744).

Korrupsie beroof arm gemeenskappe van die reg op dienslewering en gevolglik
bereik geldelike hulpverlening nie die armes nie (Khotseng & Tucker, 2013:2).
Theron (2013:2) spreek verder haar kommer uit dat Suid-Afrika een van die sub-
Sahara Afrika-lande met 'n baie hoé korrupsietelling is. Ten spyte van positiewe
inisiatiewe is die land se telling op Transparency International — 'n globale beweging
wat korrupsie beveg — se korrupsie-indeks vir 2014 'n syfer van 44 punte. Hierdie
punt uit 100 beteken dat hoe hoér die telling is, hoe hoér is die land se
integriteitskaal (die land is baie skoon van korrupsie). Hoe laer die telling is, hoe

meer korrupsie is in die land aanwesig.

Khotseng en Tucker (2013:10) benadruk gelowiges se verantwoordelikheid as God
se verteenwoordigers op aarde. In besigheid, sowel as in die staatsdiens, het
gelowiges die verantwoordelikheid om onomkoopbaar te wees. 'n Ernstige
waarskuwing word aan gelowiges gerig wat stilswye en onbetrokkenheid toepas.
Gelowiges as individue, maar met die ondersteuning van plaaslike gemeentes en
gemeenskappe waarin hulle hulself bevind, word gemaan om stappe te neem teen

betrokkenes wat hulself aan korrupsie skuldig maak (Khotseng & Tucker, 2013:3).

2.2.5 Deskriptiewe perspektiewe op MIV en vigs®

Buys (2008:142) beskryf MIV/vigs as die ramp met die grootste impak wat die mens
getref het. Die vraag hoe Suid-Afrika se plaaslike gemeenskappe hierdeur geraak
word, kom op aprioriese wyse onmiddellik na vore. Hierdie vraag skep ten diepste 'n
antropologiese, asook eksistensiéle probleem, naamlik: Hoe raak hierdie verskynsel
mense se vaardighede in besighede en hul werksomstandighede? Die aspek van
mensbeskouing en menswees is dus direk ter sprake. Op die mees basiese vlak
sou gevra kon word: Hoe word die siekes versorg? Barnett en Whiteside
(2002:161), en Abdool Karim en Abdool Karim (2005:43) waarsku dat die pandemie
niemand uitlaat nie; elke sektor van die gemeenskap word daardeur geraak. Die
MIV-virus is 'n maatskaplike bedreiging wat almal op die een of ander manier sal
beinvioed. Die virus beinvloed menswees in sy geheel (Brown & Hendriks,
2004:3,11; Buffel, 2006:13).

MIV/vigs verwoes familiestrukture. Dit het rolverskuiwings tot gevolg, asook kinders
wat sonder ouers opgroei. Tradisionele gesinstrukture word vervang deur vroulike
substituutversorgers wat dikwels self onder MIV ly (Smit, 2009:8). Vrouens en
kinders ly die meeste onder die pandemie (Pillay, 2009:13-25). MIV/vigs laat
families verslae, oorweldig die gesondheidsektor en raak studente, sowel as
onderwysers. Besighede ly hieronder; persoonlike produktiwiteit en ekonomiese
groei word beinvioed wat tot gevolg het dat skaars bronne verdeel moet word.

Ouerlose kinders sal altyd deel van gemeenskappe wees. Wat MIV/vigs anders

3 MIV is die beginstadium van die virus (die Engelse term is HIV) wat vigs (die Engelse term is
Aids) veroorsaak. Indien die vigs-stadium bereik is, is die immuniteit reeds baie beskadig.

maak, is dat die gemeenskap se oorlewingsmeganismes wat uit families bestaan,
besig is om kwyn, veral in arm gemeenskappe (Abdool Karim & Abdool Karim,
2005:43). Die groeiende aantal straatkinders is 'n bewys dat families net nie in staat
is om ander familielede se kinders te versorg nie (Barnett & Whiteside, 2002:197).
Die hartseer resultaat is dat kinders gewoonlik diegene is wat aan die kortste end
trek (Barnett & Whiteside, 2002:201).

Gepaardgaande met die hoé MIV/vigs-syfers bestaan daar verdere probleme met
hulpverleningsdienste wat eintlik veronderstel is om tot heling van die probleem te
lei. Uit 'n studie in drie openbare Vrystaatse hospitale is bevind dat 40% van die
pasiénte nie die personeel vertrou het nie en bang was vir stigmatisering in die geval
van 'n positiewe uitslag. Dit is die grootste rede waarom hierdie dienste nie effektief

benut word deur mense wat dit werklik benodig nie (Khan et al., 2015:202).

UNAIDS" berig dat 6,3 miljoen Suid-Afrikaners MIV-positief is. Die volgende tabel
gee dan ook spesifieke indelings van MIV-positiewe mense:

Mense Volwas- | Volwas- Vrouens Kinders | Sterftes | Wese
wat MIV+ | senes senes (15jr en | (0-14jr) (0-17jr)
leef (15-49jr) | (A5jr en | ouer)

ouer)

6 300 000 | 19,1% 5900 000 | 3500 000 360 000 | 200 000 | 2 400 000

Tabel 2.1: MIV-statistieke van Suid-Afrika

Sowat 2,4 miljoen kinders is MIV-positief. Die statistieke wek kommer na aanleiding
van die realisering dat die ouerlose kinders, sowel as die MIV-positiewe kinders, 'n
geweldige uitdaging stel ten opsigte van toekomstige optrede. Ouers en families

gaan hulp benodig in die versorging van kinders.

4  UNAIDS - gesamentlike Verenigde Nasies-program wat 'n innoverende vennootskap behels wat
MIV/vigslyers wéreldwyd help en universele toegang tot MIV-medikasie bevorder.

'n Verdere rede tot kommer is die volgende tabel wat verband hou met swanger
moeders wat MIV-positief is. StatsSA (2013:bladsynommer?) bied die volgende
statistiek, naamlik:

Province 2001 2002 2003 2004 2005 20046 2007 2008 2009 2010 2011
KwaZulu-Matal 33.5 36.5 37.5 40.7 39.1 39.1 38.7 38.7 39.5 39.5 37.4
Mpumalanga et I 28.6 32.6 30.8 34.8 321 34.6 35.5 34.7 35.1 36T
Free State 30.1 28.8 30.1 20 5 30.3 31.1 31.5 329 30.1 30.6 325
G auteng 29.8 31.6 29.6 331 3z.4 30.8 30.5 Z9.9 29.8 30.4 28.7T
Morth West 25 2 26.2 29.9 26.7 31.8 29.0 30.6 31.0 30.0 206 30.2
Eastern Cape 21.7 23.6 271 28.0 29.5 28.6 28.8 27 .6 28.1 29.9 29.3
Lirmup oo 14.5 15.6 17.5 19.3 21.5 20.6 20.4 207 21.4 21.9 221
Morthern Cape 13.9 13.1 16.7 17.6 18.5 15.6 16.5 16.2 17.2 18.4 17.0
Western Cape 8.6 12.4 13.1 15.4 15.7 15.1 15.3 16.1 16.9 18.5 18.2
Hational 24.8 26.5 27.9 29.5 30.2 29.1 29.4 29.3 29.4 30.2 29.5

Tabel 2.2: Beraamde persentasie MIV-positiewe vrouens wat klinieke besoek, per provinsie

MIV-positiewe moeders se statistieke bly 'n wesentlike probleem. Die voorkoms van
MIV onder moeders wat klinieke besoek, word beraam op 24,8% tot 30,2% per

provinsie.

Die pandemie se grootste veroorsakende faktor is die seksuele lewenswyses van
mense in Suid-Afrika (Abdool Karim & Abdool Karim, 2005:143). Pillay (2009:16)
verduidelik hoe vrouens en jongmeisies, as gevolg van armoede, seksuele
transaksies doen en sodoende hulself aan die MIV-virus blootstel. Jongmeisies
moet siek familielede versorg en gevolglik verlaat hulle die skool. MIV/vigs raak die
plaaslike gemeenskap in die geheel en die kerk, as gemeenskap van gelowiges,

word genoodsaak om opnuut weer oor haar rol te besin.

Brown en Hendriks (2004:3,11) beklemtoon dat die teenwoordigheid van MIV in die
gemeenskap, en spesifiek ook in die kerkgemeenskap, die kerk uitdaag om die
realiteit en verskeurdheid as gevolg hiervan te aanvaar. Volgens Smit (2009:200)
moet die kerk weer haar ware Bybelse identiteit as liggaam van Christus uitleef om
doelmatig om te gaan met die pastorale behoeftes van mense wat met MIV/vigs
lewe. Hierdie optrede sluit in dat die kerkgemeenskap betrokke moet raak en die
kerkleier doelgerigte leiding daarin moet gee (Smit, 2009:8). Die plaaslike kerk moet

bemagtig en toegerus word om haar verantwoordelikheid in terme van die

geidentifiseerde nood en behoeftes aan te spreek deur praktiese en konkrete
handelinge. Om bloot net hieroor te preek en duidelike afkeur te bewys, sal helaas
nie die enigste oplossing in die problematiese praksis voortbring nie. Woorde moet
ook met dade gekomplementeer word (Smit, 2009:220).

Volgens Denis (2009:71) beskou gelowiges MIV dikwels as 'n oordeel van God.
Hiermee kom die aspek van verstaan en die poging om te wil verstaan waarom
sekere dinge gebeur (die teleios-gedagte) na vore. Dié eensydige, veroordelende
gesindheid van gelowiges kan moontlik apatie voortbring. Die geskiedenis bewys
dat geloofsgemeenskappe wel veroordelend gestaan het teenoor MIV,
homoseksualiteit, dwelmmisbruik en verslawing (Smit, 2009:153). Die veroordeling
het moontlik mense met MIV/vigs verhinder om hulp by n plaaslike kerk te soek.
Stigmatisering, wat die marginalisering en uitsluiting van mense behels, benadeel
die gehoorsame uitvoering van die roeping van die liggaam van Christus en

veroorsaak liminale ervarings (Smit, 2009:95).

2.2.6 Deskriptiewe perspektiewe op geweld

“‘Misdaad is besig om Suid-Afrika uitmekaar te skeur!” (Altbeker, 2007:agterblad). Of
dit 'n kaping of verkragting, 'n huisroof of 'n woede-aanval van 'n eggenoot is, geweld
is so algemeen dat min lewens nie daardeur geraak word nie (Altbeker,
2007:agterblad). Mouton (2014:91-93) bevestig dié sienswyse en voeg by dat 'n
gevestigde siklus van geweld integraal gevestig is. Altbeker (2007:agterblad)
verduidelik verder dat die gemeenskap in verwarring en chaos verkeer as gevolg van
die element van vrees. Hierdie verskynsel is ten diepste 'n kosmologiese probleem.
Waarom het God die mens op aarde geplaas? Wat is sy doel hiermee? Aansluitend
by die probleem van armoede, is dat dié wat hulself die minste teen geweld kan
verweer, juis die arm mense is wat reeds getraumatiseerd is (Altbeker,
2007:agterblad).

Huishoudelike geweld is een van die mees algemene soort misdade in die lewens
van kinders en vroue in Suid-Afrika (Altbeker, 2007:88; Davhana-Mselesele et al.,
2009:2518; Vorster, 2007:37).  Altbeker (2007:86), wat as 'n lid van die

Weéreldgesondheidsorganisasie (WGO) se navorsingseenheid oor geweld optree,
het bevind dat Suid-Afrikaanse vrouens 'n drie keer groter kans staan om vermoor te
word as die gemiddelde vrou in die wéreld en Suid-Afrikaanse mans 'n ses keer

groter kans as mans in die res van die wéreld.

Meier (2002:1) verduidelik dat geweld ook seksuele geweld insluit. Sy kommer is
dat die verkragting van kinders, wat kleuterverkragting insluit, gedurende die laaste
dekade 'n 400% groeikoers in Suid-Afrika getoon het. Le Roux (2012:2) brei hierop
uit met die stelling dat Suid-Afrikaanse vrouens 'n groter kans staan om verkrag te
word as om te leer lees. Sy bevestig ook dat Suid-Afrika een van die hoogste
kinder- en babaverkragtingsinsidente ter wéreld het. Davhana-Mselesele et al.
(2009:2518) stem saam met dié siening. Hulle toon aan dat een uit drie vrouens 6f

fisies of seksueel aangerand word in haar leeftyd.

Indien besin word oor die uitlating dat Suid-Afrikaanse vrouens 'n groter kans het om
verkrag te word as om te leer lees (Le Roux, 2012:2), word onwillekeurig na die
redes hiervoor gesoek. Daar is bevind dat verkragting nie soseer 'n seksdaad is nie,
maar eerder 'n magsmisbruik-misdaad. Dit is 'n uitdrukking van woede en krag, 'n
begeerte om seer te maak of te neem van wat gesien word as syne (Altbeker,
2007:90,91).

Meier (2002:1) beskou kulturele sienswyses in Suid-Afrika rakende verkragting as 'n
groot uitdaging. Dit veroorsaak dikwels dat verkragting nie aangemeld word nie,
soos byvoorbeeld die oortuigings van vrouens en dogters dat gedwonge seks reg is.
Dié sienswyses maak dit moeilik en soms onmoontlik vir vrouens om seks te weier.
Verkeerde sienswyses van mans is verder veroorsakend van verkragtings (Meier,
2002:1). Edwards et al. (2011:762) bewys dat seksuele geweld voortspruit vanuit 'n
patriargale stelsel waarin mense glo dat mans 'n hoér status en mag het as vrouens.
Die navorser het spesifiek op die oorsake van babaverkragtings gelet en volgens
Richter (2003:393) het baba- en kleuterverkragting toegeneem omdat mans die mite
glo dat seksuele kontak met’n maagd hulle van MIV kan genees.

Altbeker (2007:104) toon aan dat oorsake van geweld toegeskryf word aan faktore

soos dat Suid-Afrika van die hoogste persentasie alkoholmisbruikers ter wéreld het,

met 'n geneigdheid tot vergryping deur die jeug. Navorsing oor alkoholmisbruik toon
'n kringloop van gevolge aan, naamlik gesinsontwrigting en daarmee gepaardgaande
probleme soos jeugmisdaad, tienerswangerskappe en MIV/vigs (Setlalentoa et al.,
2015:1).

Altbeker (2007:116) voeg by dat jongmans meer geneig is tot gewelds- en
magsmisdaad. Moord en doodslag het 'n kultuurverskynsel geword (Altbeker,
2007:119). Vorster (2007:215) waarsku verder dat kinders wat grootword in n
kultuur van geweld ook die sirkel van geweld toepas; dit is al wat hulle ken en
sodoende word dit 'n kwessie van geweld wat geweld kweek. Pillay (2009:17)

ondersteun hierdie standpunt.

Le Roux (2011:2) toon aan dat uit die Tearfund®-navorsing blyk dat seksuele geweld
en die kerk se rol in die voorkoming daarvan 'n bron van kommer is. Le Roux toon
verder aan dat die kerk nie voorkomend of versorgend is in die probleem van
seksuele geweld nie. Daar is bevind dat die kerk in die meeste gevalle net stilswye
handhaaf. Slagoffers ervaar dat die kerk nie 'n veilige hawe aan hulle bied deur selfs
net daaroor te gesels nie en dat die kerk nie dié omvangryke gemeenskapsprobleem
aanspreek nie. Stilswye kom eintlik daarop neer om iets te duld of selfs goed te

praat.

Pillay (2009:13-25) ondersteun bogenoemde standpunt dat daar teen vrouens
gediskrimineer word en het in 'n studie aangetoon dat vrouens die meeste hieronder
ly. Vrouens het nie net 'n groter gesondheidsrisiko as mans as dit kom by MIV nie,
hulle dra ook die las van die versorging van siekes. Indien daar armoede is, is hulle

diegene wat ter wille van die familie hulself seksueel sal blootstel.

Pillay (2009:21) gee oplossings uit bestaande navorsing. In gemeenskappe waar
vrouens hoér opleiding het, is MIV-statistieke laer. Die kerk kan 'n voorkomende rol
speel deur middel van prediking, toerusting en programme om jongmeisies en -mans

met kennis en 'n verantwoordelikheidsbesef te bemagtig.

5 Tearfund — www.tearfund.org: 'n Organisasie wat in vennootskap met Christelike agentskappe
en kerke wéreldwyd met die oorsake en gevolge van armoede werk.

2.2.7 Deskriptiewe perspektiewe op die gesin

Gesinne is onontbeerlik vir 'n stabiele samelewing en hulle moet n plek van
ondersteuning wees. Dit is die ruimte waar verantwoordelikheid en waardes aan die
volgende generasie geleer word (Wilson, 2009:14). Gesinstrukture het heeltemal
verander. Gesinne bestaan nou in baie gevalle ook uit enkelouers, saambly-ouers
en homoseksuele ouers (Vorster, 2007:215). Van Staden en Dreyer (2013:6)
moedig kerke aan om op sistematiese wyse en met 'n toepaslike gesins-etiek as

basis, toepaslike bedieningspraktyke te ontwikkel om gesinne te ondersteun.

Uit verskeie oorde word daar kommer uitgespreek oor die gesin in krisis. Die
volgende dien as voorbeelde hiervan, naamlik:

e Een van die groot probleme rakende gesinne is egskeiding. Die
Departement van Justisie se 2012/2013 jaarverslag meld dat daar 'n 28%
toename in nuwe egskeidings was (Divorce & Family laws stats:1).

e Gewoonlik neem familielede die kinders van afgestorwe en sterwende ouers
aan. Die krisis tans is dat kontak met die familie verloor word en sodoende
word meer kinders weggegooi. MIV is die grootste gesinsuitdaging in Suid-
Afrika se geskiedenis (Blackie, 2014:78).

e Vorster (2007:37) beklemtoon dat daar baie huishoudelike geweld in Suid-
Afrika voorkom. In sekere areas het 25% vrouens te kenne gegee dat hulle
deur hul gewese minnaar mishandel is en 50% dat hulle beinvioed word
deur finansiéle of emosionele mishandeling. Vorster (2007:37) staaf vorige
sienings dat huishoudelike geweld onder andere veroorsaak word deur ou
patriargale idees wat nog in sekere kulture heers; dit lei tot armoede,
alkoholmisbruik, verslawing en geweld wat oorspoel na die huisgesin.

e MIV ooreis Suid-Afrikaanse gemeenskappe en veroorsaak sodoende dat
kinders alleen gelaat word. Die Suid-Afrikaanse krisis het tot gevolg dat
kinders as noodmaatreél in inrigtings geplaas moet word (Nyamutinga &
Kang’ethe, 2015:63). Die afgelope vyf jaar het insidente van kinderverlating
net toegeneem in Suid-Afrika (Blackie, 2014:6). Du Toit-Prinsloo et al.
(2016:1) bevestig dat 'n aanhoudende stroom verslae in Suid-Afrika op n

kommerwekkende en moontlik groeiende aantal weggegooide fetusse en

pasgebore babas dui. Die babas word gelos op plekke waar oorlewing
onmoontlik is.

Reisser (1999:184) benadruk dat seksuele besluite en selfs promiskuiteit op
jongmense afgedwing word weens oortuigings binne 'n bepaalde kultuur. Dit
is egter moeilik vir n tiener om verantwoordelike besluite te neem aangesien
ouers, die vriendekring of 'n kérel besluit oor die swangerskap en die
toekoms van die baba en die moeder (Reisser, 1999:189). Aborsies, die
weggooi van babas en kinderverwaarlosing is soms die enigste uitweg uit 'n
tienerma se krisis (Blackie, 2014:24).

Kinderverwaarlosing het 'n kommerwekkende verskynsel in die gemeenskap
geword. Kinders swig voor dwelmmisbruik, bedelary en misdaad.
Straatkinders het 'n algemene verskynsel in stede geword (Vorster,
2007:215).

Kinders wat in pornografie gebruik word, is 'n alledaagse verskynsel.
Moderne tegnologie maak die verspreiding daarvan makliker en die
gevolglike misbruik van kinders is alledaags (Vorster, 2007:215).

Seksuele perversie onder die jeug is 'n verdere bron van kommer. In punt
2.2.5 is die oorsaak van MIV/vigs grootliks toegeskryf aan seksuele
immoraliteit.  Sekhaulelo (2007:75) voeg by dat prostitusie, saambly,
homoseksualiteit en pornografie simptome van seksuele perversie onder die
jeug van vandag is. Beide Sekhaulelo (2007:75) en Vorster (2011:489) is
uitgesproke dat die neiging tot seksuele immoraliteit onder die jeug as die
grootste bydraende faktor tot die verspreiding van MIV in Suid-Afrika beskou

kan word

2.3 Deskriptiewe perspektiewe op Suid-Afrika as ’'n Christenland en die

invloedsfeer van die plaaslike kerk

In hierdie onderafdeling word die godsdienstige invioed wat kerke in Suid-Afrika kan

uitoefen deur middel van 'n deskriptiewe studie nagevors.

Die volgende inligting oor verskillende godsdiensgroepe is uit Tabel 9 in die

General Household Survey 2013:32 verkry:

Christelike Voorvaderlike Moslem Geen Joods
godsdiens stam-, animus of spesifieke
ander godsdiens nie
tradisionele
godsdienste
85,6 % 5% 2% 6% 0,2%

Tabel 2.3: 2013 Godsdiensindelings

Die navorser het 2013 en 2015 se Suid-Afrikaanse kerkaffiliasie-syfers met mekaar

vergelyk en bevind dat

verhoging geeindig het in 2015.

In die StatsSA-verslag (2015:31) is die volgende veranderings ten opsigte van

affiliasie-statistieke waargeneem:
e 86% Christelike godsdiens

. 54%

voorvaderlike stam-,

godsdienste

animistiese of ander

e 5,2% geen spesifieke godsdiens nie
e 1,9% Moslem
e 0,9% Hindoe
e 0,9% ander

e 0,2% Joodse godsdiens

Hieronder word die verspreidingspersentasie van

godsdienstige nalewing per

godsdienstige affiliasie volgens StatsSA (2014:34) aangetoon:

Percentage

Ancestral, tribal,
animist or other
traditional African
religions

Christian Muslim Hindu

m Never 6,6 73 3,4 22,4
m Seldom 9,5 6,4 6,7 19,4

Usually a few times a year 10,2 4,6 10,7 19,9
m Usually at least once ortwice per month 22,6 10,3 35,7 13,2
m Usually at least once per week 51,1 71,4 43,6 25,0

Tabel 2.4;: Godsdienstige nalewing per godsdiensindeling

Bogenoemde tabel(StatsSA, 2014:34) is in die nuutste gepubliseerde uitgawe
(StatsSA, 2015:31) egter 'n verskil in weeklikse kerkbywoning van 51,1% na 52,5%
getoon. Daar was dus 'n styging van 1,4% in weeklikse erediensbywoning tussen
2014 en 2015 (StatsSA, 2015:31). In die lig hiervan wil dit blyk dat die kerk 'n
nogsteeds groter invioed kan uitoefen op 52,5% deelnemers aan weeklikse
eredienste. Die statistieke vir tweeweeklikse erediensbywoning is egter 22,5%; dus
0,1% laer as die vorige jaar (StatsSA, 2015:33).

Die vraag word dan gevra: Indien statistiek bewys dat die grootste persentasie Suid-
Afrikaners Christene is, watter rol speel die kerk as Christus se verteenwoordiger op

aarde?

Die navorsing toon aan dat die weeklikse erediensbywoning van 52,5% en twee keer
per maand erediensbywoning van 22,5% 'n dinamiese invloedsfeer kan voortbring.
Probleme in die gemeenskap maak 'n appél op die kerk om met woord en daad
betrokke te raak. Kruger (2012:1) beklemtoon byvoorbeeld die een aspek, naamlik
dat die doel van prediking is om n gesindheidsverandering te bewerkstellig deur
oorredend te werk te gaan. Kerkgangers word deur middel van die prediking, as
pleitgrond, met die feite van hul gesindheidsagterstand gekonfronteer. Hoorders
moet met die lig van die Woord tot insig gebring word oor hul gesindhede ten opsigte

van die samelewing. Die Heilige Gees alleen is in staat om prediking, waardeur God

aan die woord kom, te gebruik om verkeerde gesindhede te verander. Predikers
word derhalwe geroep om hoorders te begelei om te beweeg vanaf die aanhoor van

die Woord na gehoorsaamheid aan die Woord (Kruger, 2002:233).

2.4 Deskriptiewe perspektiewe op die kerkleier se verantwoordelikheid in die

realisering van die kerk se veranderende rol in die samelewing

Burger (1987:444) beklemtoon dat die kerk nie uit die wéreld weggeroep word nie,
maar juis geroep word om op 'n nuwe manier in die wéreld te leef. De Klerk en De
Wet (2013:148) bevestig in hul navorsing hierdie siening en brei verder daarop uit
dat God die kerk tot profetiese getuienis en prediking geroep het. Die gedagte is
geanker in 'n handelende God wat mense deur sy Woord en Gees tot aksie roep in
die publieke domein van die samelewing. Johnson (2006:89) doen 'n beroep op

gelowiges om hul roeping voltyds uit te leef. Hul werk is deel van hul bediening.

Reid (2010:160-161) toon aan dat prediking met oorreding te make het. Hy toon
verder aan dat oorreding tegelyk die opdrag aan die leierskap van die kerk is. Dit
bring die saak na vore dat leiers voortdurend moet besin oor wat hulle met hul
boodskappe wil bereik. Die kerkleier se rol as leier in die mobiliseringsproses bring
verskillende uitdagings voort. Hierdie uitdagings sluit faktore buite die kerk, sowel as
binne die kerk in. Net'n paar aspekte word hier uitgelig:

e Sekularisering, individualisme, die welsyn van mense en verstedeliking stel
eise aan geloofsgemeenskappe. 'n Gevolglike sneeubaleffek is die
vermindering van lidmate. Die vermindering van lidmate veroorsaak weer n
vermindering in finansies en sodoende is daar 'n aanslag op die kerk se
finansiéle oorlewing (Ershova & Hermelink, 2012:222).

e Adam (1995:xiii) verwys na die groot impak van postmodernisme op die
teologie en op Bybelinterpretasie. Lidmate van plaaslike gemeentes toon
toenemend frustrasie met wat hulle bestempel as die kerk se swak leierskap.
Lidmate wil betrokke raak by die hantering van die probleme in die kerk,
sowel as dié van die gemeenskap (Davies & Dodds, 2011.vii-viii).

e Volgens Grab (2014:103) is leierskapsuitdagings in die kerk vandag in 'n
proses van konstante verandering. Nuwe denkrigtings maak dat die kerk nie

gesien word as die enigste weg tot kommunikasie met God nie. Mense neem
self verantwoordelikheid vir hul geestelike behoeftes. Die geestelike leier se
uitdaging is om lidmate te lei om self geestelike waarhede te ontdek. Die
funksionering van opkomende kerke (“emerging churches”) is 'n bewys van
gelowiges wat graag self wil bedien en tot 'n groter mate hul geloof wil beleef.

e Osmer (2008:82) vind aansluiting hierby. Hedendaagse mense het nie meer
die behoefte om toegespreek te word nie. Die dae van preek en leer vanuit’n
hiérargiese model van pastorale outoriteit is verby. Mense het deesdae
behoefte aan wyse leiers wie se leiding die gemeentelede help om sin te
maak van hul lewensomstandighede en dinge wat rondom hulle in die wéreld
plaasvind.

e Die nuwe generasie wat bedrewe is in die digitale milieu en kommunikasie
byvoorbeeld langs die weg van onder andere Facebook verkies, het nuwe
voor- en afkeure. Dit sluit in deelname aan besprekings en uitruiling van
idees (Grab, 2014:103).

Bogenoemde veranderinge moet nie net op eensydige wyse negatief beoordeel
word nie. Barnard (2010:72) verduidelik dat liminaliteit die sentrale idee en
dominante toestand van die huidige wéreld geword het. “The 21st century is all
about connecting and at the same time being rooted.” (Barnard, 2010:82). Die
navorser is dit eens met Barnard se beklemtoning dat die kerk moet fokus op haar

verantwoordelikheid om as God se verteenwoordiger in die samelewing op te tree.

Vanuit bogenoemde beredenering het dit geblyk dat die veranderende behoeftes van
gelowiges ook nuwe sienswyses rakende die kerkleier se rol tot gevolg het. Osmer
(2008:82) het vanuit 'n prakties-teologiese standpunt gemeld dat gemeentes leiers
benodig wie se liefde vir God die begeerte wakker maak om kennis te neem van

veranderings, asook mense se behoefte aan verandering.

2.5 Deskriptiewe beskrywing van die situasie in die Apostoliese
Geloofsending (AGS) van Suid-Afrika

Volgens die amptelike webwerf van die AGS bestaan die denominasie uit 1,4 miljoen
lidmate in 29 lande (Burger, 1987:14). Vanuit die bepaalde paradigma waaruit die
studie onderneem is, blyk die noodsaaklikheid om kortliks die amptelike visie en
missie van die AGS aan te dui.

2.5.1 Deskriptiewe perspektiewe op die AGS se visie en missie as

grondslag vir plaaslike gemeentes

2.5.1.1 Die visie

Die kerk moet vir alle mense toeganklik wees. Eenheid en Godgegewe
verskeidenheid word gekomplementeer. Lidmate word bemagtig in die omgee en

vernuwing van gemeenskappe tot verheerliking van God.

2.5.1.2 Die missie

Die missie van die AGS is om 'n missionale kerk te wees. Elke lidmaat word as 'n
agent van God beskou. Die ware roeping van die kerk is die totale kerk wat die
evangelieboodskap na die hele wéreld uitdra, asook die beinvioeding van
gemeenskappe deur die teenwoordigheid en waardes van die koninkryk van God.
Hierdie eienskap is ook deel van die beskrywing van “missionale kerk”, wat beteken

dat elke lidmaat in die proses van dissipelwees betrokke is (Gibbs, 2000:52).

Die visie, missie en besprekings deur ampsdraers van die AGS-kerk het tot gevolg
dat die kerk, as geheel, se fokus na plaaslike gemeenskappe geskuif het. Die
plaaslike kerk moet die roeping in die plaaslike gemeenskap vervul. Die kerk word
geroep om lig in die donker te gee. Plaaslike kerke benodig vennootskappe om op
effektiewe wyse gemeenskapsprobleme aan te spreek (Mahlobo, 2014:2). In die
deskriptiewe ondersoek oor wat aangaan in die praksis van kerkwees, is gefokus op
die AGS as 'n pinksterdenominasie, asook op Deo Doxa, 'n plaaslike gemeente in die

Welkom-omgewing.

2.5.2 Deskriptiewe perspektiewe op AGS Deo Doxa in Welkom

In hierdie studie word na 'n plaaslike AGS-kerk, naamlik Deo Doxa in die Welkom-

gemeenskap, verwys.

Deo Doxa is 'n gemeente in die AGS-familie van Suid-Afrika onder die groep Familia
Dei. Die pastoor, soos reeds genoem, is die visiedraer en het die
verantwoordelikheid om die gemeente te versorg en te ontwikkel.

Die pastoor, as visiedraer, saam met 'n lid van die bestuursraad, het 'n ooreenkoms
met uMephi® aangegaan. Die House of Hope-projek is gestig as 'n niewinsgewende
organisasie vanuit vennootskappe wat deur Deo Doxa met ander niewinsgewende
organisasies (NPO’s)’ en kerke gesluit is. Die invloed van die House of Hope-projek

word nou verder deskriptief nagevors.

2.6 Deskriptiewe beskrywing van die situasie in Welkom

Die House of Hope Community Life Development-program in die Goudveld

(Welkom) is 'n voorbeeld van samewerking tussen die kerk en die gemeenskap.

In 2001 het die AGS se uitvoerende welsynsraad 'n nuwe projek met halfweghuise
vir verlate (weggooi) en ouerlose babas regdeur die land begin. Die huise was 'n
voorsorgmaatreél vir kinders betrokke in die MIV-pandemie. Statistieke het gemeld
dat 4,5 miljoen kinders op daardie stadium deur MIV geinfekteer of geaffekteer is
(Jackson, 2006:4).

In Welkom het die redakteurs van die twee plaaslike koerante, Goldnetnews en
Vista, sedert die begin van 2003 mense ingelig dat die Goudveld maatskaplike
probleme het. Hierdie probleme sluit in babas wat weggegooi word,

welsynsorganisasies se erge nood en n tekort aan pleegouers, veral

6  uMephi - die AGS se uitvoerende welsynsprojek
7 NPO: 'n niewinsgewende organisasie wat geregistreer moet word om fondse te kan bekom en
wetlik te funksioneer onder Maatskaplike Dienste se reéls.

veiligheidsouers. Goudvelders is gewaarsku dat die vigs-pandemie 'n probleem van

weeskinders in die gemeenskap tot gevolg gaan hé (Anon., 2003:3; Will, 2004:3).

Vanuit die staanspoor was House of Hope 'n gemeenskapsprojek. n
Gemeenskapsbestuur is uit belanghebbendes saamgestel (Will, 2004:7). House of
Hope is op 4 Junie 2004 geopen. Vennootskappe is tussen uMephi, die AGS Deo
Doxa, Koninkryk Bedieninge, die NG Kerk Bedelia, Goldfields Casino en Harmony-
myn (Will, 2005:3) gesluit. Die geweldige nood in die plaaslike gemeenskap het tot
gevolg gehad dat nog drie pleeghuise 'n jaar later vir kleuters met spesiale behoeftes
geopen is. Hierdie huise is genoem: House of Love, House of Peace en House of
Joy (Will, 2005:3).

Twaalf jaar later het hierdie verbintenis reeds suksesvolle resultate voortgebring,
soos onder andere 350 verlate (weggooi) babas wat in House of Hope opgeneem is.
Pleeghuise is gevestig en die gemeenskap kan bevestig dat die projek 'n groot impak
het. Ander organisasies is ook deur House of Hope tot stand gebring en baie lewens
is reeds ten goede verander (Will, 2015:23; Janse van Rensburg, 2015:1-10).

2.7 Samevatting

Bogenoemde navorsing het ten doel gehad om op deskriptiewe wyse te let op
huidige gemeenskapsprobleme, asook 'n bestaande voorbeeld van 'n gemeenskap
waarin kerke deur middel van vennootskappe gemeenskapsprobleme aanspreek.
Die volgende aspekte het na vore gekom, naamlik:

e Gemeenskapsprobleme soos armoede, werkloosheid, korrupsie, MIV, geweld
en die gesinskrisis bring 'n behoefte voort by die gemarginaliseerdes, sowel
as die gemeenskap, dat die kerk as gemeenskap van gelowiges sigbaar by
gemeenskapsprobleme betrokke moet raak.

e Die kerk kan inderdaad steeds 'n belangrike rol in die Suid-Afrikaanse
gemeenskap speel, gemeet aan getalle en statistiek. Binne die Suid-

Afrikaanse bevolking verbind 86% mense hulself aan die Christelike geloof.

e Vanuit die groep wat hulself as Christene beskou, woon 52,5% weekliks
eredienste by en 22,5% doen dit tweeweekliks. Hierdie bywoning wys dat die

kerk 'n belangrike invioedsfeer in die plaaslike gemeenskap is.

2.8 Empiriese ondersoek na die kerk se rol in die plaaslike gemeenskap

2.8.1 Inleiding

Vanuit bogenoemde kwalitatiewe literatuurstudie oor die probleme in die plaaslike
gemeenskap, is 'n behoefte geidentifiseer rakende die kerk se rol in die plaaslike
gemeenskap. Die kerk het’n verantwoordelikheid om by die maatskaplike uitdagings
van die gemeenskap betrokke te raak. 'n Tekort aan literatuur, asook die gebrek aan
gefokusde navorsing oor die rol van die kerk in die gemeenskap, het in die
literatuurstudie na vore gekom. Daarom is dit noodsaaklik om ook die opinies van
gemeenskapslede en kerkleiers by wyse van empiriese ondersoek na te vors.
Praktiese teologie behels immers die bestudering van menslike handelinge en
lewens (Osmer, 2008:32). Empiriese navorsing ondersoek  werklike
lewensvraagstukke (Miller-McLemore, 2012:126). Praktiese teologie kan as n
vergrootglas vir die realiteit beskryf word (Weyel, 2014:156).

2.8.2 Dataversameling

Die databasisse van die House of Hope-projek en van die AGS Kerk in Suid-Afrika
se voltydse pastore is gebruik om houdings te bepaal. Die motivering was dat die
House of Hope-databasis verteenwoordigend is van mense wat reeds in die
gemeenskap betrokke is. Hul mening oor die kerk se rol in die gemeenskap is
benodig.

Die House of Hope-databasis bevat hoofsaaklik inligting oor lede van Welkom se
gemeenskap en die omliggende areas. Die AGS-databasis bevat elke AGS-
kerkleier in Suid-Afrika se besonderhede en dit is met behulp van
internetkommunikasie verkry. 'n Loodsprojek is eers gedoen om deur middel van

ongestruktureerde vrae antwoorde te verkry oor die kerk se rol in die plaaslike

38



gemeenskap. Die vrae is gestuur aan mense wat met gemeenskapswerk vertroud
is. Die inligting is verwerk en 'n eenvoudige, gestruktureerde vraelys bestaande uit
multikeusevrae is opgestel. Van die oorspronklike vrae is heeltemal weggelaat; net
dié wat die rol van die kerk en die kerkleier direk raak, is in die navorsing gebruik

(sien figuur 2.5).

2.8.3 Steekproefneming

Die House of Hope-databasis is saamgestel uit besonderhede van mense wat
maandeliks die House of Hope-nuusbrief ontvang. Dit bevat 2 591 kontakte. Die
AGS-databasis bevat die besonderhede van 900 Afrikaanse en 400 Engelse

pastore.

2.8.4 Meetinstrumente

Die NWU se hoofstatistiese konsultasiediens het die vraelys verwerk. Die vraelys
wat vir die steekproef gebruik is, is eers deur middel van 'n onderhoud met 'n
konsultant van die NWU Statistiese Konsultasiediens (SKD) tot 'n praktiese vraelys
verwerk. Vervolgens het die studieleiers die effektiwiteit van die vraelys aan die
doelwitte van die studie gemeet. Daarna is die vraelys elektronies deur die SKD
verwerk. Die navorser het daarna die bemarking en verspreiding van die
internetskakel na die steekproefgroep georganiseer. Die verwerkte uitslag is

weereens met behulp van 'n SKD-konsultant aan die navorser verduidelik.
2.8.5 Dataverwerking
Die vraelys is in Engels voltooi. Die onderstaande tabel toon die vraelys wat gebruik

is en is 'n samevatting van al die antwoorde in persentasies, soos verwerk en verkry
van die SKD.

QUESTIONNAIRE ON CHURCHES AND THEIR INVOLVEMENT IN THE
COMMUNITY

Please tick the applicable box.

Where do you live? City 48,3% Town 51,7%
Gender: Male 79 Female 153
Age: 19-79
Religion: Christian 97,8% Non-Christian 2,2%
Church Full time | Church Church member | Non-churched
affiliation minister leader 61,6% 9,9%
(if applicable) 15,9% 11,6%
No comment
0,4%
How many times have you attended a church | 0-2 3-4 5-6 7-8
servicel/activity during the past month? 32,3% | 29,3% | 16,8% | 21,1%
How involved are | Full-time Very Occasionally | Not at all
you in your church? | 20,7% involved 32,8% 17, 7%
27,6%
How involved are you in Very involved | Occasionally Not at all
transforming your 41,8% 47,4% 10,8%
community?
Do you believe the church has arole to play in the positive | Yes No
transformation of the community? 0,4% no comment (One | 97,8% | 1,7%
person gave no answer )
Are you aware of a church that is successfully addressing | Yes No
its community’s needs? 78,9% |21,1%

QUESTION 1

To what extent does “church” in

your opinion mean the following:

Not at
all

Small

extent

Moderate

extent

Large

extent

Sunday service attendance
Three did not complete the question
(1,3%)

6,9%

19%

25,4%

47,4%

Judgemental hypocrites
Three did not complete the question
(1,3%)

44%

31,9%

17,2%

5,6%

Place where | commune with
Jesus
Three did not complete the question
(1,3%)

4,3%

12,1%

25%

57,3%

Religious tradition and formality
Four did not complete the question
(1,7%)

24,1%

24,6%

26,7%

22,8%

Spiritual home and family
Three did not complete the question
(1,3%)

3,4%

7,3%

25,9%

62,1%

Place for funerals, weddings and
other religious ceremonies

Four did not complete the question
(1,7%)

13,4%

30,6%

22,4%

31,9%

Waste of time and irrelevant
Five did not complete the question
(2,2%)

87,5%

3,9%

4,7%

1,7%

Fellowship as body of Christ
Two did not complete the question
(0,9%)

2,2%

6%

22,8%

68%

Involved in community problems
Four did not complete the question
(1,7%)

41,8%

19,8%

22,4%

14,2%

QUESTION 2

How true is the following of the | Not at | Small Moderate | Large
church today: all extent extent extent
Meets people’s needs 1,7% 34,1% 43,5% 19%
Three did not complete the question

(1,3%)

Relevant with regard to approach | 6,5% 40,1% 39,7% 11,2%
(e.g. employs social media, etc.)

Six did not complete the question

(2,6%)

Prompts a personal relationship | 3% 13,8% 31% 51,3%
with God

Two did not complete the question

(0,9%)

Genuine and transparent 6% 22,4% 41,4% 28%
Five did not complete the question

(2,2%)

Reaches out to the marginalised | 4,7% 40,5% 28,4% 25,4%
and poor

Two did not complete the question

(0,9%)

Transforms societies 7,3% 41,8% 31,9% 17,2%
Four did not complete the question

(1,7%)

Cares, shares, and loves | 5,2% 25,9% 42,2% 25,4%
unconditionally

Three did not complete the question

(1,3%)

Gives hope 1,7 % 17,7 % 36,6% 41,8%
Five did not complete the question

(2,2%)

Treats all as equals regardless of | 7,3% 22,8% 36,2% 31,5%

race, social status, etc.

Five did not complete the question

(2,2%)

QUESTION 3

To what extent should the local | Not at | Small Moderate | Large
church focus on the following: all extent extent extent
Identifying and addressing the | 2,6% 9,1% 25,9% 62,1%
specific social needs of the

community

One did not complete the question

(0,4%)

Partnering with community | 3,9% 8,6% 30,2% 56%
leaders

Three did not complete the question

(1,3%)

Caring for its own members 1,7% 5,6% 21,1% 70,3%
Three did not complete the question

(1,3%)

Spiritual needs of all people 1,3% 5,2% 19,4% 72,8%
Three did not complete the question

(1,3%)

Community upliftment 2,6% 9,5% 26,3% 60,8%
Two did not complete the question

(0,9%)

Making all people followers of | 4,7% 7,8% 18,1% 68,5%
Jesus

Two did not complete the question

(0,9%)

QUESTION 4

To what extent will the following | Not at | Small Moderate | Large
enhance the effectiveness of the | all extent extent extent
church in its community:

Leaders who are community | 2,2% 8,6% 27,6% 60,8%
driven

Two did not complete the question

(0,9%)

Church leaders having | 2,2% 14,2% 39,2% 42,7%
knowledge about the relevant

structures, policies, laws

Four did not complete the question

(1,7%)

Church community having the | 0,4% 8,2% 25,4% 64,7%
right motives

Three did not complete the question

(1,3%)

Partnerships between church and | 3,4% 6,9% 30,2% 59,1%
community role players in

community social challenges

One did not complete the question

(0,4%)

Church having sufficient finances | 3,4% 16,8% 29,3% 49,1%
Three did not complete the question

(1,3%)

Church extending a helping hand | 1,7% 6,5% 23,3% 67,2%
to the community

Three did not complete the question

(1,3%)

QUESTION 5

What does the church have to | Not at | Small Moderate | Large
offer the community: all extent extent extent
Support 2,2% 10,3% 28,4% 58,2%
Two did not complete the question

(0,9%)

Hope 1,3% 7,8% 19% 71,1%
Two did not complete the question

(0,9%)

People willing to serve 1,7% 13,4% 29,3% 54,7%

Two did not complete the question

(0,9%)

Biblical norms and standards 0,4% 8,6% 25,9% 64,2%
Two did not complete the question

(0,9%)

Facilities and buildings 3,9% 22,4% 35,3% 37,5%
Two did not complete the question

(0,9%)

QUESTION 6

How can the pastor or church | Not at all | Small Moderate | Large
leader play a significant role in extent extent extent
the community:

Initiate and encourage church | 0,9% 4,7% 28,9% 63,8%
involvement

Four did not complete the question

(1,7%)

He/she is actively involved 1,7% 3% 30,6% 63,8%
Two did not complete the question

(0,9%)

Live a life of integrity 0,4% 3% 19,4% 76,3%
Two did not complete the question

(0,9%)

Practice what they preach 2,2% 2,2% 13,8% 81,1%
Two did not complete the question

(0,9%)

Promote team participation in | 2,2% 3,4% 25,9% 67,2%
community transformation

Three did not complete the

question (1,3%)

Provide vision and give | 0,9% 3,4% 25% 69,4%
involvement guidance

Three did not complete the

question (1,3%)

Provide finances and resources | 4,3% 17,2% 37,5% 39,2%

from church’s side
Four did not complete the question
(1,7%)

Build the bridge between | 3% 7,8% 26,3% 62,1%
community role players and
church leaders

Two did not complete the question
(0,9%)

Tabel 2.5: Vraelys rakende die kerk se rol in die gemeenskap

Die volgende data het uit die response na vore gekom, naamlik:

e Die mate van deelname aan die vraelys van respondente uit die stad en
diegene uit die platteland is bykans dieselfde.

e Die ouderdom van respondente wissel vanaf 19 tot 79 jaar.

e By die meeste vrae het 'n sekere persentasie respondente (aangedui op die
samevattende vraelys) niks ingevul nie.

e 61,6% respondente is lidmate van die kerk en nie in enige leierskapsposisie in
die kerk nie.

o 2,2% respondente is nie-Christene.

Die onderstaande tabel dui die respondente se betrokkenheid in die kerk en by

die gemeenskap aan:

Full- Very Occasionally | Not at all
time involved

How involved are you in
20,7% | 27,6% 32,8% 17,7%

your church?

How involved are you in
transforming your N/A 41,8% 47,4% 10,8%

community?

Tabel 2.6: Statistiese inligting rakende respondente se kerk- en gemeenskapsbetrokkenheid

e 97,8% respondente is van oordeel dat die kerk in die gemeenskap betrokke

moet wees by wyse van positiewe transformasie. (Vier persone het niks

ingevul nie.)

e 78,9% respondente weet dat die kerk in die gemeenskap betrokke is.

Die volgende tabel gee 'n opsomming van die inligting wat verkry is uit die ses vrae

van die vraelys:

Vraaqg 1: “Kerk” beteken vir 62,1% respondente 'n geestelike huis en vir
41,8% respondente beteken dit gemeenskapshbetrokkenheid.

Vraag 2: Die kerk gee, volgens 41,8% respondente, vandag HOOP en
volgens 51,3% respondente beklemtoon die kerk 'n verhouding met
God.

Vraag 3: 72,8% respondente meen die kerk moet fokus op die geestelike
versorging van ALLE mense en 70,3% respondente meen die
kerk moet net fokus op die versorging van haar EIE lede.

Vraag 4: Volgens 67,2% respondente kan die kerk haar effektiwiteit
verbeter deur’n helpende hand in die gemeenskap te gee;
60,8% respondente meen die kerk se effektiwiteit sal verbeter
as die kerkleier gemeenskapsgefokus is.

Vraag 5: Die kerk bied die gemeenskap, volgens 71,2% respondente, HOOP

en volgens 64,2% respondente, Bybelse norme en waardes.

Vraaq 6: 81,1% respondente meen kerkleiers kan 'n effektiewe rol speel deur

te doen wat hulle sé.

Tabel 2.7: Opsommende inligting rakende vraelys

Die navorser het bogenoemde antwoorde wat spesifiek die kerk se rol en die

kerkleier se rol in die plaaslike gemeenskap beantwoord in vetgedrukte letters

geplaas. 'n Verdere twee statistiese toetse is deur die SKD gedoen.

2.8.6 Data-analise

Twee statistiese toetse is deur die SKD gebruik om die data te analiseer, naamlik
Pearson se chi-kwadraattoets (x°) en Cramer se V-toets. Pearson se chi-
kwadraattoets (x°) is ingespan om te bepaal of daar beduidende verskille of
verhoudings tussen die verskillende veranderlikes is, terwyl Cramer se V-toets

gebruik is om aan te dui hoe betekenisvol hierdie verskille of verhoudings is.

2.8.6.1 Verduideliking van die twee toetse

e Cramer se V-toets is gebruik in die bepaling van verskille deur middel van
persentasies.

e Tweedens is 'n affiliasietoets gebruik om vas te stel of die invloed groot
genoeg is om statisties beduidend te wees. Waar Cramer se V-toets n
resultaat van ongeveer 0,3 lewer, simboliseer dit’'n medium-grootte invioed en
'n resultaat van 0,5 simboliseer 'n groot invloed. Resultate van 0,3 en groter
word in hierdie studie bespreek. Die onderstaande tabelle verduidelik die
bevindings met behulp van affiliasies. In hierdie toets word 'n
persentasieverskil verkry tussen Dbyvoorbeeld mans en vrouens se
gemeenskapsbetrokkenheid (Ellis & Steyn, 2003:52,53).

2.8.6.2 Betekenisvolle verhoudings in die data

e Kerklidmaatskap en betrokkenheid by die kerk (tabel 2.8)
e Kerklidmaatskap en godsdiens (tabel 2.9)

e Geslag en betrokkenheid in die kerk gevind (tabel 2.11)
o Kerklidmaatskap en bywoning (tabel 2.12)

Praktiese en betekenisvolle verhoudings wat die volgende insluit, is met behulp van
Cramer se V-toets vasgestel, naamlik: Cramer se V-lesing is 0,509 (p = 1,017). (Om
verwarring te voorkom, is die benaming “leraars” in plaas van “voltydse kerkleiers” in

die tabelle gebruik.)

Die onderstaande tabel verduidelik respondente se kerklidmaatskap en
betrokkenheid by die kerk:

Hoe betrokke is jy by die | Voltyds Glad nie sSoms Baie
kerk? betrokke
0 0 0 1 1
0,0% 0,0% 0,0% 50,0% 50,0%
Voltydse leraars

29 2 0 5
1
2,7% 78,4% 5,4% 0,0% 13,5%
Kerkleiers 7 0 0 20
0,0% 25,9% 0,0% 0,0% 74,1%
Kerklidmate

12 17 74 38
2
1,4% 8,4% 11,9% 51,7% 26,6%
Niekerklidmate

0 22 1 0
0
0,0% 0,0% 95,7% 4,3% 0,0%
3 48 41 76 64
1,3% 20,7% 17,7% 32,8% 27,6%

Tabel 2.8: Statistiese inligting rakende respondente se kerklidmaatskap en betrokkenheid by
die kerk

Cramer se V-lesing is 0,447 (p = 0,447). Hieruit blyk dit dat die meerderheid van die
332 respondente kerkaffiliasie as deel van godsdiensbelewing beskou. Van die
respondente is 227 (97,8%) Christene, die ander 5 (2,2%) is nie-Christene. Twee
respondente het nie die vraag voltooi nie.

Die onderstaande tabel verduidelik die verband tussen respondente se

kerklidmaatskap en godsdiens:

Godsdiens
Kerkaffiliasie Christen nie-Christen Totaal
Nie ingevul nie 2 2

Kerklidmate 143 0 143
Kerkleiers 27 0 27
Voltydse leraar 37 0 37
Niekerklidmate 18 5 23
78,3% 21, 7% 100%
227 5 232
Totaal:
97.,8% 2.2% 100%

Tabel 2.9: Statistiese inligting rakende respondente se kerklidmaatskap en godsdiens

Cramer se V-lesing is 0,376 (p = 0,752). Die navorsing toon aan dat persone wat nie
formeel aan ’'n kerk behoort nie, minder eredienste bywoon as kerklidmate.
Bogenoemde persone woon 0-2 keer per maand eredienste by terwyl lidmate se
bywoning soos volg daar uitsien: 62,2% voltydse leraars woon 7-8 keer per maand
eredienste by. Die persentasie kerkleiers wat 7-8 keer per maand eredienste

bywoon, is 44,4% en 9,8% lidmate woon 7-8 keer per maand eredienste by.

Die onderstaande tabel verduidelik respondente se kerklidmaatskap en

kerkbywoning:

Hoeveel keer Nie 0-2 3-4 5-6 7-8 Totaal
per maand ingevul
woon jy nie

eredienste by?

Kerkaffiliasie 1 1 2
Kerkleier 7 8 12 100%
25,9% 29,6% 44%
Lidmaat 50 56 23 14 143
35% 39,2% 16,1% 9,8% 100%
Leraar 1 1 4 8 23 37
2,7% 2,7% 10,8% 21,6% 62,2% 100%

Nie- 23 0 0 0 23
kerklidmaat
Totaal 1 75 68 39 49 232
(0,4%) | (32,3%) |(29,3%) |(16,8%) |(21,1%)

Tabel 2.10: Statistiese inligting rakende respondente se kerklidmaatskap en kerkbywoning

Cramer se V-lesing is 0,319 (p = 0,319). Meer mans as vrouens is voltyds in die
bediening en mans is meer betrokke by die kerk as vrouens. Indien na die “Soms”
kolom gekyk word, is meer vrouens betrokke as mans. Die navorser kom tot die
gevolgtrekking dat die verskil tussen “Soms” en “Baie betrokke” in die 36,7% mans

|é wat voltyds in die bediening is. Daar is slegs 12,4% vroue in die bediening.

Die onderstaande tabel verduidelik die verband tussen respondente se geslag en
betrokkenheid in die kerk:

Hoe betrokke is jy in die | Voltyds Glad nie sSoms Baie
kerk? betrokke
Vrouens (153) 19 29 62 41
2

12,4% 19,0% 40,5% 26,8%
1,3%
Mans (79) 29 12 14 23
1

36,7% 15,2% 17,7% 29,1%
1,3%

Tabel 2.11: Statistiese inligting rakende respondente se geslag en kerkbetrokkenheid

2.8.6.3 Korrelasie-toetse

Die tweede toets is Pearson se chi-kwadraattoets (x?) om te bepaal of daar
beduidende verskille of verhoudings tussen die verskillende veranderlikes is. Hierdie
toets word ook die Kkorrelasie-toets genoem in die verduideliking van die
invloedgrootte (Ellis en Steyn, 2003:52-53).

Die volgende data is deur die SKD verwerk vir praktiese betekenisvolheid. Praktiese

betekenisvolheid bewys 'n groot genoeg effek in die praktyk. Die vraag word telkens

eers gegee en daarna word die korrelasies met ander vrae verduidelik. Die afkorting

vir korrelasie is r.

In die volgende tabelle word die vraag in die linkerkantse kolom aangedui en regs is

die betekenisvolle korrelasie-invlioed.

Die onderstaande tabel verduidelik die volgende vraag se korrelasies: Hoeveel keer

die afgelope maand het jy 'n kerkdiens of -aktiwiteit bygewoon?

Hoe gereelder mense hoe meer betrokke is hulle in die kerk (r = 0,756)
eredienste en ander

kerkaktiwiteite bywoon:

hoe meer betrokke is hulle in die gemeenskap
(r=0,306)

hoe meer beskou hulle die kerk as 'n plek waar 'n

mens gemeenskap met Jesus het (r = 0,225)

hoe meer beskou hulle die kerk as 'n geestelike

tuiste en familie (r = 0,299)

hoe meer beskou hulle die kerk as die liggaam
van Christus (r = 0,353)

hoe meer glo hulle die kerk voorsien in mense se
behoeftes (r = 0,156)

hoe meer glo hulle die kerk moedig 'n persoonlike

verhouding met Jesus aan (r = 0,243)

hoe meer glo hulle die kerk is opreg en deursigtig
(r=0,147)

hoe meer glo hulle die kerk gee die gemeenskap
hoop (r = 0,136)

hoe meer glo hulle die kerk behandel alle mense

eenders, ongeag ras, status, ens (r = 0,138)

hoe meer glo hulle die kerk bied die gemeenskap

Bybelse norme en standaarde (r = 0,167)

hoe minder beskou hulle die kerk as

veroordelende skynheiliges (r = -0,155)

hoe minder beskou hulle die kerk as
godsdienstige tradisie en formaliteit (r = -0,252)

hoe minder beskou hulle die kerk as 'n plek vir

troues, begrafnisse, ens (r =-0,137)

hoe minder beskou hulle die kerk as 'n vermorsing

van tyd en irrelevant (r = -0,191)

Tabel 2.12: Korrelasies rakende erediens- en kerkaktiwiteitbywoning

Die onderstaande tabel verduidelik die volgende vraag se korrelasies: Hoe betrokke
is jy in die kerk?

Hoe meer betrokke mense | hoe meer woon hulle kerk by (r = 0,756)
in die kerk is:

hoe meer is hulle betrokke by transformasie in die

gemeenskap (r = 0,342)

hoe meer beskou hulle die kerk as n plek waar 'n

mens gemeenskap met Jesus het (r = 0,269)

hoe meer beskou hulle die kerk as 'n geestelike

tuiste en familie (r = 0,376)

hoe meer beskou hulle die kerk as die liggaam van
Christus (r = 0,363)

hoe meer glo hulle die kerk voorsien in mense se
behoeftes (r = 0,256)

hoe meer glo hulle die kerk se benadering,
byvoorbeeld die gebruik van media vir

aanbiedings, is relevant (r = 0,132)

hoe meer glo hulle die kerk moedig 'n persoonlike

verhouding met Jesus aan (r = 0,326)

hoe meer glo hulle die kerk is opreg en deursigtig
(r=0,216)

hoe meer glo hulle die kerk transformeer
gemeenskappe (r = 0,201)

hoe meer glo hulle die kerk gee om, deel en het

onvoorwaardelik lief (r = 0,191)

hoe meer glo hulle die kerk gee die gemeenskap
hoop (r = 0,243)

hoe meer glo hulle die kerk behandel alle mense

eenders, ongeag ras, status, ens (r = 0,231)

hoe meer glo hulle die kerk sal doeltreffender in
die gemeenskap wees as kerkleiers op die

gemeenskap fokus (r = 0,134)

hoe meer glo hulle die kerk ondersteun die

gemeenskap (r = 0,164)

hoe meer glo hulle die kerk bied die gemeenskap

mense wat gewillig is om te dien (r = 0,175)

hoe meer glo hulle die kerk bied die gemeenskap

Bybelse norme en standaarde (r = 0,283)

hoe meer glo hulle kerkleiers kan betrokkenheid in
die kerk inisieer en aanmoedig (r = 0,090)

hoe meer glo hulle kerkleiers het visie en kan
gemeenskapsbetrokkenheid inisieer en

aanmoedig (r = 0,135)

hoe minder beskou hulle die kerk as

veroordelende skynheiliges (r = -0,194)

hoe minder beskou hulle die kerk as godsdienstige
tradisie en formaliteit (r = -0,220)

hoe minder beskou hulle die kerk as n plek vir

troues, begrafnisse, ens r = -0,143)

hoe minder beskou hulle die kerk as 'n vermorsing

van tyd en irrelevant (r = -0,249)

hoe minder beskou hulle die kerk as onbetrokke in

die gemeenskap (r = -0,165)

Tabel 2.13: Korrelasies rakende kerkbetrokkenheid

Die onderstaande tabel verduidelik die volgende vraag se korrelasies: Hoe betrokke

is jy by transformasie in jou gemeenskap?

Hoe meer betrokke mense | hoe gereelder woon hulle kerk by (r = 0,306)
by transformasie in die
gemeenskap is:

hoe meer betrokke is hulle in die kerk (r = 0,342)

hoe meer beskou hulle die kerk as 'n geestelike

tuiste en familie (r = 0,187)

hoe meer glo hulle die kerk gee die gemeenskap
hoop (r = 0,141)

hoe meer glo hulle die kerk bied die gemeenskap

mense wat gewillig is om te dien (r = 0,209)

hoe meer glo hulle die kerk bied die gemeenskap

Bybelse norme en standaarde (r = 0,156)

hoe meer glo hulle die kerk het beskikbare geboue
en bronne (r = 0,234)

hoe meer glo hulle kerkleiers kan 'n betekenisvolle

rol speel indien hulle aktief betrokke in die
gemeenskap is (r=0,164)

hoe meer glo hulle kerkleiers kan spanwerk in

gemeenskapstransformasie bevorder (r = 0,166)

hoe meer glo hulle die kerkleier het visie en kan

leiding neem in die gemeenskap (r = 0,183)

hoe minder beskou hulle die kerk as onbetrokke in

die gemeenskap (r = -0,25)

Tabel 2.14: Korrelasies rakende betrokkenheid by gemeenskapstransformasie

Die onderstaande tabel verduidelik die volgende vraag se korrelasies: Tot watter

mate beskou jy kerk as die bywoning van eredienste op 'n Sondag?

Mense wat kerk as die |glo die kerk voorsien in mense se behoeftes
bywoning van eredienste | (r =0,286)

op 'n Sondag beskou

glo die kerk reik uit na die verstotenes en armes
(r=0,192)

glo die kerk transformeer gemeenskappe
(r=0,220)

glo die kerk gee om, deel en het onvoorwaardelik
lief (r = 0,235)

glo die kerk gee die gemeenskap hoop
(r=0,221)

glo die kerk identifiseer die maatskaplike nood in
die gemeenskap en spreek dit aan (r = 0,198)

glo die kerk behandel almal eenders, ongeag ras,
status, ens (r = 0,223)

glo die kerk moet vennootskappe met leiers in die
gemeenskap sluit (r = 0,242)

glo die kerk hef die gemeenskap op (r = 0,241)

glo die kerk sal meer effektief wees indien haar
motiewe reg is (r = 0,187)

glo die kerk ondersteun die gemeenskap
(r=0,132)

glo die kerk gee die gemeenskap hoop
(r=0,206)

glo die kerk bied die gemeenskap Bybelse norme
en standaarde (r = 0,223)

glo die kerk het geboue en fasiliteite beskikbaar
(r=0,011)

glo die kerkleier kan die kerk se doeltreffendheid
verhoog deur aktief in die gemeenskap betrokke
te wees (r = 0,146)

glo kerkleiers sal meer doeltreffend wees as hulle
visie het en leiding neem in die gemeenskap
(r=0,151)

glo kerkleiers sal meer doeltreffend wees as hulle
finansies en die kerk se bronne beskikbaar stel

(r = 0,140)

Tabel 2.15: Korrelasies rakende die beskouing van “kerk” as die bywoning van eredienste op
Sondae

Die onderstaande tabel verduidelik die volgende vraag se korrelasies: Hoe waar is
die stelling dat die kerk na die gemarginaliseerdes en armes uitreik?

Hoe meer mense glo dat | hoe gereelder woon hulle kerk by (r = 0,192)
die kerk vir die armes en

verstotenes sorg

hoe meer beskou hulle die kerk as n geestelike

tuiste en familie (r = 0,229)

hoe meer beskou hulle die kerk as die liggaam
van Christus (r = 0,359)

hoe meer glo hulle die kerk voorsien in mense se
behoeftes (r = 0,619)

hoe meer glo hulle die kerk is opreg en deursigtig
(r=0,641)

hoe meer glo hulle die kerk transformeer

gemeenskappe (r = 0,727)

hoe meer glo hulle die kerk gee om, deel en het
onvoorwaardelik lief (r = 0,738)

hoe meer glo hulle die kerk gee die gemeenskap
hoop (r = 0,602)

hoe meer glo hulle die kerk behandel alle mense

eenders, ongeag ras, status, ens (r = 0,640)

hoe meer glo hulle die kerk moet gemeenskappe
se spesifieke maatskaplike behoeftes identifiseer
en aanspreek (r = 0,175)

hoe meer glo hulle kerkleiers moet vennootskappe

met gemeenskapsleiers sluit (r = 0,188)

hoe meer glo hulle die kerk moet op alle mense se
geestelike behoeftes fokus (r = 0,265)

hoe meer glo hulle die kerk transformeer

gemeenskappe (r = 0,183)

hoe meer glo hulle die kerkleier kan die kerk se
effektiwiteit bevorder deur gemeenskapsgefokus
te wees (r = 0,169)

hoe meer glo hulle kerkleiers kan die kerk se
doeltreffendheid verhoog as hulle die wette,
beleide en strukture in die gemeenskap ken
(r=0,228)

hoe meer glo hulle die kerk sal doeltreffender
wees as haar motiewe reg is (r = 0,215)

hoe meer glo hulle die kerk se doeltreffendheid
kan bevorder word deur vennootskappe met
gemeenskapsleiers te sluit om maatskaplike
uitdagings aan te spreek (r = 0,255)

hoe meer glo hulle die kerk se doeltreffendheid
kan bevorder word indien sy genoeg finansies tot
haar beskikking het (r = 0,250)

hoe meer glo hulle die kerk se doeltreffendheid
kan bevorder word deur na die gemeenskap uit te
reik (r = 0,248)

hoe meer glo hulle die kerk bied ondersteuning

aan die gemeenskap (r = 0,385)

hoe meer glo hulle die kerk bied hoop aan die

gemeenskap (r = 0,377)

hoe meer word ervaar dat die kerk mense het wat

in die gemeenskap wil dien (r = 0,379)

hoe meer glo hulle die kerk bied die gemeenskap

Bybelse norme en standaarde (r = 0,315)

hoe meer glo hulle die kerk bied die gemeenskap

geboue en fasiliteite (r = 0,271)

hoe meer glo hulle die kerkleier kan die kerk se
doeltreffendheid verhoog deur aktief by die
gemeenskap betrokke te raak (r = 0,196)

hoe meer glo hulle kerkleiers sal doeltreffender

wees as hulle integriteit het (r = 0,214)

hoe meer glo hulle kerkleiers sal doeltreffender

wees as hulle toepas wat hulle preek (r = 0,180)

hoe meer glo hulle kerkleiers kan spanwerk in die

gemeenskap bevorder (r = 0,230)

hoe meer glo hulle kerkleiers het visie en kan

leiding in die gemeenskap neem (r = 0,296)

hoe meer glo hulle kerkleiers sal effektiewer wees
as hulle finansies en kerkbronne beskikbaar stel
(r=0,298)

hoe meer glo hulle die kerkleier moet 'n brugbouer

tussen gemeenskapsleiers en kerkleiers wees
(r=0,214)

hoe minder beskou hulle die kerk as

veroordelende skynheiliges (r = -0,194)

hoe minder beskou hulle die kerk as 'n vermorsing

van tyd en irrelevant (r = -0,344)

hoe minder beskou hulle die kerk as onbetrokke

by die gemeenskap se probleme (r = -0,308)

Tabel 2.16: Korrelasies rakende die vraag of die kerk na die gemarginaliseerdes en armes
uitreik

Die onderstaande tabel verduidelik die volgende vraag se korrelasies: Hoe waar is

die stelling dat die kerk wel by transformasie in die gemeenskap betrokke is?

Kerk en transformasie van | Hoe ouer mense is, hoe minder is hulle bewus van
die gemeenskap die kerk se betrokkenheid by transformasie in die

gemeenskap. (r =-0,177)

Hoe meer betrokke mense in die kerk is, hoe meer
bewus is hulle van die kerk se rol in transformasie

van die gemeenskap. (r = 0,201)

Mense wat kerk beskou as die bywoning van

eredienste op 'n Sondag, is ook bewus van die

kerk se betrokkenheid by transformasie in die

gemeenskap. (r = 0,220)

Hoe meer betrokke die kerk by transformasie in
die gemeenskap is, hoe minder word die kerk as

skynheilig en veroordelend beskou. (r = -0,164)

Hoe meer mense die kerk as 'n geestelike tuiste
en familie ervaar, hoe meer raak hulle bewus van
die kerk se betrokkenheid by transformasie in die

gemeenskap. (r = 0,302)

Hoe meer  die kerk  deel IS van
gemeenskapstransformasie, hoe minder word die
kerk beskou as 'n mors van tyd en irrelevant.
(r =-0,296)

Indien mense voel hul behoeftes word
aangespreek, raak hulle bewus van transformasie

in die gemeenskap. (r = 0,710)

Indien mense voel die kerk se benadering tot
aanbieding is relevant, raak hulle ook bewus van

transformasie in die gemeenskap. (r = 0,399)

Indien mense glo dat die kerk n verhouding met
Jesus aanmoedig, raak hulle ook bewus van

transformasie in die gemeenskap. (r = 0,489)

Hoe meer mense die kerk as deursigtig en opreg
beskou, hoe meer raak hulle bewus van die kerk
se bydrae tot transformasie in die gemeenskap.
(r=0,607)

Hoe meer mense glo dat die kerk die gemeenskap
hoop gee, hoe meer raak hulle bewus van die kerk
se bydrae tot transformasie in die gemeenskap.
(r=0,649)

Hoe meer die kerk alle mense as eenders
behandel, hoe meer raak mense bewus van die

kerk se bydrae tot transformasie in die

gemeenskap. (r = 0,595)

Hoe meer die kerk die gemeenskap se behoeftes
identifiseer en aanspreek, hoe meer raak mense
bewus van die kerk se bydrae tot transformasie in

die gemeenskap. (r = 0,290)

Hoe meer die kerk op vennootskappe met
gemeenskapsleiers fokus, hoe meer raak mense
bewus van die kerk se bydrae tot transformasie in

die gemeenskap. (r = 0,276)

Hoe meer die kerk vir sy eie lede omgee, hoe
meer raak mense bewus van die kerk se bydrae

tot transformasie in die gemeenskap. (r = 0,186)

Hoe meer die kerk in die geestelike behoeftes van
alle mense voorsien, hoe meer raak mense bewus
van die kerk se bydrae tot transformasie in die

gemeenskap. (r = 0,280)

Hoe meer die kerk uitreik na die verstotenes en
armes, hoe meer raak mense bewus van die kerk
se bydrae tot transformasie in die gemeenskap.
(r=0,727)

Hoe meer die kerk omgee, deel en
onvoorwaardelik liefhet, hoe meer raak mense
bewus van die kerk se bydrae tot transformasie in

die gemeenskap. (r = 0,710)

Hoe meer die kerk die gemeenskap ophef, hoe
meer raak mense bewus van die kerk se bydrae

tot transformasie in die gemeenskap. (r = 0,249)

Hoe meer opreg die kerk se motiewe is, hoe meer
raak mense bewus van die kerk se bydrae tot

transformasie in die gemeenskap. (r = 0,231)

Hoe meer vennootskappe daar tussen rolspelers
in die gemeenskap en die kerk ontstaan, hoe

meer raak mense bewus van die kerk se bydrae

tot transformasie in die gemeenskap. (r = 0,295)

Hoe meer die kerk die gemeenskap ondersteun,
hoe meer raak mense bewus van die kerk se
bydrae tot transformasie in die gemeenskap.
(r=0,431)

Hoe meer die kerk hoop gee, hoe meer raak
mense bewus van die kerk se bydrae tot

transformasie in die gemeenskap. (r = 0,361)

Hoe meer die kerk vrywilligers gee om in die
gemeenskap te help, hoe meer raak mense
bewus van die kerk se bydrae tot transformasie in

die gemeenskap. (r = 0,399)

Hoe meer die kerk Bybelse norme en standaarde
aan die gemeenskap bied, hoe meer raak mense
bewus van die kerk se bydrae tot transformasie in

die gemeenskap. (r = 0,386)

Hoe meer die kerk sy geboue en fasiliteite vir die
gemeenskap beskikbaar stel, hoe meer raak
mense bewus van die kerk se bydrae tot

transformasie in die gemeenskap. (r = 0,257)

Hoe meer die kerkleier
gemeenskapsbetrokkenheid inisieer en
aanmoedig, hoe meer raak mense bewus van die
kerk se bydrae tot transformasie in die

gemeenskap. (r = 0,272)

Hoe meer finansies en bronne die kerk beskikbaar
stel vir die gemeenskap, hoe meer raak mense
bewus van die kerk se bydrae tot transformasie in

die gemeenskap. (r = 0,309)

Hoe meer die kerkleier aktief betrokke is in die
gemeenskap, hoe meer raak mense bewus van
die kerk se bydrae tot transformasie in die

gemeenskap. (r = 0,157)

Hoe meer integriteit die kerkleier het, hoe meer
raak mense bewus van die kerk se bydrae tot
transformasie in die gemeenskap. (r = 0,131)

Hoe meer die kerkleier spanwerk en
gemeenskapsbetrokkenheid inisieer, hoe meer
raak mense bewus van die kerk se bydrae tot
transformasie in die gemeenskap. (r = 0,185)

Hoe meer die kerkleier visie openbaar en leiding
neem in gemeenskapsbetrokkenheid, hoe meer
raak mense bewus van die kerk se bydrae tot
transformasie in die gemeenskap. (r = 0,194)

Hoe meer die kerkleier 'n brug bou tussen die
gemeenskap en die kerk, hoe meer raak mense
bewus van die kerk se bydrae tot transformasie in
die gemeenskap. (r = 0,155)

Hoe meer die kerk aktief betrokke is by die
gemeenskap se probleme, hoe meer raak mense

bewus van die kerk se bydrae tot transformasie in

die gemeenskap. (r = -0,336)

Tabel 2.17: Korrelasies rakende die vraag of die kerk by transformasie van die gemeenskap

betrokke is

Bogenoemde figuur-tabelle toon aan dat daar h duidelike korrelasie tot voordeel van

beide die kerk en die gemeenskap is in betrokkenheid by mekaar. Laastens word

nou op die kerkleier se rol binne gemeenskappe gefokus.

Die onderstaande tabel verduidelik die volgende vraag se korrelasies: Hoe kan ’'n

leier wat op die gemeenskap fokus, die kerk se effektiwiteit bevorder?

Die spesifieke rol van die
kerkleier

Hoe meer mense by die kerk betrokke is, hoe
meer glo hulle die leier moet op die gemeenskap
fokus. (r=0,134)

Hoe meer mense glo die kerk is die plek waar

hulle gemeenskap het met Jesus, hoe meer glo

hulle die leier moet op die gemeenskap fokus.
(r=0,309)

Hoe meer mense glo die kerk is 'n geestelike
tuiste en familie, hoe meer glo hulle die leier moet

op die gemeenskap fokus. (r = 0,302)

Hoe minder mense glo dat die kerk 'n mors van
tyd en irrelevant is, hoe meer glo hulle die leier

moet op die gemeenskap fokus. (r = -0,296)

Hoe meer mense glo die kerk is 'n gemeenskap
van gelowiges, hoe meer glo hulle die leier moet

op die gemeenskap fokus. (r = 0,312)

Hoe meer die kerk in mense se behoeftes
voorsien, hoe meer word geglo die kerkleier moet
op die gemeenskap gefokus wees. (r = 0,710)

Hoe meer mense die kerk as relevant beskou, hoe
meer glo hulle die kerkleier moet op die

gemeenskap fokus. (r = 0,399)

Hoe meer die kerk 'n verhouding met Jesus
aanmoedig, hoe meer glo mense die kerkleier

moet op die gemeenskap fokus. (r = 0,489)

Hoe meer opreg en deursigtig die kerk is, hoe
meer word geglo die kerkleier moet op die

gemeenskap fokus. (r = 0,607)

Hoe meer die kerk uitreik na verstotenes en
armes, hoe meer glo mense die kerkleier moet op

die gemeenskap fokus. (r = 0,169)

Hoe meer die kerk omgee, deel en
onvoorwaardelik liefhet, hoe meer glo mense die
kerkleier moet op die gemeenskap fokus.
(r=0,179)

Hoe meer hoop die kerk gee, hoe meer glo mense
die kerkleier moet op die gemeenskap fokus.
(r=0,285)

Hoe meer die kerk almal eenders behandel,
ongeag ras, status, ens, hoe meer glo mense die
kerkleier moet op die gemeenskap fokus.
(r=0,141)

Hoe meer die plaaslike kerk in die gemeenskap se
maatskaplike behoeftes voorsien, hoe meer glo
mense die kerkleier moet op die gemeenskap
fokus. (r=0,471)

Hoe meer vennootskappe met plaaslike leiers
gesluit word, hoe meer glo mense die kerkleier
moet op die gemeenskap fokus. (r = 0,435)

Hoe meer daar vir die plaaslike kerk se eie lede
gesorg word, hoe meer glo mense die kerkleier

moet op die gemeenskap fokus. (r = 0,321)

Hoe meer die geestelike behoeftes van alle
mense aangespreek word, hoe meer glo mense
die kerkleier moet op die gemeenskap fokus.
(r=0,424)

Hoe meer die gemeenskap opgehef word, hoe
meer word geglo dat die kerkleier

gemeenskapsgefokus moet wees. (r = 0,482)

Hoe meer die kerk n helpende hand na die
gemeenskap uitsteek, hoe meer word geglo dat
die kerkleier gemeenskapsgefokus moet wees.
(r=0,570)

Hoe meer ondersteuning in die gemeenskap
gegee word, hoe meer word geglo dat die
kerkleier gemeenskapsgefokus moet wees.
(r=0,380)

Hoe meer mense volgelinge van Jesus gemaak
word, hoe meer word geglo dat die kerkleier

gemeenskapsgefokus moet wees. (r = 0,329)

Hoe meer brle die kerk tussen die gemeenskap
se rolspelers en kerkleiers bou, hoe meer word
geglo dat die kerkleier gemeenskapsgefokus moet
wees. (r = 0,468)

Hoe meer kerkleiers betrokkenheid inisieer en
aanmoedig, hoe meer word geglo dat hulle
gemeenskapsgefokus moet wees. (r = 0,423)

Hoe meer aktief kerkleiers in die gemeenskap
betrokke is, hoe meer word geglo dat hulle

gemeenskapsgefokus moet wees. (r = 0,455)

Hoe meer integriteit kerkleiers het, hoe meer word
geglo dat hulle gemeenskapsgefokus moet wees.
(r=0,416)

Hoe meer geboue en fasiliteite aan die
gemeenskap beskikbaar gestel word, hoe meer
word geglo dat die kerkleier gemeenskapsgefokus

moet wees. (r = 0,196)

Hoe meer Bybelse norme en standaarde aan die
gemeenskap gebied word, hoe meer word geglo
dat die kerkleier gemeenskapsgefokus moet
wees. (r = 0,258)

Hoe meer die kerk visie openbaar en leiding
neem, hoe meer word geglo dat die kerkleier

gemeenskapsgefokus moet wees. (r = 0,440)

Hoe meer hoop in die gemeenskap gegee word,
hoe meer word geglo dat die kerkleier

gemeenskapsgefokus moet wees. (r = 0,395)

Hoe meer mense in die gemeenskap wil dien, hoe
meer word geglo dat die kerkleier

gemeenskapsgefokus moet wees. (r = 0,337)

Tabel 2.18: Korrelasies rakende die vraag of 'n gemeenskapsgefokusde kerkleier die kerk se

effektiwiteit kan bevorder

Uit bogenoemde tabel kan daar afgelei word dat die korrelasie tussen die kerk se
gemeenskapsbetrokkenheid en die kerkleier se gemeenskapsfokus die kerk se

effektiwiteit sal verhoog.

2.9 Deskriptief-empiriese gevolgtrekkings oor die rol van die kerk as

verteenwoordiger van God in die samelewing

In dié hoofstuk is eerstens 'n deskriptiewe ondersoek gedoen om vas te stel wat in
die gemeenskap aangaan, en tweedens is empiriese navorsing gedoen om te
bepaal wat kerklidmate en lede van die gemeenskap se sienings is rakende die rol

van die kerk in die plaaslike gemeenskap, asook die kerkleier se rol daarin.

2.9.1 Empiriese gevolgtrekkings

e 97,8% respondente glo die kerk moet betrokke wees by positiewe
transformasie in die gemeenskap.
e 71,2% respondente glo die kerk gee die gemeenskap hoop en 64,2% glo die
kerk bied die gemeenskap Bybelse norme en waardes.
e Hoe gereelder mense eredienste bywoon, hoe meer is hulle in die
gemeenskap betrokke (r = 0,306).
e Hoe meer betrokke mense by die kerk is
o hoe meer is hulle bewus van die kerk se bydrae tot transformasie in die
gemeenskap (r = 0,201);
o hoe meer glo hulle dat leiers wat gemeenskapsgefokus is die kerk se
doeltreffendheid in die gemeenskap kan bevoordeel (r = 0,134);

o hoe meer glo hulle dat die kerk die gemeenskap kan ondersteun

(r=0,164); en
o hoe meer glo hulle die kerk het mense wat gewillig is om te dien
(r=0,209).

e Hoe meer die kerk vir die armes en gemarginaliseerdes sorg, hoe minder
ervaar hulle dat die kerk onbetrokke by die gemeenskap se probleme is
(r =-0,308).

2.9.2

Hoe meer die kerkleier spanwerk en gemeenskapsbetrokkenheid inisieer, hoe
meer word mense bewus van die kerk se bydrae tot transformasie (r = 0,185).
“Kerk” (vraag 1) beteken vir 62,1% respondente 'n geestelike huis en familie.
Volgens 58,2% respondente bied die kerk ondersteuning aan die
gemeenskap (vraag 5).

Hoe meer mense eredienste en kerkaktiwiteite bywoon, hoe meer word die

kerk 'n geestelike tuiste en familie (r = 0,299).

Deskriptiewe empiriese gevolgtrekkings

In hierdie hoofstuk is die volgende uitdagings in die Suid-Afrikaanse gemeenskap

bespreek, naamlik armoede, werkloosheid, geweld, korrupsie, MIV en die gesin in

krisis.

Die navorser het tot die volgende gevolgtrekkings gekom:
Gemeenskapsprobleme soos armoede, werkloosheid, korrupsie, MIV,
geweld en die gesinskrisis bring 'n behoefte voort by die gemarginaliseerdes,
sowel as die gemeenskap, dat die kerk, as gemeenskap van gelowiges,
sigbaar by gemeenskapsprobleme betrokke moet raak.

Die statistiese agtergrond behels dat 86% Suid-Afrikaners hulself as
Christene beskou. Dit behels 'n invloedsfeer van 52,5% mense wat weekliks
eredienste bywoon en 22,5% wat dit tweeweekliks doen. Hierdie bywoning
wys dat die kerk 'n belangrike invioedsfeer in die plaaslike gemeenskap is.

Net minder as 50% van die Suid-Afrikaanse bevolking tel onder die 40%
armste huishoudings ter wéreld. Armoede beroof mense, en gevolglik ook 'n
gemeenskap, van menswaardigheid en kwaliteit.

Suid-Afrika het tans 'n statistiese werkloosheidsyfer van 25,5%. Werkloosheid
het 'n spiraaleffek wat ontwikkelend van aard is en op 'n kontinuum groei vanaf
honger, na 'n swak selfbeeld, na mismoedigheid en stres, tot by woede en
gebelgdheid teenoor 'n sisteem wat werkloosheid veroorsaak. Werkloosheid
lei tot trauma vir die individu, gesin en gemeenskap.

Korrupsie beroof arm gemeenskappe van dienslewering en gevolglik bereik
geldelike bronne nie die armes nie.

Daar is bevestig dat geweld Suid-Afrika in repies skeur en dat 'n siklus van

geweld gevestig is. Min Suid-Afrikaners is nog nie deur geweld geraak nie.

Suid-Afrika se aantal MIV-sterftes bereik derde posisie in die wéreld. Die
virus beinvioed almal op maatskaplike gebied. Die liggaam van Christus is
nie hiervan vrygestel nie. Die kerkgemeenskap se aandag word ook gevestig
op stigmatisering wat die liggaam van Christus benadeel en gevolglik die
kerklidmate soos wese onversorgd laat. 'n Skriftuurlike ondersoek sal in die
normatiewe hoofstuk gedoen word om die begrip “die liggaam van Christus”
beter te verstaan. Die navorser het tot die gevolgtrekking gekom dat, deur die
gebruik van sterk uitlatings, sommige navorsers die kerkgemeenskap tot die
erkenning wil skok dat baie lidmate reeds MIV-positief is. Gevolglik kan die

kerk nie net skouers optrek en haarself van die krisis losmaak nie.

'n Laaste faktor wat bespreek is rakende die Suid-Afrikaanse gemeenskap is die

gesin. Die volgende is bevind:

Die gesin is onontbeerlik is vir 'n stabiele samelewing. Uit verskeie oorde
word kommer uitgespreek oor die gesin in krisis in die Suid-Afrikaanse
samelewing.

Gesinstrukture het heeltemal verander. Gesinne bestaan nou ook uit
enkelouers, saambly-ouers en homoseksuele ouers. MIV sorg vir die grootste
gesinsuitdaging in Suid-Afrika se geskiedenis. Die afgelope vyf jaar is daar
groeiende insidente van kinderverlating in Suid-Afrika. Aansluitend hierby is
die seksuele geweld teenoor kinders. Gedurende die laaste dekade het die

verkragting van babas met 400% toegeneem.

Indien bogenoemde uitdagings beskou word teen die statistiese agtergrond van 86%

Suid-Afrikaners wat hulself as Christene beskou, ontstaan daar vrae oor die kerk se

rol in die plaaslike gemeenskap en of die invioedsfeer van 52,5% mense wat

weekliks eredienste bywoon, reg aangewend word.

Die plaaslike kerk, as 'n gemeenskap van gelowiges, het profeties, sowel as in die

wyse waarop gelowiges leef, 'n rol om te vertolk. Die kerk, as vergestalting van

Christus se liggaam, moet besorg wees oor 'n samelewing wat swaarkry. Daar is 'n

versugting dat die kerk betrokke moet raak by 'n samelewing wat swaarkry.

Gelowiges moet 'n geoefende oog ontwikkel vir die nood van mense om hulle. God

69



se sending in die wéreld wys sy oneindige liefde vir mense in nood (soos bespreek
in 2.1).

Reid (2010:160-161) toon aan dat prediking met oorreding te make het. Hy toon
verder aan dat oorreding tegelykertyd die opdrag aan die kerk se leierskap is.

Die kerkleier het egter die verantwoordelikheid om daarop te let dat in die bestaande
kultuur waarin die kerk funksioneer, die kerk die heeltyd by die eise van die

tydsgewrig moet aanpas (Niemandt, 2010:1).

Die navorser kom dus vanuit die deskriptief-empiriese studie tot die gevolgtrekking
dat kerkleiers wel die potensiaal het om doeltreffende verteenwoordigers van God se
koninkryk in die plaaslike gemeenskap te wees as hulle die plaaslike kerk se bronne

verantwoordelik tot voordeel van die gemeenskap gebruik.

HOOFSTUK 3: VERKLARENDE STUDIE OOR DIE KERK AS
VERTEENWOORDIGER VAN GOD IN DIE PLAASLIKE
GEMEENSKAP

3.1 Inleiding

In hoofstuk 2 is op deskriptief-empiriese wyse gefokus op die profiel van
gemeenskapsprobleme in Suid-Afrika. Vanuit die studie is uitdagings aangetoon wat

roep om groter betrokkenheid van die kerk en die samelewing.

In hoofstuk 3 word nou navorsing gedoen oor die moontlike dieperliggende redes vir
die problematiese praksis in die samelewing. In hierdie onderafdeling word
erkenning aan die inter- en intradissiplinére benadering van die sosiale wetenskappe
gegee (Cartledge, 2003:15; Pieterse, 2001:13).

Gegewe die metodologie wat in hierdie studie gevolg word, is dit van belang dat,
nadat die problematiese praksis in hoofstuk 2 op deskriptief-empiriese wyse
aangetoon is, die studie ook die feitlike situasie van die werklikheid op verklarende
(interpretatiewe) wyse sal aantoon. Osmer (2008:20-22) verwys daarna dat die
gelowige in die soeke na antwoorde op gemeenskapsprobleme, wyse insig (“sagely
wisdom”) benodig. Gegewe die weg van wyse insig word dit in hierdie hoofstuk ten
doel gestel om die insigte vanuit die grenswetenskappe te interpreteer sodat insig in

die problematiese praksis bekom kan word.

In die ondersoek na moontlike redes vir die problematiese praksis is dit van belang
om te besef dat mense se werklikheidsbeskouing hul besluite en handelinge bepaal
en sodoende word ’'n groter prentjie waarvolgens mense leef, gevorm (De Klerk &
De Wet, 2013:26). Osmer (2008:115) toon aan dat alle teorieé vanuit 'n sekere
perspektief ontstaan. Daarom is dit van belang dat navorsers reflekteer oor hul
metateoretiese voorveronderstellings, onder andere hul standpunte oor die aard van
die werklikheid (ontologie), kennis (epistemologie), en wetenskap (filosofie van die
wetenskap). Louw (1999:64) verduidelik verder dat praktiese teologie wel met
ontologie rekening moet hou. Ontologie is die studie van die uiteindelike betekenis,

doel en “einde” van die lewe. Die bedoeling van God se optrede (die wil van God) in
die samelewing (wéreld) en mense se interpretasie van ervarings vorm Godsbeelde

— toepaslike, sowel as ontoepaslike beelde.

Ballard en Pritchard (2006:23) verduidelik dat teologie in diens staan van die
Christelike geloofsgemeenskap en daarom is teologie in wese prakties gerig op die
bestaan van mense. Die taak in praktiese teologie behels gevolglik kritiese
besinning oor die kommunikatiewe handelinge in die kerk en samelewing wat
besinning oor die missie van gelowiges in die samelewing insluit. De Klerk en De
Wet (2013:25, 26) beskryf die doel van praktiese teologie as ’'n poging om in 'n
waarneembare wéreld, menslike handelings of die gebrek daaraan aan die hand van
Goddelike handelings te ondersoek. Prakties-teologiese navorsing is veronderstel
om so gerig te word dat daar vanuit nuwe invalshoeke na die werklikheid gekyk word
en juis daarom is die visie van ander wetenskappe op die samelewing van groot

waarde.

Vanuit twee verskillende grenswetenskappe, naamlik die filosofie en die sosiologie,
sal die invloed van die Suid-Afrikaanse gemeenskapsprobleme op mense nagevors
word. Die volgende aspekte word in hierdie hoofstuk ondersoek, naamlik:

e Perspektiewe vanuit die filosofie op die plaaslike gemeenskap.

e Perspektiewe vanuit die sosiologie op die plaaslike gemeenskap.

3.2 Verklarende perspektiewe vanuit die filosofie op die plaaslike

gemeenskap

3.2.1 Filosofie en praktiese teologie

Kleinman (2013:5) toon aan dat filosofie met liefde vir wysheid te make het. Hierdie
wysheid sluit die besef in van wie mense is en waarom hulle op aarde is. Sawyer
(2010:16) toon aan dat die filosofie besorg is oor hoe mense en verskillende
fenomene daarna uitsien, maar ook oor die feit hoekom dinge is soos dit is. Juis
omdat die filosofie op kritiese en sistematiese wyse besin oor mense se

lewenservaringe, is dit van belang dat praktiese teologie, met n gerigtheid op

kommunikatiewe handelinge in diens van die evangelie (Firet, 1987:267), met die
filosofie in gesprek tree. Die handelinge van mense in die samelewing is een van

die raakpunte wat in dié onderafdeling aan die orde gestel sal word.

3.2.2 Verklarende perspektiewe vanuit die filosofie met verwysing na

prominente filosowe se siening oor die mens en die samelewing

Die filosofie is integraal beinvioed deur die denke van invlioedryke filosowe soos
Sokrates, Plato en Aristoteles. Die denke van hierdie filosowe het telkens in die
eeue daarna weer neerslag gevind in refleksies op die samelewing en veral in die
besinning oor die mens se betrokkenheid in die gemeenskap (Rowe, 2009:16). In
hierdie onderafdeling word dit nie ten doel gestel om 'n gedetailleerde uiteensetting
oor die filosowe te bied nie, maar die aandag word bepaal by hul sieninge oor die

mens in die samelewing.

3.2.2.1 Verklarende perspektiewe op Sokrates (469-399 v.C.) se siening oor

deugsaamheid as basis vir n samelewing

Sokrates se denke is gekenmerk deur 'n soeke na die regte optrede en die regte
manier van lewe. Sy denkproses het die fokus van hoe daar vanuit chaos ontsnap
kan word, in berekening gebring. Chaos is as 'n bedreiging vir intellektuele persone
beskou, asook vir die morele aspekte in die mens se lewe. Sokrates se filosofiese
denke fokus op vrae wat betrekking het op mense en hul verantwoordelikhede op
aarde (Rowe, 2009:30-36).

Sokrates het vrae aangemoedig oor deugde en waardes en dit gekontrasteer met
belangrike aspekte soos liggaamlike gesondheid, fisiese krag, rykdom en menslike
plesiere, asook seksuele, sosiale en persoonlike verhoudings (Cooper, 2012:33).
Die toestand van die siel van die mens, of dit goed of sleg is, is die belangrikste

waarde waaroor mense beskik (Cooper, 2012:34).

Uiterlike dinge kan nooit vergelyk word met innerlike waardes nie. Besittings en

sosiale posisie is nie op dieselfde vlak as 'n goeie geheue, sin vir humor of

vriendelikheid nie.  Bogenoemde aspekte is deur Sokrates beskryf as die
eienskappe van 'n gesonde siel (Cooper, 2012:35). Hy het verduidelik dat indien die
siel se goeie toestand die lewe beheer en keuses, aksies, reaksies en evaluering
van lewensgebeure positief en reg is, die lewe gelukkig en vervullend sal wees
(Cooper, 2012:36).

Sokrates het homself besig gehou met n lewensbelangrike ontologiese vraag,
naamlik: Wat maak die mens se lewe 'n goeie lewe? Persoonlike gemak en
besittings moet eenkant toe geskuif word ten koste van die soeke na waarheid.
Waarheid moet nagestreef word as ’'n lewensideaal in die soeke na die regte
optrede. Hierdie klem op waarheid was vir hom die diepste dryfveer vir 'n gesonde
samelewing (Cooper, 2012:36).

Volgens Cooper (2012:36) was Sokrates van mening dat dit teen die mens se natuur
is om uit vrye keuse die slegte in plaas van die goeie te doen. Baie mense het
onmiddellik berou nadat hulle die verkeerde dinge gedoen het. Mense maak egter
hul keuses tot voordeel van hulself. Sokrates verduidelik verder dat kennis mense
altyd reg sal laat optree, aangesien dit hulle in staat stel om te weet wat die beste en
regte keuse behels (Cooper, 2012:37,38). Hierdie regte keuse veroorsaak dat

mense deugsaam, gelukkig en vervuld lewe.

Cooper (2012:37,38) toon verder aan dat Sokrates van mening was dat dié mense
wat nie in besit van kennis is nie, dikwels beheer word deur die mag van voorkoms.
Mense sal besluite neem met vervolmaking van hul geluk in gedagte. Die mag van
voorkoms beinvlioed egter mense tot so 'n mate dat as gevolg van gemengde of
verkeerde emosies, hul besluite in werklikheid nie goeie besluite is nie. Hierdie
emosies sluit aspekte soos woede, passie, pyn en plesier in. Sokrates beklemtoon
die feit dat wyse mense nie sulke foute begaan nie. Die hoogste doel vir enige

redelike mens is die verkryging van wysheid en waarheid.

Sokrates het aan sy mede-Atheners vertel dat dit tot die mensdom se grootste
voordeel is om daagliks deugsaamheid te bevorder. Die strewe na hierdie deug was

sy grootste lewensideaal. Ware geluk behels die najaag van wysheid en moet die

mens se hoogste ideaal wees. Hierdie najaag van wysheid, gepaardgaande met 'n

lewe van deugsaamheid, is selfs belangriker as die lewe self (Cooper, 2012:41).

3.2.2.2 Verklarende perspektiewe op die siening van Plato (429-347 v.C.) oor

begrip vir die werklikheid in die samelewing

Plato was van mening dat indien mense saamwoon, 'n ideale omgewing gevorm kan
word (Tomley & Weeks, 2015:122). Hierdie ideale plek (omgewing) sal dit moontlik
maak dat die samelewing sodanig georganiseer kan word dat al die lede 'n goeie
lewe kan lei. Indien daar meningsverskille is, kan soldate orde handhaaf en wyse
leiers kan argumente oplos, goeie besluite maak en daarvolgens wette neerlé
(Tomley & Weeks, 2015:122). Mense met verskillende vaardighede kan mekaar
sodoende ondersteun. Hy het egter besef dat die meeste mense die dinge wat 'n
goeie lewe skep, soos geregtigheid en deugde, nie ten volle verstaan nie. Goeie
denkers moet van kleinsaf as leiers opgelei word (Tomley & Weeks, 2015:24).
Sodoende het Plato alreeds die waarde van goeie onderwys, deeglike onderrig en

diepgaande toerusting besef.

Plato was van mening dat filosowe die enigste mense is wat regtig kennis dra van 'n
deugsame lewe. Gevolglik moet die samelewing deur filosoof-konings regeer word
(Palmer, 2006:70; Tomley & Weeks, 2015:122). Filosoof-konings kon mense in die
proses na die waarheid begelei (Palmer, 2006:70). Hierdie soeke na die waarheid
word, volgens Kruger (2016:3), in Plato se dialoog, Die Republiek, in '’n metafoor
verbeeld. Die metafoor van mense wat in 'n grot vasgevang is, is welbekend. Die
mense is onwetend gevangenes van die grot. Vasgeketting in die grot, sonder enige
ervaring van die buitewéreld, staar hulle na die mure van die grot en na die mense
saam met hulle in die grot (Kruger, 2016:3). Skadubeelde van buite speel hulself so
dan en wan af (Palmer, 2006:60). ’'n Vuur in die agtergrond verlig die grot se
bedrywighede met flikkerende skadubeelde. 'n Gevangene kry dit reg om om te kyk,
maar die werklikheid is so oorweldigend dat hy dadelik weer op die bekende dinge

fokus.

Die mense in die grot het selfs sosiale interaksie met mekaar. Enige een van buite
wat die grot betree en mense oor die werklikheid inlig, ervaar dat die gevangenes
hulle nie glo nie. Die probleem is dat hulle nie bewus is van hul gebrekkige kennis
van die werklikheid daarbuite, naamlik die samelewing nie. In hul onkunde bly die

grotbewoners egter gelukkig en begrip van die wéreld ontbreek.

Plato waarsku sodoende die mens oor die gevaar van “grotdenke”. Mense se
opvattings oor die werklikheid kan misleidend wees. Hulle moet 'n kognisie van die
samelewing hé, in 'n poging om sin te maak uit dit wat rondom hulle gebeur (Kruger,
2016:7). Die onus rus egter op die gevangene self of hy bevry wil word (Haymond,
2009:38).

Plato se beskrywing van “menslike grotte” is belangrik in prakties-teologiese
besinning. Om onbewus van die gemeenskap se uitdagings te wees, is niks anders
as om kontak met die werklikheid te verloor nie. Praktiese teologie behoort plaaslike
kerke as 't ware uit te daag om regtig van die gemeenskap se probleme bewus te
word in die lig van die werklikheid van God se Woord. Mense is veronderstel om op
hoogte te bly van die gemeenskap waarin hulle leef en die gemeenskap help om te
verstaan, sonder om hulle te onttrek en in die grot te skuil. Gelowiges kan, sonder
dat hulle dit besef, van kerkwees 'n geisoleerde grot maak waarin dit bloot om die
behoeftes van 'n plaaslike kerk gaan sonder enige begrip van die werklikheid waarin
gelowiges in die samelewing leef. Sonder kennis (kognisie) van hulself, die Woord
van God en die wéreld waarin hulle leef, is mense geneig om die doel van die lewe
te mis. Dit is, volgens Plato, ook die verskil tussen 'n sinvolle en sinlose lewe
(Kruger, 2016:11).

3.2.2.3 Verklarende perspektiewe volgens Aristoteles (384-322 v.C.)

Aristoteles was sekerlik een van die invloedrykste filosowe wie se sienswyses die
denke van geleerdes vir eeue lank oorheers het. Hy het mense as sosiale diere
beskryf. Mense kies om in groepe of gemeenskappe te woon. Vanuit die
verskillende soorte gemeenskappe, behoort alle mense aan een of meer

gemeenskappe. Gevolglik is almal deel van ’'n familiegroep, 'n plaaslike

gemeenskap, soos 'n stad of dorp en ’'n land of staat, asook van die globale
gemeenskap (Tomley & Weeks, 2015:130). Deelname aan 'n gemeenskap behels
dat mense nie net as individue optree nie, maar ook as lede van 'n gemeenskap.
Gemeenskappe voorsien aan alle soorte behoeftes, vanaf vriendskap en
ondersteuning tot sekere basiese dienste. Daar kan op ’'n aantal maniere tot
gemeenskappe bygedra word, byvoorbeeld om ander te help, te werk, belasting te
betaal en selfs deur vrywillige werk te doen (Tomley & Weeks, 2015:130). Gevolglik
het die lewenswyse van die verskillende lede van 'n gemeenskap ’'n invioed op

mekaar.

Volgens Kruger (2016:10) was Aristoteles veral gemoeid met die volgende vraag:
Wat is die beste moontlike manier waarop 'n persoon kan leef? Die bespreking
hiervan het hom dwarsdeur die geskiedenis invloedryk gemaak. Hy het gefokus op

wat die doel van die lewe behels en of daar wel 'n teleologiese doel is.

Om ’'n gelukkige lewe te verkry, het 'n sekere vorm van geluk genaamd eudaimonia
behels. Hierdie geluk is gesien as bloeiende geluk. Bloeiende geluk behels
deugsame optrede, maar ook met die nodige kennis. Palmer (2006:82) gee 'n kort
beskrywing van Aristoteles se slotsom van wat 'n gelukkige lewe behels, naamlik dat
die mens se funksie op aarde betrokkenheid in 'n aktiwiteit van die siel omvat. Dié
betrokkenheid moet egter in deugsaamheid gegrond wees en ooreenkom met rede.
Tipies van die Aristoteliaanse sienswyse, het die denke ongelukkig 'n té prominente
plek ontvang. Die positiewe hiervan is dat optrede in die gemeenskap wel vra na’n
bepaalde denkwyse (kognisie).

Aristoteles verduidelik verder dat die menslike siel verdeel kan word in rasionele en
irrasionele dele. Die rasionele deel is gemoeid met intellektuele deugde wat fronesis
of praktiese wysheid genoem kan word. Dié bron van denke word meestal verkry
vanuit onderrig en in sommige gevalle word dit reeds vroeg verkry. Onderrig lei
mense in die aanleer van korrekte gewoontes. Die vermoé& om te verstaan (fronesis)
is 'n monogram van die idee van morele insig of kennis wat lei tot 'n deugsame lewe
(Kruger, 2016:1). Aristoteles huldig dieselfde sienswyse, naamlik intellektuele

deugde in praktiese en filosofiese wysheid word toegeskryf aan die begrip “goeie

lewe” (Palmer, 2006:82). Vanuit hierdie beredenering kom dit aan die orde dat
sinvolle deelname aan en betrokkenheid by die gemeenskap rekening behoort te

hou met 'n verstaansproses wat met wysheid (fronesis) gepaardgaan.

Wanneer Aristoteles geluk definieer as ’n aktiwiteit van die siel in ooreenstemming
met deugsaamheid, het die aktiwiteit verwys na filosofiese bepeinsing. Die mens
kan slegs gelukkig wees indien 'n deurdagte lewe geleef word, maar nie in
afsondering nie (Palmer, 2006:82).

3.2.3 Verklarende perspektiewe op wysheid (fronesis)

Sawyer (2010:25) toon aan dat die aspek van wysheid kenmerkend is van filosofiese
denke deur die eeue. Oor die presiese omlyning van wat wysheid behels, is daar
voortdurend verskil, alhoewel die noodsaaklikheid daarvan deurlopend benadruk is.
Hierdie soeke na wysheid is in die verlede deur filosowe en outeurs op verskillende
maniere beskryf, naamlik:

e Sokrates het wysheid beskou as iets waarmee ’'n ferm greep op die waarheid
verkry word. ’'n Wyse persoon sal voortdurend antwoorde kan gee, omdat
begrip permanent in dié mens se verstand gevestig is (Cooper, 2012:44).

e Aristoteles se omskrywing van fronesis behels dat wysheid verkry word deur
die ontsyfering van doelgerigte en nuwe, relevante inligting (Shotter &
Tsoukas, 2014:240). Bestaande inligting word selektief met nuwe inligting
vergelyk en die twee word gekombineer om 'n nuwe geheel te vorm. Omn
oordeel te fel, behels nie 'n kitsantwoord nie, maar wel 'n groeiproses. Wyse
leiers verbreed hul denke in die ondersoek na die basis van die probleem en
die opbou en toets van 'n hipotese (Shotter & Tsoukas, 2014:227).

e Miller-McLemore (2012:177-178) verduidelik dat die verkryging van wysheid
behels om geestelike en akademiese kennis te integreer; om begrip vir mense
en hul lewenssituasies deur reflektiewe en geintegreerde ervaring te verkry
(Miller-McLemore, 2012:274).

e Ricoeur beskou praktiese wysheid as ’'n vermenging van die goeie en
moraliteit wat reélgebonde is. Fronesis sluit gevolglik aan by die werklikheid
en is aanpasbaar, afhangende die situasie of konteks. Dit is nie net op die

self ingestel nie, maar ook op die gemeenskap en die samelewing. Praktiese
wysheid beteken om met behulp van wysheid en intuisie as filters van
tegniese en wetenskaplike kennis, die regte besluit te neem (Duvenhage,
2013:%).

e Gadamer (2004:17-27) se teorie dat individuele aanpasbaarheid waardevol is
in praktiese wysheid word ondersteun omdat die teorie behels dat kennis en
begrip 'n historiese omvang het. Dit beteken dat praktiese wysheid nooit
respek vir die konkrete persoon ontken in die gevalle waar geoordeel moet
word nie. So word die sturende lig van praktiese wysheid die sorg wat vir elke
unieke mens benodig word. Osmer (2008:102) herinner leiers in die kerk en
in die samelewing aan die feilbaarheid van eensydige sienswyses. Met
behulp van rasionele kommunikasie word redes gebied as ondersteuning van
teorieé en die verkryging van fronesis. Osmer bied praktiese wenke om
fronesis te verkry, naamlik om die regte plan van aksie vir spesifieke
omstandighede te bepaal; dus ’n uitoefening van begrip vir al die faktore wat
die situasie beinvloed om die mees morele optrede te verkry. Gevolglik word

die doeltreffendste manier om doelwitte te bereik, verkry (Osmer, 2008:84).

Vanuit die omskrywing van bogenoemde definisies van wysheid, word fronesis
beskou as ’'n absolute noodsaaklikheid in die aanspreek van
gemeenskapsuitdagings. Fronesis is soos 'n lig wat skyn in 'n samelewing wat

onder groot uitdagings gebuk gaan.

3.2.4 Verklarende perspektiewe van filosowe op die plaaslike gemeenskap

Die volgende filosowe se insigte oor die samelewing word aan die orde gestel,
naamlik:

e Kant (Kruger, 2016:1), nes Plato, is bekommerd oor die kwessie oor hoe
mense die wéreld rondom hulle kan ken. Hy verwerf bekendheid met sy boek
getiteld Kritiek van Suiwer Rede. Vanuit 'n interessante hoek verduidelik Kant
dat mense van die wéreld rondom hulle kan weet deur ervaring. Vir hom

behels ervaring veel meer as sensasie, want sensasie moet nog

8  http://www.litnet.co.za/praktiese-wysheid-fronesis-in-n-verdeelde-samelewing/#Opsomming

geinterpreteer word. Mense beskik oor 'n vorige vermoé om sensasie te
interpreteer. Ervaring kan mense vertel dat 'n sekere ding so is, maar nie dat
dit so moet wees nie. Kant onderskei tussen phenomena (voorwerpe soos dit
verskyn) en noumena (voorwerpe soos hulle werklik is). Slegs laasgenoemde
verskynsels is aan mense bekend. Niemand kan weet wat die wéreld in wese
is nie. Kennis of insig van die wéreld maak staat op mense se sintuiglike
interaksie met die wéreld. Kant beklemtoon die perspektief van wat mense
ervaar oor ander mense en die lewe. Ervarings moet egter geinterpreteer
(kognisie) word.

Burke fokus op die mensdom se liggaamlike, wetenskaplike, skeppende en
morele behoeftes. Die mensdom se onvermoé om as individue in hul eie
behoeftes te voorsien, word beklemtoon. Vanuit die agtergrond van
voorouers en godsdienstige gebruike, word ’n sosiale kontrak gesluit om
mekaar by te staan. Slegs deur verhoudings word die “‘gemeenskaplike
goedheid” (“‘common good”) bereik. 'n Samelewing behels egter meer as net
die mense wat tans daarin leef, want dit sluit ook voorouers en die nageslag
in. Elke politieke grondwet is sodoende deel van die groot oerkontrak van die
ewige gemeenskap. God self is die borg van 'n samelewing (Buckingham et
al., 2011:172).

Habermas (Fremstedal, 2009:37-45) pleit dat godsdiens in die openbaar
betrokke moet wees, omdat dit die potensiaal het om openbare beraadslaging
te verryk. Habermas verduidelik dat godsdienstige tradisies 'n spesiale mag
het om etiese intuisies te verwoord en hy waarsku dat godsdiens wat uit die
samelewing gesluit word tot gevolg kan hé dat die mens van belangrike
hulpbronne in die vestiging van betekenis en identiteit afgesny word.
Habermas het verder aangetoon dat die sosiale orde deur middel van
rasionele gesprek (debat, dialoog en diskoers) gekonstrueer word. Dit behels
dat gelowiges deel van 'n openbare gesprek oor mense in nood behoort te
word.

Ricoeur oordeel dat etiek teleologies van aard is en dat moraliteit
deontologies gerig is, elkeen met sy eie plek (Duvenhage, 2013:°%. Hierdie

9

beginsels behels dat mense eties en moreel vir hul handelinge en optrede
verantwoordelik is.

Hume het gewaarsku dat dit moeilik is om eensgesinde samewerking in
belang van 'n hele gemeenskap te verkry. Daar sal altyd mense wees wat hul
verantwoordelikhede sal ontduik. Hierdie mense wat die samelewing
benadeel, veroorsaak die pleidooi dat die negatiewe optrede van 'n paar nie
'n goed genoeg rede is om 'n hele samelewing te benadeel nie (Tomley &
Weeks, 2015:131).

Vanuit bogenoemde beredenering blyk dit dat daar deur die eeue heen oor die

samelewing en mense se rol daarin besin is. Wysheid (fronesis) behels dat kerke,

wat binne die samelewing leef, voortdurend sal besin oor hul plek in die wéreld,

asook oor hul eiesoortige rol in die gemeenskap.

3.2.5 Afleidings vanuit filosofiese perspektiewe rakende die Suid-Afrikaanse

gemeenskap

Op grond van bogenoemde uiteensetting, kan die volgende afleidings gemaak word,

naamlik:

Wanorde in die samelewing is 'n saak wat van vroeg af reeds op filosowe se
agenda was. Die kommer was deurgaans hoe mense dit kan regkry om reg
te lewe te midde van chaos.

Die rol wat waarheid en begrip speel tydens die keusemakingsproses en die
ervaring van geluk, is 'n kernaspek. Die gebrek aan waarheid en insig het
noodwendige gevolge vir die keuses wat mense maak en beinvioed die
optrede in die gemeenskap.

“‘Menslike grotte” beroof die kerk, as gemeenskap van gelowiges, van 'n
verantwoordelikheid ten opsigte van 'n sinvolle lewe. In “grotte” is mense nie
bewus van die samelewing se uitdagings nie. Mense in die samelewing word
egter ook beroof in die sin dat niemand hulle vergesel en begelei in die proses
na deugsame lewens nie.

Hierdie proses van saamleef in 'n gemeenskap om gesamentlik 'n goeie lewe

te lei, behels fronesis. Goddelike wysheid word benodig in die aanspreek van

die gemeenskap se behoeftes om die gemeenskaplike goedheid (“‘common
good”) te verkry. Deel van die gemeenskaplike goedheid is die vestiging van
betekenis en identiteit by gemeenskapslede.

Individualiteit is 'n menslike faktor wat nie buite rekening gelaat mag word nie.
Dit behels dat elke mens 'n verantwoordelikheid en reg op die lewe het.
Individualistiese keuses is nie noodwendig die mees oordeelkundige, beste
en gelukkigste nie, aangesien dit moontlik nie die voordeel aan ’'n samelewing
in berekening bring nie. Die gevaar van individualisme |é in die besinning oor
die rol van die kerk in die gemeenskap; 'n akute en belangrike faktor waarmee
rekening gehou moet word.

Die grootste knelpunt in die komplekse uitdaging van die Suid-Afrikaanse
samelewing en die plaaslike kerk, as gemeenskap van gelowiges, behels die
vestiging van nuwe waardes. Die kerk, as gemeenskap van gelowiges,
behoort daarmee rekening te hou dat persone wat swaarkry in die
samelewing steeds waardigheid het en steeds die vermoé het om te kan gee.
Die kerk het die taak om doelgerig te kommunikeer sodat nuwe
koninkrykswaardes gevestig word. Die kerk, as gemeenskap van gelowiges,
kan menslik geoordeel nie alle swaarkry vernietig nie, maar kan wel
instrumenteel wees in die hulp wat aan mense gebied word vir die
heelwording van hul menswees.

Die kerk, as gemeenskap van gelowiges, se unieke bydrae tot mense wat in
nood verkeer behels onder andere dat gelowiges moet deelneem aan die
openbare gesprek oor die nood van mense in die samelewing. Die kerk, as
kommunikatiewe gemeenskap, behoort tyd te maak om die verhale van
persone wat in nood verkeer aan te hoor en dit dan ook hoorbaar te maak.
Sodoende word die kerk, as gemeenskap van gelowiges, ook die stem van
persone wat dikwels stemloos is. Hierna behoort die kerk ook weer terug te
gaan en verder met persone in nood te praat. Hierdie kommunikasie sal
sekerlik ook inhou dat belanghebbende persone binne plaaslike
gemeenskappe by hierdie kommunikasieproses betrek word.

Vanuit die filosofiese insigte het dit geblyk dat die konsep van resiprositeit, of
te wel aansluiting soek by die leefwéreld van mense in die samelewing, van

belang is. Die konsep van verhoudingsmatige kommunikasie het sodoende

na vore getree. Verder wil dit vanuit bogenoemde perspektiewe blyk dat
betrokkenheid in die gemeenskap 'n leerproses behels waarin gelowiges meer
van die gemeenskap leer, maar die gemeenskap leer sodoende ook meer van
die geloofsgemeenskap en van die dieper waardes (“common good”). Vanuit
'n prakties-teologiese hoek behels dit dat koinonia en diakonia nie alleen
aktiwiteite is nie, maar dat die aktiwiteit ook gepaard gaan met 'n leerproses
langs die weg van gesprekvoering. Om werklik betrokke te wees in koinonia
en diakonia vra dus insig (wysheid) en kennis (fronesis) van die kerk as

gemeenskap van gelowiges.

3.3 Verklarende perspektiewe vanuit die sosiologie op die plaaslike

gemeenskap

3.3.1 Inleiding

In die bepaling van verklarende perspektiewe vanuit die sosiologie word dié
vakgebied nou eers omskryf. Durkheim (Fieser & Dowden, 2013:*) sien sosiologie
as die wetenskap van die ontstaan en funksionering van instellings en instansies en
behels al die oortuigings en gedragsvorme wat deur samekomste bepaal word.
Gabler (2010:2) omskryf sosiologie as die wetenskaplike studie van die samelewing.

Sosioloé gebruik wetenskaplike gereedskap en metodes in die verstaan van hoe en
waarom groepe mense op sekere maniere optree. Alhoewel samelewings uit 'n
samestelling van individue bestaan, behels sosiologie egter die studie van die groep

in plaas van die individu.

Sosioloé is dit eens dat daar een konstante saak in die gemeenskap is wat almal in
gemeen het, en dit is verandering: verandering in norme, in klasse en soms in die
hele gemeenskap. Die uitdaging is om 'n manier te vind om sin te maak van alles

wat verandering veroorsaak.

10 www.iep.utm.edu/durkheim/

Sosioloé glo daar is antwoorde, selfs al beteken dit dat die antwoorde verskil. Marx
het geglo dat sosiale verandering gedryf moet word deur konflik oor materiéle
hulpbronne. Durkheim het gedink dat verandering onvermydelik is as norme en
waardes verander soos samelewings vergroot en meer divers word. Weber het
geglo dat beide materiéle konflikte en veranderende norme sosiale verandering kan
beinvioed (Gabler, 2010:20). Gevolglik word daar in sosiologie op die verandering in
die samelewing gefokus en die impak van verandering op gemeenskappe (Noble,
2000:1).

Hierdie studie kan baat vind by insigte vanuit die sosiologie, aangesien mense in
gemeenskappe leef en sosiologiese tendense dikwels onder die oppervlakte van
verskynsels 'n invloed op mense se lewens uitoefen. In praktiese teologie val die
klem meer op die kommunikatiewe handelinge van gelowiges in die kerk en in die

samelewing en daarom behoort besinning hieroor van waarde te wees.

Gevolglik word Tonnies, Durkheim, Parsons en Weber se gemeenskapsteorieé nou

nagevors.

3.3.2 Verklarende sosiologiese perspektiewe volgens Ténnies (1855-1937)

'n Sosioloog wat antwoorde gebied het oor waarom verhoudings tussen mense in ’'n
groot stad en klein gemeenskap verskil, is Ténnies (Gabler, 2010:254). Toénnies
(2002:33) verwerf bekendheid met sy omskrywing van twee kontrasterende
verhoudings in die samelewing genaamd gemeinschaft (“community”) en

gesellschaft (“society”).

Gesellschaft behels intieme, private, eksklusiewe verhoudings en gemeinschaft
behels verhoudings in die publieke lewe - die wéreld. Gemeinschaft word
gekenmerk deur tradisionalisme, wedersydse toewyding, toegeskryfde status,
gedeelde waardes en norme, beperkte verdeling van arbeid, en eenvoudige sosiale
strukture, terwyl gesellschaft gekenmerk word deur vrywillige, anonieme, armlengte
kontraktuele verhoudings en instrumentele waardes (Adler, 2015:447). In kort

beteken dit dat gemeinschaft 'n hegtheid, soos in die geval van 'n gesin, teweegbring

deurdat gemeenskaplike goed gedeel word. Mense verkeer sosiaal vanuit intieme

vriendskappe en naby-verhoudings (Gabler, 2010:255).

Gemeinschaft word verder vergelyk met verhoudings van wedersydse omgee, S00S
tussen 'n moeder en haar kind, man en vrou of broers en susters wat in een huis
grootword (Tonnies, 2002:37,38). Gemeinschaft kan ook plaasvind in verhoudings
soos dié tussen 'n heer en slaaf. Die slaaf word opregte eer bewys nes ’'n vader aan
Sy seun sou betoon, of andersom waar die heer as 'n vader gesien word (Tonnies,
2002:42).

Gemeinschaft kan vanuit drie soorte verhoudings ontwikkel, naamlik verwantskap,
bure of vriendskap. Mense bly gevolglik in een huis, deel met mekaar en geniet
mekaar se vriendskap. Respek verseker harmonie en samewerking (Toénnies,
2002:42,43). In 'n buurt word gemeinschaft verkry deur onder andere nabyheid.
Samewerking veroorsaak dat bure intiem by mekaar betrokke is. Gemeinschaft
word ook verkry deur byeenkomste soos feesvieringe en godsdienstige gebruike
(Tonnies, 2002:43). Spesiale herinneringe skep 'n gevoel van dankbaarheid en
nabyheid. Hierdie verhoudings word deur vertroue en geloof in mekaar versterk
(Tonnies, 2002:44).

Aan die ander kant is gesellschaft weer 'n groepering van mense wat ontmoet as
gevolg van ’'n praktiese doelwit, soos in politieke partye, sakesentrums, universiteite,
en korporasies en handelskodperasies. N& 'n ontmoeting is die doelwit van die
ontmoeting bereik en is die verhouding afgehandel (Gabler, 2010:255).

Tonnies glo dat die samelewing, met verloop van tyd, toenemend deur gesellschaft
gekenmerk sal word (Gabler, 2010:256). Hy het reeds in sy tyd waargeneem dat die
gebruik van die terme “gemeinschaft/gesellschaft” die sterk kontras beskryf tussen
die verganklike tradisionele, landelike gemeenskappe en die opkomende stedelike,
moderne tipe samelewings (Schirmer & Michailakis, 2015:6). Die gemeenskap is
besig om meer stedelik, divers en burokraties te word. Hierdie veranderinge kan
maak dat die samelewing minder vriendelik en warm voel (Gabler, 2010:256).

Tonnies (2002:65) se teorie van gesellschaft is dat dit 'n kunsmatige konstruksie van

'n groep mense is wat op die oog af vreedsaam saambly asof hulle 'n gemeinschaft
is. In dié gesellschaft tree almal oénskynlik as 'n eenheid op. Die ware prentjie
behels egter dat almal vir hulself leef en niks vir ander gun nie. Elkeen geniet wat
vir hom of haar lekker is ten koste van die ander. Gevolglik is individualisme in die

gesellschaft aan die orde van die dag (Tonnies, 2002:65).

Die samelewing bestaan dus uit mense wat in verskillende verhoudings teenoor
mekaar staan. Elke verhouding bestaan uit wedersydse optredes. ’'n Verhouding
kan behels dat een party passief tot die verhouding bydra terwyl die ander party ’'n
aktiewe bydrae bied. ’n Verhouding kan ook bestaan uit dienste wat wedersyds
gelewer word. Die verhouding kan organies en intiem geskied of meganies en
denkbeeldig (Tonnies, 2002:33). Tonnies (2002:33) beskryf baie verhoudings as
niekontraktuele verhoudings. Sy opsommende gedagte is gevolglik dat verhoudings

as eenheid in pluraliteit bestaan of as pluraliteit in eenheid.

'n Praktiese voorbeeld van 'n groep mense wat negatief deur gesellschaft geraak
word, is bejaardes. Schirmer en Michailakis (2015:1,7) het vanuit hul navorsing
bevestig dat gemeinschaft vir bejaardes verlore is.  Verlies aan gemeenskap,
sosiale samehorigheid (intergenerasie), solidariteit en menslike waardes is gevolglik
die rede vir eensaamheid onder bejaardes.

3.3.3 Verklarende sosiologiese perspektiewe volgens Durkheim (1858-1917)

Durkheim is alombekend vir sy teorie oor gedeelde waardes en norme wat ’'n
kollektiewe sosiale lewe moontlik maak (Gabler, 2010:13). Durkheim beskryf mense
as fundamenteel sosiale wesens. Durkheim beklemtoon dat mense se sosiale
lewens hulle definieer. Hul lewe by die huis, die werk, in hul ontspanning en in hul
aanbidding maak mense wie hulle is; dit gee mense hul betekenis en doel. Hierdie

belangrike feit van sosiologie is vir Durkheim van kernbelang (Gabler, 2010:13).

3.3.3.1 Verklarende perspektiewe vanuit sosiale feite (reéls)

Durkheim (Fieser & Dowden, 2013:*) praat ook van sosiale feite of kenmerke van
gemeenskaplik lewe. Sosiale feite kom neer op sosiale reéls. Hierdie reéls bepaal
mense se manier van optrede, gedagtes en gevoelens en beinvioed mense vanuit
eksterne faktore. Sosiale feite of reéls behels gevolglik die objektiewe werklikheid.
'n Belangrike uitvloeisel vanuit sosiale feite in die gemeenskap is dat interne beheer

op mense uitgeoefen word en gevolglik bly sosiale feite voortbestaan.

n Samelewing beskik oor gedeelde eienskappe soos 'n taal, 'n monetére stelsel,
waardes, en godsdienstige oortuigings, asook tegnologie wat nooit sou kon realiseer
indien die mense binne die spesifieke samelewing in isolasie geleef het nie (Fieser &
Dowden, 2013:*). Florida (2004:273) waarsku egter dat daar 'n negatiewe aspek is:
hoe hegter 'n band in 'n gemeenskap gevorm is, hoe moeiliker word nuwelinge tot

die groep bygevoeg, veral indien dit ander etniese groeperinge behels.

In Durkheim (Fieser & Dowden, 2013:"; Ritzer & Bell, 1981:970) se reéls beskryf hy
twee verskillende sosiale feite. Die eerste klas van sosiale feite is van n fisiologiese
of operatiewe orde. Dié sosiale feite sluit in 'n samelewing se regskodes,
godsdienstige oortuigings, konsep van skoonheid, monetére stelsels, manier van
aantrek of taal in. In dié geval beinvioed die samelewing die individu maklik. Die
eerste klas sosiale feite bevat ook meningstrome of sosiale verskynsels wat hulself
uitdruk deur middel van individuele gevalle, soos voorbeelde van die huwelik,

geboortes, selfmoord of migrasiepatrone.

Die tweede klas sosiale feite is van 'n morfologiese of strukturele orde. Dit is dikwels
gemoeid met die demografiese en materiéle omstandighede van die lewe en sluit die
natuur en die verhouding van die samestelling van dele van 'n samelewing in, die
geografiese verspreiding, die omvang en aard van kommunikasiekanale, die vorm
en styl van geboue en so meer. Terwyl dit met die eerste oogopslag miskien nie
duidelik is hoe die tweede klas sosiale feite deur kollektiewe maniere van dink,
optrede of gevoel beinvloed word nie, het dit dieselfde eienskappe en elemente van

eksternaliteit en beperkings as die eerste klas sosiale feite. Durkheim (Fieser &

11 http://www.iep.utm.edu/
12  http://www.iep.utm.edu/
13 http://www.iep.utm.edu/

Dowden, 2013:*) verwerp egter dié verdeling en kwalifiseer sy siening soos volg: die
tweede klas sosiale feite behels eenvoudig net meer gekristalliseerde vorme van die

eerste klas sosiale feite.

Durkheim (Fieser & Dowden, 2013:%) sien sosiale feite as die bemagtigers van
menslike aktiwiteit of as kragbronne vir die individu. Hy toon in sy sosiologiese
siening van kennis aan dat fasette van 'n individu se begrip van die wéreld deur die
samelewing beinvioed word. Nie net word mense se gemeenskaplike oortuigings,
idees en taal deur hul sosiale milieu bepaal nie, maar selfs die konsepte en
kategorieé wat nodig is vir logiese denke, soos tyd, ruimte, getalle, oorspronklikheid,
persoonlikheid en so meer. Die kenmerke van die kategorieé wissel verder van
kultuur tot kultuur — soms baie, wat tot gevolg het dat Durkheim glo dat hulle n
sosiale oorsprong het. Byvoorbeeld, die ritme van die sosiale lewe dien as die basis
vir die kategorie van tyd, die ruimtelike rangskikking van die groep dien as 'n basis vir
die kategorie van ruimte, die sosiale groepering van die samelewing dien as 'n basis
vir die kategorie van klas (byvoorbeeld middelklas), ensovoorts. Die logiese
struktuur help mense om die wéreld te interpreteer en om te verseker dat individue 'n

min of meer homogene begrip van die wéreld het en hoe dit bedryf word.

Durkheim toon aan dat elke vorige gemeenskap 'n vorm van 'n logiese stelsel vir die
begrip van dinge gehad het. Hy verbind homself aan 'n kulturele realiteit met die
argument dat elke kultuur 'n netwerk van selfverwysende logika en konsepte het wat
waarhede bevat wat wettig is, en terwyl dit nie noodwendig in die werklikheid van die
fisiese wéreld gegrond is nie, is dit wel gegrond in die werklikheid van hul onderskeie

sosiale raamwerke (Fieser & Dowden, 2013:%).
3.3.3.2 Verklarende perspektiewe op kollektiewe gewete
Durkheim erken dat sosiale orde afhanklik is van 'n stelsel van gedeelde waardes vir

die lede van 'n samelewing. Hierdie waardes word intellektueel ontwikkel in die

kultuur van 'n samelewing en is emosioneel geinternaliseer in die persoonlikheid van

14  http://www.iep.utm.edu/
15 http://www.iep.utm.edu/
16 http://www.iep.utm.edu/

die gemeenskapslede (Addison, 2015:1). Vanuit die kultuur ontwikkel die konsep
van 'n kollektiewe gewete. Hierdie term het egter 'n dubbele betekenis; met gewete

word beide die begrip “bewussyn” en “gewete” bedoel (Addison, 2015:1).

Om die kollektiewe gewete beter te verstaan, word die samestelling van ’'n
samelewing verduidelik. 'n Samelewing bestaan nie net uit’n groep individue wat in
n bepaalde geografiese omgewing bly nie. Inteendeel, die samelewing is 'n
samevoeging van mense met verskillende idees en oortuigings. Hierdie mense
weerspieél 'n realiteit en in sosiale verhoudings word ’'n samesmelting of
konvergensie van eenstemmigheid bereik. Dit behels 'n sui-generis-werklikheid (n
samelewing wat mense op onverklaarbare wyse beinvioed). Die samelewing is
groter as die som van sy dele en die bestaan van enige individu. In die psigiese
werklikheid beteken dit dat daar 'n kollektiewe gewete of ’'n kollektiewe bewussyn is.
Sosiale feite (reéls) verduidelik die sleutelaspek wat die samelewing weerspieél en

kommunikeer (Fieser & Dowden, 2013:").

Durkheim verduidelik verder dat die mens as 'n geintegreerde web van sosiale en
historiese verhoudings funksioneer. Sosiale kragte assimileer met die individu tot op
die punt waar die mens op 'n outomatiese en instinktiewe vlak leef. Op dié vlak is die
individu onbewus van die effek van die samelewing op sy of haar smaak, morele
waardes of selfs persepsie van die werklikheid. Gevolglik, as individue hulself wil
ken, moet hulle die samelewing waarvan hulle deel maak, verstaan, asook hoe

hierdie samelewing 'n direkte impak op hul bestaan het (Fieser & Dowden, 2013:'%).

Durkheim gebruik die praktiese voorbeeld van die gemeenskap wat soos 'n menslike
liggaam funksioneer. Die liggaam bestaan uit baie kleiner dele. Dis gemaak met
baie verskillende stelsels (soos byvoorbeeld die senuweestelsel, respiratoriese
stelsel en spysverteringstelsel). Hierdie stelsels bestaan uit organe soos die brein,
longe en maag. Die organe bestaan uit miljarde verskillende soorte selle. Gevolglik
bestaan die mens uit selle; niks in die mens se liggaam is nie gemaak van selle nie.
Die mens is egter nie 'n sel nie. Slegs die samewerking van al die selle maak dit

moontlik dat die mens sy of haar potensiaal bereik (Gabler, 2010:25).

17 http://www.iep.utm.edu/
18 http://www.iep.utm.edu/

3.3.3.3 Verklarende perspektiewe vanuit sosiale kapitaal

Sosiale kapitaal word gedefinieer as wederkerige optredes in groepe. Dit beteken
dat indien daar aan 'n lid van die groep 'n guns bewys word, die lid wedersyds ook ’'n
guns terug sal bewys. Wedersydse respek en vertroue word sodoende gevestig.
Indien sosiale kapitaal verminder, beteken dit dat daar in 'n gemeenskap minder
vertrouenswaardig en burgerlik opgetree word. Die voorspoed van 'n gemeenskap

word gevolglik deur ’'n gesonde burgerlike etos bepaal (Fieser en Dowden, 2013:").

Praktiesgewys en aanpassend by hierdie studie, gebruik Beckford en Demerath
(2007:351) die Amerikaanse kerk tydens die 1980 geskiedenis as ’'n positiewe
voorbeeld van “sosiale kapitaal”. In 1980 het die klem van die staat verskuif na klein
invloedsgroepe om gemeenskapsuitdagings met groter effektiwiteit aan te spreek.
Kerke is gevolglik genader. Daar was drie argumente ten gunste van waarom kerke
voordelig is in die aanspreek van gemeenskapsuitdagings, naamlik:
o Kerke ken hul maatskaplike omgewing, individuele bure en potensiéle kliénte
beter as ander diensverskaffers.
e Kileiner kerke is meer buigbaar en aanpasbaar in die aanspreek van mense
se individuele behoeftes.
o Kerke verskaf nie net 'n diens nie, maar modelleer ook waardes. In die
aanspreek van byvoorbeeld armsorg is dit juis noodsaaklik. Hulpverlening
behels nie net die uitdeel van kos en klere as oplossings nie, maar ook die

modellering van waardes tot verbetering van die menslike welsyn.

Met die feit dat sosiale kapitaal benodig word in die bou van verhoudings tot
voordeel van 'n gemeenskap in ag geneem, word die negatiewe ook belig, naamlik
dat gemeenskapsbehoeftes heeltemal verander het. Mense het 'n uiteenlopende
verskeidenheid vriende en toon 'n neiging tot 'n meer individualistiese lewensuitkyk.
Sodoende beskik hulle oor swakker gemeenskapsbande, of te wel
gemeenskapskohesie (Florida, 2004:269-271).

19 http://www.iep.utm.edu/

Florida (2004:268) verduidelik vier faktore (vanuit Putnum se teorie) wat
gemeenskapsagteruitgang bepaal om sy stellings te verdedig, naamlik:
e Langer werksure en spanning as gevolg van oortyd en werksprobleme
veroorsaak dat daar minder tyd vir ander mense beskikbaar is.
e Vinnig-groeiende stedelike uitbreidings veroorsaak dat daar minder kontak
met families is en om te kuier by vriende en familie verg groter inspanning.
e Televisie en ander elektroniese media neem meer tyd in beslag en sodoende
verminder tyd vir groepsbyeenkomste.
e Die skuif wat plaasgevind het vanaf 'n burgerlike gemeenskap, soos wat dit
bestaan het tydens die Tweede Weéreldoorlog, na’n generasie van individueel-

georiénteerde gemeenskappe.

Florida (2004:267-268) verduidelik na aanleiding van 'n afname in betrokkenheid by
rolbalklubs, deelname aan verkiesings en groepsaktiwiteite dat mense toenemend
hul verbintenisse met groepe verbreek. Hierdie losmaking van groepe word selfs in

gesins- en familieverband waargeneem.

Vanuit bogenoemde kan afgelei word dat mense meer individualisties leef en sosiaal
verskillende behoeftes ervaar. Die kerngedagte is egter dat sosiale kapitaal
veroorsaak dat mense vanuit 'n gevoel van wedersydse skuld wel beinvioed en
beweeg kan word tot deelname en interaksie met mekaar. Gevolglik kan waardes

en norme deur die groep gedeel word in die vorming van eenheidsbande.

3.3.3.4 Verklarende perspektiewe op godsdiens as gemeenskaplike orde en

moraliteit

Durkheim is van oortuiging dat godsdiens die oorsaak van die heel eerste
klassifiserende stelsels in die heelal was in die vorm van godsdienstige mites.
Godsdiens was dus die eerste ruimte waar mense kon probeer om rasioneel te dink
en die wéreld rondom hulle te verstaan (Fieser & Dowden, 2013:%). Durkheim
(Fieser & Dowden, 2013:*) se filosofie oor godsdiens het heeltemal verander vanaf

sy siening dat 'n gemeenskap sonder godsdiens kan funksioneer, tot sy aangepaste

20 www.iep.utm.edu/durkheim

siening dat godsdiens 'n fundamentele element van 'n gemeenskap is. Ten spyte
van teenstand, toon Durkheim aan dat godsdienstige groeperinge die mees
fundamentele sosiale instelling is van waaruit byna alle ander sosiale instellings op n

sekere punt in die mens se geskiedenis gebore is.

Beckford en Demerath (2007:38) voeg by dat Durkheim en sy aanhangers
godsdiens beskou as die kern van sosiale lewe. Durkheim definieer drie
fundamentele elemente van elke godsdiens, naamlik: heilige voorwerpe, n stel
oortuigings, en praktyke in die bestaan van 'n morele gemeenskap. Van dié drie
elemente sien hy die idee van die heilige voorwerpe as die belangrikste en die
wentelpunt waarom enige godsdienstige stelsel draai. Dit inspireer en dwing die
respek en bewondering van die samelewing af. Hy verduidelik verder dat, soos
families dieselfde morele beginsels as basis het, dieselfde gesien kan word in stede.
As gevolg van mense se funksionele interafhanklikheid in arbeid, beinvioed lede van
die gemeenskap mekaar in die skep van nuwe morele waardes (Fieser & Dowden,
2013:%*). Hierdie beinvloeding van mekaar kan gesien word in onder andere

godsdiensgroepe.

Die samekoms van 'n godsdiensgroep word, volgens Durkheim, as kollektiewe
oomblikke van passie beskryf. “Kollektiewe opbruising” verwys na oomblikke in die
sosiale lewe wanneer 'n groep individue vanuit 'n gemeenskap bymekaar kom om 'n
godsdienstige ritueel uit te voer. Tydens hierdie oomblikke van groepsbyeenkoms
word dieselfde denke gekommunikeer en dieselfde aksies uitgevoer tot vereniging
van die groep. Hierdie kontak skep 'n sekere “elektrisiteit” wat vrygestel word en
gevolglik 'n hoé graad van kollektiewe emosionele opwinding veroorsaak. Dié
onpersoonlike, individuele krag wat 'n kernelement van godsdiens is, neem mense
op in 'n nuwe, ideale gebied buite hulself en laat hulle met buitengewone energie
kontak ervaar. Hierdie belewenis word dan met 'n gewyde voorwerp uitgebeeld
sodat die samelewing ook daarvan bewus gemaak kan word. Die gewyde voorwerp
is eintlik betekenisloos, maar die kollektiewe krag van die groep gee aan dit
substansie (Beckford & Demerath, 2007:26).

22  www.iep.utm.edu/durkheim

Durkheim maak gevolglik die stelling dat'n gemeenskap self bepaal hoe belangrik sy
godsdiens is en daardeur word bepaal hoe waardevol dit sal wees in die 0é van die
individu. Hy waarsku dat indien 'n gemeenskap sy godsdienstige oortuigings wil
behou, die rituele gereeld toegepas moet word. Deur middel van hierdie rituele
handhaaf die samelewing sy oortuigings en word individue in die sosiale drukgang
geintegreer om dieselfde te dink en op te tree (Beckford & Demerath, 2007:26). Die
gemeenskap vestig 'n morele krag wat mense oortuig van reg en verkeerd (Beckford
& Demerath, 2007:25).

Durkheim verbind moraliteit aan godsdiens. Morele gesag kom voort vanuit h
godsdienstige lewe en word vanuit die krag van godsdiens gebou. Godsdienstige
beelde neem dus 'n morele kleur aan en kan 'n belangrike bron van fisiese morele
gesag in 'n gemeenskap wees. Gevolglik inspireer godsdienstige beelde dieselfde
emosies van vrees, gehoorsaamheid en respek wat 'n individu in die aangesig van
morele imperatiewe voel. Op hierdie manier word morele gesag saamgestel deur'n
krag wat groter is as die individu, nie slegs van buite die individu nie, maar ook as 'n
krag wat die individu dring en persoonlikheid vorm. Elke gemeenskap skep vir

homself morele beginsels wat min of meer sy eksistensiéle behoeftes vervul.

Moraliteit kan gevolglik in twee dele verdeel word: eerstens die moraliteit van die
groep en tweedens die moraliteit van n individu. Die groep se morele standaarde
kan die individu beinvloed, maar die individu het steeds 'n eie gewete waarmee hy of
sy moet saamleef. In die ontwikkeling van 'n gemeenskap kan die morele wette van
individue oortree word en in so 'n geval moet mense hul opinies daaroor lig en
sodoende die gemeenskap ten goede beinvioed. Indien n individu hom- of haarself
van die samelewing distansieer, word die persoon egter nog steeds deur die
samelewing se morele wette gebind. Mense oordeel meer geredelik in 'n eerlike
kultuur in terme van moraliteit as mense wat nie in 'n eerlike kultuur leef nie.
Interkulturele verskille veroorsaak dat 'n eerlike kultuur 'n oortreding van 'n eerlike
waarde as meer diepgaande ervaar en dit het 'n ernstiger impak op genoemde
kultuur se sin van moraliteit as wat die geval met 'n kultuur sal wees waar eerlikheid

nie as 'n waarde beskou word nie (Shafa et al., 2014:54).

Indien daar na die beginsel van godsdienstige beelde as 'n boodskap van moraliteit
gekyk word en die samelewing se gebrokenheid geweeg word teen die hoeveelheid
kerke in elke plaaslike gemeenskap, word daar afgelei dat daar 'n appél gemaak
word op die morele waardes wat die kerke uitbeeld. Die vrae wat onwillekeurig
beklemtoon word, is: Waarom word die boodskap vanuit die godsbeelde nie gehoor
of verstaan nie?, Het die taal onverstaanbaar geword in die sosiale mileu?, Is die

boodskap relevant? en Wat word benodig om weer verstaanbaar te word?.

3.3.3.5 Verklarende perspektiewe op sosiale verandering binne die gemeenskap

Durkheim (Fieser & Dowden, 2013:*) verduidelik dat die twee belangrikste faktore
wat sosiale interaksie beinvioed die verhoging in bevolkingsdigtheid en die
vooruitgang in tegnologie is. Die vooruitgang in tegnologie behels beter
kommunikasiestelsels en beter vervoermiddels. Hierdie vooruitgang het gevolglik
die effek dat daar groter blootstelling aan andersdenkende idees, waardes en selfs
godsdienste is, sowel as die vervreemding van ou familiewaardes, denke en

strukture.

Bevolkingsgroei en tegnologiese vooruitgang verhoog sosiale verbinding. Stede is
die fokus van sosiale verandering en groei as gevolg van die veranderings in die
bevolking en tegnologie. Mense raak soos organe van 'n liggaam interafhanklik van
mekaar en ’'n nuwe samehorigheid ontstaan. Verhoudings verskil egter in

hoeveelheid, intimiteit, frekwensie, tipes en inhoud (Fieser & Dowden, 2013:*).

Een van die belangrikste gevolge van die blootstelling aan en verandering na stede
is die opkoms van individualisme en die belangrikheid van die individu binne 'n
samelewing. Die industriéle staat met tegnologie en die konsentrasie van die
bevolkingsdigtheid het’n enorme verandering in die samelewing se manier van lewe
tot gevolg gehad. Dit het ook die manier waarop mense aansluiting met mekaar
vind, verander — daar is minder en swakker intieme verhoudings, groter anonimiteit,

maar ook groter persoonlike vryheid. Nuwe geslagte verwerp vorige tradisies, veral

23  www.iep.utm.edu/durkheim
24 www.iep.utm.edu/durkheim/

godsdienstige tradisies, en die samelewing is blootgestel aan 'n gevolglike

verswakking in die gesag van godsdienstige waardes.

Verklarende perspektiewe op die funksionering van sosiale interaksie kan op die

volgende manier verduidelik word, naamlik:

Individue sukkel om betekenisvolle verhoudings in sosiale groepe te vorm en
die gemeenskap verloor sodoende sy kohesie. Die sosiale milieu wat
Christenskap ondersteun het, verdwyn en mense verlaat die kerk, asook die
Christelike geloof en waardes. Durkheim (Fieser & Dowden, 2013: %)
verduidelik verder dat die samelewing nie gereed was vir die breek met
Christenskap nie. Die eerbied vir die God wat Christene verkondig het, is in
hierdie emigrasieproses nie deur iets anders vervang nie. Verbintenis tot die
samelewing en groepsbelang is nou vervang met eie belang. Pligte wat fokus
op 'n samelewing se welsyn word nie meer aanvaar nie en morele reéls is nie
meer bindend nie. Kenmerkend van hierdie verandering is die onstuitbare
golf van individualisme en 'n gevolglik dalende tendens in moraliteit wat tot
nadeel van die samelewing se welsyn (sjalom) strek.

Die tweede groot faktor is selfdood, hetsy dit is as gevolg van 'n onvermoé om
die sin van die lewe te sien, of as gevolg van onrealistiese verwagtinge omdat
die samelewing nie meer leiding verskaf in wat geldige aspirasies in die lewe
is met betrekking tot rykdom, materiéle goedere of enige ander soort plesier
nie. Die persoon ervaar gevolglik swaarmoedigheid en 'n uitsigloosheid.
Hiermee word die belangrike saak binne praktiese teologie, naamlik die
poging om te verstaan wat gebeur, asook die teleiologiese dimensie,
aangesny.

'n Finale gevolg hiervan is dat die samelewing geen sentrale maatstaf vir die
waarheid het nie en geen gesaghebbende manier om sin te maak van die

wéreld nie.

Volgens Durkheim (Fieser & Dowden, 2013:*°) is die dood van die gode 'n simptoom

van 'n siek samelewing. 'n Siek samelewing het sy interne struktuur verloor. ’n Siek

25 www.iep.utm.edu/durkheim/
26  www.iep.utm.edu/durkheim/check

samelewing het geen gesag en geen definitiewe beginsels — moreel of andersins —

om homself op te bou nie.

Verskeie navorsers in die sosiologie waarsku dat die wéreld besig is om op n
onbekende manier te verander en dat dit verreikende gevolge vir enige sosiale
organisasie gaan inhou. Dit word algemeen aanvaar dat die bestaande sosiale orde
ontwrigting en fragmentasie sal ondergaan. Hierdie veranderings kan skeiding van
gevestigde sosiale beginsels veroorsaak. Ander opinies behels weer dat die
veranderings bloot sienswyses versterk wat reeds 'n lang tyd aanwesig is (Day,
2006:182).

Day (2006:186-189) waarsku dat hierdie veranderings tot gevolg het dat daar 'n
bevryding van die gemeenskap is. Gevolglik word afgelei dat hierdie bevryding van
die gemeenskap beskou word as ’'n bevryding van tradisionele godsdienstige
waardes en norme. Hierdie veranderings as gevolg van die bevryding sluit in dat
heersende deskriptiewe bande van klas, ras, etnisiteit en geslag wat gevorm is nou
vrygemaak word. Beperkings en dissiplines wat verband hou met gevestigde
woonbuurte en nedersettings vertoon swakker en mense kry die vryheid om nuwe
“‘eie keuses” te maak. Gevolglik vermeng mense met verskillende agtergronde en
kulture. ’n Direkte gevolg vanuit dié vermenging is dat mense meer individualisties
en minder tradisioneel leef. Met “minder tradisioneel leef” word bedoel dat waardes
vanuit die familie en ouerhuis makliker verwerp word en dat mense geisoleerd leef
as individualiste. Die grootste effek wat dié ontworteling egter tot gevolg het, is dat
mense 'n steeds groeiende behoefte aan waarde en betekenis ervaar. Die
ontwrigting van die gemeenskap is 'n groot bydraende faktor tot die toestand van

ontologiese onsekerheid.

Volgens Day (2006:186-189) is die sekerheid van hierdie argumente dat die hele
wéreld na n toestand van eenvormigheid slinger. Hierdie eenvormigheid behels
verbruiking van dieselfde produkte en eenvormige waardes. 'n Gevolglike reaksie
daarop is dat mense aan die genade van regerings en globale korporasies oorgelaat
word. Soos grense verskuif en weggeneem word, word homogene samelewings

gevorm en verskille erodeer.

Volgens Durkheim is dit gedeelde norme en waardes wat ’'n gemeenskap
in eenheid bind. ’'n Gemeenskap bestaan uit die gesamentlike bereiking van
doelwitte tot skepping van 'n lewe as eenheid en die viering van gesamentlike
prestasies. Durkheim verklaar dat om die besluithemingsprosesse van mense te
verstaan, 'n mens die samelewing waarvandaan mense kom, moet verstaan (Gabler,
2010:113).

Killen en Rizzo (2013:337,338) bevestig dat kwessies van insluiting en uitsluiting
sentraal tot die sosiale lewe en nou verwant aan die sosiale welstand is. Sosiale
welstand word bepaal deur die gesonde funksionering van sosiale groeperinge soos
die skool, werk en die gemeenskap. Begrip vir die komplekse verhoudings tussen
groepsidentiteit, groepsnorme en moraliteit gee 'n basiese kennis wat lei tot die
vermindering van vooroordeel en die verbetering van sosiale geregtigheid in die

samelewing.

3.3.4 Verklarende perspektiewe volgens Parsons (1902 — 1979)

Parsons is 'n optimistiese navolger van Durkheim en huldig 'n siening rakende die
samelewing wat bekend staan as funksionalisme. In funksionalisme word die
verskyning van sosiale verskynsels verduidelik met verwysing na die
doel wat hulle dien. As ’'n sekere verskynsel, soos onderwys of godsdiens,
waargeneem word in baie verskillende samelewings, is daar 'n spesifieke rede
daarvoor. Parsons redeneer dat 'n betekenis daaraan geheg moet word, dat dit 'n
spesifieke doel het in die samelewing, of dit sou andersins nie bestaan het nie
(Gabler, 2010:55). Parsons het die vernaamste werke van Max Weber en Emile
Durkheim aan die Amerikaanse sosioloé bekend gestel. Die hoofgedagte van sy
werk is dat die samelewing gekonseptualiseer kan word as ’'n sosiale stelsel
(Swedberg, 2015:216).

3.3.4.1 Verklarende perspektiewe op sosiale stelsels

Parsons (Calhoun et al., 2012:502,503) beskou 'n gemeenskap as 'n komplekse
sosiale stelsel; 'n netwerk van interafhanklike substelsels wat elk 'n sosiale stelsel in
eie reg is. Parsons (Calhoun et al., 2012:503-522) verduidelik dat die analisering
van gemeenskapsprobleme nie eenvoudig is nie. Hy gee drie redes waarom
gemeenskappe probleme ondervind, naamlik:

1. Prosesse in sosiale stelsels raak al hoe moeiliker om te beheer met
verhoogde bevolkingsgroei.

2. Die hiérargie van beheer in sosiale stelsels, soos byvoorbeeld die bestuur van
'n skool, word meer intens en moeiliker om te bestuur hoe groter dit word.
Strukturele verandering verg meer aandag hoe meer invioed die persoon
uitoefen, byvoorbeeld 'n skoolhoof. Hoe meer gesag die persoon het, hoe
groter is sy of haar invloed op die waardestelsel, veral as in ag geneem word
dat stabiliteit vanuit die waardestelsel verkry word.

3. Probleme ontstaan as gevolg van die komplekse maniere waarop die
samelewing saamgestel is. Elke gemeenskap het verskeie substelsels.
Hierdie substelsels behels verskillende rolle, gemeenskaplikheid, norme en
waardes en kan deur eksterne faktore beinvioed word. Elke gemeenskap
word egter ook as 'n geheel op die kollektiewe vlak georganiseer. Op die
kollektiewe vlak kan belangrike veranderings in die leierskapsamestelling oor
die algemeen ’'n veel groter impak op die norme en waardes van die

gemeenskap hé as wat die geval is met byvoorbeeld laer-orde substelsels.

Die positiewe kant is egter dat indien daar deernisvol op ander se behoeftes
gereageer word, mense as katalisators kan optree vir die verandering van hul eie en
ander se idees oor verhoudings. Mense hoef nie vir ander te wag om hul
verhoudingsoortuigings te verander nie. Inteendeel, hulle het die mag om self hul
oortuigings te verander en sodoende self die soort verhoudings te skep wat hul
benodig in die vervulling van hul behoeftes (Canevello & Crocker, 2010:390).

Parsons (Calhoun et al., 2012:512-517) besef dat groter gemeenskappe aanleiding
gee tot nuwe integrasieprobleme. Hoe meer eenhede daar is, hoe minder
waarskynlik sal hulle op natuurlike wyse hul aktiwiteite kan kodrdineer. Die uitdaging

is om versoenbare maniere te kry vir die gladde funksionering van die stelsel as 'n

geheel. Elke subeenheid van die samelewing sal in gemeenskaplikheid sy eie
geinstitusionaliseerde waardes moet hé, wat gesien moet word as spesifikasies wat

toegepas kan word in die meer algemene waardes van die samelewing.

Parsons (Calhoun et al., 2012:511) huldig die teorie dat 'n eenvormige stelsel van
geinstitusionaliseerde waardes 'n gemeenskaplike kultuur vestig. Gevolglik word
afgelei dat mense se denke deur kultuur bepaal word, ook vanuit die
kerkgemeenskap. Kultuur kan egter mense se denke verkeerdelik beinvioed en die
moontlikheid bestaan gevolglik dat dit wat hulle as die norm beskou nie die waarheid
is nie. Dit kan verder afgelei word dat die kerk, met die kerkleier as 'n persoon van
invloed, die potensiaal het om gemeenskappe se kultuur te beinvioed en selfs te
verander na omgee-gemeenskappe wat uitdagings aanspreek.

Niemandt (2010:1) waarsku egter dat die kultuur waarbinne die kerk funksioneer
so0o0s 'n kronkelende rivier is wat die hele tyd aanpas sonder inagneming van vorige
voor- en afkeure uit die geskiedenis. Hy waarsku dat die toekoms moeilik
voorspelbaar is en daarom beveg die kerk veranderings soos 'n museumopsigter
(die kerk is met ander woorde nie bereid om te verander nie). Die kerk het egter 'n

roeping as 'n missionale kerk in 'n veranderende kultuur (Niemandt, 2010:1).

3.3.4.2 Verklarende perspektiewe rakende die vorming van waardes

Parsons (Calhoun et al, 2012:510) se teorie in die vorming van waardes behels
gevolglik: waar twee (of meer) individue interaksie het, begin 'n deelname-rol en
sodoende vorm 'n interafhanklike sisteem. Hierdie sisteem is gebou op die beginsel
dat elke individu beskou word as h stelsel met sy eie waardes. Hierdie
interafhanklike sisteem se stabiliteit bepaal ook die verhouding se oorlewing.
Stabiele interaksie impliseer verder dat dade betekenis verkry. Hierdie betekenis
word vertolk met verwysing na 'n gemeenskaplike stel normatiewe opvattings en die
noodsaaklikheid van die interaksie. Sulke normatiewe patrone behels waardes en
normatiewe gereguleerde komplekse gedrag (Calhoun et al., 2012:511).

In die meeste sosiale stelsels het deelnemers nie dieselfde funksie nie, maar vul

mekaar eerder aan. Wanneer daar twee of meer strukturele en duidelike eenhede is

wat in wese dieselfde funksie verrig (byvoorbeeld gesinne in 'n gemeenskap), word
gepraat van segmentering soos onderskei deur differensiasie. Hier word gepraat
van waardes wat deur die lede gedeel word. Elkeen het 'n spesifieke rol, wat deur
die konteks bepaal word, om te speel. Die regte en verpligtinge wat dus op een rol
van toepassing is, is nie noodwendig van toepassing op die ander rolle nie, hoewel
daar 'n gedeelde waardesisteem is (Calhoun et al., 2012:511). Waar deelname
verskillend is, word die deel van waardes 'n noodsaaklike voorwaarde vir die
integrasie van die stelsel. Parsons sien die huwelik as een van die belangrikste
diadiese verhoudings in alle samelewings. Dit behels gemeenskaplike waardes,
norme en eenheid. Die eenheid in die uitvoering van 'n rol gee lidmaatskap,

verpligtinge en regte (Calhoun et al., 2012:511,512).

Laastens word die insigte van Weber nagevors om die onderliggende kragte van

invloed in die gemeenskap te verstaan.

3.3.5 Verklarende perspektiewe volgens Weber (1864 — 1920)

Weber is bekend vir sy teorie dat die sosiale lewe gekenmerk word deur beide
konflik, sowel as samehorigheid. @Soms word daar geveg, soms word daar
saamgewen; die geheim is die begrip van waarom en wanneer. Weber bevind
homself gevolglik in die middel van Marx en Durkheim se teorie€. Marx het die
siening gehuldig dat die sosiale lewe konflik in die materiéle wéreld behels.
Durkheim het egter weer die standpunt gehuldig dat alles oor samewerking in ’'n
wéreld van idees en waardes gaan (Gabler, 2010:52).

3.3.5.1 Verklarende perspektiewe op burokratiese invioed

Volgens Weber (Gabler, 2010:53), en Beckford en Demerath (2007:609) word die
moderne samelewing deur rasionalisering gekenmerk. Die meeste dinge word
georganiseer volgens standaard reéls en stelsels wat veronderstel is om vir almal te
geld. Weber het die standpunt gehuldig dat 'n burokratiese organisasie een van die

kenmerke van die hedendaagse samelewing is.

100



Weber se definisie van ’'n burokrasie is in baie opsigte die beginpunt vir
vandag se sosiologie van organisasies. Burokrasie behels verskeie
belangrike eienskappe, naamlik:

e 'n Burokrasie is 'n organisasie gedefinieer deur geskrewe reéls. Die
organisasie kan baie verskillende afdelings hé, maar die verhoudings
in die afdelings word deur reéls gedefinieer.

e Elke persoon wat in ’'n burokrasie werk, het ’'n gegewe stel
verantwoordelikhede wat aan ’'n tydperk gekoppel is. Die posisies in die
burokrasie word in ’n hiérargie georganiseer. Gesag word daarvolgens
bepaal.

e Mense word in 'n burokrasie gehuur en bevorder op grond van formele
kwalifikasies, soos skoolgrade of professionele sertifikate, opleiding en
werkprestasie; nie op grond van persoonlike voorkeur of verwantskap nie.

e Die organisasie se bates word aan die personeel beskikbaar gestel in die

uitvoering van hul pligte (Gabler, 2010:216).

Weber (Gabler, 2010:301) het geglo dat die wéreld vasgevang is in
'n siklus van “rasionalisering” waar tradisie, gewoontes en plaaslike identiteit vervang
word met sistematisering, standaardisering en beplanning. Hy beklemtoon die
voordele — dit maak die wéreld meer regverdig en laat dinge doeltreffender gebeur.
Die negatief is egter dat dit die wéreld kouer en meer onpersoonlik laat Iyk.
Enigiemand wie se woonbuurt-koffiewinkel deur ’n Starbucks vervang is, of wie se

onafhanklike boekwinkel deur Amazon vervang is, sal dit begryp.

3.3.5.2 Verklarende perspektiewe rakende stratifikasie en mobilisasie

In die komplekse samelewing verskil groepe mense en een van die grootste redes
daarvoor gaan gepaard met stratifikasie en mobilisasie (Gabler, 2010:16). Weber
het bekendheid verwerf vir sy teorieé rakende stratifikasie en mobilisasie. Hy
gebruik Marx se idees rakende stratifikasie as fondasie, maar verskil met Marx se
teorie (Beckford & Demerath, 2007:31).

Die woord “stratifikasie” verwys na verskillende vlakke van belangrikheid in die
samelewing. In sosiologie behels stratifikasie dat sommige mense in enige gegewe
samelewing meer mag en vryheid het as ander — sosioloé verwys na hierdie verskille
as verskille van sosiale klas. Dit blyk dat daar klasongelykheid in elke gemeenskap
is, maar dit verskil van grootte. Daar is egter baie verskillende aspekte van sosiale
ongelykheid: geld, beroep, vermoé&, motivering, sosiale verbindings, geloof,
gespesialiseerde kennis, ras, geslag, kaste of ouderdom. Sosiale mobiliteit beteken
dat klassestelsels met verloop van tyd kan verander, asook mense se posisies in die
klassestelsels (Gabler, 2010:16).

Ongelyke toegang tot hulpbronne het 'n sterk oorerflike neiging dwarsdeur geslagte,
ongeag die persoonlike eienskappe of vaardighede van individue. Toegang tot
hulpbronne behels drie kategorieé van beloning, naamlik rykdom, mag en aansien.
Rykdom behels eienaarskap van waardevolle materiéle goedere. Mag behels die
vermoé om ander sover te kry om te doen wat mens wil hé hulle moet doen deur
middel van dwang of wettige gesag. Aansien behels eer, respek, agting en openlike
goedkeuring aan individue van voorkeur. In sommige gevalle is daar ook 'n verskil in

aansien op grond van ouderdom en geslag (Peoples & Bailey, 2000:203-205).

Vanuit bogenoemde begrip van stratifikasie word kontak tussen lede van
verskillende stande vermy. Byvoorbeeld, hoéstandlede glo dat hulle geestelik
besoedel sal word as hulle in aanraking met lede van laerstande sou kom.
Huwelike tussen verskillende klasse word verbied. Lede van verskillende klasse het
wisselende grade van toegang tot materiéle hulpbronne (inkomste, rykdom),
invioedryke verhoudings (sosiale kontakte) en kulturele kennis (opvoeding, etiket)
Die mees ekstreme voorbeeld is die klassesisteem van die Brahmane in Indié, die
sogenaamde “untouchables” (Beckford & Demerath, 2007:31,32).

In sommige gestratifiseerde samelewings, soos dié van die Weste, word dit aanvaar
dat opwaartse, asook afwaartse mobiliteit moontlik is. Mobiliteit, hetsy op of af die
sosiale leer, is moontlik deur huwelike, persoonlike talent of harde werk (Peoples &
Bailey, 2000:205,207-210). In ander samelewings is beweging tussen klasse nie

moontlik nie. Met ander woorde, sosiale stand word beskou as 'n “onveranderde”

aangesien dit geérf of deur die beskikking van bonatuurlike wesens toegeken is
(Peoples & Bailey, 2000:205, 207-2010).

Navorsing bewys dat opvoedkundige ongelykheid geneig is om 'n belangrike faktor
by inkomste-ongelykheid en intergenerasie mobiliteit te wees. Ouerlike toegang tot
finansiéle hulpbronne speel 'n belangrike rol in die oordrag van sosiale voordeel.
Vermindering in opvoedkundige ongelykhede tussen ryk en arm is noodsaaklik om te
verseker dat die volgende geslag jongmense gelyke geleenthede tot mobilisasie het
(Jerrim & McMillan, 2014:23). ’'n Tipiese Suid-Afrikaanse voorbeeld hiervan is die
onrus wat geheers het by al die universiteite aan die einde van 2015. Studente
regoor die land het saamgestaan in die betoog dat die regering studente moet help

om te studeer.

Vanuit Marx se teorie dat geld en rykdom die fundamentele
basis van sosiale ongelykheid vorm, word wel aanvaar dat mense met
meer geld groter mag uitoefen oor mense met minder geld. Mense met geld kan
mense sonder geld dwing om take te verrig vir geld. Baie mense in kapitalistiese
samelewings het baie werksopsies om van te kies, maar mense met geen geld en ’'n
paar gespesialiseerde vaardighede het nie keuses nie. Mense word selfs gedwing
om met uiters riskante en onaangename “werke” geld te verdien. Hierdie werke kan
diefstal, dwelmhandel of prostitusie insluit (Gabler, 2010:146).

Die tweede belangrike invlioed van geld is dat mense met baie geld gewoonlik beter
behandel word as mense met min of geen geld nie. Weber het geglo dat een van
die belangrikste faktore in die opkoms van kapitalisme ’n godsdienstige oortuiging
was dat welgestelde mense deur God geseénd is. In kapitalistiese samelewings
word vandag nog geglo dat mense met groter rykdom, harder gewerk het as mense
met kleiner rykdom. Dit beteken mense met meer geld kan mag en invioed uitoefen
sonder om 'n sent te bestee. Weens al hierdie redes word geglo dat geld die hart
van sosiale stratifikasie in byna alle samelewings verteenwoordig, met ander woorde

geld word 'n simbool van seén en guns (Gabler, 2010:146).

27 http://www.netwerk24.com/Nuus/Onderwys/Onrus-by-byna-al-die-universiteite-20151020

Weber kom tot die gevolgtrekking dat godsdiens die beginsel van stratifikasie beide
kan bevoor- of benadeel (Beckford & Demerath, 2007:31).

Vanuit bogenoemde feite, naamlik dat mense in 'n samelewing 'n spesifieke manier
van doen verkry, word die gedagte van Florida (2004:226) ondersteun: Dat mense 'n
sogenaamde derde plek vestig — buiten hul werk en huis — wat die hart van die
gemeenskap se lewenskrag uitbeeld. Die uitdaging vir die kerk is gevolglik om 'n
ruimte te vestig waar mense sosiaal verbind word, ongeag ligging en klasseverskille.
Florida (2004:227) bevind dat hoe groter die etniese of klasseverskille is, hoe meer

word die boodskap aan buitestaanders gegee dat vreemdes welkom is.

'n Voorbeeld van 'n derde plek skep, is moontlik waar vrywilligers 'n gemeenskaplike
taak verrig tot opbouing van hulself en die gemeenskap. Hamilton (2010:3) bewys
dat indien ‘'n mens gelukkig wil wees, hy of sy goedhartig moet wees. Hy verduidelik
dat daar bewys is dat mense 'n hoogtepunt-ervaring beleef met vrywillige werk. Uit
'n studie van 3 296 vrywilligers het 95% verklaar dat hulle goed voel nadat hulle
mense gehelp het. Die fokus is gevolglik dus: Hoe kan menslike gedrag deur 'n

samelewing beinvioed word of hoe kan mense ’'n kultuur skep?

3.3.6 Afleidings vanuit sosiologiese perspektiewe rakende die Suid-

Afrikaanse gemeenskap

Op grond van bogenoemde uiteensetting kan die volgende afleidings gemaak word,
naamlik:

e Vanuit die sosiologie het die verandering vanaf gemeinschaft na gesellschaft
die burgerlike intimiteit in verhoudings met 'n koudheid en formaliteit vervang.
Hierdie verandering laat mense geisoleerd en alleen voel.

e 'n Gemeenskap funksioneer vanuit sosiale feite (reéls). Hierdie reéls skep 'n
kultuur wat mense tot hul voor- of nadeel beinvloed.

¢ Nuwe denke in die bepaling van gemeenskaplike waardes en norme is egter
in Suid-Afrika nodig. Gemeenskaplike ervarings en herinneringe kan as
bemagtigers dien vir nuwe menslike optredes. Nuwe waardes en norme moet

oplossings bring vir gemeenskapsuitdagings, soos armoede, en

gepaardgaande respek vir mense as geskapenes van God, ongeag wat hulle
besit of waar hulle hulself op die sosiale leer van die samelewing bevind.
Hierdie kultuur vorm ook hul kollektiewe gewete. Die samelewing se gewete
bepaal mense se waardes en gedrag, beide op 'n positiewe en negatiewe
wyse. As slagspreuke soos “South Africa is a country at war with himself” aan
geweld gekoppel word, kom die navorser tot die gevolgtrekking dat die kultuur
reeds 'n nasie se kollektiewe gewete met geweld gevorm het.
'n Gemeenskap is 'n komplekse sosiale stelsel wat bestaan uit 'n netwerk van
interafhanklike verhoudings. 'n Samelewing beinvioed mense op 'n
onverklaarbare manier. Vanuit dié gedagte word afgelei dat elke
gemeenskap 'n eiesoortige manier van dinge doen het.
Indien daar egter oor die empiriese ondersoek (hoofstuk2) besin word, kan
afgelei word dat die kollektiewe gewete die onus op die kerk plaas om
verandering te bewerkstelling, naamlik:

o 97,8% respondente glo die kerk moet betrokke wees by positiewe

transformasie in die gemeenskap;
o 71,2% respondente glo die kerk moet die gemeenskap hoop gee; en
o 64,2% glo die kerk moet die gemeenskap Bybelse normes en waardes
leer.

Godsdiens is die kern van sosiale interaksie. Moraliteit word aan godsdiens
verbind. Indien die beginsel van n heilige voorwerp as sentrale punt van
invloed toegepas word, word die onus op die kerkleier, as die plaaslike
kerkverteenwoordiger, geplaas. Hierdie verantwoordelikheid behels om
leiding te gee, mense in te lig en toe te rus in die aanspreek van sosiale
wonde opgedoen deur geweld, die verbrokkeling van die gesin, korrupsie,
werkloosheid, MIV en armoede. Die gemeenskap moet egter self besluit hoe

belangrik godsdiens in hul gemeenskap is.

Bevolkingsgroei en tegnologiese vooruitgang verhoog sosiale verbinding,
asook die blootstelling aan ander invioede en denke. 'n Gevolg hiervan is dat
die samelewing geen sentrale maatstaf vir die waarheid het nie en geen

gesaghebbende manier om sin te maak van die wéreld nie.

105



e Die moderne samelewing word gekenmerk deur rasionalisering. Die meeste
dinge word georganiseer volgens standaard reéls en stelsels wat veronderstel
is om vir almal te geld. 'n Burokratiese organisasie is gevolglik een van die
kenmerke van die hedendaagse samelewing.

e Hierdie burokrasie maak dat mense individualisties, alleen en geisoleerd leef.
Sekere groeperinge van mense is meer blootgestel aan eensaamheid, soos

in die geval van bejaardes.

3.4 Samevattende afleidings vanuit filosofie en sosiologie

Vanuit bogenoemde twee grenswetenskappe is daar duidelike ooreenkomste wat

samewerking tot die welstand van die samelewing noodsaaklik maak.

e Vanuit die filosofie is afgelei dat alle mense 'n goeie lewe wil lei en daarom is
daar 'n soeke na wat die regte manier van lewe is. Indien daar na die hoé
Christenskap-statistieke en kerkbywoning gekyk word, kom die navorser tot
die gevolgtrekking dat die Suid-Afrikaanse gemeenskap streef na 'n goeie en
regte lewe.

e Ware geluk behels die najaag van wysheid en deugsaamheid en moet die
mensdom se hoogste ideaal wees. In die plaaslike gemeenskap word
fronesis benodig om chaos in orde te verander.

e Die kerkleier moet die invioedsfeer van die kerk met goddelike wysheid
gebruik om deur middel van prediking regte norme en waardes aan mense te
leer.

e Mense beinvloed mekaar binne 'n samelewing. Elke kultuur het sy eie norme
en waardes; net so het die Suid-Afrikaanse kultuur 'n kollektiewe bewussyn
van aanvaarbare normes. Hierdie norme is nie altyd eties reg nie, maar is
aanvaarbaar. Die uitdaging vir die kerk is om die Skrif so te verkondig dat
Christene weereens hul goddelike roeping en lewensdoel vanuit die Skrif sal
besef en gevolglik 'n nuwe kollektiewe bewussyn sal vorm.

e “Menslike grotte”, soos gesien vanuit prakties-teologiese besinning, is niks
anders as om onbewus van die gemeenskap se uitdagings te wees nie en om

kontak met die werklikheid te verloor. Die plaaslike kerk kan nie

106



ongehoorsaam wees deur onbetrokke te wees nie; dit veroorsaak dat lidmate
sinlose in plaas van sinvolle lewens lei.

Moraliteit word aan godsdiens verbind. Indien daar oor die sosiologiese
beginsel van 'n heilige voorwerp as sentrale punt van invloed besin word,
word die onus op die kerk geplaas om verandering teweeg te bring. Die Suid-
Afrikaanse kultuur verwag dat die godsdienstige verteenwoordiger leiding gee
in prosesse om sosiale wonde, opgedoen deur geweld, die verbrokkeling van
die gesin, korrupsie, werkloosheid, MIV en armoede, aktief te help genees en
herstel. Daar word egter ook verwag dat lidmate bygestaan en gewys word
hoe om die uitdagings in die plaaslike gemeenskap aan te spreek (hoofstuk
2).

Die negatiewe effek wat faktore soos werkloosheid, armoede, MIV en
gesinstraumas op mense se selfwaarde het, kan deur middel van
aanvaarding en 'n nuwe kerkfamilie genees en begelei word tot die vorming
van gesonde verhoudings.

Die positiewe invloed van 'n omgee-samelewing in die ontwikkeling van ’'n
kollektiewe bewussyn kan geskep word deur middel van verhoudings wat
mense in die proses na deugsaamheid begelei.

Mense wil érens behoort en die kerk, as Christelike familie, het al die strukture
en bronne wat nodig is vir die vervulling van dié behoefte.

Indien mense gesonde verhoudings beleef en uitleef, ervaar hulle vrede en
vergifnis. Geweld, wat 'n groot probleem in die Suid-Afrikaanse samelewing
is as gevolg van negatiewe emosies, word gevolglik nie meer as 'n handeling
beleef nie.

Die kerk met al haar bronne het die vermoé& om kursusse aan te bied as
bydrae tot mense se ontwikkeling van begrip en die toepassing van regte
keuses in die proses van 'n goeie lewe.

Stratifikasie kan positief of negatief deur die kerk aangewend word. Die
uitdaging vir die kerk is gevolglik om ’n ruimte te vestig waar mense sosiaal
verbind word, ongeag ligging, stand of klas. Die kerk kan 'n nuwe familie
word wat soos 'n gemeinschaft mense se behoefte om deel van 'n familie te

wees, vervul.

3.5 Gevolgtrekkings

Indien daar op die verskillende invalshoeke gelet word in die mens se besinning oor
die rede vir alles (filosofie), die groepsdinamiek wanneer mense byeenkom
(sosiologie) en die rol van die groep op die individu, kom die besef na vore dat
fronesis benodig word in die soeke na oplossings vir die Suid-Afrikaanse

samelewing se probleme (Osmer, 2008:84).

Mense se uiteenlopende waardes maak dat moraliteit nie eenvormigheid behels nie.
Die uitdaging is om 'n gemeenskap te ontwikkel wat mekaar help heel en sodoende
'n etos van omgee en burgerlikheid skep. In’n gemeenskap waar God die bron van
moraliteit is, is Hy beide die wetgewer en wetstoepasser. Hy is die beeld waarom
alles draai. Tussen mense se werk en huis kan groepering vanuit
kerkprojekte, -programme en -aksies 'n derde plek vestig waar mense die samesyn
en kerkfamilie kan geniet. Hierdie byeenkomste kan gevolglik ook mense beinvloed
en laat besin om nuwe waardes, tradisies en morele norme te vestig en sodoende

genesing te bring.

Die doeltreffendste manier om as plaaslike kerk in die plaaslike gemeenskap
betrokke te raak, is om volgens Osmer (2008:88) die kuns van om deur die lewe te
stuur, aan te leer. Die Hebreeuse woord tahbulot word gebruik in dié poging, en dit

behels 'n groeiproses, nie n kitsoplossing nie.

HOOFSTUK 4: NORMATIEWE STUDIE OP DIE KERK AS
VERTEENWOORDIGER VAN GOD IN DIE PLAASLIKE
GEMEENSKAP

4.1 Inleiding

Hierdie hoofstuk het ten doel om die normatiewe taak soos deur Osmer (2008:6)
gestel: Wat is veronderstel om te gebeur? aan die orde te stel. Dit is noodsaaklik om
normatiewe perspektiewe te ontgin om sodoende ’'n dieperliggende perspektief te
bied op die roeping van die kerk ten opsigte van die samelewing. Hieruit sal die
noodsaak blyk dat die opdrag om God se verteenwoordiger in die samelewing te

wees, gehoorsaamheid in die praksis van kerkwees behels.

In die voorafgaande hoofstukke is veral die volgende aspekte benadruk, naamlik:

e Die problematiese praksis van die kerk wat geroep is om God se verteen-
woordiger in die samelewing te wees en in gebreke bly om dit te beoefen,
bring die aspek van verhoudingsprobleme wat in die Suid-Afrikaanse
samelewing heers, na vore. In die navorsing is aangetoon dat 'n handevat-
benadering tussen die kerk en samelewing noodsaaklik blyk te wees. Hierin
mag die rol van die kerk as vergadering van gelowiges nie onderskat word
nie.

e Die kerk se vermoé om ’n veilige ruimte langs die weg van diepgaande
koinonia (gemeenskap van gelowiges) te skep, kan bevorderlik wees vir die
ontstaan van intieme verhoudings. Daar is ook aangetoon dat dit 'n
leerproses behels vir beide die kerk, as gemeenskap van gelowiges, en die
samelewing.

e Gebeurtenisse en ervarings wat mense in hul kinderjare beleef het, soos
byvoorbeeld traumatiese ervarings en verkeerde keuses wat uitgeoefen is,
kan 'n verwoestende spiraal van newe-effekte voortbring. ’'n Natuurlike en
morele sensitiwiteit van waarlik omgee vir alle mense moet toenemend

ontwikkel word.

109



Vanuit die beredenering in die vorige hoofstukke het verder geblyk dat veranderende
gesinstrukture 'n bron van kommer is. Die ruimte binne die gesin waarin
noodsaaklike toerusting ten opsigte van gemeenskapsuitdagings kan geskied, word
nadelig hierdeur geraak. Daar bestaan ook alternatiewe wyses waarop gesinne
saamgestel word. In hierdie problematiese praksis is geweld ’'n wesentlike
probleem, veral geweld teenoor kinders. In die laaste dekade het seksuele geweld
teenoor kinders toegeneem met 'n 400% verhoging in babaverkragtingsyfers
(hoofstuk 2). Navorsers is van mening dat 'n siklus van geweld in die Suid-
Afrikaanse samelewing gevestig is. Verdere uitdagings wat vanuit die studie na vore

gekom het, behels die krisis van MIV, korrupsie, armoede en werkloosheid.

In die empiriese navorsing is bevind dat:
e 97,8% respondente glo die kerk moet betrokke wees by die positiewe
transformasie van die gemeenskap;
e 71,2% respondente glo die kerk kan die gemeenskap HOOP gee; en
e 64,2% respondente glo die kerk kan aan die gemeenskap Bybelse norme en

waardes bied.

In hoofstuk 3 is aangetoon dat die gemeenskap sy kollektiewe verantwoordelikheid
weens 'n gewetenswroeging na die kerk verplaas het om leiding te neem in die
verkryging van antwoorde en die bepaling van nuwe norme in die problematiese
praksis. Vanuit die filosofie, as grenswetenskap, is in hoofstuk 3 aangetoon dat alle
mense die behoefte het om reg te wil lewe en wel 'n deugdelike lewe wil nastreef.
Die kerk, as gemeenskap van gelowiges, beleef toenemend die uitdaging om mense

na 'n deugdelike lewe te begelei.

Die plaaslike kerk, as 'n gemeenskap van gelowiges, beskik oor beide 'n profetiese
en 'n priesterlike verantwoordelikheid ten opsigte van die samelewing (Kruger,
2016:3,9). Die kerk, as vergestalting van Christus se liggaam, moet wel besorg
wees oor 'n samelewing wat swaarkry. Mense het die natuurlike behoefte om aan
iets of iemand te behoort. Die kerk, as vergadering van gelowiges en as die
huisgesin van God, beskik kragtens haar wese oor die moontlikheid om mense die

warmte en omgee van Christus te laat ervaar in die vervulling van dié behoefte.

Indien bogenoemde uitdagings beskou word teen die statistiese agtergrond van 86%
Suid-Afrikaners wat hulself as Christene beskou, ontstaan vrae oor die kerk se rol in
die plaaslike gemeenskap en of die invloedsfeer van 52,5% mense wat weekliks

eredienste bywoon, reg aangewend word.

Osmer (2008:173) verduidelik dat 'n prakties-teologiese interpretasie deur Goddelike
en menslike aktiwiteit gevorm word. Van Ruler (1969:181) het hierdie proses as
teonome resiprositeit beskryf. Met die term “resiprositeit” het Van Ruler bedoel die
ontdekking van en erkenning deur die mens dat God alles op 'n teonome manier
gee, maar op sodanige wyse dat Hy die mens aan die werk sit. Van Pelt (1999:260)
neem die saak nog verder en toon aan dat die mens wel kragtens die werking van
die Gees oor 'n outonomiteit beskik, maar een wat nie die outoriteit van die Heilige
Gees aantas nie. Deur middel van teologiese interpretasie word teologiese
konsepte gebruik om spesifieke gebeurtenisse, situasies en kontekste te begryp.
Die doel hiervan is om etiese norme neer te |1&€ en sodoende die betrokkenes tot
goeie lewenspraktyke te begelei. Normatiewe perspektiewe verskaf dus
interpreterende leiding om te bepaal wat die mens in sy of haar spesifieke situasie

kan doen.

Na aanleiding van bogenoemde aspekte het dié hoofstuk dit ten doel om normatiewe
perspektiewe rakende Skrifbeginsels, die rol van die kerk in die samelewing, en die
beeld van God (Imago Dei) te ontgin, asook om belangrike begrippe ten opsigte van

die rol van die kerk en diensknegleierskap te omskryf.

4.2 Die metodologiese bou van die hoofstuk

Hierdie hoofstuk handel oor riglyne, konsepte en vertrekpunte vanuit die Skrif en
teologiese perspektiewe wat van toepassing is op die rol van die kerk in die Suid-
Afrikaanse samelewing (Draper, 2006:190). Gronum en Janse van Rensburg
(2004:579-592) het navorsingsbeginsels geidentifiseer waarby hierdie navorsing
aansluiting vind. Die uitgangspunt van hierdie beginsels behels dat God Homself en
sy wil uit die Skrif aan die wéreld openbaar. In dié studie word die beginsel van

Skrif-met-Skrif-vergelyking gebruik wat meebring dat daar in die Skrif na 'n duideliker

uitspraak gesoek word wat kan lig werp op ’'n onduidelike uitspraak elders in die Skrif
oor dieselfde saak. Die sosio-historiese milieu sal in berekening gebring word
tydens die eksegese van belangrike woorde en gedeeltes wat volgens die
grammaties-historiese metode gedoen sal word. Die openbarings-historiese lyn in
die Skrif word ook in ag geneem; 'n lyn wat vanaf Ou na Nuwe Testamentiese tekste

loop.

In hierdie normatiewe navorsing word die volgende aspekte nagevors, naamlik:

e normatiewe aspekte vanuit die paradigma van 'n pinkster Skrifbeskouing;

e normatiewe riglyne rakende die rol van die kerk;

e die begrip “mens as beeld van God” (Imago Dei);

e normatiewe perspektiewe rakende die begrippe “barmhartigheid”,
“naasteliefde” en “werke en geloof”, volgens Jakobus 2:15-16; en

e diensknegleierskap, aangesien die voorbeeld en leiding van leiers bepalend
is vir die erns waarmee (gelowiges hul gemeenskapstaak as

verteenwoordigers van God in die gemeenskap bejeén.

4.3 Skrifbeskouing vanuit 'n pinksterparadigma

Pieterse (2011:721) waarsku dat die werklikheidsbeskouing van persone deur

sekere voorveronderstellings en wéreldbeskouings beinvioed word (vgl. ook Osmer,

2008:58 en Heittink, 1999:105-106). Die volgende aspekte word as uitgangspunte
gestel in die wyse waarop die Skrif in hierdie hoofstuk hanteer word, naamlik:

e Nel (2015:34) toon aan dat die gegewe paradigma waaruit die studie

onderneem word, behels dat 'n ervaring van 'n ontmoeting met God deur sy

Gees noodsaaklik is. Gelowiges wat vanuit 'n pinksteragtergond die Skrif

benader, is van oortuiging dat die Gees nou betrokke is by die skepping en

die lewens van gelowiges. Hierdie betrokkenheid word gevolglik ervaar en

geinterpreteer vanuit die emosionele dimensie van die mens. Die vertrekpunt

vir spiritualiteit is ’'n ervaring van God deur sy Gees. Hierdie ervaring, in

verhouding met die Bybel, het die gevolglike effek dat die persoon binne die

gemeenskap betrokke wil raak (Nel, 2015:6).

Cartledge (2012:590) verduidelik dat die pinkstertradisie 'n fokus het op die
Bybel en daarom begin teologiese besinning dikwels met 'n ondersoek van
die Skrif met die klem op piétistiese en praktiese lewenswyses. Rousseau
(2010:1) verbind piétisme aan gelowiges se toewyding aan lewensheiligheid
en progressiewe heiligheidsmaking. Nel (2015:76,77) waarsku egter dat,
alhoewel die pinksterbeweging die gedagte huldig dat lidmate in die wéreld is,
maar nie deel vorm van die wéreld in lewenswyses nie, dit nie noodwendig 'n
sekulére lewenswyse propageer nie. Die vraag is dus: Kan mens jouself so
eenkant hou dat die samelewing se probleme by jou kan verbygaan?
Pinkstermense word gevolglik ook tot selfondersoek gedwing aangaande die
rol van die plaaslike kerk in die plaaslike gemeenskap. ’'n Beheptheid met 'n
eie gemeenskap ten koste van samewerking met ander Christelike
denominasies en ’'n gebrek aan betrokkenheid by sosiale kwessies in
plaaslike gemeenskappe, dwing pinkstermense ook tot selfondersoek
aangaande die bepaling van nuwe Skrifgefundeerde waardes en norme (Nel,
2015:76,77).

Alhoewel daar vanuit 'n pinksterparadigma gewerk word, vind dié studie wel

aansluiting by outeurs wat vanuit ander paradigmas funksioneer, naamlik:

De Wet (2015:11) verduidelik dat die Sola-Scriptura (Skrif alleen) beginsel nie
net die Woord as maatstaf behels nie. Dit vra na 'n dieper vlak van denke, 'n
oopbreek en hervorming na ’'n uitgeleefde geloof. Dit sluit ook in 'n herstelde
hart sodat bediening kan geskied vanuit die voorbeeld van Christus se
“‘bewoé hart” vir die mensdom. ’'n Herskepping van menslike motiewe moet
plaasvind sodat elke handeling 'n stap van gehoorsaamheid insluit volgens
die voorbeeld van Christus.

Ballard®® (2012:169,170) gebruik die voorbeeld van die Skrif wat 'n metgesel
op die gelowige se lewenswandel is. Hy pleit egter dat daar vanuit praktiese
teologie, navorsing gedoen word om die Skrif en alledaagse lewe bymekaar
te bring. Uitdagings eie aan postmodernisme behels praktiese Christelike
lewenswyses wat 'n openbare geloofsbelydenis en lewe van diakonia

(bediening) insluit.

28 Wiley—Blackwell companion to practical theology (verskeie skrywers).

e Pieterse (2011:721,722,735) toon aan dat God se Gees die outeurs van die
Skrif geinspireer het. Sy Gees verlig die interpretasie van diegene wat die
Skrif in geloof en gebed lees. Wanneer die Woord verkondig word, vergesel
die Gees die Woord in hierdie handeling. Die Gees werk dus nie buite die
Woord om nie, maar staan in 'n noue verbintenis met die Woord. Wanneer
die werklikheid en die praksis wat ondersoek word op 'n hermeneutiese wyse
verstaan word, word daar met 'n pneumatologiese invalshoek gewerk, want
die Gees is in Christus geanker. Net so kan die Skrif nie verstaan word
sonder Jesus Christus as die hermeneutiese sleutel nie. Praktiese teoloé laat
hulle in hul hermeneutiese omgaan met die praksis deur die Gees van
Christus lei, sodat die praksis as 't ware deur die oé van Christus en met sy

gesindheid waargeneem word.

In hierdie studie stel die navorser dit ten doel om vanuit die Skrif die kerk, as
gemeenskap van gelowiges, se rol in die samelewing na te vors. Dit vra na 'n dieper
vlak van denke en 'n oopbreek van perspektiewe ten opsigte van ’'n uitgeleefde

geloof.

4.4 Normatiewe perspektiewe op die rol van die kerk (ekklesia) in die

gemeenskap

In vorige hoofstukke is aangetoon dat die kerk, as 'n gemeenskap van gelowiges,
geroep is om ’'n groot rol in die Suid-Afrikaanse samelewing te speel. Die
verhouding tussen koninkryk en kerk is noodsaaklik om ’n begrip van beide konsepte
te vorm in die rol wat die kerk in die plaaslike gemeenskap moet speel (Vorster,
2015:3). In die bepaling van die verhouding tussen ekklesia (kerk) en die begrip

“koninkryk” word laasgenoemde begrip eerstens nagevors.
In die navorsing van die rol van die kerk word Griekse woorde soos ekklesia (kerk)

en Hebreeuse woorde soos tselem (beeld) se betekenisse duideliker gemaak deur

middel van woordstudies. Die metodiek word vervolgens verduidelik.

Eerstens word Strong, asook Thayer, se woordeboeke gebruik. Die woorde in
Strong se woordeboek word numeries met G vir Grieks (Nuwe Testament) of H vir
Hebreeus (Ou Testament) aangedui. “BaociAcia — basileia” wat eerstens nagevors
sal word, is byvoorbeeld die Nuwe Testamentiese woordnommer G932 in beide die

Strong en Thayer woordeboeke.

Tweedens word Louw en Nida se woordeboek gebruik. Hier word woordbetekenisse
numeries aangedui, byvoorbeeld “BaociAcia — basileia”, wat “koninkryk” beteken, word

as 1.82 aangedui.

4.4.1 Normatiewe perspektiewe op die woorde “koninkryk ” en “kerk”

Met die koms van Christus breek die koninkryk van God deur in die harte van mense
uit alle volke, tale en nasies. Hulle wat gelowig reageer op die groot, genadige
herskeppingsdaad van God, wat buig voor die nuwe Koning, wat die kruis begryp en
omhels, hulle word deur die koninkryk in besit geneem. In moderne taal kan gesé
word dat hulle burgers is van God se koninkryk of die volk van God is (Vorster,
2013:611).

Die twee begrippe “koninkryk” en “kerk” word omskryf as:

4.4.1.1 Koninkryk (G932) BaoiAcia — basileia

Volgens Thayer (2007:96 ) beteken die woord “basileia” die volgende, naamlik:
e Koninklike mag of heerskappy.
¢ Die koninklike mag van Jesus as die triomfantlike Messias.
e Die koninklike mag en waardigheid wat aan Christene gegee word in die
koninkryk van die Messias.

¢ ’'n Koninkryk, die grondgebied onderhewig aan die reél van 'n koning.

Berkhof (1996:568) bevestig dat die begrip “koninkryk”™ 'n gebied behels waaroor
God regeer. Louw en Nida (1989:480), in aansluiting by Thayer (2007:96),
beklemtoon dat die begrip eerder koningskap as koninkryk behels. Christus se

koninkryk is nie noodwendig 'n sigbare koninkryk nie, want Hy is nie sigbaar nie.
Jesus het gesé die koninkryk is binne-in mense (Lukas 17:21). Die gedagte behels
gevolglik dat God se koningskap deur mense erken word deurdat hulle Hom
gehoorsaam.

Vanuit bogenoemde word daar afgelei dat die koninkryk van God 'n invioed op
mense se lewens uitoefen. Ook in die wyse waarop die kerk betrokkenheid in die
samelewing openbaar, moet die koninkryksvisie vooropstaan. Die aarde is

onderhewig aan die ordening van die Koning, naamlik Christus.

In praktyk beteken dit dat gemeentes hul geestelike lewens nie net as die kerk uitleef
nie, maar ook as God se volk in die wéreld; as 'n krag om die samelewing te
transformeer om meer na die koninkryk van God te lyk. Die verkondigde evangelie
van die koninkryk het betrekking op die lewe as geheel en verander die ganse lewe
om onder die heerskappy van Jesus Christus diensbaar aan God te wees en om sy
Naam te eer (Mashau, 2006 :37).

Louw en Nida (1989:480) bring 'n verdere gedagte na vore, naamlik die term
“‘BaoiAcia 100 ©go0” — nr. 37.64 (basileia tou theou — koninkryk van God). Dié term
weerspieél die koningskap van God of sy heerskappy. Hierdie gedagte is die tema
van die Nuwe Testament, sy heerskappy word beklemtoon. Die mensdom word
aangemoedig om sy heerskappy te aanvaar en om Hom as Koning te erken. Met
die koms van die koninkryk van God stel God Homself eerstens bekend as Skepper
en Koning wat die wéreld nie alleen los nie, maar optree as die wéreld se Redder en
Belofte. God vergeet gevolglik nie van sy mense nie, Hy wil die mense red uit die

situasie waarin hulle hulself bevind.

Jesus, as deel van God se belofte, bevestig die noodsaak van die koninkryk wat
moet kom aan sy dissipels as Hy hulle leer bid: “Laat u koninkryk kom; laat u wil
geskied, soos in die hemel, net so ook op die aarde” (Matteus 6:10). Van Drunen
(2010:117) verduidelik dat die beginsel om sy koninkryk te laat kom, die volle beheer
van alle manifestasies van die lewe insluit. Dit sluit sy heerskappy in elke sfeer van

menslike aksie en optrede in. Die koninkryk kom in die vestiging, erkenning en

verdediging van die koninkrykswaardes van God (Vorster, 2015:3). Thayer
(2007:250,251) bevestig die koninkryk se koms in die vestiging van

koninkrykswaardes.

Afleidings rakende die koninkryk behels gevolglik:

e God se koninkryk op aarde behels dat sy wil, sy manier van dinge doen,
realiseer.

e God se reéls word nagevolg en sy mense eer Hom as Koning van sy
koninkryk in die vestiging van sy koningkryk met sy waardes.

e Vanuit die Ou Testamentiese gedagte is die mense van sy koninkryk sy
spesiale volk wat sy liefde aan die res van die samelewing, as deel van sy
skepping, demonstreer.

e Die vestiging van God se koningkryk met God se waardes behels dat die
mens se soeke na betekenis en identiteit aangespreek word in die vestiging

van koninkrykswaardes en norme.

4.4.1.2 Gemeente/Kerk (G1577) ékkAnaoia — ekklésia

In die ondersoek na die rol van die kerk word die Griekse woord “ekklesia” vanuit die
volgende hoek ondersoek, naamlik:
e Matteus 16:18: “En Ek sé ook vir jou: Jy is Petrus, en op hierdie rots sal Ek
my gemeente bou, en die poorte van die doderyk sal dit nie oorweldig nie.”
o Efesiérs 1:22-23: “En Hy het alle dinge onder sy voete onderwerp en Hom as
hoof bo alle dinge aan die gemeente gegee, wat sy liggaam is, die volheid

van Hom wat alles in almal vervul.” (Bybel, 1990).

Die woord “ekklesia” word in bogenoemde Skrifgedeeltes as “gemeente” vertaal.
Vanuit die 1933/53-vertaling, asook die 1983-vertaling, bestaan verskillende
nuanses oor dié begrip. Die 1933/53-vertaling gee die begrip weer as gemeente,
terwyl die 1983-vertaling dit as kerk weergee. In die omlyning van 'n ekklesiologie

(kerkbegrip) is dit belangrik om die begrip “ekklesia” in al sy fasette te verstaan.

Strong (2001:1068) verduidelik dat die woord “ekklesia” uit 'n samestelling van die
woorde “origin” (G1537) en “call” (G2564) bestaan wat beteken: uitgeroeptes; 'n
gewilde byeenkoms; 'n godsdienstige gemeente, vergadering en kerk.
e Die gedagte word beklemtoon dat ekklesia 'n groep mense, uitgekies vir 'n
spesiale doel, beteken.

e Dit behels ook 'n groep mense wat besluite maak.

Volgens Thayer (2007:195) beteken ekklesia die volgende:

Uitgeroeptes.

Vergadering van mense verenig as een liggaam.

e Al die Christene (dus die hele liggaam van Christus) wat verspreid is oor die
aarde.

e Die vergadering van die getroue Christene wat reeds dood en nou in die

hemel is (strydende en triomferende kerk).

Die begrip “ekklesia” behels beide ’'n instelling of 'n struktuur, asook 'n organisme,
naamlik 'n gemeenskap van gelowiges (geroepenes) (Carstens, 2010:38-41).
Vorster (2015:3) tref onderskeid tussen die universele kerk wat uit al die gelowiges
oor die hele wéreld bestaan en die plaaslike kerk wat uit die gelowiges van ’'n sekere

plek bestaan.

Beyers (2013:2) vind aansluiting by die feit dat die kerk voorgehou word as die
versamelplek van almal wat die vergifnis van sonde deur Christus aanvaar het. Die
kerk bring diegene byeen wat hulself voor God as sondaars ontdek, wat verlossing
buite hulself in Jesus Christus soek en vind. Die kerk word die versamelnaam van

dié wat deur die Heilige Gees in die geloof gebind word (Beyers, 2013:8).

Beyers (2013:9) verduidelik na aanleiding van bogenoemde dat die roeping van die
kerk behels om die ongelowiges uit te nooi om deel te word van die
geloofsgemeenskap van die kerk. Christus bemagtig die kerk om voort te gaan met
die verkondiging van hierdie saligmakende boodskap. Die kerk se verkondiging

gaan uit van God se heilswerk in Christus en lei terug na God (Beyers, 2013:9).

Die roeping van die kerk is gevolglik om gemeenskap tussen God en mens, asook
tussen mens en mens te bewerkstellig. Wanneer dit kom by die skep van
verhoudings, het die kerk 'n rol te speel ten opsigte van byvoorbeeld sosiale
ongeregtigheid. ©Waar daar onreg is, moet die kerk gemeenskap (vrede en
harmonie) skep of in materiéle nood, vanuit barmhartigheid, moet sy diensbaarheid
aan 'n medemens in nood betoon. Hierdie take word egter nooit die kerk se primére
taak nie. Die hoofsaak bly dat die kerk die wéreld roep tot gemeenskap met God
deur Christus, en vanuit hierdie gemeenskap kom 'n onderlinge gemeenskap tussen

mense tot stand (Beyers, 2013:9).

Vanuit bogenoemde word die volgende afleidings benadruk:
e Die kerk het ’n heilshistoriese betekenis, sowel as 'n Christologiese betekenis.
e Die Ou Testamentiese begrip “volk van God” word verbind aan kerkwees. Die
volk demonstreer aan die nasies wat 'n liefdevolle God se heerskappy behels.

e Christus is die hoof van die kerk.

Vanuit die Ou Testamentiese beginsel is 'n gevolglike behoefte van die mensdom
om deel van die “volk van God” te word. Vanuit laasgenoemde word Barna
(2000:106) se empiriese navorsing beklemtoon wat bewys dat kerkdiensbesoekers
se grootste behoefte die soeke na 'n kerkfamilie, 'n familie wat waarlik omgee, is.
Barna (2000:107) verwys na hierdie byvoeging tot die “volk van God” as 'n positiewe

uitdrukking van Jesus se woorde in Matteus 16:18 dat niks sy kerk sal oorweldig nie.

Die kerk moet die karakter van die koninkryk van God op aarde modelleer. God is
nie net Koning en Verlosser van die hemelse koninkryk en Vader van sy volk nie,
maar ook Here, Skepper en Koning van die ganse mensdom. Die wil van God is om
deur sy kerk verlossing te verkondig en die kerk as getuies te laat funksioneer in die
Goddelike skema van verlossing tot universele welsyn en verbetering van die
mensdom en die skepping as 'n geheel. Die kerk, as die verpersoonliking van die
koninkryk van God, tree in geloof en liefde op (Yiu, 2012:276,277).

Daar word gevolglik afgelei dat:

Die Heilige Gees as die Gees van Christus in die kerk woon. Daarom kan
met reg gesé word dat die kerk die vergadering van die burgers van die
koninkryk of volk van God is. Die kerk is die gemeenskap van gelowiges en
daarom 'n gemeenskap wat hul verlossing van God verwag, maar dit is ook 'n
ruimte waar die gawes en die kragte van die koninkryk geskenk en ontvang
word. Daarom kan met reg tot die gevolgtrekking gekom word dat die kerk
geroep word om 'n instrument, 'n orgaan, van die koninkryk van God in hierdie
wéreld te wees.

Die kerk is die produk van die koninkryk, maar dit is die roeping van die kerk
om die koninkryk van God te verkondig. Daarom werk Koning Jesus Christus
ook deur sy Gees in die kerk.

Die kerk beskik oor die Woord en daarom word uitgegaan van die besef dat
die Woord oortuigingskrag het. Deur die oortuiging van Woordverkondiging
(proklamasie van die Koning se regering) breek die koninkryk van God 'n baan
in woord en daad. Sodoende gebruik die Gees verkondiging in woord en
daad om Christus se koninkryk op aarde te vestig. Toegepas op dié studie
wat handel oor die kerk as verteenwoordiger van God in die samelewing,
behels dit dat die kerk daarmee sal rekening hou dat haar optrede in die
gemeenskap daarop gerig moet wees om God se koninkryk te laat kom.

Die kerk bestaan uit 'n gemeenskap van gelowiges en elke gelowige, met sy

of haar eie spesifieke funksie, is gevolglik deel van die volk van God.

Om die koninkryk te laat kom, word die plan van God, waarvan elke mens deel vorm,

vanuit die skepping van die mens in Genesis 1:26-27 verduidelik.

4.4.2 Normatiewe perspektiewe op die beeld van God (Imago Dei)

Die beginsel van Imago Dei word nou nagevors, asook die gepaardgaande opdrag

wat God aan die mens voorgehou het.

4.4.2.1 Mens na die beeld van God geskep (Imago Dei)

Om die term “beeld van God” te verstaan, word Genesis 1:26 en 27 nagevors:

Genesis 1:26: “En God het gesé: Laat Ons mense maak na Ons beeld, na
Ons gelykenis, en laat hulle heers ...".
Genesis 1:27: “En God het die mens geskape na sy beeld; na die beeld van

God het Hy hom geskape; man en vrou het Hy hulle geskape” (Bybel, 1990).

Beeld (H6754) tselem n%x word soos volg verduidelik:

Strong (1995:120) verduidelik dat die Hebreeuse woord 'n skaduwee, 'n skim
(figuurlik gesproke), 'n illusie, 'n ooreenkoms, dus ’n afgod of skadubeeld
beteken.
Strong (2001:134) gee die betekenis as “idolatrous figure”.
Strong (1995:32) verduidelik dieselfde woord vir “beeld” vanuit Genesis 5:3
met die gebruik van demuth (H1823) nin:
“Toe Adam honderd en dertig jaar oud was, het hy 'n seun verwek na sy
gelykenis, na sy ewebeeld, en hom Set genoem.”. Die woord “beeld”
(“image”) beteken “afbeelding”, soos met heidense gode, ewebeeld
(ooreenkoms) en ’'n skynbeeld (figuurlik gesproke).
Vosloo en Van Rensburg (1993:8) beklemtoon dat die beeld-metafoor se
betekenis die volgende behels:

o Dat die mens God se heerlikheid sal weerspieél;

o dat die mens namens Hom op aarde optree; en

o dat die mens met Hom kan kommunikeer in die vervulling van

bogenoemde.

Vanuit bogenoemde betekenisse word afgelei dat die mens as verteenwoordiger van

God gemaak is. Vorster (2011:39) beskryf hierdie funksie — verteenwoordigers van

God —

vanuit die ekklesiologiese model waarin die geinstitueerde kerk as kragstasie

van die koninkryk gesien word. Gelowiges het die roeping om as die kragdrade van

die koninkryk die etiese beginsels wat uit God se versoeningshandeling voortvloei,

soos vrede, reg en geregtigheid, liefde, sorgsaamheid en barmhartigheid, in die

samelewing te bevorder en te laat realiseer. Bogenoemde outeur wil gevolglik die

mens se doelgerigte skepping as beeld van God beklemtoon. Hierdeur word die rol

van gesant of ambassadeur beklemtoon in die begrip dat die mens God

verteenwoordig.

Die roeping van die mens as ambassadeur word nou verder nagevors vanuit die

mens se posisie as geskapene en die gepaardgaande opdrag aan die mens.

4.4.2.2 Mens na die beeld van God geskep met 'n opdrag om te heers

Die tweede begrip wat vanuit Genesis 1:26 na vore kom, naamlik “laat hulle heers”

lig die mens se skeppingsdoel as heerser uit.

Heers (dominion) (H7287) radah nm

e Zodhiates (1992:15) omskryf die woord as “om outoriteit oor uit te oefen”; “to
get mastery of’. Strong (2001:807) gee dieselfde begrip, naamlik om te
vertrap, of te onderwerp, om te regeer.

e Longman et al. (2013:452) bevestig dat dié woord krag, bemagtiging,
heerskappy en gesag behels en die begrip “heers” word deur hulle die beste
omskryf as:

o Dat die mens se skepping as beelddraer van God gepaardgaan met
die beginsel van rentmeesterskap, dus 'n verantwoordelikheid teenoor
God in die ontwikkeling van die aarde;

o dat vyande verslaan moet word en mense soms bevry moes word
(Nehemia 9:28);

o dat bonatuurlike wesens oorwin en verslaan moet word (Efesiérs 1:21);
en

o dat sonde en dood oorwin word deur genade en die opstanding
(Romeine 5:14-21; Romeine 6:9-14).

Die mens is deur God geskape as sy beeld of ambassadeur om te heers deur

die aarde te bewerk en te bewaak. Dié twee opdragte word nou nagevors.

4.4.2.3 Mens na die beeld van God geskep met 'n opdrag om te bewerk

Genesis 2:15: “Toe het die Here God die mens geneem en hom in die tuin van Eden

gestel om dit te bewerk en te bewaak.”

Bewerk (H5647) ‘abad Tay

Strong (2001:692) verduidelik dat God bedoel het die mens moet op die aarde werk.

Werk figureer ook elders in die Bybel en die volgende aspekte is opmerklik:

Werk soos 'n slaaf (Genesis 15:13). Die beginsel vanuit die vers is dat die
mens aan God behoort, nes 'n slaaf van ouds aan sy eienaar behoort het.
Bemin en dien die Here as aanbidder (Deuteronium 11:13). Die beginsel hier
is dat die mens uit dankbaarheid God as Skepper dien. In opregtheid wil die
mens sy werk van harte doen asof vir die Here (Kolossense 3:23). Grové
(2004:25) waarsku dat alle werk gedoen moet word asof vir Christus
(Kolossense 3:23). Hy is die een wat werk seén (Psalm 127).

Om te werk, is verteenwoordigend van 'n mens se roeping (Carstens,
2014:70).

Om te werk, is deel van God se raadsplan in die voorsiening van daaglikse
behoeftes (2 Tessalonisense 3:10; Genesis 3:17-19) (Grové, 2004:27).

God roep mense vir spesiale werke, soos byvoorbeeld Moses (Eksodus 3) en
Paulus (Handelinge 9) (Grové, 2004:27,28).

Om te werk asof vir God behels 'n seén (Psalm 128:1-2) (Grove, 2004:28).
Vermeulen (2004:19) bevestig die seén van God indien die mens sy taak
doen asof vir Hom. Dié agtergrond kom ook vanuit die kultuur waarin die
grootste eer wat 'n mens te beurt kon val, seén van 'n god behels het. Hoe
groter die god, hoe groter die seén wat 'n mens kon verkry. Hierdie seén sluit
in vrugbaarheid, voorspoed, bevryding en beskerming.

God seén mense met 'n werk; om te kan werk, voorsien Hy hulle ook met
gawes en talente om die werk te kan doen (Matteus 25:14-30) (Vermeulen,
2004:19,20).

Die mens se seén vanuit sy werk moet ook met ander mense gedeel word,
soos armes (Efesiérs 4:28) (Vermeulen, 2004:19,20).

Die vreugde van werk en ’'n skeppingsdoel gee die mens waarde en identiteit
(Vermeulen, 2004:19,20).

Carstens (2014:102,103) verduidelik dat werk in die markplein die sleutel tot die

hervorming, herstel en opheffing van 'n gemeenskap is. Vanuit dié verhouding kan

die evangelie 'n gemeenskap transformeer. Die geleentheid word aan ’n
samelewing gebied om God se kinders in aksie waar te neem binne hul werksplek.
Gelowiges werk dus nie net om stoflike voordeel nie, maar ook om deur
diensbaarheid mense se lewens te verryk. Dit bring die gedagte van werksetiek na
vore. In die werkverrigting tree gelowiges altyd as gesante en as ambassadeurs van
God op. Die vrug op hierdie werk, soos byvoorbeeld salaris en vergoeding, behoort

ook tot nut en voordeel van ander mense aangewend te word.

Gevolglik word afgelei dat God se geskape mense sy ambassadeurs is. In die
uitvoering van die mens se alledaagse werk, tree die mens as gesant van God se

koninkryk op (Kolossense 3:23).

4.4.2.4 Mens na die beeld van God geskep met 'n opdrag om te bewaak

Bewaak (H8104) shamar v

Strong (2001:862) verduidelik dat dit beteken:
e Om behoorlik te verskans (soos met dorings);
e om te beskerm, soos Abner wat Saul moes beskerm (1 Samuel 26:15);
e om versigtig dop te hou, soos Eli wat Hanna se mond dopgehou het terwyl sy
gebid het (1 Samuel 1:12); en
e om wag hou, soos in Genesis 18:18 waar God vir Abraham beveel het om die

verbond na te kom deur wag te hou.

Gevolglik is die mens geskape as God se ewebeeld en as sy ambassadeur om
heerskappy op die aarde toe te pas. God het aan die mens outoriteit gegee om die

aarde te bewerk en te bewaak.

In die uitvoering van God se opdrag verkry die mens waarde en betekenis. Die
mens se werk op aarde is ook deel van aanbidding en verering van Hom en in die
proses word God se eer beskerm (Carstens, 2014:96). Gevolglik sal God die mens

die grootste eer gee indien die mens daagliks werk asof vir Hom.

Ongehoorsaamheid en gebrek aan kennis het egter die mens beroof van God se
skeppingsdoel. Elke gelowige, as deel van die liggaam van Christus, het egter 'n rol
te speel in die uitleef van God se skeppingsdoel (Warren, 2002:103). In die Nuwe

Testament word die woord “gesant” gebruik.

Vanuit 2 Korintiérs 5:20 word die woord verder nagevors:

Laat ons optree as gesante om Christus wil, asof God deur ons vermaan.
Ons bid julle om Christus wil: Laat julle met God versoen (Bybel, 1990).

4.4.2.5 Gesant (ambassadeur) (G4243) mpeofeUuw presbeud

Carstens (2014:44) beklemtoon vanuit bogenoemde teksvers dat die mens as God
se Imago Dei geskep is. Die mens verteenwoordig God as sy ambassadeur. Die
werke van die mens weerspieél God se werke. Hierdie verantwoordelikheid maak
dat die mens se werk getuienis moet wees van Syne. As ambassadeurs is

gelowiges se werk altyd hul eerste getuienis (Carstens, 2014:45).

Thayer (2007:535) beklemtoon die funksie van ’'n ambassadeur, sowel as die
gepaardgaande verantwoordelikheid om soos een op te tree. Die amp van ’'n

ambassadeur vereis sekere gepaardgaande optredes.

Stone (2015:151) verwys na ’'n ambassadeur as ’'n leier wat dien, as ’'n
verteenwoordiger van 'n volk. Die liggaam van Christus (die kerk) word deur Petrus
'n uitverkore volk, 'n koninklike priesterdom, 'n nasie wat vir God afgesonder is,
genoem (1 Petrus 2:9). Die nasie se koninkryk is hemels, sowel as aards. Die

plaaslike kerk is die “plek” waarvandaan gelowiges optree.

4.4.3 Normatiewe perspektiewe op die kerk as liggaam van Christus

Kruger (2013:3) stel dit dat beide die universele kerk, sowel as elke plaaslike kerk,
die liggaam van Christus voorstel. 1 Korintiérs 12:12-31 toon aan dat die liggaam-

metafoor die volgende behels:

Liggaam (G4983) cwpa soma

e Strong (2001:1402) beskryf die liggaam van Christus in die uitdrukking “the
body as a whole”; “the instrument of life”.

e Dake (2010:323) verduidelik dat die liggaam voorgestel word as Christus met
al sy lede. Deur wedergeboorte word mense deel van die liggaam van

Christus.

Hierdie geroepe gemeenskap behels dat die liggaam van Christus baie lede het
(hande, voete, 0€&, ore, ensovoorts), elkeen met sy eie unieke funksie. Elke lidmaat
moet sy plek vind om tot die groei van die hele liggaam by te dra (Putter,
2003:41,42). Al die lede ly saam as een lid ly en al die lede ondersteun saam die
liggaam sodat dit kan groei (Dake, 2010:323-324). Soos elke lid se vaardigheid en
toewyding verbeter, so verbeter die gemeentetaak as geheel (Putter, 2003:41,42).
Gelowiges moet kragtens die wese en aard van die kerk op ekonomiese, politieke,
sosiale en kulturele gebied as 'n nuwe gemeenskap (liggaam van Christus) binne die
wéreld funksioneer (Heitink, 2007:28-30). Lidmate moet dus geleer word dat hulle
tot diensbaarheid geroep word (Putter, 2006:78).

Kruger (2016:10) het dit benadruk dat 'n proses van interkulturalisasie benodig word
deur middel van Woordverkondiging. Louw (2008:6) verduidelik dat hierdie proses
van interkulturalisasie na die evangelie verwys wat “vlees kry” en binne die
paradigma van ’'n spesifieke plaaslike kultuur vergestalt. Die gedagte van “evangelie
wat vlees kry” vind aansluiting by Vorster (2013:614) se siening dat die funksionering
van die kleingroepbediening in die liggaam van Christus deur terapeutiese funksies
van kardinale belang is. Deel van die terapeutiese funksies behels dat die dinamika
van die liggaamsdele in kleingroepe aangewend word tot genesing van negatiewe
Godsbegrippe (Louw, 2008:3,4). Vir die liggaam van Christus om gesond te kan
funksioneer, word 'n nuwe Godsbegrip (Godsbeeld) benodig om die oues by “siek”

liggaamsdele te vervang.

Negatiewe ervarings word verbind aan negatiewe Godsbegrippe wat mense ontwrig.
Die skep van positiewe beelde van God, soos “God as Vriend”, is daarom

noodsaaklik. “God as Vriend” kommunikeer God se troue liefde. “God as Vriend”

waarborg ook intieme verhoudings. Hierdie Godsbegrip gee aan mense konsepte
van troos, sorg en hulp en in ’'n teologiese sin gee dit die gedagte dat God as Vriend
alle mense onvoorwaardelik aanvaar (Louw, 1999:114-116). Gevolglik is dit juis hier
waar die dinamiek van die kleingroepbediening in die liggaam van Christus deur die

terapeutiese funksies 'n groot rol kan speel.

Die kleingroep, as deel van die kerk, het 'n rol te speel in die skep van ’'n geestelike
kultuur. Hierdie kultuur skep 'n heimat (tuiste), 'n veilige ruimte vir die menslike
lewe. Dit word die plek waar mense hul menswaardigheid, unieke identiteit en
waardes of norme binne ’'n intieme netwerk van verhoudinge herontdek (Louw,
2008:6).

Gevolglik vind kolo-geestelike genesing plaas wanneer die inhoud van die
Christelike geloof aan alledaagse lewenskwessies verwant is. Hierdie verwantskap
behels dat mense hul doel ontdek en hul gesindhede en vooroordele teenoor
mekaar verander. Genesing impliseer nie dat al die probleme van die lewe opgelos
is nie, maar eerder dat mens se Godsbegrip en Godsbeeld gekoppel word aan die

toepaslike en verantwoordelike hantering van probleme (Louw, 2008:8,9).

In die kleingroep word Louw (2008:7) se normatiewe perspektiewe vir die proses tot
heelheid prakties beleef as die liggaam van Christus, naamlik:

o Geestelike genesing as ’'n nuwe toestand van welstand: genesing
verteenwoordig die feit dat “as iemand in Christus is, is hy 'n nuwe skepping”
(2 Korintiérs 5:17).

e Geestelike genesing as 'n nuwe toestand van die gees wat deur vrede
gekenmerk word: sjalom beskryf 'n tevredenheid met God en die lewe,
volgens Efesiérs 2:14: “Hy is ons vrede”.

e Geestelike genesing as 'n nuwe houding en manier van doen en leef. Om
deur die Gees te lewe behels “die vrug van die Gees, naamlik liefde,
blydskap, vrede, geduld, vriendelikheid, goedheid, getrouheid, sagmoedigheid
en selfbeheersing” (Galasiérs 5:16,22-23).

o Geestelike genesing as heelheid, doelgerigtheid en rigting: “Want in hierdie
hoop is ons gered” (Romeine 8:24). Kolo-geestelike genesing met sy

dimensies van vrede (sjalom), genesing (habitus) en heelheid (telos) moet
plaasvind binne die raamwerk van bestaande lewenskwessies wat onder
andere angs, skuldgevoelens of skaamte, wanhoop, hulpeloosheid en woede

insluit, vandaar die klem op 'n bestaande lewensbenadering.

Gevolglik word afgelei dat die liggaam van Christus, en spesifiek weeklikse
selgroepe (omgeegroepe), 'n veilige plek binne die gemeenskap van die gelowiges
skep waar die liggaam homself help genees. Die kerk, as liggaam van Christus,
beskik ook oor 'n organiese karakter wat inhou dat groei outomaties sal geskied.
Groei van die liggaam geskied van binne, sowel as na buite. Nel (2009:1), asook
Swartz (1996:10), beklemtoon biotiese beginsels in die groeiproses. Biotiese
beginsels behels eerstens dat God die kerk wil laat groei (1 Korintiérs 3:6), “all by
itself”. Tweedens is die menslike handeling aanwesig wat insluit die vermindering
van hindernisse wat kerkgroei van binne benadeel, en 'n doelgerigte fokus op
potensiaal-vermenigvuldiging van lidmate binne die kerk wat ’'n gevolglike
kettingreaksie na buite die kerk het. Daar word dus afgelei dat suksesvolle kerke
lidmate het wat as liggaamsdele hul rolle binne en buite die kerk vervul as die

gemeenskap van gelowiges.

4.4.3.1 Gemeenskap van gelowiges

Ries en Hendriks (2013:1) omskryf koinonia en diakonia as twee wesenlike boustene
van die kerk se openbare getuienis. Hulle beskou diakonia en koinonia as 'n
besondere vergestalting van die koninkryk van God. Breed (2012:2) verklaar dat in
die plek van die sterk klem op nederige liefdesdiens, die woord “diakonia” nou eerder
verbind word aan die betekenis van “tussenganger’, “woordvoerder’ en
“verteenwoordiger”. Diakonia word beskryf as diens aan God of 'n ander persoon
onder die bevel van God tot eer van God (Markus 10:45). Die diens spreek 'n ander
persoon, die gemeenskap of die gemeente se behoefte aan. Hierdie diens word
verrig met die gawes van die Heilige Gees en word deur God gebruik om sy genade
en krag te demonstreer wat groter is as wat mense ooit sal besef (1 Korintiérs 12:1-
5) (Breed, 2015:6).

4.4.3.1.1 Gemeenskap (G2842) koivwvia koindnia

2 Korintiérs 13:13 lui soos volg:

Die genade van die Here Jesus Christus en die liefde van God en die
gemeenskap van die Heilige Gees sy met julle almal! Amen (Bybel, 1990).

In die ondersoek na die rol van die gemeenskap van gelowiges word die begrip

koinonia vanuit drie woordeboeke nagevors, naamlik dié van a) Thayer, b) Dake en

c) Louw en Nida.

Volgens Thayer (2007:352) behels die begrip koinonia:

Dake

gemeenskap, vereniging, verbinding, nagmaal
gesamentlike deelname

omgang (“intercourse”), intimiteit

die intieme band van gemeenskap tussen gelowiges
'n geskenk

gesamentlike bydrae

'n insameling

persoonlike bewys van gemeenskap

(2010:350) toon twee praktiese koinonia-gebeure aan in die volgende

voorbeelde:

Masedonié en Agaje se bydraes vir die armes onder die heiliges in Jerusalem
(Romeine 15:26).
2 Korintiérs 9:13, waar die kerklidmate vir hul milddadige bydraes geprys

word.

Louw en Nida omskryf koinonia as:

Om iemand vanuit 'n vriendskapsverhouding te besoek met hulpverlening
(Louw & Nida,1989:453);

om te deel, soos byvoorbeeld 'n mens se besittings. ’'n Gesamentlike
deelname en wedersydse belang om te deel aan mense in nood. 'n
Mededeelsaamheid teenoor die volk van God (2 Korintiérs 8:4) (Louw & Nida,

1989:569); en

e om ’'n gewillige gawe of bydrae te gee, soos in die voorbeeld van die armes
soos beskryf in Romeine 15:22 (Louw & Nida,1989:569).

Gevolglik word afgelei dat indien gelowiges, as sy tempel, daagliks 'n verskil maak
waar hulle hul bevind en egte koinonia toepas, kan die samelewing die
teenwoordigheid van God herken. Die kerk moet met ander woorde 'n teken wees
van God se verlossende en herstellende aksie in die wéreld (Van Wyk, 2015:5). In
die proses van God se herstellende aksie in die wéreld, word God se

koninkrykswaardes gevestig (Thayer, 2007:250,251).

In die proses van herstellende aksie beklemtoon Kruger (2016:17) dat die kerk haar
taak en plek as die draer van God se teenwoordigheid moet begryp en dat
bestudering van die samelewing noodsaaklik is vir die realisering van dié rol.
Interkulturalisasie deur middel van onder andere Woordverkondiging binne die
heersende kultu(u)r/e is egter nodig sodat die koningskap van God duidelik sal
weerklink. Die kerk sal haarself moet beywer vir die bou van goeie verhoudings met
bure in die gemeenskap. Opregte omgee en diensbaarheid sal toegepas moet word.
Deur middel van prediking moet God se Woord op duidelike en verstaanbare wyse
(kontekstueel) verkondig word met die oog op interkulturalisasie van die prediking

binne die konteks van die hoorders.

Die volgende illustrasie verduidelik die plan van God vir die wéreld deur sy kerk

as gemeenskap van gelowiges:

Chapter 2: A five dimensional understanding of the concept

. Figure 1
|
G oD |

|
GOD |

CREATED | RECOMITTED ||
THE “ HIMSELFTO 1
UNIVERSE 'l THE UNIVERSE \
|
/ |

Figure 2

GOD GOD COMES TO
CREATED THE CHURCH
THE AND THROUGH
CHURCH THE CHURCH
TO THE WORLD

Figuur 2: Identiteitsgedrewe kerke (oorgeneem uit Nel, 2015:67)

Die normatiewe taak behels geestelike onderskeiding in die begeleiding van die
plaaslike kerk, as gemeenskap van gelowiges, om Christenskap prakties in die
gemeenskap uit te leef. Dit behels die vestiging van God se Woord deur ware
koinonia in 'n praktiese lewenswyse. Die dade van gelowiges, vervul met die Heilige
Gees, in die plaaslike gemeenskap sal tot gevolg hé dat mense God herken en
ervaar (Osmer, 2008:28,29).

Van Wyk (2015:8) waarsku dat alhoewel die Christen 'n vreemdeling en bywoner op
aarde is op weg na ’'n beter vaderland (Hebreérs 11:13-15), impliseer dit nie
wéreldontviugting nie.  Christene, as deel van die ekklesia, is 'n geroepe
gemeenskap van gelowiges wat hamens God optree, asof Hyself teenwoordig is in
die nood en omgee vir 'n mensdom (Dake, 2010:374).

Kruger (2016:17) beklemtoon die noodsaak vir egte societas (koinonia) as 'n manier

om die samelewing te beinvioed. Kruger (2016:17) noem vier fokuspunte as

beginsels om 'n samelewing mee te beinvioed, naamlik die rol van verkondiging

(kerugma), die prominente plek van die erediens (leitourgia), die noodsaak van egte

societas (koinonia), asook die gesindheid van dienswerk in die samelewing

(diakonia).

Om egte societas in die samelewing te verstaan, moet die begrip “dienswerk” of

diakonia verder omskryf word.

4.4.3.1.2 Bediening (G1248) diakovia Diakonia

Paulus sé in Handelinge 20:24

Maar ek bekommer my glad nie en ek ag ook my lewe vir myself nie dierbaar

nie, sodat ek met blydskap my loopbaan kan volbring en die bediening
(diakonia) wat ek van die Here Jesus ontvang het, om kragtig te getuig vir die
evangelie van die genade van God (Bybel, 1990).

Thayer (2007:137) verduidelik die woord “bediening” soos volg:

Diens, diens waar te neem, te dien in die uitvoering van bevele.

Bevele wat vanaf kerkleiers ontvang word, word uitgevoer. Hierdie dien is
tot voordeel van die kerk en die godsdiens.

Christelike liefde word deur dienslewering, insamelings of verspreiding
tydens die aksie van liefdadigheid betoon.

Diens van diegene wat kos voorberei.

Louw en Nida (1989:460-462,521,571) verduidelik die begrip vanuit die koin-

woordgroep:

Om hulp te verleen of te help in die uitvoering van sekere take. Hierdie take
is dikwels van ’'n nederige aard. In Matteus 20:28 gee Jesus se woorde die
voorbeeld: “Net soos die Seun van die mens nie gekom het om gedien te
word nie, maar om te dien en sy lewe te gee as 'n losprys vir baie (Bybel,
1990).”

Rol of posisie van dien.

e Die proses waar voorsiening gemaak is vir die aanspreek van nood, soos in
Handelinge 6:1: “En in dié dae toe die dissipels vermeerder het, het daar 'n
murmurering ontstaan van die Griekssprekende Jode teen die Hebreérs,
omdat hulle weduwees in die daaglikse versorging oor die hoof gesien is
(Bybel, 1990).”

e Om kos en drank te bedien vir diegene wat moet eet — te dien en te wag soos
in Markus 1:31: “Daarop gaan Hy na haar, neem haar hand en rig haar op, en
dadelik het die koors haar verlaat, en sy het hulle bedien (Bybel, 1990).”

e Om geld te gee as hulpverlening in nood — 'n bydrae, te help, ondersteuning.

Findikyan (2011:366) beklemtoon die dubbelsinnige gebruik van die woord
“diakonia” in die Skrif — die aanwysing van beide “diens” en “bediening”. Liefdevolle,
opofferende diens in die navolging van Christus word nie net vergestalt in die
diakonaat nie, maar vorm die permanente grondslag vir die voltydse bediening. Alle

bediening is in wese diakonaal, 'n bediening in diens van Christus.

Breed (2012:5a) beskryf diakonia as:
¢ ’'nryke verskeidenheid van bedieninge van die gemeente; en

e iemand wat geroep en gestuur of afgesonder word vir 'n bepaalde taak.

Die doel van diakonia is, volgens die Nuwe Testament, gehoorsaamheid aan God
wat die opdrag gee, en nie primér naasteliefde nie (Breed, 2012a:3). In die Nuwe
Testament word die gesindheid (die gesindheid van Christus) waarmee dienswerk
gedoen word eerder beskryf. Hierdie gesindheid hou in dat die dienswerk in
nederigheid, maar ook op die gesag van die Een wat stuur, gedoen word (Breed,
2012a:3).

Breed en Semenya (2015:6) verduidelik verder dat diakonia beskryf kan word as 'n
diens aan:

e ’'n ander persoon,;

¢ die gemeente vanuit gehoorsaamheid aan God;

e die gemeenskap/samelewing (1 Petrus 4:10; Matteus 25); en

e die fokus is dat dit strek tot verheerliking van God, sy eer word benadruk
(Markus 10:45).

Hierdie diens word gedoen deur die gawes van die Heilige Gees. Die beoefening
van koinonia toon God se omgee, sy genade en onbegryplike krag aan die
samelewing (1 Korintiérs 12:1-5). Die diakonos word aangespreek deur die
voorbeeld van Jesus in die veroordeling van selfsug (Johannes 12:24-26). Jesus
Christus regeer deur die diakonia van God se kinders. Diakonia laat God se
koninkryk op die aarde kom, net soos in die hemel. Gepaardgaande met die opdrag
om soos Jesus te dien, is ook Christus se belofte dat Hy die een wat dien, sal vereer
(Breed & Semenya, 2015:6).

Die kerk behoort funksioneel op die herstrukturering van God se koninkryk gerig te
wees — 'n voortgaande proses wat deur God se betrokkenheid in die wéreld begin is.
Koinonia en diakonia is belangrik vir die getuienistaak van die kerk, maar daar sal
doelbewus teen ’n oorbeklemtoning van die een funksie ten koste van die ander
gewaak moet word. Aan die een kant is koinonia afhanklik van diakonia vir 'n egte
gemeenskapslewe en aan die ander kant is diakonia weer van koinonia afhanklik vir
'n groter doeltreffenheid. Vanuit 'n missionale oogpunt ontstaan daar dus 'n groot
uitdaging wanneer die fokus van uitreik slegs op noodverligting en/of projekte val,
terwyl daar nooit wesenlike erns met verhoudingsbou gemaak word nie. God het nie
net die menslike nood, dus die sonde, kom versoen nie, maar Hy het volwaardig
mens geword om in 'n verhouding met sy skepping te staan (Ries & Hendriks,
2013:2).

Koinonia wil nie net kohesie tussen mense bevorder nie, maar ook lewenskragtige
en lewensvatbare strukture tot stand bring om mense, ten spyte van verskille en
sosiale groeperings, te verenig. So 'n vorm van koinonia vra nie alleen respek vir die
ander nie, maar ook 'n daadwerklike ontmoeting met ander. Koinonia en diakonia
daag dus die Christelike geloof en kerk uit om hul ware sterk punte en bydraes tot
ontwikkeling te gaan ontdek vir die bewerkstelliging van 'n meer regverdige en

menswaardige samelewing (Ries & Hendriks, 2013:7).

Ries en Hendriks (2013:2) verwys na Suid-Afrika en waarsku dat die gebrek aan 'n
gesonde naasbestaan van betrokkenheid by sosiale uitdagings (diakonia) en die
bevordering van effektiewe verhoudingsbou (koinonia) oor kulturele grense heen,
verreikende missionale en sosiologiese uitdagings vir die Christelike kerk inhou.
Indien die armoedeprobleem onder die vergrootglas bekyk word, |€ die grootste
probleem aangaande armoede nie soseer by 'n gebrek aan hulpbronne nie, maar

eerder by 'n gebrek aan ware koinonia met die naaste (Ries & Hendriks, 2013:7).

Vanuit bogenoemde bespreking word afgelei dat God die mens as sosiale wese
geskep het. Die mens staan in verhouding met God en met medemense. Mense
leef op aarde om saam met ander mense te wees. Die kerk is die belangrikste
skakel tussen die koninkryk van God en die samelewing. Die kerk word geroep om
in die wéreld, maar nie van die wéreld te wees nie. Daarom het die kerk die opdrag
om gelowiges toe te rus vir hul taak in die wéreld. Gelowiges, as die liggaam van
Christus, moet besef wat dit behels om verantwoordelik teenoor die samelewing op
te tree. Die kerk het kragtens haar opdrag tot koinonia en diakonia ook 'n
verantwoordelikheid ten opsigte van die maatskaplike en sosiale kwessies van die

samelewing.

4.4.4 Normatiewe perspektiewe op die rol van die kerk en die samelewing

vanuit 'n Bybelse hoek

Die Nuwe Testament praat van die kerk as 'n universele liggaam van Christus, maar
ook van die kerk as 'n plaaslike gemeente (byvoorbeeld die kerk van Jerusalem,
Efese en Antiogié). Die kerk is die werksterrein van die Gees, hoewel die Woord

van die Gees nie tot die kerk alleen beperk is nie (Vorster, 2015:3).

Heitink (2007:261) voeg die volgende funksies by die twee rolle van die kerk as
instituut en organisme, naamlik:

e Die kerk as instituut het doelstellings, naamlik interkulturalisasie, integrasie en

evangelisasie. Die kerk as organisme behels: lidmaatskap (“belonging”),

deelname, gemeenskaplikheid en bepeinsing (Heitink, 2007:338).

e Gelowiges moet kragtens die wese en aard van die kerk op ekonomiese,
politieke, sosiale en kulturele gebied as 'n nuwe gemeenskap (liggaam van
Christus) binne die wéreld funksioneer (Heitink 2007:28-30).

e Heitink (2007:32), sowel as Kruger (2016:7) benadruk vervolgens vanuit die
ekklesiologiese hoek dat plaaslike kerke doelbewus 'n verhouding met die
mense in die omgewing moet opbou om sodoende die boodskap wat

verkondig word, geloofwaardig te maak.

Dreyer (2009:5) meen dat die kerk 'n tweestroombediening moet wees. Om,
volgens sy woorde, “n kerk met karakter” te wees, moet die versorging en
begeleiding van gelowiges ook behels dat daar buite die kerkstrukture 'n immigrasie
na die markplein is. Mense moet Jesus Christus “diakonaal” onder mense sig- en
tasbaar maak. In die markplein moet mense sy Gees ervaar in die aanspreek van

hul behoeftes.

Thesnaar (2010:272) toon die kerk se funksie aan as 'n voertuig waarmee die mens
reis vanaf wanhoop na genesing, van gebrokenheid na heelheid. Die wese van die
kerk as God se liggaam is om ruimtes te skep vir genesing. Gemeenteleiers word
benodig as pastorale interpretatiewe gidse vir die versorging van diegene in nood
oppad na genesing en versoening. Dit sal die weg baan vir gemeentelede, gesinne,
groepe, gemeenskappe en nasies om die kerk, sonder vrees en wrewel, te betree as

'n ruimte waar genesing kan plaasvind.

Van der Merwe (2014:10) beskryf die kerk se bestaansdoel as deelname aan dit
waarmee God in sy wéreld besig is. In plaas van om net die voorsiening in eie
institusionele behoeftes te hanteer, behoort daarop gefokus te word om lidmate van
die kerk te bemagtig om inderdaad God se mense te wees. God se mense is
getroue getuies van Christus en sy koninkryk in hul huise, woonbuurte, werksplekke

en in die gemeenskap as geheel.

Kruger (2013:6) beklemtoon die funksie van die missio ecclesia van die kerk. Die
Vader het sy Seun gestuur vir mense se redding; die Heilige Gees bemagtig en
bekragtig die kerk om te getuig en te dien. De Klerk en De Wet (2013:168) sien die

kerk se funksie as 'n volk wat deur God se verlossingswerk gevorm is met die doel
om 'n gemeenskap te wees wat sy koninkrykskrag en waardes prakties op aarde
demonstreer. Vanuit die “volk van God”’-gedagte word die aandag weer gevestig op
die feit dat die koninkryk van God gevestig word vanuit die liefdevolle Vader se
omgee vir 'n verlore mensdom. God se koninkryk behels sy versorging, beskerming

en seén (sien 4.4.1.1).

In hierdie studie word die begrip “kerk” se funksie gevolglik beskou as 'n geroepe

gemeenskap van gelowiges (Olivier & Van Deventer, 2004:8).

e Die kerk is geroep om die uitgeworpenes van die samelewing te beinvioed.
e Die kerk is verantwoordelik om die gemarginaliseerdes aan Jesus voor te stel
(Olivier & Van Deventer, 2004:25).

Sekhaulelo (2014:1) beklemtoon die kerk se rol deur die geskiedenis as een van

invloed op armes, weduwees, wese, siekes en sterwendes.

Gevolglik kan afgelei word dat die ekklesia 'n noodsaaklike rol te vertolk het. Soos
egter reeds genoem in hoofstuk twee, sal die kerk moet herbesin oor haar rol.
Lidmate moet bemagtig word om soos God se mense as gemeenskap van
gelowiges in die gemeenskap besig te wees. Societas word deur Louw (2008:238)
beskryf as ’'n korporatiewe begrip wat dui op in Christus wees saam met ander

gelowiges (koinonia).

4.45 Normatiewe perspektiewe op die kerk se rol as sout en lig in die

samelewing

Breed (2014:1) beskryf die kerk se roeping as lig en sout van die wéreld op grond
van sekere Skrifgedeeltes (Matteus 5:13-16; Matteus 28:18-20; Johannes 20:21;
Handelinge 1:8; 1 Petrus 2:9). Hy beklemtoon die geskiedenis wat bewys dat kerke
dikwels hierdie roeping ignoreer of onderbeklemtoon. Kruger (2016:13,14) omskryf

die rol van die kerk as dat die kerk geroep word om die wéreld te beinvioed sodat

elkeen wat die lig sien en die sout proe, God sal verheerlik. Die gebruik van die

metafore van “sout” en “lig” moet elke kind van God anders na die wéreld laat kyk.

Prediking van die Woord moet die lig laat skyn en die wéreld voorsien van dit wat die
verderf keer. Die kerk mag nooit die hande vou en die wéreld op eensydige wyse
verwyt vir al die verderf en duisternis wat bestaan nie (Kruger, 2016:13,14). Deur
sout en lig te wees, moet die dors na die lewende Woord en die soeke na die lig van
die Woord by die wéreld geskep word. Die kerk is kragtens haar wese geroep om
kontak met die wéreld te hé, want juis in die kontak en uitreik, is die roeping
opgesluit om sout en lig te wees. Die realiteit van die samelewing moet
roepingsbewus (as sout en lig) benader word deur die waardes van die koninkryk
van God te verkondig. Die kerk moet in die wéreld die duidelike eienskappe van
God se koninkryk openbaar. Die kerk word geroep om haarself te beywer vir

harmonieuse verhoudings in die samelewing.

4.4.6 Normatiewe perspektiewe op die kerk as die sjalom van die gemeenskap

met die opdrag om haar te beywer vir die vrede van die gemeenskap

Die plaaslike kerk, as gemeenskap van gelowiges, se rol word duidelik weergegee in
Jeremia 29:7, naamlik:

en soek die vrede van die stad waarheen EKk julle in ballingskap weggevoer
het, en bid daarvoor tot die HERE; want in die vrede daarvan sal julle vrede
hé (Bybel, 1990).

Dake (2010:1309) verduidelik dat Jeremia 29 die volk se moeilike omstandighede as
bannelinge beklemtoon. God se plan is dat die bannelinge deel moet raak van die
gemeenskap waarin hulle bly. Die volk moes werk en bid vir die sjalom van die stad.
Hul vrede was verbind aan die nasie se vrede. Christenskap behels dat die Christen
met nie-Christene saamwerk tot voordeel van die gemeenskap en ’'n beter

samelewing.

Vervolgens word die woord “vrede” nou nagevors vir 'n beter begrip.

4.4.6.1 Vrede sjalébm sjalébm (H7965) oy oo

Strong (2001:852) verduidelik dat die stad se gesondheid, vrede, welsyn en
heelmaking gesoek moet word. Die gedagte behels “om heel te wees”. Die
noodsaak van sjalom figureer ook elders in die Bybel en die volgende aspekte is
opmerklik (Strong, 2001:852):
¢ In die volmaakheid van die stad word vrede en gemaklikheid in verhoudings
ervaar.
e Verhoudings geskied in harmonie (Psalm 41:9).
e Vanuit die beginsel dat die land nie in 'n oorlog is nie, word innerlike, sowel as
uiterlike gerustheid ervaar (Psalm 120:7).
e Die voorbeeld van die mens wat in vrede gaan slaap omdat hy veilig voel,
word gebruik (Psalm 4:8).
e Vrede behels ook voorspoedige verhoudings tussen een of meer groepe
(Jeremia 9:8).
e Jesaja profeteer reeds hier dat die Koning van vrede 'n koninkryk van vrede
gaan vestig (Jesaja 9:6).
e Psalm 122:6: “Bid om die vrede van Jerusalem; mag hulle wat jou liefhet,
rustig lewe! (Bybel, 1990)" Dake (2010:1011) voeg by dat vrede en
voorspoed saamloop soos wat oorlog en hongersnood met mekaar

Saamgaan.

Kruger (2016:12) benadruk die feit dat sjalom as beginpunt 'n harmonieuse
verhouding met God, asook die vreugde om Hom te kan dien, het. In die tweede
plek bring hierdie regte verhouding met God die regte verhouding in die samelewing

voort. Dit spruit voort uit 'n roepingsgedrewe wees van dit wat Christene reeds is.

Volgens Kruger kom die bede vir die sjalom van die gemeenskap daarop neer dat
die koningskap van God in die samelewing erken sal word. Die bede van die kerk vir
die samelewing moet wees dat God se koninkryk sal kom in elke gevangenis, op die
markplein, in elke parlementsgebou en in elke omgewing waar gelowiges hulle
bevind. Dit hou in dat hoorders binne die samelewing voorbeelde moet wees van

hoe harmonieuse verhoudings daarna uitsien.

4.5 Normatiewe perspektiewe op begrippe “barmhartigheid”, “wie is my

naaste”, asook “geloof en werke”

In die beinvloeding van 'n samelewing is daar spesifiecke Bybelse begrippe wat
duidelike riglyne vir die kerk, as gemeenskap van gelowiges, neerlé. Die volgende
begrippe word normatief nagevors, naamlik: barmhartigheid, die bepaling van wie

my naaste is, asook geloof en werke.

4.5.1 Normatiewe perspektiewe op God se barmhartigheid

Soos aangetoon in 4.4.2.1 is die mens as God se ambassadeur of as beelddraer

geskep om Hom te verteenwoordig.

Dake (2010:6) verduidelik dat barmhartigheid die kern van God se karakter voorstel.
In Eksodus 34:6 staan daar: “En toe die Here by hom verbygaan, het Hy geroep:
Here, Here, barmhartige en genadige God” en in Psalm 103:8 is geskryf:
‘Barmhartig en genadig is die Here”. Die Engelse vertaling (Good News Bible)
gebruik die woorde “plenteous in mercy”. Strong (2001:813) verduidelik vanuit die
Hebreeuse woord “rachim” (H7349) ninn beteken “barmhartig” die volgende: vol
deernis en genadig.

Die begrip “barmhartigheid” figureer ook in Matteus 5:7: “Salig is die barmhartiges,
want aan hulle sal barmhartigheid bewys word.” Die woord “barmhartig” é/léémon
(G1655) éAenuwyv as byvoeglike naamwoord beteken “medelydend”, nie alleenlik om
medemense met meegevoel te behandel nie, maar ook aktief medelyend (Strong,
2001:1075). Zodhiates (1992:564) vind ook aansluiting by Strong in die opsig dat
“‘barmhartigheid” op 'n gepaardgaande aksie tot optrede dui.

Die wese van barmhartigheid wat 'n gepaardgaande aksie insluit, word geillustreer in

Lukas 10:29-37 wat die verhaal van die barmhartige Samaritaan vertel.

In die volgende gedeelte word die woord “barmhartigheid” bespreek, naamlik as
(G1656) &€Aeog eleos en word beskryf vanuit “deernis” en “genade” (Strong,
2010:1075).

e Dake (2010:124) beklemtoon dat die voorbeeld van die barmhartige
Samaritaan deur Jesus as model gegee is met 'n opdrag om dieselfde te
doen. Die gehate Samaritaan is 'n simbool van die uitgeworpenes wat dade
van goedheid en barmhartigheid uitleef, terwyl die godsdienstiges en
gerespekteerdes neer- en wegkyk. Hierdie barmhartige daad het die
Samaritaan baie in geld gekos. Die bedrag wat vir die vreemde, gewonde
man betaal is, is gelykstaande aan twee dae se loon vir 'n gewone arbeider
(Dake, 2010:124). Dit is verder interessant dat Jerigo die priesterlike stad
genoem is omdat daar meer as 12 000 priesters gebly het. Die Bybel
beklemtoon egter dat die priesters (wat die kerk verteenwoordig) toeskouers
was wat onbetrokke gebly het (Dake, 2010:124).

e Strong (2010:1075) voeg by dat barmhartigheid die uiterlike manifestasie van
jammerte behels. Hierdie jammerte ontstaan vanuit die behoefte van ’'n

persoon in nood en word vervul deur 'n voorsiener wat kan help.

Die voorbeeld van die barmhartige Samaritaan toon duidelik dat medelye alle grense
van ras, vreemdheid, haastigheid, ensovoorts oorskry. 'n Beroep word op mense
gedoen om in noodsituasies betrokke te raak (Dake, 2010:124). Barmhartigheid
behels gevolglik goedheid, deugdelikheid, innemendheid, goedaardigheid en
welwillenheid in morele optredes. God se barmhartige karakter is 'n voorbeeld wat
nagevolg moet word. Simpatie is die menslike deelname in God se patos, dus God

se lyding oor die lewe van sy verbondsvolk en skepping (Osmer, 2008:136).

Christene moet met God se saak (“cause”) identifiseer. Leiers moet identifiseer met
God se lyding oor sonde, pyn en die boosheid waarin sy skepping verval het
(Osmer, 2008:137). Menswees moet 'n liefdevolle en barmhartige lewe insluit wat
vanuit 'n verhouding met God geleef word (Viljoen, 2014:217). Osmer (2008:141)
gebruik Niebuhr se teorie, naamlik: God is besig om die Goddelike doeleindes te

bewerkstellig in en deur menslike en natuurlike gebeure. Niebuhr se teologiese

interpretasie van huidige gebeure behels dat Christene deernisvolle optredes tydens
rampe sal uitleef (Osmer, 2008:144). Soos reeds verduidelik, het verkeerde
Godsbeelde ook skeiding tot gevolg. Deur die toepassing van barmhartigheid kan
dié beelde verander word en mense met God versoen raak as hulle God se

barmhartige karakter begryp.

Op die voetspoor van bogenoemde gedeelte, bied die verhaal van die barmhartige
Samaritaan insiggewende perspektiewe op die rol van die kerk in die samelewing.
Jesus antwoord die man wat vra: “Wie is my naaste?” met die gelykenis van die
barmhartige Samaritaan. Soos in die geval van die Samaritaan, is die vraag van
gelowiges vandag: Wie is my naaste? Die Here gee 'n waarborg dat in die betoning
van barmhartigheid, die een wat dit uitdeel deur Hom beloon sal word, al behels die
barmhartigheid net 'n beker koue water wat met die regte motief vir iemand gegee
word (Matteus 10:42) (Dake, 2010:19). Dake (2010:1088,1089) verduidelik, volgens
Spreuke 19:17, dat min mense die geleentheid gebruik om aan God te leen.

Normatiewe beginsels oor barmhartigheid behels:

e God is 'n barmhartige God wat aktief betrokke is by elke mens in die
samelewing.

e Barmhartigheid behels egter nie net medelye nie, maar ook aktiewe dade van
medelye.

e Aktiewe medelye, soos in die geval van die barmhartige Samaritaan, kos 'n
prys — letterlik en figuurlik gesproke.

e Jesus beveel die mensdom om barmhartigheid aan hul naaste te bewys.

e God word verpersonifiseer deur die mens in krisis en gee die samelewing die

geleentheid om aan Hom te leen.
Dié paragraaf het gefokus op God se barmhartige hart en die opdrag aan die mens
om dieselfde te doen. Die fokus is nou die beantwoording van die volgende vraag:

Wie is my naaste in die plaaslike gemeenskap?

4.5.2 Normatiewe perspektiewe op “Wie is my naaste?”

Vanuit bogenoemde navorsing oor Lukas 10:29 het die vraag ontstaan, naamlik: Wie

is my naaste? In die beantwoording van dié vraag word die term “naaste” nagevors.

Naaste (G4139) mAnciov plésion

Volgens Strong (2001:1319) beteken die woord “naaste”:

e ’'n buurman, mede-landgenoot, Christen of vriend.

e Die woord het egter 'n breér betekenis as die woord “buurman” gesien teen
die kulturele agtergrond van Israel. Vanuit die kulturele agtergrond waaruit
Jesus se gebruik van die woord “naaste” kom in Lukas 10, is vasgestel dat die
dorpsbewoners in die veld moes werk. Daar was egter nie plaashuise
beskikbaar nie. In die heen-en-weer beweging tussen werksplek en huis was
die mense heeltemal van mekaar afhanklik, vandaar die begrippe:

behulpsaamheid, intimiteit, opregtheid en heiligheid.

In Lukas 10:27 brei Jesus verder uit:

Jy moet die Here jou God liefhé met jou hele hart en jou hele siel en met jou
hele krag en met jou hele verstand; en jou naaste soos jouself ( Bybel, 1990).

Hierdie selfde gedagte word in Matteus 22:37-39 bevestig waar Jesus dieselfde
woorde gebruik. Osmer (2008:151) beklemtoon dat Jesus sy dissipels meer as agt

keer vermaan het om hul naaste lief te hé soos hulself.

Die opdrag en begrip om eerstens God en gelykstaande daaraan, “my naaste”, lief te

hé, word nou normatief nagevors.

Liefhé (G25) agapao ayatrdw

e Volgens Strong (2001:907) beteken die woord om lief te hé (in 'n sosiale of
morele sin).

e Thayer (2007:3) bevestig dat die betekenis is om lief te hé, maar hy voeg by
dat dit in wese beteken om goedheid te toon. God se offer, naamlik sy
enigste Seun wat gesterf het tot voordeel van die mensdom, is 'n liefdesdaad

wat nagevolg moet word.

e Osmer (2008:151) stel dit dat agape-liefde die belangrikste aspek in die Skrif
is. Dit behels gelykstaande liefde vir die self en die naaste. Selfkruisiging is
dus nodig in selfopofferende pogings om beskadigde verhoudings of
onregverdige optredes te herstel. Naasteliefde is nie net die hantering van
die krisis nie, maar die oogmerk is die herstel van menswees.

Normatiewe afleidings oor die begrip “liefhé” behels:

e “My naaste” sluit alle mense in en daarom moet alle mense waardig behandel
word as geskapenes van God.

e Naasteliefde kan nie verdien word nie, dit word gegee op grond van agape-
liefde.

e In Christenskap word naasteliefde as 'n prioriteit beklemtoon. Naasteliefde
behels egter ook die herstelproses van mense na hul oorspronklike
skeppingsdoel.

Mense benodig liefde en die realiteit is dat niemand 'n eiland-lewe kan lei nie. Die

lewenswéreld van mense bestaan uit probleme en behoeftes (Du Toit, 2009:105).

Dit is nou die tyd vir die kerk om in 'n totaal nuwe dimensie te beweeg, n
dimensie waar die evangelie vlees kry deur dade van liefde en medelye
(barmhartigheid) (Crew 2009:17).

Vervolgens word gedeeltes soos Jakobus 2:15 en 16 op 'n normatiewe wyse

ondersoek om aan te toon dat geloof en werke in’'n besondere verhouding staan.
4.5.3 Normatiewe perspektiewe op geloof en werke

Zandman (2012:1) noem dat daar vroeg reeds spanning tussen die holistiese en
dualistiese sienings van die kerk was. In kort beteken dit die verhouding tussen
slegs geestelike bediening en aktiewe dade in die aanspreek van die fisiese

behoeftes van mense in nood.

Jakobus 2:15-17 benadruk die belangrikheid van geloof en gepaardgaande dade:

Indien iemand naak is of gebrek het aan voedsel sal dit niks baat indien hulle
net vrede toegewens word en hul fisiese behoeftes nie aangespreek word
nie. Geloof sonder werke is in sigself dood (Bybel, 1990).

Die spanning tussen die fisiese en geestelike aspekte wat aangeraak word in

bogenoemde verse, word op die volgende wyse deur outeurs verduidelik,

naamlik:

Floor (2009:23) gee sy mening, naamlik dat Jakobus, as leier van die kerk, 'n
sterk appél op die broederband maak. Die kerk mag nie 'n eenmanbediening
wees nie, maar 'n gemeenskap van broers en susters wat na mekaar omsien.
Floor (2009:26,27) verduidelik dat Jakobus, as leier van die kerk, waarsku dat
die Skrif sonder skyngodsdiens gevolg moet word. Opregte navolging van
die Skrif word 'n geloof wat hande en voete benodig.

Floor (2009:28-29) beklemtoon verder dat vanuit Jakobus se raamwerk van
konkrete situasies in die kerk, mense se holistiese behoeftes vervul sal moet
word. Jakobus se grootste motivering is dat elkeen voor God se Regterstoel
sal moet rekenskap gee van hul geloof, met gepaardgaande dade, in Christus
met sy wederkoms.

Dake (2010:457) voeg hom by bogenoemde sienswyse oor dade en geloof
met sy vergelyking van vuur wat nie kan brand sonder brandstof en brandstof
wat nie kan brand sonder vuur nie. Daar is sekere natuurwette wat die
werking van vuur en brandstof bepaal. Net so is daar 'n geestelike wet by
bogenoemde Skrifverwysing betrokke. Hierdie wet behels fisiese
betrokkenheid by die persoon in nood; sodoende sal die honger persoon
gevoed word en die naakte geklee word uit mededeelsaamheid. Barnes®
verduidelik dat geloof op sigself, sonder dade wat daarmee ooreenstem,
koud, harteloos, nutteloos en onbeduidend is.

Mouton (2014:102) waarsku dat slegs wanneer die omgee-praksis ingelig en
deur passio Dei (deernis van die lydende God) gelei word, praktiese teologie
en pastorale versorging verandering kan bevorder en hoop bring in 'n
ontwrigte en getraumatiseerde gemeenskap. 2 Petrus 1:5 bevestig dat deug
by geloof gevoeg moet word. In die Good News-vertaling staan geskryf: “Add

goodness to your faith.”

29 http://www.e-sword.net/

e Schoeman en Van der Bergh (2011:4,5) waarsku verder dat indien die
omgee-praksis in die kerk afwesig is, mense ander organisasies sal vind om
hul behoeftes te vervul. Die konsep “heliotropies” word gebruik tot
verduideliking van dié waarneming. Die begrip vind aansluiting by navorsing
oor plante en behels dat plante hulself ten opsigte van die son oriénteer. Op
soortgelyke wyse wend mense hulself na organisasies wat soos 'n bron van
energie funksioneer. Dit sluit organisasies in wat Christelik reg, effektief,

lewendig en suksesvol funksioneer.

Normatiewe afleidings vanuit Jakobus 2:17-19 is:

e Die kerk kan nie bekostig om net te preek en nie betrokke te raak by die
uitdagings in die Suid-Afrikaanse samelewing nie.

e Die samelewing met al sy uitdagings is soos mense wat naak, honger en
alleen voortploeter sonder hoop.

e Die kerk moet rekenskap gee aan God wat die opdrag gee dat prediking en
die aanspreek van nood nie sonder mekaar kan funksioneer nie.

e Die afleiding word gevolglik gemaak dat indien die kerk, as liggaam van
Christus, nie die verantwoordelikheid neem om ’n verskil in die plaaslike
gemeenskap te maak nie, gelowiges dit moontlik buite die normale kanale van
die kerk kan doen deur middel van organisasies wat op n Christelike

grondslag berus.

Die navorser lei af dat kerkleiers uitgedaag word om met geestelike onderskeiding
by die probleme van die plaaslike gemeenskap betrokke te raak.

Diensknegleierskap word vervolgens nagevors.

4.6 Normatiewe beginsels op diensknegleierskap

Leierskap en bedieninge bestaan egter nie net ter wille van die gemeente nie, maar
ook ter wille van die gemeenskap waarin die gemeente funksioneer. Die plaaslike

gemeente moet meer sigbaar word in die gemeenskap waarin dit funksioneer

(Gibbs, 2000:228). Die plaaslike gemeente is die hoop van die wéreld met die

vermoé om gemeenskappe heel te maak. Die toekoms van elke gemeente rus

primér in die hande van die leiers daarvan (Hybels, 2004:3).

4.6.1 Normatiewe Skrifbeginsels rakende leierskap

Die woord “leier” kan in verskillende kontekste verskillend gedefinieer word. In
hierdie navorsing verwys “leier” na die pastoor/predikant/kerkleier, die een wat die

res van die gemeente beinvioed (Titus 1:7; 1 Timoteus 3:2; 1 Petrus 2:25).

Die leier, as verteenwoordiger van God, ontvang ook gawes van Hom om die rol te
vertolk. Volgens Romeine 12:6-8 is dit 'n gawe om leiding te neem. Die Skrif gee
ook riglyne oor héé leiding geneem moet word. Romeine 12:8 lui soos volg:

En ons besit genadegawes wat verskil volgens die genade wat aan ons
gegee is . . . wie 'n voorganger is, met ywer; wie barmhartigheid bewys,
met blymoedigheid (Bybel, 1990).

Die eerste voorskrif vir leierskap is om dit met ywer te doen. Verskillende vertalings
gee 'n eenvormige beeld van wat bedoel word. Romeine 12:8 lees volgens
verskillende vertalings soos volg:
e ‘“wie’n voorganger is, met ywer” (1953-Afrikaanse vertaling)
o ‘“If it is leadership, let them govern diligently” (New International Version)
e “As dit God se geskenk aan jou is dat jy een van die leiers in die kerk moet
wees, doen dit met toewyding” (Die Boodskap)

e “As ons leiding gee, dan met toewyding” (1983-Afrikaanse vertaling)

Saam met die leierskapsfunksie kom ook die rol se praktiese implikasie, naamlik
met toewyding.

Volgens Strong (2001:1375) beteken die Griekse woord speudo (G4692) en
afgeleide woord spoudé om spoed te kry, om met gretigheid of ywer jouself in
leierskap te werp. Die volgende vers in 2 Petrus 1:10 word gebruik om dieselfde

woord duideliker te omskryf:

Daarom, broeders, moet julle jul des te meer beywer om julle roeping en
verkiesing vas te maak; want as julle dit doen, sal julle nooit struikel nie
(Bybel, 1990)

Volgens Strong (2001:1376) beteken beywer (G4704) spoudazo, otmrouddalw die

volgende:

to use speed, that is, to make effort, be prompt or earnest: (give) diligence, be
diligent (forward), endeavour, labour, study.

Daar is 'n duidelike boodskap vanuit die Skrif wat fokus op die roeping en

suksesverhaal van leierskap.

Doeltreffende leierskap word nou met Moses se optrede as leier van sy volk as
voorbeeld verduidelik. Moses se skoonpa gee in Eksodus 18:17-23 duidelike riglyne
oor leierskap, naamlik:

e Moses moet sy leierskapstyl verander om te keer dat hy heeltemal uitgeput
raak. Hy moet die volk ook in gedagte hou met die nuwe styl.

e Nuwe riglyne moet opgestel word vir die taak wat oorweldigend is.

e Eerstens behels Moses, as hoofleier, se nuwe rol dié van verteenwoordiger
van die volk by God. Hy moet die volk se sake na God neem.

e Tweedens behels Moses se rol die onderrig van God se volk in sy wette. Die
volk moet God se weg ken, asook hul roeping.

e Derdens moet Moses bekwame manne kies om hom te help. Hierdie manne
moet God vrees, betroubaar wees en onregverdige wins haat. Hul
leierskapsverantwoordelikheid sal behels: die uitoefening van regspraak oor
oor groepe van duisend, honderd, vyftig en tien. Belangrike sake moet na
Moses gebring word, minder belangrike sake moet die leiers hanteer.

e Die verdeling van verantwoordelikheid in die uitvoering van God se bevele

moet Moses se las verlig en tevrede mense tot gevolg hé.

Uit bogenoemde Skrifgedeeltes blyk dit duidelik dat leierskapsfunksies suksesvol
verdeel kan word. Die feit dat almal tevrede was, impliseer eerstens dat meer dinge
gedoen kon word en tweedens dat dit doeltreffender gedoen is (Dake, 2010:132).
Moses se gewilligheid om na raad te luister en sy aanpasbaarheid by verandering is
opvallend in die hoofstuk. Walsh (2015:21) voeg by dat leiers, ongeag geslag, n
geweldige groot rol in die gemeenskap speel en hulle invlioedsfeer is van kardinale
belang.

Gevolglik word afgelei dat God mense met die gawe van leierskap as sy
ambassadeurs aanstel. Hierdie rol behels toewyding aan die opbouing van die
groep. Die groep en die leier, saam as 'n span, kan probleme aanspreek tot

voordeel van die gemeenskap.

4.6.2 Normatiewe beginsels vanuit Jesus se leierskapstyl in die gemeenskap

In die voorafgaande paragrawe is aangetoon dat God Koning van die kerk en van
die heelal is. Jesus Christus is Koning, maar was ook bereid om Homself te verneder
deur mens te word en na die aarde toe te kom. Tydens sy lewe op aarde bewys Hy
op talle maniere hoedanig sy leierskap daarna uitsien. Een van die maniere waarop
Hy dit doen, is deur sy dissipels se voete te was. Hy wat sy dissipels en Here was;
gaan sy dissipels in nederigheid voor. Die doel was om die dissipels te leer om
voortaan op mense se nood te reageer deur nederige diensbetoon (Blanchard &
Hodges, 2009:86). Dake (2010:193) |é daarop klem dat die dienskneg wat die
laagste geag is destyds die funksie van voetewas verrig het. Jesus stel die
voorbeeld van 'n uiterste daad van liefde wat Hy wou hé sy dissipels moes navolg.
Hy toon aan hulle 'n weg wat geluk voortbring, naamlik die weg van navolging van

Christus in sy nederige en selofopofferende liefdesbetoon.

Die les wat Jesus mense wou leer, is dat selfvernederende (neerbuigende) dade aan
dié in nood betoon moet word, ook aan die gemarginaliseerdes. Die begrip
“dienskneg” met die duidelike raakvlak aan navolging word in Johannes 13:14 & 16
nagevors:
e Johannes 13:14: “As Ek dan, die Here en die Meester, julle voete gewas het,
is julle ook verplig om mekaar se voete te was.”
e Johannes 13:16: “Voorwaar, voorwaar, Ek sé vir julle, 'n dienskneg is nie
groter as sy heer nie, en 'n gesant is ook nie groter as die een wat hom
gestuur het nie (Bybel, 1990).”

Die woord “dienskneg” (G1401) doulos d0UAog beteken:
e ’n slaaf;

e iemand wat homself ten volle oorgee, oorgee aan 'n ander se wil;

e diegene wat hulself tot diens van Christus stel in die uitbreiding en
bevordering van God se wil;
e gewy aan 'n ander tot miskenning van eie belange as mens; en

e ’ndienaar (Thayer, 2007:158).

Vanuit bogenoemde kan afgelei word dat diensknegleierskap 'n toewyding aan die
Vader (eienaar van die slaaf) behels. Persoonlike voorkeure en belange word
misken solank die wil van die Vader uitgevoer word, soos gelees in Johannes 17:4
&12.

e Johannes 17:4: “Ek het U verheerlik op die aarde. Die werk wat U My gegee
het om te doen, het Ek volbring .”

e Johannes 17:12: “Toe Ek saam met hulle in die wéreld was, het Ek hulle in u
Naam bewaar. Oor die wat U My gegee het, het Ek gewaak; en nie een van
hulle het verlore gegaan nie, behalwe die seun van die verderf, sodat die Skrif
vervul sou word (Bybel, 1990).”

Eerstens word daar uit bogenoemde Skrifverse afgelei dat diensknegleierskap begin
by:

e gehoorsaamheid aan die roeping van die Vader,

e ’'n waak oor die roeping waarin mens aangestel is; en

e Jesus as voorbeeld — die rolmodelleier se leierskapsvisie, persoonlike doelwit

en uithouvermoé moet in die gemeenskap na vore kom.

Jesus as rolmodel van diensknegleierskap het die wil van sy Vader deur prediking,
lering, genesing en 'n heiligmakende lewenswyse vervul (Blanchard en Hodges,
2009:90; Dake, 2010:200). Schoeman en Van den Berg (2010:3) bevestig dat die
wil van die Vader asook die strewe na navolging van Hom ’n hartsbeginsel tot
voordeel van die kerkleier in die gemeenskap is. Die kerkleier wil probleme sinvol
aanspreek en die wil van God uitleef. 'n Duidelike manifestasie hiervan is, is 'n
bereidwilligheid om as leier self 'n dienskneg te word. Bereidwilligheid om
gehoorsaam te wees aan God se wil dat sy kinders diensknegte moet wees, is 'n

toets vir gehoorsaamheid.

Tweedens behels diensknegleierskap 'n dienskneghart. Johnson (2006:88)
verduidelik dat Jesus se voorbeeld gewys het dat Hy met die hart van 'n dienskneg
heers. Osmer (2008:185) se beskrywing van Jesus sluit hierby aan: Jesus die

Messias, God se Koninklike Heerser in die vorm van 'n dienskneg.

Diensknegleierskap behels n duidelike styl met spesifieke funksies. Gibbs
(2000:106) maak dit duidelik dat diensknegleierskap niks te make het met
onsekerheid of valse nederigheid nie. Dit is sydelingse leierskap, met ander woorde
leierskap “saam met die span, as deel van 'n span”, eerder as leierskap van bo
(Christenson et al., 2014:173-174). Liden et al. (2014:1434) voeg by dat dié soort
leiers hul volgelinge se behoeftes vooropstel en nie hul eie nie. Om 'n diensknegleier
te wees, moet 'n mens 'n dienskneghart ontwikkel. Jesus se voorbeeld bly die

treffendste. In Markus 10:43 staan daar geskryf:

Maar so moet dit onder julle nie wees nie, maar elkeen wat onder julle groot
wil word, moet julle dienaar wees (Bybel, 1990).

Derdens behels diensknegleierskap ‘n dienskneggesindheid. Jesus, ons grootste
leier, modelleer die regte leierskapsgesindheid. Filipense 2:3-7 lui:

Moenie iets doen uit selfsug of uit ydele eer nie, maar in nederigheid moet die
een die ander hoér ag as homself. Julle moet nie elkeen na sy eie belange
omsien nie, maar elkeen ook na die ander s’n. Want hierdie gesindheid moet
in julle wees wat ook in Christus Jesus was. Hy, wat in die gestalte van God
was, het dit geen roof geag om aan God gelyk te wees nie, maar het Homself
ontledig deur die gestalte van n dienskneg aan te neem en aan die mense
gelyk geword (Bybel, 1990).

Vanuit bogenoemde gedagte dat diensknegleierskap 'n dienskneggesindheid behels
bevestig Johnson (2006:90) diensbaarheid met die gedagte dat ons nie die beste in
die wéreld wil wees nie, maar die beste vir die wéreld. Heitink (1999:293)
verduidelik dat hierdie soort leierskap van ander verskil omdat dit dien eerder as om

te heers. Hybels (2004:buiteblad) daag ons uit om ander te dien:

Stel jou voor wat sou gebeur as mense in ons wéreld — in hul massas — met
handdoeke oor hul arms gedrapeer en gewillig (selfs met blydskap) ander
mense in hul alledaagse lewens bedien. Sodanige optrede en houdings sal
ons wéreld verander.

Laastens stel Blanchard en Hodges (2009:86) die vraag: H6é kan die kerkleier dien
en lei? Hulle verduidelik dat mense nie die verskil tussen dien en lei verstaan nie.
Diensknegleierskap, volgens Jesus se voorbeeld, behels twee aspekte:

e 'nvisionére rol — bepaling van die koers en bestemming; en

e ’n uitvoerende rol — om ’n diens te lewer.

Visie en uitvoering is dus twee kante van dieselfde munt. Die leier moet leiding
neem om die koers en bestemming te bepaal, maar ook dien deur ander toe te rus,
te bemagtig en te ondersteun ter uitvoering van die visie (Blanchard & Hodges,
2009:70). Diensknegleierskap begin met 'n visie en eindig met dienaarskap wat
mense help om die visie uit te leef (Blanchard & Hodges, 2009:93). Jesus sé die
belangrikste nasies speel oor almal baas, maar so moet dit nie onder die dissipels
wees nie. Die belangrikste moet die geringste wees (Blanchard & Hodges,
2009:90).

4.7 Normatiewe afleidings

Vanuit die empiriese navorsing word die volgende afleidings gemaak:

e Die kollektiewe gesindheid van die samelewing is dat die kerk, met die
kerkleier as gids, betrokke moet raak en sal voorloop in die transformasie van
'n samelewing wat in chaos gedompel is.

e Die kerk, as gemeenskap van gelowiges en diensknegleiers, gee leiding deur
woordkrag en deur daadkrag. Die krag van die Woord het die vermoé om
mense se lewens en gesindhede te verander. Dit wat met die woord
verkondig word, behoort deur praktiese dade vergesel te word.

e Die ekklesia (kerk) moet sodanig gestruktureer en gebou word om te voldoen
aan die eise van die koninkryk. Lidmate se alledaagse optrede moet
koninkrykswaardes weerspieél. Die Heilige Gees moet die beeld van Christus
in mense se lewens vorm tot voordeel van die liggaam van Christus en tot

uitbreiding van God se koninkryk op aarde.

Die kerk, as sy ekklesia, se rol is om as geroepe gemeenskap van gelowiges
soos sout en lig in die markplein op te tree. Die markplein is die ideale plek
waar mense God se Gees kan ervaar in die aanspreek van hul behoeftes.

Die kerk moet met harmonieuse verhoudings mense se behoefte “‘om te
behoort” vervul. Die fokus van behoort (“belonging”) moet die proses van
genesing tot heelheid insluit.

Die liggaam van Christus is dinamies en elke lid se betrokkenheid skep
enorme potensiaal vir genesing van 'n samelewing. Die liggaam van Christus
moet 'n “veilige plek” vir die samelewing wees.

Gelowiges word beveel om hulself te beywer in die aanwending van gawes tot
voordeel van die liggaam.

Die Christen het 'n geweldige verantwoordelikheid ten opsigte van die
bevordering van vrede in die samelewing, nie net met gebed nie, maar ook in
voorbeeld en deur samewerking met die res van die gemeenskapslede.

God het die mens aangestel as Imago Dei, om as sy verteenwoordiger, sy
ewebeeld, outoriteit op die aarde uit te oefen en homself in die taak te
bemeester. Die mens is aangestel om die aarde te bewerk en te bewaak as
heersers. God se eer as Skepper moet beskerm word deur die uitvoering van
sy opdrag om verantwoordelikheid vir die aarde te neem.

God se verteenwoordigers moet nie alleenlik medemense met meegevoel
behandel nie, maar ook aktief medelyend deur middel van omgeedade
optree.

Die vraag: Wie is my naaste? dwing elke gelowige om introspeksie te doen en
onvoorwaardelike liefde te gee. Alle mense soek liefde en sodoende, vanuit
die liefde wat hulle ontvang, sal 'n samelewing Hom ervaar en Hom vereer.
Naasteliefde behels egter nie net die hantering van die krisis nie, maar ook
die herstel van die persoon in krisis se menswees.

Agape-liefde is die belangrikste eienskap in 'n gelowige se lewe. Elke mens
het God se genade onverdiend ontvang en daarom moet die mens dit ook
uitdeel aan elke mens op aarde.

Gelowiges kan nie net die evangelie aan mense preek nie, dade moet by

geloof gevoeg word. Aktiewe betrokkenheid in die aanspreek van behoeftes

van mense in die samelewing sal tot gevolg hé dat die mense van die
gemeenskap se fokus na die Here, sowel as die kerk, geskuif word.

God stel mense met die gawe van leierskap as sy ambassadeurs aan. Leiers
moet nuwe identiteite en missies ontdek tot ondersteuning van plaaslike
gemeentes.

Om as leier 'n dienskneg te word en deur voorbeeld te lei in hoedanig
naasteliefde in selfopoffering bewys word, is 'n belangrike saak.

Die gesindheidsaspek van diensknegleiers verdien pertinente aandag in enige
plaaslike gemeente. Met 'n gesindheid van gehoorsaamheid en navolging van
Christus se voorbeeld, behoort leiers voorbeelde vir die gemeente te wees.
Gelowiges binne 'n plaaslike gemeente moet toegerus word om te besef dat
geloof daadkragtig behoort te wees. Die konsep van wie is my naaste is 'n
aspek wat in toenemende erns in die toerusting en in die prediking verduidelik
behoort te word. Jou naaste is almal wat God oor jou pad laat kom, ongeag
jou voor-of afkeure.

Plaaslike gemeentes behoort op diepgaande wyse te besin oor hul
eiesoortige ligging binne 'n bepaalde omgewing. Om God se
verteenwoordigers (ambassadeurs) binne die plaaslike omgewing te wees,
bring mee dat gelowiges in daad en in woord bereid sal wees om op
selfopofferende wyse n beliggaming te wees van wat Jesus Christus verrig
het.

In hierdie hoofstuk is aangetoon dat die kerk God se verteenwoordiger op

aarde is. In hierdie roeping benodig die kerk diensknegleiers wat oor die regte
gesindhede ten opsigte van die samelewing beskik.

HOOFSTUK 5: PRAGMATIESE STUDIE OP DIE KERK AS
VERTEENWOORDIGER VAN GOD IN DIE PLAASLIKE
GEMEENSKAP

5.1 Inleiding

In hierdie hoofstuk word gefokus op die pragmatiese taak van die ondersoek soos dit
vooraf geidentifiseer is in die metodologiese bou van hierdie studie. Die
pragmatiese fase is die laaste van die vier take soos die model van Osmer dit
onderskei. Die pragmatiese taak behels die formulering van 'n strategie vir die
oplossing van die problematiese praksis. Osmer (2008:4) beskryf in sy

metodologiese uiteensetting hierdie taak soos volg:

Determining strategies of action that will influence situations in ways that are
desirable and entering into a reflective conversation with the ‘talk-back’
emerging when they re-enacted.

Pieterse (1993:52) het aangetoon dat die ontwerp van 'n praktykteorie vir elke
kommunikatiewe handeling van belang is. Dit behels onder andere dat die
bevindinge van die empiriese sodanig ondersoek word dat dit in die praktyk deur
middel van interaksie met die bestaande praktyk-teologiese teorieé geintegreer kan
word. In hierdie proses werk teoretiese en empiriese gegewens op mekaar in sodat
nuwe konsepte vir 'n praktykteorie geformuleer kan word en bestaande konsepte

verder uitgebou kan word (Heyns & Pieterse, 1990:86).

Ten einde strategies-teoretiese riglyne te formuleer, is dit nodig dat integrasie van al
die perspektiewe vanuit die voorafgaande drie take moet plaasvind (soos beskryf in
hoofstuk 2-4). Vanuit hoofstuk een is die plaaslike kerk se potensiaal om as lig van
die wéreld op te tree, belig. Daar is aangetoon dat die kerk, met die kerkleier as
katalisator, bronne binne die geloofsgemeenskap en die gemeenskap kan ontsluit en
prakties aanwend om 'n positiewe impak op die plaaslike gemeenskap te hé (soos
bespreek in paragraaf (1.3.2.).

Daarna is in hoofstuk 2 op deskriptief-empiriese wyse op die kerk, as
verteenwoordiger van God in die plaaslike gemeenskap in Suid-Afrika, gefokus. Die
hoofstuk het van naderby aandag gegee aan deskriptiewe navorsing oor die realiteit
van die problematiese praksis in die Suid-Afrikaanse samelewing. ’'n Empiriese
ondersoek na die kerk se rol in die plaaslike gemeenskap is verder onderneem.
Hieruit het geblyk dat die kerk, as God se verteenwoordiger, wel oor die kapasiteit
beskik om 'n betekenisvolle bydrae ten opsigte van die herstel van n problematiese
praksis te lewer. Die verklarende taak van die prakties-teologiese navorsing is in
hoofstuk 3 aan die orde gestel en perspektiewe vanuit die aangrensende
wetenskappe met betrekking tot die kerk as verteenwoordiger van God in die
plaaslike gemeenskap, is ontleed. In hoofstuk 3 is die problematiese praksis van die
kerk wat die roeping het om God se verteenwoordiger in die samelewing te wees,
maar oénskynlik in gebreke bly om dit te doen, ondersoek met die aksent op
verhoudingsmatige probleme in die samelewing wat die praksis verder bemoeilik. Die
spanningsveld tussen dit wat die kerk wesenlik is en dit wat prakties realiseer binne
die Suid-Afrikaanse samelewing, is in hoofstuk 4 op normatiewe wyse aangetoon.
Eksegetiese insigte op belangrike begrippe is gebied wat ten doel gehad het om die

opdrag aan gelowiges in die vervulling van hulle skeppingsdoel te beklemtoon.

In hoofstuk 5 word vervolgens strategiese riglyne gebied om die verandering aan 'n
problematiese praksis aan te dui, sodat die kerk haar rol kan vervul as
verteenwoordiger van God in die plaaslike gemeenskap. In hierdie hoofstuk word dit
ten doel gestel om prakties-teologiese perspektiewe te bied wat inhoudelike
aansluiting vind by die hermeneutiese wisselwerking tussen die perspektiewe wat in

hoofstuk 2-4 aan die orde gestel is.

5.2 Doel van die hoofstuk

Die belangrike vraag wat volgens Osmer (2008:4) by die pragmatiese taak geld, is:
Hoe moet reageer word? of Wat behoort te verander? Die doel in die vraagstelling is
om verandering of vernuwing te bewerkstellig, asook om te bepaal hoe daar in
situasies opgetree kan word. Osmer (2008:176) verduidelik die doel hiervan is om

“‘ways that are desirable” te verkry.

In hierdie hoofstuk word beoog om perspektiewe te bied ten opsigte van die kerk se
rol om as verteenwoordiger van God in die samelewing op te tree. Sewe praktyk-
teoretiese perspektiewe, as vergestalting van die hermeneutiese wisselwerking
tussen hoofstuk 2-4, word gebied op die brandpunt van die kerk as verteenwoordiger
van God in die plaaslike gemeenskap. Verder sal ’n beoordeling van die House of
Hope-model in die Vrystaatse goudveld aan die hand van bogenoemde sewe
perspektiewe geskied. Sodoende poog die studie om 'n bydrae te lewer tot die
herstel van die problematiese praksis waarin kerke meermale in gebreke bly om as

verteenwoordigers van God in die samelewing op te tree

5.3 Sewe praktyk-teoretiese perspektiewe op die kerk as verteenwoordiger

van God in die plaaslike gemeenskap

Vanuit die wisselwerking tussen die deskriptief-empiriese aspekte, die verklarende
perspektiewe, asook die normatiewe perspektiewe, het die volgende sewe aspekte
deurlopend as 'n goue draad deur die navorsing gevleg, naamlik:

1. Die identiteit van die kerk as vergestalting van die liggaam van Christus
veronderstel dat gelowiges besorg sal wees oor die nood en swaarkry van die
samelewing.

2. Die kerk, as ’'n geroepe gemeenskap van gelowiges, het die
verantwoordelikheid om in die samelewing en op die markplein soos sout en
lig op te tree.

3. Die kerk het 'n profetiese rol om te vertolk in die Suid-Afrikaanse samelewing.
Dade van omgee versterk die profetiese boodskap van die kerk.

4. Die kerk, as liggaam van Christus, beskik oor die gawe of potensiaal om deur
middel van harmonieuse verhoudings mense se primére behoefte om aan iets
te behoort (“belonging”) te vervul.

5. Die kerk, as verteenwoordiger van Christus, behoort ruimte vir spiritualiteits-
ervarings vir gelowiges en mense in die gemeenskap te skep wat
transformerend tot lewens- en gesindheidsveranderings aanleiding behoort te
gee.

6. Die kerk, as verteenwoordiger van God in die samelewing, is veronderstel om

deur die bediening van die Woord 'n beginselraamwerk van etiese norme aan

die Suid-Afrikaanse samelewing voor te leef en te verkondig. Die weg van
fronesis of praktiese wysheid blyk 'n sinvolle weg te wees.

Kerkleiers het die verantwoordelikheid om voorbeelde te wees van hoe
doeltreffende verteenwoordigers van God se koninkryk in die plaaslike

gemeenskap behoort op te tree.

Bogenoemde sewe aspekte sou in sewe korter sinne saamgevat kon word, naamlik:

1.
2.

Die identiteit van die liggaam van Christus veronderstel pastorale besorgheid.
Die roeping om verteenwoordigers van God in die samelewing te wees, bring

verantwoordelikheid voort.

3. Dade van omgee komplementeer Woordbediening.

4. Omgee is 'n verhoudingsmatige saak.

5. Spiritualiteit is van kardinale belang in die transformasie tot die uitlewing om

verteenwoordigers van God in die samelewing te wees.
Wysheid word bedien waar etiese norme geleef en verkondig word.
Kerkleiers het 'n taak ten opsigte van modellering van hoe om

verteenwoordigers van God in die samelewing te wees.

Bogenoemde aspekte dien as merkers vir verdere prakties-teologiese perspektiewe

en sal nou verder omlyn word. Hieruit blyk die volgende, naamlik:

5.3.1 Die identiteit van die liggaam van Christus veronderstel pastorale

besorgheid

5.3.1.1 Hermeneutiese wisselwerking tussen die perspektiewe vanuit hoofstuk 2-4

oor die identiteit van die liggaam van Christus

Die volgende perspektiewe het vanuit hoofstuk 2-4 na vore getree, naamlik:

Die liggaam van Christus bestaan in beide die universele gestalte, sowel as
die gestalte van die plaaslike kerk. Hierdie geroepe gemeenskap van die
kerk, as liggaam van Christus, behels dat die liggaam van Christus baie lede
het en elke lidmaat het 'n eie funksie (hoofstuk 4, paragraaf 4.4.3). Elke
lidmaat moet 'n plek vind om sinvol by te dra tot die groei van die hele

liggaam. Gelowiges het 'n verantwoordelikheid om as 'n nuwe gemeenskap
(liggaam van Christus) binne die wéreld te funksioneer. Die kerk skep
gevolglik deur 'n proses van interkulturalisasie, as aanduiding dat die
evangelie gestalte kry in konkrete dade van omgee, 'n nuwe kultuur in die
gemeenskap (paragraaf 4.4.2.5). Vanuit die empiriese navorsing oor
kerkbetrokkenheid (hoofstuk 2) het dit geblyk dat kerklidmate en lede van die
gemeenskap die rol van die kerk in die plaaslike gemeenskap met 'n
besondere verwagting bejeén, naamlik:

o Hoe meer mense betrokke is by die plaaslike kerk, hoe meer is hulle
bewus van die kerk se roeping ten opsigte van transformasie in die
gemeenskap.

o Hoe meer mense betrokke is by die kerk, hoe meer glo hulle dat die
kerk die gemeenskap moet begelei deur self betrokke te raak.

o Hoe meer mense betrokke is by die kerk, hoe meer glo hulle dat die
kerk oor die kapasiteit beskik ten opsigte van roepingsgedrewe
gewilliges wat dit as hul taak beskou om in die gemeenskap te dien.

Vanuit die deskriptiewe navorsing (hoofstuk 2) het geblyk dat gemeenskaps-
probleme, soos armoede, werkloosheid, korrupsie, MIV, geweld en die
gesinskrisis, 'n behoefte voortbring by die gemarginaliseerdes, sowel as by die
gemeenskap, dat die kerk as gemeenskap van gelowiges sigbaar betrokke
moet raak by gemeenskapsprobleme. Hierdie probleme behels die volgende,
naamlik:

o Armoede, wat n gemeenskap van menswaardigheid en
lewenskwaliteit beroof.

o Werkloosheid, wat 'n spiraaleffek van trauma meebring en wat
progressief van aard is deurdat dit op 'n kontinuum groei vanaf honger,
na 'n swak selfbeeld, na mismoedigheid en stres, tot by woede en
gebelgdheid teenoor 'n sisteem wat werkloosheid veroorsaak.

o Korrupsie, wat arm gemeenskappe van dienslewering, asook
hulpbronne beroof.

o Geweld, wat Suid-Afrika in fragmente verdeel, asook 'n gevestigde
siklus van geweld skep wat tot gevolg het dat min Suid-Afrikaners nie
deur geweld geraak word nie.

o Suid-Afrika se aantal MIV-sterftes wat 'n derde posisie in die wéreld
bereik het. Die virus beinvlioed alle mense; diegene wat daaraan ly,
mense op maatskaplike gebied, asook die liggaam van Christus wat
met optrede in die gemeenskap en die verkondiging van hoop,
terapeuties moet optree.

e In hoofstuk 3 is vanuit die filosofiese perspektiewe aangetoon dat Plato se
beeld van “menslike grotte” die gevaar benadruk dat gelowiges en kerkleiers
onbewus van die gemeenskap se uitdagings kan wees en sodoende maklik
kontak met die werklikheid kan verloor. “Menslike grotte” beroof die kerk, as
'n gemeenskap van gelowiges, van 'n sinvolle belewing van die liggaam van
Christus. Mense in die samelewing word weer beroof in die sin dat niemand
hulle begelei in die groeiproses tot 'n deugsame lewe nie. Stabiele gesinne is
daarom noodsaaklik vir gesonde samelewings.

e Die normatiewe perspektiewe (hoofstuk 4) het die belang van die begrip
“barmhartigheid” na vore gebring. Die kerk, as liggaam van Christus, het die
verantwoordelikheid om in navolging van God as 'n barmhartige God, aktief
betrokke by mense in die samelewing te wil wees. In die geval van die
barmhartige Samaritaan het betrokkenheid en omgee 'n prys gekos, letterlik
en figuurlik. Die opdrag aan die mens om jou naaste lief te hé, plaas verder 'n
verantwoordelikheid op die kerk, as gemeenskap van gelowiges, om almal
wat oor jou weg kom, as jou naaste te beskou. Daarom moet alle mense met
waardigheid as skepsele van God behandel word. Naasteliefde word
beklemtoon as ’'n prioriteit van Christenskap. Naasteliefde behels egter ook

die herstelproses van mense na hul oorspronklike skeppingsdoel.

5.3.1.2 Praktyk-teoretiese perspektiewe op die identiteit van die liggaam van

Christus wat n pastorale besorgdheid veronderstel

Die volgende perspektiewe word nou gebied, naamlik:
e In hierdie studie is tot dusver aangetoon dat die kerk van Christus 'n liggaam
is (Dake, 2010:323) en dat die liggaam oor diensknegleiers beskik (Osmer,
2008:184). Vanuit die normatiewe hoofstuk (paragraaf 4.4.3) beskik die kerk,

as liggaam van Christus, oor 'n organiese karakter wat inhou dat groei op

160



organiese wyse sal geskied. Die liggaam groei van binne, sowel as na buite.
Gevolglik kan daar afgelei word dat suksesvolle kerke lidmate het wat as
‘liggaamsdele” hul rolle binne en buite die kerk vervul. Hierdie groeiproses in
die kerk, as ’'n liggaam, geskied boonop doelgerig en planmatig sodat
volwassenheid in die geloof kan plaasvind (Dake, 2010:374). Tydens die
groeiproses is dit die taak van diensknegleiers om die lede van die liggaam
toe te rus, oftewel om lede binne hul posisie in die liggaam te plaas om self
aan die groei van die liggaam mee te werk (Osmer, 2008:193).

Vanuit 'n prakties-teologiese hoek beskou, is dit van belang om te begryp dat
hierdie aspek, naamlik dat die kerk van Christus 'n liggaam is, die gesindheid
van 'n diensknegleier direk raak. Die identiteit van die liggaam van Christus
bestaan uit die besef van die realiteit van “is” en berus nie op die gedagte van
“net soos” nie. Die kerk is met ander woorde nie net soos 'n liggaam nie,
maar is die liggaam van Christus. Enige diensknegleier binne die liggaam
van Christus is daarom ’'n liggaamsleier. Diensknegleiers, as lede van die
liggaam, het egter die taak om die lede van die liggaam planmatig toe te rus
sodat elkeen sy of haar eie taak in die liggaam kan verrig (Osmer, 2008:192,
205-207).

Diensknegleiers se taak binne (plaaslike) gemeentes het met die toerusting
van lidmate te make sodat die plaaslike kerk as liggaam van Christus kan
groei (Viola, 2008:164). Gevolglik speel aspekte soos die prediking, die
eredienste, woordskool/kategese, die pastoraat, evangelisasie, die
liefdesgemeenskap, asook die dienswerk (diakonia) van die plaaslike kerk 'n
vername rol in die toerusting van die gemeente. Dié aspekte kan beskryf
word as die organiese ruimtes of die gestaltes waarbinne toerusting van
lidmate binne 'n plaaslike gemeente geskied.

Die toerusting tot groei waarin elke lid self 'n rol speel, hou direk verband met
die onderlinge gemeenskap (koinonia) wat tussen gelowiges bestaan (Louw,
2008:3,4, Viola, 2008:19). Die liefdesgemeenskap sou as 'n wesenskenmerk
van die liggaam van Christus beskou kan word. Gelowiges se communitas
(gemeenskap) met God en met mekaar bring mee dat lede van die liggaam
ook toegerus sal word om verantwoordelikheid vir mekaar te aanvaar. Hierop

moet die gestaltes van Woordbediening as toerusting binne 'n plaaslike kerk

gerig wees, naamlik om elke lid sodanig toe te rus dat daar 'n organiese
werking van die liggaam kan bestaan. Dit bring mee dat gelowiges sal besef
dat hulle gawes ontvang het. Hierdie gawes word binne die ruimte van liefde
en eenheid aangewend tot voordeel van ander lede sodat groei sal geskied.
Hieruit spruit die besef voort dat plaaslike gemeentes wat nie groei in hegte
en deurleefde verhoudings nie, moontlik struikelblokke sal beleef in die wyse
waarop hulle as liggaam van Christus binne plaaslike gemeenskappe optree.
'n Liggaam waarin gawes nie ontsluit word nie en nie tot voordeel van ander
lede aangewend word nie, ervaar uitdagings ten opsigte van dinamiek en
mobiliteit in die samelewing.

In die toerusting van lede van die liggaam tot 'n groter verantwoordelikheid vir
mekaar, ontstaan die besef verder dat die liggaam van Christus nie net vir
haarself bestaan nie. Die liggaam van Christus leef en funksioneer in, maar
nie van die wéreld nie. Christus is die hoof van sy kerk (liggaam) en gebruik
sy kerk, sy liggaam, om ander mense in die samelewing aan te raak (Gibbs &
Coffey, 2004:45; Viola, 2008:148,149). Die teologiese konsep van inkarnasie
word in hierdie opsig as relevant beskou. Met die begrip “inkarnasie” word
verwys na Jesus Christus wat as mens na die wéreld gekom het, maar steeds
in sy kerk leef as opgestane Here na sy opstanding (inhabitasie). Hy woon
deur sy Gees in sy kerk. Deur die kerk (as liggaam van Christus) se optrede
moet die koms van Christus na die aarde en God se teenwoordigheid in
hierdie wéreld sigbaar word. Uit die optrede van die kerk behoort bemerk te
word dat gelowiges die liggaam van Christus is. Hierdie werklikheid behoort
geleef, toegerus en verkondig te word. Gelowiges (die liggaam van Christus)
word toegerus om deur hul eie groei binne die liggaam (plaaslike kerk) op 'n
aansteeklike wyse deel te word van God se sending (Missio Dei).

Louw (1993:185) is korrek in sy aanname dat die teleitiewe aspek wat te
make het met die liggaam van Christus se funksionering tegelyk die aspek
van die sin van die lewe na vore bring. Die vraag na die sin van lewe (vgl
hoofstuk 2 en 3) stel eise aan die kerk (liggaam van Christus) se gesindheid
ten opsigte van omgee. Binne ’'n problematiese praksis in die Suid-Afrikaanse
samelewing is die verstaansvraag aan die orde. Paragraaf 4.4.3 het die

aspek van kognisie as 'n proses waardeur mense probeer om sin te maak uit

dit wat rondom hulle geskied, bespreek. ’'n Oog (kognisie) vir mense in nood
kan verder ontwikkel word deur die deel van stories, gebeure en werklike
situasies. Die blootsteling aan mense in die samelewing, asook die
aanwending van bronne soos die sosiale media, koerante, nuusuitsendings,
asook openbare byeenkomste, kan 'n handige inligtingsforum bied en 'n
kommunikasiekanaal skep vir lidmate, sowel as die gemeenskap, in die hoor
en die vertolking van die gemeenskap se probleme (die narratief van mense).
Die kerk, as liggaam van Christus, benodig egter lede wat die roeping om te
luister, verstaan.

Vanuit die normatiewe onderbou in hierdie studie het die besef van God as
die roepende Persoon geblyk. God roep sy liggaam (die kerk) om sy
verteenwoordiger in die wéreld te wees, maar eis dat gelowiges in die praksis
van hul lewens in gehoorsaamheid hierop sal antwoord. Dingemans
(2005:171) benadruk ten regte die rol wat religie in die samelewing kan speel
deur godsdiens te beskryf as 'n geleier wat tegelyk 'n ontmoetingsplek tussen
God en mense skep. In hierdie sin van die woord help dit mense in die
gemeenskap om lewensproblematiek te beskou as 'n ontmoeting tussen die
goddelike aspekte, asook die menslike aspekte. Hierdie ontmoetingsplek van
gelowiges, as die liggaam van Christus, wat daadwerklik in besorgdheid
uitreik na mense in die samelewing word sodoende 'n instrument in die skep
van 'n atmosfeer van geborgenheid (Dingemans, 2005:180). In hierdie skep
van geborgenheid word die aanhoor van mense se narratiewe dikwels n
ontmoetingsplek waar die krag van onderlinge gebede, asook die krag van die
lied, nuwe geleenthede van ontmoeting met die lewende God open. Soos
reeds aangetoon in paragraaf 4.4.3, skep ontmoetingsgeleenthede waarin
luister vooropstaan die geleentheid om wysheid (fronesis) en insig in
lewensprobleme te verkondig. Die kerk, as die liggaam van Christus, het
immers ook die roeping om as 'n leergemeenskap na die samelewing uit te
reik. Plaaslike gemeentes behoort toegerus te word om deur hul
liefdesgemeenskap en diens ontmoetingsgeleenthede te help skep waar
mense in die samelewing in kontak gebring word met wysheid midde in 'n

problematiese praksis.

Kontak en ontmoeting (Louw, 1993:244) blyk in die omgee-proses van die
liggaam van Christus van belang te wees. Hierdie omgee van 'n liggaam kom
duidelik na vore in die voorbeeld wat gestel word, maar word ook duidelik
gehoor in die wyse waarop met die samelewing gekommunikeer word. Die
doel van hierdie studie is nie om die verskillende pastorale modelle wat
moontlik in gespreksvoering kon geld aan te raak nie, maar bloot om aan te
toon dat kerkleiers lidmate moet toerus met belangrike gespreksvaardighede.
Toerusting in basiese gespreksvaardighede word benodig om lidmate in hul
kontak met ander mense in die samelewing te help om ander mense te
begelei op die weg van ontdekking (wysheid). Mense in die samelewing het
behoefte daaraan om leiding te ontvang rakende lewensproblematiek om
sodoende verantwoordelike besluite te kan neem. Binne die pastorale
vakgebied is daar in hierdie opsig byvoorbeeld al meermale besin oor die
konsep van hulpverlening tot verandering en die konsep van verandering (vgl
oa Adams 1986:3-9). Firet (1987:257) het reeds heelwat vroeér melding
gemaak van die begrip “agogie” as aanduiding van die verandering wat in die
geestelike funksionering van 'n mens behoort in te tree as gevolg van

pastorale bemoeienis. Volgens Firet sou die verandering ook met 'n
gesindheidsverandering gepaard gaan. Adams (1986:13) onderskei
byvoorbeeld vier stappe wat benodig word in gesprekvoering tot verandering,
naamlik: onderrig, skulderkenning, herstel en dissipelskap. Die omgee van
die liggaam van Christus behoort in gespreksvoering so gekommunikeer te
word dat dit 'n aantrekkingskrag sal openbaar.

Burrows (2014:191) toon aan dat die prediking en ander vorme van
verkondiging daarop gerig moet word om die omstandighede en sosiale
werklikhede van die hoorders te identifiseer en aan te spreek. Hierdie
gedagte sluit aan by die bogenoemde klem op die omgee van die liggaam van
Christus vir ander mense. Woorde wat getuig van omgee, kan daarom nie
anders as om met die konteks van hoorders in die samelewing rekening te
hou nie. Dit het te make met dit wat in homiletiese kringe beskryf word as
“‘naming of reality” (Kruger, 2016:1). Predikers se liefde vir hul hoorders is
deurslaggewend vir die pastorale integriteit van die liggaam van Christus.

Woorde wek immers, maar dade trek. Predikers en kerkleiers behoort te lei

deur hul eie voorbeeld. Prediking wat met die pastoraat hande vat, skep
eintlik nuwe bedieningsgeleenthede. Dit behoort die pastoraat te verryk en
die pastoraat behoort weer funksioneel te wees in die skep van 'n verdiepte
blikrigting vir die prediking. Prediking het 'n sterk pastorale dimensie. Die
prediking onder die erediens behoort die deelnemers aan die erediens op te
roep om die liturgie van die erediens voort te sit in die liturgie van die lewe
(Kruger, 2016:8). Aktiewe deelname aan die lewens-liturgie sou onder
andere behels om op praktiese en pastorale wyse betrokke te word by
aspekte soos onder andere telefoonoproepe, besoeke en aksies wat tot
voordeel van die gemeenskap strek. Konkrete omgee-dade so00s
behulpsaamheid met kinders in 'n krisis, 'n bord kos aan gesinne in nood en
betrokkenheid by gebedsbyeenkomste na byvoorbeeld 'n gesinsmoord, kan
aan hoorders, asook mense in die gemeenskap, die boodskap bring dat God
se Woord nooit werklikheidsvreemd funksioneer nie.

Die plaaslike kerk as liggaam van Christus is ongehoorsaam indien hulle in
“‘menslike grotte” van onbetrokkenheid wegkruip. Gelowiges, as liggaam van
Christus, is kragtens hul identiteit veronderstel om hulle daarvoor te beywer
om hul gawes tot voordeel en opbou van die liggaam van Christus aan te
wend. Dit behoort na binne, maar ook na buite te geskied. Deur die
aanwending van gawes word die ruimte geskep om God se Woord te bedien
en juis binne hierdie ruimte word geleenthede vir geloofsgroei geskep
(Marshall & Payne, 2009:83). Die aanwending en bediening van gawes deur
die liggaam van Christus word sodoende konkrete hande en voete waarmee
mense in die samelewing aangeraak word om juis onder die indruk te kom
van die wonder van die werking van die hoof van die liggaam, Christus.

Die verskillende gestaltes van toerusting binne plaaslike gemeentes behoort
die lede van die liggaam van Christus onder die indruk te bring van hoe die
liggaam van Christus 'n vergestalting behoort te wees van die beoefening van
deugde soos gasvryheid, naasteliefde, omgee en vriendelikheid. Die weg tot
wysheid (fronesis) in die samelewing kan bevorder word deur hierdie deugde
konkreet te beoefen. Modellering binne die liggaam is van onskatbare
waarde. In die normatiewe uiteensetting is onderstreep hoe belangrik dit is

dat die kerk die karaktereienskappe van God se koninkryk wat gekom het,

maar tog ook komende is, sal vertoon. Dit bring mee dat gelowiges deur
middel van toerusting onder die besef gebring sal word om, deur 'n
lewenswyse wat soms anders is as wat die gesig van die samelewing is,
doelgerig die waardes van die koninkryk te leef. Op hierdie wyse word die
prediking wat bedoel is om mense se lewens te verander, deur die hoorders
verder geneem op die vervoerband van die lewe, sodat ander mense die
Woord wat kragtig is, in die praktyk kan sien werk. Konkreet geoordeel, kan
gelowiges wat beskik oor die gawe van gasvryheid, genader word om ander
lidmate deur modellering toe te rus om ander mense wat nood beleef, te nooi
sodat ondersteuning (hulpverlening) kan geskied. Lidmate met die gawe van
onderwys kan funksioneel wees om ander lidmate toe te rus, sodat hulle weer
ander mense kan toerus. Lidmate (hoorders) wat kinders in plaaslike skole
het, kan by die plaaslike skool betrokke raak en uitvind waar daar nood
bestaan. Indien hulle as gesin betrokke raak, kan dit die hele gesin verryk en
sodoende word kinders van jongs af opgevoed in’n kultuur van omgee. Binne
gemeentes waar lidmate aktief betrokke is by dienswerk, is die neiging dat
lidmate nie maklik gemeenskap met die plaaslike kerk verbreek nie (sien tabel
2.13 & tabel 2.14).

Plaaslike kerke behoort deur die verskilende gestaltes van
Woordverkondiging begelei te word tot 'n gesindheidsverandering om as
liggaam van Christus 'n nuwe begrip van die werklikheid waarin mense hulself
bevind, te ondervind (Kruger, 2015:8). 'n Gesindheidsverandering bring 'n
nuwe besef van diensbaarheid voort, omdat 'n gesindheid uit drie dele
bestaan, naamlik 'n kognitiewe, affektiewe, asook 'n konatiewe komponent. 'n
Ander manier van dink kan funksioneel wees in die skep van ’'n nuwe ruimte
van anders doen. Sodoende word ook kreatiewe ruimtes vir pastorale
dienswerk geskep. Sodra mense by mekaar betrokke raak met byvoorbeeld
huisbesoek, kan 'n nuwe vlak van verhoudings bereik word wat tot voordeel
van die hele liggaam strek. Hierdie beginsel kan met gemak in huis-selle of
omgeegroepe toegepas word waar nie net die nood in die algemeen
aangespreek word nie, maar ook nuwe waardes gemodelleer word. Die
beginsel van “enigeen is welkom om hieraan te behoort” kan moontlik baie

handig wees. Die moontlikheid van vriende maak met die omgewing se

mense en om hierdie vriende uit te nooi na die samekomste van gelowiges,
blyk 'n ideale geleentheid vir verdere toerusting te wees. Sodoende word nie
alleen gesindhede van plaaslike gemeentes verander nie, maar ook die
gesindheid van die samelewing ten opsigte van die liggaam van Christus.
Mense staan in verhouding tot God en tot medemense. Verhoudings
veronderstel weer die basiese behoefte aan kommunikasie (Joubert,
2009:80,81). Pieterse (1988:81) het oortuigend aangetoon dat mense moeite
ervaar om gemeenskappe (gemeinschaft) te vorm. Te midde van die
koudheid van menslike lewe en die onvermoé om diepgaande
kommunikatiewe gemeenskappe te vorm, word 'n uitdaging aan die kerk as
liggaam gestel. Mense in die samelewing is wel soekende en is in hul harte
op soek na die warmte van 'n liggaam (Pieterse, 1988:81). Die saak kan op
die volgende wyse gestel word, naamlik die kerk, as liggaam van Christus,
word deur die prediking en toerusting opgebou en deur die
liefdesgemeenskap (koinonia) tot diens in die wéreld versterk. Hierdie diens
van die kerk is 'n kragtige boodskap (kommunikasie). Twee wyses waarop die
kerk as liggaam van Christus op kragtige manier kan kommunikeer, is deur
middel van haar koinonia (omgee) en diakonia (dienswerk). Hiermee word
die belangrikheid van getuienis glad nie onderspeel nie. Hierdie twee sake is
boonop ’n kragtige getuienis van ’'n liggaam waarin lede vir mekaar omgee.
Indien die koinonia-groepe binne plaaslike gemeentes funksioneel
aangewend word en vriendskapsverhoudings gevorm word met mense in die
plaaslike gemeenskap, behoort die samelewing iets van die realiteit van God
se teenwoordigheid (praesentia realis) te herken (paragraaf 4.4.3.1.1 &
4.4.3.1.2). In harmonieuse verhoudings word mense se behoefte om te
behoort boonop vervul (paragraaf 4.7). Mense soek na oop en egte
verhoudings en blootstelling van lidmate aan mense in die samelewing dien
as oorbruggingsgeleentheid om vanuit gemaksones te beweeg na waar die
brandpunte ten opsigte van roeping in die samelewing opgesluit is.

Gelowiges behoort nie net die evangelie verbaal aan mense te verkondig
sonder dat dade wat die boodskap komplementeer dit verryk nie. Hierdie
gedagte sluit nou aan by 'n koninkryksperspektief waarin van die besef

uitgegaan word dat Christus die hoof van sy kerk, maar ook van die kosmos is

(Pieterse, 1988:90). Die kerk, as liggaam van Christus, se betrokkenheid en
getuienis hou rekening met die feit dat geen duimbreedte van die samelewing
buite die radarveld van omgee val nie. Fisiese en geestelike pyn wat deur
onder andere die trauma van armoede en werkloosheid (paragraaf 2.2.2 en
2.2.3) veroorsaak word, kan deur koinonia-groepe se betrokkenheid innerlik
genees word (Kubetin & Mallory, 2002:7). Dit spreek vanself dat die kerk, as
liggaam van Christus, nie in bepaalde eensydighede mag verval soos
byvoorbeeld onttrekking aan die samelewing se problematiek nie, maar net so
min moet alle aspekte in die samelewing vergeestelik word (Pieterse,
1988:91). In die betrokkenheid by die samelewing behoort die kerk, as
liggaam van Christus, steeds getrou te bly aan haar eie identiteit en deur
getuienis en dienswerk diensbaar wees as 'n instrument in die koms van God
se koninkryk. Dit veronderstel dat die kerk, as liggaam van Christus, 'n fyn

00g vir praktiese geleenthede sal ontwikkel.

5.3.2 Die roeping om verteenwoordigers van God in die samelewing te wees

bring verantwoordelikheid voort

5.3.2.1 Hermeneutiese wisselwerking tussen voorafgaande hoofstukke

Indien die voorafgaande fases van die ondersoek in hermeneutiese wisselwerking

met mekaar geplaas word, kom die volgende aspekte na vore, naamlik:

In hoofstuk 2 is aangetoon dat 97,8% respondente van mening is dat die kerk
by positiewe transformasie in die gemeenskap betrokke moet wees.
Gevolglik is bevind dat die plaaslike kerk, as 'n gemeenskap van gelowiges,
profeties, sowel as in die wyse waarop gelowiges as priesters leef, n rol het
om te vertolk.

In hoofstuk 2 is verder aangetoon dat hoe meer die kerk vir die armes en
gemarginaliseerdes sorg, hoe minder ervaar hulle dat die kerk onbetrokke by
die gemeenskap se probleme is.

In hoofstuk 3 verwys filosowe na 'n sogenaamde derde plek buite die huis wat
die hart van die gemeenskap se lewenskrag uitbeeld. Dié derde plek verbind

mense sosiaal aan mekaar, ongeag klasseverskille en ligging.

Buitestaanders word hier ook as “vreemdes” verwelkom (paragraaf 3.3.2).
Verder is die realiteit van individualiteit, as 'n faktor wat nie buite rekening
gelaat mag word nie, benadruk. Die individualistiese aanslag is egter nie
altyd die wysste, die beste en die gelukkigste oplossing nie, aangesien die
voordeel en welsyn van 'n samelewing nie hierin verreken word nie.

In hoofstuk 3 is verder aangetoon dat sosioloé waarsku dat 'n gemeenskap n
komplekse sosiale struktuur is wat bestaan uit 'n netwerk van interafhanklike
verhoudings. 'n Samelewing het die vermoé om mense te beinvioed.
Gevolglik is aangetoon dat elke gemeenskap n eiesoortige manier van dinge
doen het en ’'n bepaalde kultuur vorm met 'n kollektiewe gewete as die kern
daarvan. Gevolglik vorm die samelewing se kollektiewe gewete mense se
waardes en gedrag, beide op 'n positiewe en negatiewe wyse. Indien daar
egter oor die empiriese ondersoek (hoofstuk 2) besin word, kan afgelei word
dat die kollektiewe gewete van Suid-Afrikaners die onus op die kerk plaas om
mee te werk om verandering te help bewerkstellig. 97,8% van die
respondente het immers aangedui dat die kerk betrokke moet wees by
positiewe transformasie in die gemeenskap.

In hoofstuk 4 (4.4.2.5) is die normatiewe perspektiewe op die mens se rol as
God se gesant beklemtoon. Die mens is geskape as God se ewebeeld en as
sy ambassadeur om die aarde te bewerk en te bewaak. In die uitleef van God
se beeld verkry die mens se lewe 'n dieper waarde en betekenis. Hierdie
antropologiese diepgang word as belangrik geag in die refleksie op hierdie
veld van ondersoek. Die kerk, as gesant of verteenwoordiger van God,
behoort roepingsbewus kontak te maak met die wéreld. Die kerk word geroep
tot harmonieuse verhoudings in die samelewing. In die proses is die metafore
van sout en lig wees, asook 'n dors en soeke na God, veelseggend.

In hoofstuk 4 (paragraaf 4.4.6.1) is die gemeenskap se behoefte aan vrede,
gesondheid, welsyn en heelheid aangetoon. Harmonieuse verhoudings wat
fokus op die sjalom van die samelewing is as beginpunt onderskei. Die kerk,
as liggaam van Christus wat geroep word om God se verteenwoordiger in die
samelewing te wees, beywer haarself vir die sjalom van die samelewing deur

verhoudingsmatig moeite met die mense in die samelewing te maak.

169



5.3.2.2 Praktyk-teoretiese perspektiewe op die roeping van die kerk om

verteenwoordigers van God in die samelewing te wees

Die volgende perspektiewe word op hierdie aspek gebied, naamlik:

Die roepingsvervulling van die kerk, as liggaam van God, behoort rekening te
hou met die beginsel dat die mens na die beeld van God geskep is met
inagneming daarvan dat hulle veronderstel is om Hom te verteenwoordig. Die
betekenis van Imago Dei (mens na die beeld van God geskep) is van groot
belang in die prakties-teologiese besinning oor die verantwoordelikheid van
die kerk om God se verteenwoordiger in die samelewing te wees. Dit skep'n
teologiese diepgang (beklemtoning) op die taak en rol van die mens in die
samelewing. Vorster (2011:3) toon byvoorbeeld oortuigend aan dat hierdie
besef aan mense 'n waardigheid ten opsigte van inter-menslike en
samelewingsverhoudings bied wat gerespekteer behoort te word.
Bogenoemde outeur toon verder aan dat dié perspektief lig werp op die mens
as 'n verhoudingswese teenoor God, asook teenoor ander mense (Vorster,
2011:4). Die beeldskap van die mens impliseer dat mense in verhouding tot
God staan. Hierdie verhouding waarin mense geskep is, realiseer verder in
drie fundamentele verhoudings, naamlik die mens as verteenwoordiger van
God wat in sy Naam mag regeer oor die skepping, die mens as God se
gesant met wie Hy in gesprek tree, asook die mens as afbeelding van God se
grootheid (Vorster, 2011:5; Sekhaulelo, 2014:4). Die uitdrukking
“verteenwoordiger van God” mag moontlik vreemd op die oor val in
verskillende teologiese tradisies, maar vanuit die pinksterparadigma waaruit
gewerk word, word verkies om van verteenwoordiger, eerder as rentmeester
te praat.

Bogenoemde aspek benadruk die belangrikheid daarvan dat prakties-
teologiese navorsing die perspektief van menswaardigheid en die
belangrikheid van die lewe ernstig behoort te bejeén. In hierdie navorsing
word uitgegaan van die standpunt dat die menslike lewe aan God behoort.
Juis daarom veronderstel dit dat plaaslike kerke en gelowiges, as die liggaam
van Christus, 'n geoefende oog vir die problematiese praksis binne die Suid-

Afrikaanse samelewing sal openbaar. Al die verskynsels van die

170



problematiese praksis wat in vorige hoofstukke aangetoon is, roep om die
belangrikheid daarvan dat 'n gebalanseerde siening van menswaardigheid
(antropologie) n inherente deel van die toerusting van plaaslike gemeentes
uitmaak.

As ambassadeurs (rentmeesters) van God se koninkryk is dit belangrik dat
kerklidmate se alledaagse optrede koninkrykswaardes sal weerspieél. Soos
reeds aangetoon, is die mens immers geroep om versorger van God se
skepping te wees (Vorster, 2011:8; Van Dyk, 2013:31; Sekhaulelo, 2014:4).
Dit veronderstel dat die Christologiese perspektief, naamlik Christus as
Koning oor alles en almal, verreken en verkondig sal word. In
gehoorsaamheid aan die Koning, Christus, verrig die kerk, as
verteenwoordiger van God in die samelewing, dienswerk om die skepping te
versorg (Van Dyk, 2013:31,32). Die mens, as verteenwoordiger van God in
die samelewing, verkeer onder die indruk van God se vernuwende werk in
Christus. Daarom oordeel Vorster (2011:11) dat God sy kinders (die kerk) as
voertuig gebruik in die vernuwing van die skepping wat ook 'n eskatologiese
blikrigting inhou van 'n nuwe hemel en 'n nuwe aarde. Prakties gesproke
behels pastorale bemoeienis, benewens gemeenskap met God, ook respek
en eerbied vir die kwaliteit van menslike lewe in die versorgingstaak van
plaaslike gemeentes.

Pieterse (2001:92) slaan die spyker op die kop met die stelling dat gelowiges,
as die liggaam van Christus wat binne die sfeer van God se koninkryk leef,
diensbaar aan God en aan mekaar sal wees. Hierdie aspek word deur
Pieterse as die noodsaak van diepgaande vertolking beskryf. Die essensie
van hierdie vertolking behels dat plaaslike kerke deur middel van prediking,
die pastoraat, asook op ander wyses van toerusting, daarna sal streef om
werklik op nuwe en kreatiewe wyse in gehoorsaamheid aan die Koning in die
samelewing op te tree, te midde van problematiese aspekte soos armoede,
geweld en MIV/vigs. As ambassadeurs van Christus se koninkryk word 'n
gesindheid van sorgsaamheid benodig (Hussey, 2012:213).

As ambassadeurs van God se koninkryk kan sosiale media, soos onder
andere Faceboek en die internet, gebruik word in die vertolking van

jongmens-uitdagings. In die aanspreek van onderwerpe soos verhoudings,

kan bespreking gestimuleer word waardeur jongmense tegelyk begelei word
tot insig in Bybelsgefundeerde waardes. Jongmense benodig egter ’'n
platform vir die stel van vrae en die eerlike beantwoording daarvan. Hulle kan
ingelig word deur die verskaffing van praktiese riglyne en eerlike antwoorde
deur volwassenes wie se lewensverhale ook getuig van foute wat begaan is,
sowel as suksesse wat behaal is. Die kerk, as gemeenskap van gelowiges
(ambassadeurs), beskik oor baie verhale van hoop, vergifnis en genesing in
menslike verhoudings. Dit sou as 'n organiese wyse van getuienislewering
beskou kon word sonder dat die klem op menslike prestasie val. Eerlike en
deurtastende inligting rakende seksualiteit, reinheid en morele keuses kan
langs die weg van die normale en alledaagse kommunikasiekanale
aangespreek word, sonder dat die indruk geskep word dat alles ver-
teologiseer word. Sosiale media behoort op konstruktiewe wyse deur
plaaslike gemeentes aangewend te word om sodoende konkretisering te gee
aangaande die roeping om God se verteenwoordiger te wees.

Die kerk, as verteenwoordiger van God, het 'n verantwoordelikheid om
profeties, priesterlik en koninklik op rigtinggewende, maar ook op
waarskuwende wyse op te tree in die etiese vraagstukke waarmee die
gemeenskap worstel (Stone, 2015:180-190). Firet (1987:41) het daarvan
melding gemaak dat God deur sy Woord na mense kom en sodoende word
mense binne die dampkring van sy koninkryk geplaas. Die boodskap
(verkondiging) van die kerk, as liggaam van Christus, kom dus daarop neer
dat ’n nuwe stand van sake aan die samelewing verkondig word, naamlik God
se heerskappy oor alles en almal. Hierdie nuwe stand van sake en die
oortuiging hiervan behoort deur gelowiges self geleef te word. Vanuit die
empiriese navorsing het die noodsaak om Bybelse waardes tot transformasie
van gemeenskappe te leef, geblyk. In ’'n tegnologies ontwikkelende
samelewing is daar 'n aanbod van verskillende denkwyses. Die postmoderne
tydsgees en dit wat alreeds as 'n post-Christelike era beskryf word, skep
boonop ruimte vir die aanvaarding van verskillende denkwyses. Juis hierom
behoort die kerk as verteenwoordiger van God te dien en deur haar optrede
nuwe perspektiewe aan 'n problematiese praksis bring wat diensbaar is aan

die koninkryk van God. Die mate waarin plaaslike kerke, as

verteenwoordigers van God in die samelewing, daarin slaag om nuwe
perspektiewe op lewensproblematiek te bied, sou vanuit hierdie studie se
resultate kon dien as 'n toetssteen vir die relevansie van die kerk binne die
samelewing.

Die kerk, as God se verteenwoordiger en as versorger van menslike lewe,
behoort die grondslag van Christelike waardes te Ié wat tot die verkryging van
die sjalom van die hele Suid-Afrikaanse samelewing aanleiding gee (soos
gemeld in die normatiewe afdeling, paragraaf 4.4.6.1). Hierdie sjalom behels

beywering om die gemeenskap se gesondheid, vrede en welsyn te bevorder.

5.3.3 Dade van omgee komplementeer Woordbediening

5.3.3.1 Hermeneutiese wisselwerking tussen voorafgaande hoofstukke

Indien die voorafgaande fases van die ondersoek in hermeneutiese wisselwerking

met mekaar geplaas word, kom die volgende aspekte na vore, naamlik:

Vanuit die deskriptiewe navorsing (hoofstuk 2) is bevind dat 86% Suid-
Afrikaners hulself as Christene beskou. 52,5% mense woon weekliks
eredienste by en 22,5% woon op tweeweeklikse basis eredienste by. In die
hoofstuk is aangetoon dat die persone wat hulself as Christene beskou, 'n
behoefte het om aan 'n plaaslike gemeente te behoort en om die voorreg van
ontmoeting met God te ervaar. Bloot statisties geoordeel, wil dit blyk dat
gelowiges op gereelde basis blootgestel word aan die invioed van
Woordverkondiging, asook die gemeenskap (koinonia) van gelowiges.
Hierdie bywoning toon aan dat die kerk se profetiese stem wel nog 'n
belangrike invioedsfeer in die plaaslike gemeenskap is. Die uitdaging Ié egter
daarin om dade wat die proklamasie (verkondiging) komplementeer as 'n
leefstyl te aktiveer.

Vanuit die empiriese gevolgtrekkings (hoofstuk 2) is kerklidmate en
gemeenskapslede se sienings rakende die rol van die kerk in die plaaslike
gemeenskap ontleed en is bevind dat gereelde erediensbywoning 'n direkte

invloed het op mense se gewilligheid tot gemeenskapbetrokkenheid.

In hoofstuk 2 (paragraaf 2.2.7) is vanuit die deskriptiewe navorsing bevind dat
die gesin onontbeerlik is vir die bou van ’n stabiele samelewing. Vanuit
verskeie oorde word die kommer egter uitgespreek dat die Suid-Afrikaanse
samelewing met die uitdaging van die gesin-in-krisis te make het. ’'n Paar
bydraende faktore wat die praksis van gesonde gesinsfunksionering bemoeilik
is aangetoon, naamlik: veranderde gesinstrukture, die toeneem van
huishoudelike geweld, kinderverlating en kinderverwaarlosing.

Vanuit die verklarende perspektiewe (hoofstuk 3) is aangetoon dat mense 'n
goeie lewe wil lei en daarom is daar 'n soeke na wat die regte manier van
lewe is. Indien daar na die hoé Christenskap-statistieke en kerkbywoning
gekyk word, kom die navorser tot die gevolgtrekking dat die Suid-Afrikaanse
gemeenskap na 'n goeie en regte lewe hunker waarin die kerk as
kragsentrale 'n vername rol behoort te speel.

In hoofstuk 4 het dit uit die normatiewe gevolgtrekkings geblyk dat die kerk 'n
produk is van die koninkryk van God. Verder is aangetoon dat die roeping
van die kerk behels om die koninkryk van God te verkondig. Christus woon
immers in sy kerk deur sy Gees. Koning Jesus Christus werk ook deur sy
Gees in die kerk. Die kerk beskik oor die Woord en daarom word uitgegaan
van die besef dat die Woord oortuigingskrag het. Deur die oortuiging van
Woordverkondiging breek die koninkryk van God 'n baan in woord en daad.
Toegepas op dié studie wat handel oor die kerk as verteenwoordiger van God
in die samelewing, behels dit dat die kerk daarmee sal rekening hou dat
gelowiges se optrede in die gemeenskap daarop gerig moet wees om God se
koninkryk te laat kom. God het mense geskape as sy ambassadeurs op
aarde. In die uitvoering van die mens se daaglikse werk, is die mens geskep
om as gesant van God se koninkryk op te tree. Die werksplek is gevolglik 'n
reuse invloedsfeer vir die vestiging van sy koninkrykswaardes.

In hoofstuk 4 (paragraaf 4.4.3) is vanuit die liggaam van Christus-metafoor
beklemtoon dat die kerk kragtens haar opdrag tot koinonia en diakonia ook 'n
verantwoordelikheid het ten opsigte van die maatskaplike en sosiale kwessies
in die samelewing. God se koninkryk op aarde behels dat sy wil, sy manier

van dinge doen, sal realiseer.

In hoofstuk 4 het dit uit die normatiewe perspektiewe na vore gekom dat
lidmate toerusting tot diensbaarheid benodig. Diensbaarheid sluit 'n proses
van interkulturalisasie deur middel van Woordverkondiging in. Die proses van
interkulturalisasie verwys na die evangelie wat geinkorporeer word (vlees kry)
en binne die paradigma van 'n spesifieke plaaslike kultuur tot vergestalting

kom.

5.3.3.2 Praktyk-teoretiese perspektiewe op dade van omgee wat Woordbediening

komplementeer

Die volgende perspektiewe word gebied, naamlik:

Vanuit paragraaf 2.2.5 in hoofstuk 2 het dit geblyk dat die kerk, as liggaam
van Christus, se uitleef van ware identiteit as voertuig behoort te dien in die
aanspreek van mense se behoefte om te behoort aan iets of iemand. Die
universele kerk, asook plaaslike kerke, kan oorweeg om in hierdie opsig
verhoudings met organisasies te bou wat reeds in die gemeenskap betrokke
is om sodoende hande te vat in die aanspreek van probleme. Die kerk is nie
veronderstel om hierdie organisasies se taak oor te heem nie, maar eerder
om op konkrete wyse te help meewerk hieraan. Dit sou as konkrete
vergestalting kon dien van die kerk se taak om sout en lig in die omgewing te
wees.

Vanuit die prediking oor omgee, die getuienisse van lidmate oor omgee,
asook deur die praktiese omgee-betrokkenheid by organisasies, kan kennis
aangaande MIV ingewin word wat die stigmatisering hieraan verbonde op
konstruktiewe wyse kan aanspreek. Bybelse norme en waardes rakende
seksuele lewenswyses kan byvoorbeeld verder aan gesinne verkondig word
sonder om alles in die samelewing te wil verkerklik. Kategese,
jeugbyeenkomste en seminare wat dien as bewusmaking en gerig is op 'n
gesindheidsverandering kan met vrug aangewend word. Dade van omgee in
die MIV/vigs (paragraaf 2.2.5) pandemie is moontlik die grootste uitdaging in
die Suid-Afrikaanse samelewing. Die toenemende spiraal van disintegrasie in
die funksionering van hegte gesinsbande, as die eerste linie van omgee,

beklemtoon die uitdaging. Gesinsbediening, asook die bediening van die kind

binne die raamwerk van 'n omgeeverhouding, behoort 'n prioriteit te wees.
Praktiese idees hieroor kan onder meer skoolprogramme behels waar kinders
reeds van 12-jarige ouderdom met ouderdomsgerigte inligting oor seks,
seksueel oordraagbare siektes, MIV, aborsie, ensovoorts ingelig word. Wetlik
gesproke mag kinders reeds van ouderdom 12 jaar af sonder ouers se
toestemming vir MIV-toetse en aborsies gaan. Dieselfde programme is
noodsaaklik vir volwassenes. Programme kan ook aangebied word om ouers
te bemagtig om self met hul kinders oor seksualiteit te praat. Seksuele mites,
soos seks met 'n maagd wat sogenaamd MIV kan genees, is 'n oorsaak van
baie kinderverkragtings en moet deur kerkleiers aangespreek word.
Volwassenes kan deur gemeenskapsdialoog-vergaderings bemagtig word om
mites te herken, om probleme te identifiseer en om self planne van aksie daar
te stel vir die oplossing van probleme. Die kerk kan verder help om ouers te
werf wat kan help as voogde vir kinders wie se ouers deur MIV geraak is. Die
kerk kan ook kinderlose ouers toerus en inlig oor die moontlikheid van
aanneming van kinders.

Dade van omgee in die gesin (paragraaf 2.2.7) is onontbeerlik vir 'n stabiele
samelewing. In die proses om gesonde gesinne te help vestig, word gesinne
benodig wat in die liggaam (kerk) verantwoordelikheid vir mekaar sal neem.
Sterker lede in die liggaam neem verantwoordelikheid vir swakker lede. Die
kerk word benodig om betrokke te raak in die vestiging van Bybelse waardes
by jongmense. Deur vriendskapsverhoudings wat dade van omgee insluit,
word daar prakties aan gesinne gemodelleer hoe om gesinslede te respekteer
en hul geliefdes te bemin. Lidmate kan deur diakonia betrokke raak by
gesinne en gesinsetiek kan sodoende prakties gedemonstreer en gefasiliteer
word. Diakonia kan insluit om byvoorbeeld die kinders met huiswerk en
studiemetodes te help. Gesinne met 'n agtergrond van geweld weet moontlik
nie hoe om konflik reg te hanteer nie. Deur betrokkenheid by die gesin en'n
persoonlike verhouding met hulle te bou, word nuwe maniere van optrede in
konfliksituasies aan hulle voorgestel en gedemonstreer. Die
omgeeverhouding kan die gesin beinvloed om deel te raak van 'n weeklikse
omgeegroep en gereelde erediensbywoning. Blootstelling aan prediking en
ander gelowiges se getuienisse dra weer by tot nuwe denke, idees en

lewenstandaarde. Pieterse (2002:101) beskryf hierdie betrokkenheid van die
kerk vanuit n prakties-teologiese hoek as diakonale
gemeenskapsontwikkeling.

e As liggaam van Christus en as verteenwoordiger van God wat die sorg neem
vir die samelewing, benodig die kerk die gesindheid van Christus. Jesus het
byvoorbeeld die mense van sy tyd vermaan dat dit hulle niks sal baat indien
hulle nie ook die fisiese behoeftes van honger en gebrek aan klere aanspreek
nie. Die deernis van God (passio Dei) word benodig in elke gelowige se
lewenswandel. Praktiese dade van omgee sluit onder andere in: die
ondersteuning en bediening van bejaardes deur byvoorbeeld hulp te bied in
die aankoop van kruideniersware, die omgee vir en besoek van siekes en om
enkel-moeders met hul seuns en dogters by te staan deur middel van
omgeegroepe. Konkrete dade van omgee dra die boodskap van
Woordverkondiging op geloofwaardige wyse verder uit. Die Woord wat
mense se lewens verander, word sodoende konkreet deur die samelewing
beleef en bemerk. Die beginsel van woorde wat wek, maar dade wat trek,

word sodoende bevestig.

5.3.4 Omgee is 'n verhoudingsmatige saak

5.3.4.1 Hermeneutiese wisselwerking tussen voorafgaande hoofstukke

Indien die voorafgaande fases van die ondersoek in hermeneutiese wisselwerking
met mekaar geplaas word, kom die volgende aspekte na vore, naamlik:
e In hoofstuk 2 (empiriese navorsing) is die volgende bevind, naamlik:
o Kerk beteken vir 62,1% mense 'n geestelike huis en familie (vraag 1).
o Gereelde bywoning van eredienste en kerkaktiwiteite het tot gevolg dat
die kerk al hoe meer 'n geestelike tuiste en familie word (tabel 2.15). 'n
Gevoel van “ek behoort aan” word deur deelname aan die aktiwiteite
van n plaaslike kerk geskep.
e In hoofstuk 3 (sosiologie) is vasgestel dat alle mense érens wil behoort. Die
kerk, as Christelike familie (organisme) beskik oor die bronne wat benodig

word in die vervulling van dié behoefte.

Vanuit hoofstuk 3 (paragraaf 3.3.3.3.) word die begrip “sosiale kapitaal”
gebruik. Die betekenis daarvan behels dat indien daar aan 'n lid van die
groep 'n guns bewys word, die lid wedersyds ook 'n guns terug sal bewys.
Vanuit die begrip van sosiale kapitaal word mense tot deelname en
vermenging beweeg. Waardes en norme word deur die groep gedeel in die
vorming van eenheidsbande (paragraaf 3.3.2). Die voorspoed van 'n
gemeenskap word gevolglik deur 'n gesonde burgerlike etos bepaal.

In hoofstuk 3 is vasgestel dat indien mense gesonde verhoudings beleef en
uitleef, vrede en vergifnis ervaar word. Gesonde verhoudings het helende
potensiaal. Vanuit gesonde verhoudings kan negatiewe emosies verwerk
word en met vrede en vergifnis vervang word.

In hoofstuk 4 (paragraaf 4.4.3) is vasgestel dat gelowiges kragtens die wese
en aard van die kerk op ekonomiese, politieke, sosiale en kulturele gebied 'n
nuwe gemeenskap (liggaam van Christus) simboliseer. Die kerk het 'n rol te
speel in die skep van 'n geestelike kultuur. Hierdie kultuur skep ’'n heimat
(tuiste), 'n veilige ruimte vir die menslike lewe. Dit word die plek waar mense
hul menswaardigheid, unieke identiteit en waardes of norme binne ’n intieme
netwerk van verhoudings herontdek.

In hoofstuk 4 (paragraaf 4.4.3) is die liggaam van Christus-metafoor
bespreek. Om deel van die liggaam van Christus te wees, behels dat
gelowiges aan mekaar, asook aan ander 'n intieme ruimte beskikbaar sal stel.
Die mens staan in verhouding tot God en tot medemense. God het die mens
as 'n sosiale wese geskep. Mense leef op aarde om saam met ander mense
te wees. Die kerk, as liggaam van Christus, is gevolglik die belangrikste
skakel tussen die koninkryk van God en die samelewing. Daarom het die
kerk die opdrag om gelowiges vir hul taak in die wéreld toe te rus. Gelowiges,
as die liggaam van Christus, moet besef wat dit behels om verantwoordelik
teenoor die samelewing op te tree.

In hoofstuk 4 (paragraaf 4.4.4) is die Ou Testamentiese begrip “volk van God”
aan die wese van kerkwees verbind. Die volk van God is veronderstel om
met hul lewenswyse aan die nasies te demonstreer wat 'n liefdevolle God se
heerskappy behels. God se liefdevolle heerskappy sluit ook die betekenis

daarvan in dat Christus die hoof van die kerk en die skepping is.

5.3.4.2 Praktyk-teoretiese perspektiewe op omgee as h verhoudingsmatige saak

Die volgende perspektiewe word gebied, naamlik:

In die vorige afdeling is beklemtoon dat dade van omgee wat prakties betoon
word, die Woordverkondiging en getuienis van gelowiges versterk. Hiermee
is die noodsaak dat die kerk, as verteenwoordiger van God in die samelewing,
'n  kommunikatiewe gemeenskap behoort te wees, benadruk. Die
kommunikasie met die samelewing geskied egter op verskillende maniere. In
hierdie onderafdeling word die kommunikasie-medium van die pastoraat in die
besonder belig. Die kommunikasiekanaal van die pastoraat hou rekening met
gespreksvoering (Tripp, 2005:10). Die noodsaak van 'n pastorale verhouding
skep ruimte vir diepgang (beklemtoning) in gespreksvoering. Die pastorale
betrokkenheid van diensknegleiers binne 'n plaaslike gemeente veronderstel
omgang en kontak langs die weg van eredienste, sosiale omgang,
huisbesoek en op ander wyses. Hierdie omgee skep uiteindelik ruimte vir 'n
dinamiese verhouding wat ontstaan tussen kerkleier en lidmaat. Die
openhartige ruimte wat ’'n pastorale verhouding skep, bied verder ruimte vir
toerusting tot 'n nuwe visie op die samelewing. Langs die weg van die
pastorale verhouding kan gelowiges se blik op die samelewing op openhartige
wyse deur middel van gesprekvoering verryk word. Gegewe die feit dat
lidmate as lede van die liggaam van Christus vir mekaar moet omgee en
mekaar as herders moet versorg en bedien, behoort 'n gesindheid van omgee
(n pastorale sensitiwiteit) vir mense in die samelewing ook te ontstaan.
Diensknegleiers behoort lidmate toe te rus in die basiese vaardighede van
gesprekvoering om sodoende mense te midde van die lewe se problematiek
te begelei. Die gesindheid van ek-gee-om-vir-jou is van kardinale belang.

Omgee behels meer as bloot net jammer-gevoelens. Ries en Hendriks
(2013:2) waarsku dat die gebrek aan ’'n gesonde funksionering tussen
betrokkenheid by sosiale uitdagings en die bevordering van effektiewe
verhoudingsbou oor kultuurgrense heen, verreikende uitdagings vir die
Christelike kerk inhou. Die kerk, as gemeenskap van gelowiges, kan nie

bekostig om nie betrokke te raak by omgeedade nie. God is immers 'n

barmhartige God wat aktief betrokke is by elke mens in die samelewing.
Barmhartigheid behels egter nie net medelye nie, maar ook aktiewe dade van
medelye.  Aktiewe medelye, soos in die geval van die barmhartige
Samaritaan, kos 'n prys, letterlik en figuurlik gesproke.

Die kerk het 'n verantwoordelikheid om deur harmonieuse verhoudings mense
se behoefte “om te behoort” te vervul. Die liggaam van Christus kan 'n veilige
plek of ruimte van genesing in die samelewing wees deur byvoorbeeld
omgeegroepe of bedieningspanne in die plaaslike gemeente. Lede deel met
mekaar hul seer, sowel as hul vreugde en ondersteun mekaar in moeilike
situasies waar elke liggaamsdeel (1Korintiérs 12) tot sy volle reg kom.

Die negatiewe uitwerking wat faktore soos werkloosheid, armoede, MIV en
gesinstraumas op mense se selfwaarde het, word onder andere deur dade
van aanvaarding aangespreek.

Trauma in die kinderjare, met gepaardgaande gevolge, kan lei tot verkeerde
keuse-uitoefening as gevolg van die gebrekkige belewing van verhoudings.
Dit is noodsaaklik dat hierdie verwoestende spiraal wat die potensiaal het om
'n destruktiewe siklus te vorm, verbreek word. Die plaaslike kerk met haar
hegte verhouding van broers en susters beskik oor organiese en kreatiewe
maniere om wel 'n bron van genesing in verhoudings te wees.

Die beginsel van die eenheid van die kerk en die eenheid van gelowiges

behoort in die toerusting van plaaslike kerke 'n belangrike rol te speel. 'n
Enkele plaaslike kerk kan nooit alleen 'n gemeenskap wen vir die koninkryk
nie, maar in die proses om oor grense te beweeg en gesamentlik uitdagings
aan te pak, kan gemeenskapsuitdagings een vir een aangespreek word deur
die universele familie van Christus (universele kerk). ’'n Praktiese voorbeeld is
waar verskillende kerke saam, as 'n span, Bybelperiodes by plaaslike skole
aanbied. Spanprojekte met 'n gesamentlike doelwit tot voordeel van die
plaaslike gemeenskap, skep nuwe moontlikhede vir vriendskappe en
bevorder die realisering van die eenheid van die liggaam van Christus. Dit
alles word egter aangespoor deur die dryfveer van omgee vir mense, juis
omdat God vir mense omgee. Deur middel van prediking, asook ander vorme
van toerusting, behoort lidmate sodanig toegerus te word dat die samelewing

nie boos is nie. Daar is 'n verskil tussen bose neigings en die mense van die

samelewing. Daarom is dit van kardinale belang dat gemeentelike toerusting
nooit die afstand tussen die kerk en die wéreld sal benadruk nie, maar wel die
roeping om kerk (liggaam) in die wéreld te wees. Die pastorale sensitiwiteit
vir die nood van die samelewing moet 'n omgee voortbring wat juis 'n verdere
dryfveer is vir lidmate om doelbewus verhoudings met mense in die
samelewing te bou. Binne die ruimte van verhoudings ontstaan 'n

openhartigheid, asook n gewilligheid om lewensvrae te kommunikeer.

5.3.5 Spiritualiteit is van kardinale belang in die transformasie-proses om

verteenwoordigers van God in die samelewing te wees

5.3.5.1 Hermeneutiese wisselwerking tussen voorafgaande hoofstukke

Indien die voorafgaande fases van die ondersoek in hermeneutiese wisselwerking

met mekaar geplaas word, kom die volgende aspekte na vore, naamlik:

In hoofstuk 2 (vraag 4) het respondente die kerk se funksie op die volgende
manier beskryf, naamlik: 51,3% beskou die kerk as ’'n hulp of
verteenwoordiger om mense te ondersteun in hul persoonlike verhouding met
God. 41,8% van die respondente het die kerk beskou as ’'n verteenwoordiger
van hoop.

Hoofstuk 2 (paragraaf 2.2.6) beklemtoon die kultuur van geweld wat reeds in
die Suid-Afrikaanse samelewing gevestig is. Voortspruitend vanuit die
uitdagings in die Suid-Afrikaanse samelewing, het 71,2% respondente (tabel
2.9) in die empiriese navorsing geantwoord dat die kerk “hoop” kan bied aan
die gemeenskap.

Die verklarende perspektiewe (hoofstuk 3, paragraaf 3.2.2.1) vanuit die
filosofie het dit beklemtoon dat deugsame waardes rekening hou met

wysheid, wat tot gevolg het dat mense gelukkig en vervuld kan lewe. ’n
Kernaspek van die mens se lewe is die rol van waarheid en begrip in die
uitoefening van keuses. Die ervaring van geluk dien weer as 'n uitvloeisel van
die regte keuses wat gemaak word (paragraaf 3.2.5).

Sosioloé (hoofstuk 3, paragraaf 3.3.6) beskryf die funksie van godsdiens as

kollektiewe oomblikke van passie. Indien 'n gemeenskap hul godsdienstige

oortuiging wil behou, moet rituele gereeld toegepas word. Die ideaal is egter
dat vanuit ervarings met Hom ’n natuurlike en morele sensitiwiteit vir ware
besorgdheid oor alle mense toenemend sal ontwikkel.

Die pinkstertradisie (hoofstuk 4, paragraaf 4.3) beskou die ervaring van die
Heilige Gees as vertrekpunt vir spiritualiteit. Deur middel van 'n intieme
verhouding en omgang met die Bybel veroorsaak hierdie ervarings dikwels
dat innerlike verandering plaasvind en dat gelowiges 'n vrymoedigheid ervaar
om binne die gemeenskap betrokke te wil raak. Dieper verhoudings wat 'n
verdiepte verhouding met God deur die kragtige werking van die Heilige Gees
insluit (as die pneumatologiese onderbou), word as 'n belangrike dryfveer in

die gewilligheid tot betrokkenheid in die gemeenskap onderskei.

5.3.5.2 Praktyk-teoretiese perspektiewe op spiritualiteit wat van kardinale belang in

die transformasie tot verteenwoordigers van God in die samelewing is

Die volgende perspektiewe word gebied, naamlik:

Spiritualiteitservarings vanuit die krag van omgang met die Woord het die
vermoé om mense se lewens en gesindhede te verander. Vanuit
spiritualiteitservarings, wat eie is aan pinksterkerke, ervaar mense die
aanraking van die Here, hetsy deur die lees van die Skrif of deur bediening
vanuit die Skrif. Praktiese voorbeelde sluit in 'n preek wat gefokus is op die
tema van vergifnis. Die uitnodiging tot bediening sal dan gefokus word op
mense wat sukkel om te vergewe. Deur middel van handoplegging word ’'n
bedieningspan gebruik om vir elkeen persoonlik te bid. Die emosionele
ervaring skep die geleentheid vir mense om God se aanraking, wat 'n
spiritualiteitservaring behels, prakties op aarde te ervaar deur sy liggaam
(ander gelowiges). Die ideaal is dat die ervaring sal lei tot die skep van nuwe
waardes wat weer tot transformasie sal lei. Indien bogenoemde lidmaat 'n
omgee-groep bywoon, het die leier van die omgee-groep die
verantwoordelikheid om hom of haar toe te rus vir verdere belewing van
dissipelskap. Gevolglik word mense rigtinggewend deur die Gees begelei na

'n Skrifgefundeerde lewenswyse.

Spiritualiteitservarings skep die geleentheid vir mense om die werking van
God prakties te sien en te beleef. Gevalle waar mense byvoorbeeld in
verslawing vasgevang is of waar trauma bitterheid veroorsaak het, skep
ideale geleenthede om deur spiritualiteitservarings God in aksie waar te
neem. n Radikale ommekeer in mense se lewens bring 'n kettingreaksie voort
deurdat die herkenning hiervan funksioneel is in die verandering van
gesindhede. Herkenning kan sodoende van groot waarde wees om God se
groot dade van die verlede ook in die hede as realiteit te ervaar.

Die begeleiding van spiritualiteitservarings deur diensknegleiers, wat beskryf
kan word as 'n kollektiewe oomblik van passie en as ’'n ruimte waar mense in
'n etos van omgee saamgevoeg word, is iets wat met groot
verantwoordelikheid moet geskied. Soos wat mense God se aanraking
ervaar, ontstaan daar by gelowiges vanuit 'n pinksteragtergrond opnuut weer
'n dors na meer soortgelyke ervarings. Kerkleiers is verantwoordelik om
lidmate na volwassenheid te begelei. Dit sluit in 'n transformasie na die
vrugte van die Gees (Galasiérs 5:22). Spiritualiteitservarings skep sodoende
die ruimte waar God se Woord bedien kan word. Groter betrokkenheid by die
gemeenskap om sodoende te beleef wat die krag van 'n deurleefde
verhouding met God behels, open deure tot gelowiges se deelname aan God
se sending hier op aarde. Deur omgee en verhoudingsmatige bemoeienis
met die gemeenskap, behoort die fokus daarop te val dat God die eer moet
ontvang. Juis daarom is 'n verdiepte verhouding met God van groot belang
om by ander mense die verlange na 'n soortgelyke diep verhouding met God

te skep.

5.3.6 Wysheid word bedien waar etiese norme geleef en verkondig word

5.3.6.1 Hermeneutiese wisselwerking tussen voorafgaande hoofstukke

Indien die voorafgaande fases van die ondersoek in hermeneutiese wisselwerking

met mekaar geplaas word, kom die volgende aspekte na vore, naamlik:

In hoofstuk 2 is aangetoon dat die Suid-Afrikaanse samelewing moontlik
verkeerdelik 'n kollektiewe gewete van geweld gevorm het. Indien daar egter

oor die empiriese ondersoek besin word, kan afgelei word dat die kollektiewe
gewete van Suid-Afrikaners gevolglik die onus op die kerk plaas om
verandering te help bewerkstellig. Kerklidmate en gemeenskapslede se
sienings en gesindhede rakende die rol van die kerk in die plaaslike
gemeenskap behels dat 64,2% van die respondente glo dat die kerk Bybelse
norme en waardes aan die gemeenskap behoort te verkondig.

In hoofstuk 3 (paragraaf 3.2.3) is tot die gevolgtrekking gekom dat fronesis 'n
noodsaaklikheid is in die aanspreek van gemeenskapsuitdagings.

Die rol wat waarheid en begrip speel tydens die keusemakingsproses
(hoofstuk 3) en die ervaring van geluk as 'n gevolg van die regte keuses, is
van belang. Die gebrek aan waarheid en insig (fronesis) het noodwendige
gevolge vir die keuses wat mense maak en beinvioed ook hul optrede in die
gemeenskap.

Die noodsaak dat etiek 'n bousteen van die samelewing moet word, is vanuit
verskillende kringe benadruk (Kruger, 2016:1; Hindson & Caner, 2008:197;
Vorster, 2004:1). Die grootste knelpunt in die komplekse uitdaging van die
Suid-Afrikaanse samelewing en die taak van die plaaslike kerk as
gemeenskap van gelowiges hierin, behels die vestiging van nuwe waardes.
Sosioloé sluit by filosowe aan (hoofstuk 3) dat nuwe denke in die bepaling van
gemeenskaplike waardes en norme benodig word. Gemeenskaplike
ervarings en herinneringe kan as katalisators dien vir die moontlikheid van
nuwe menslike optrede. Moraliteit word egter steeds nou aan godsdiens
verbind.

In hoofstuk 4 is die aandag op normatiewe wyse gefokus op die vestiging van
God se koninkryk (Kolossense 3:23) op aarde. Die mens is geskape as God
se ewebeeld en as sy ambassadeur om heerskappy op die aarde toe te pas.
God het aan die mens outoriteit en opdrag gegee om die aarde te bewerk en
te bewaak. In die uitvoering van God se opdrag verkry die mens waarde en
betekenis. Die mens se werk op aarde is ook deel van aanbidding en
verering van Hom en in die proses word God se eer beskerm.
Ongehoorsaamheid het egter die mens van God se skeppingsdoel beroof.
Elke gelowige, as deel van die liggaam van Christus, het 'n rol te speel in die

uitleef van God se skeppingsdoel. Die gawe bring egter ook 'n opgawe voort.

God gee die reg, maar eis dus dat daar in gehoorsaamheid hiervolgens geleef
word.

Etiese norme in die Suid-Afrikaanse samelewing is broodnodig. Die kerk
word uitgedaag om op hoogte te bly van die uitdagings in die gemeenskap,

asook die veranderende godsdienstige behoeftes wat hiermee saamgaan.

5.3.6.2 Praktyk-teoretiese perspektiewe op die bediening van wysheid deur

aksentuering dat etiese norme geleef en verkondig moet word

Die volgende perspektiewe word gebied, naamlik:

Etiese norme word benodig as noodsaaklike verwysingsraamwerk in die
aanspreek en die vertolking van gemeenskapsuitdagings. Dit is belangrik dat
die liggaamsleiers/diensknegleiers in die kerk kennis inwin rakende
gemeenskapsuitdagings. Relevante onderwerpe sluit onder andere seksuele
keuses en die gevolge van verkeerde keuses in. Die gevolge van verkeerde
keuses raak nie net 'n individu nie, maar ook 'n kerk en 'n gemeenskap, soos
in die geval van MIV. Die kerk, as gemeenskap van gelowiges, benodig
wysheid in die aanspreek van die gevolge van verkeerde seksuele keuses,
soos saambly, buite-egtelike babas, vaderlose kinders, aborsies, buite-
egtelike verhoudings, geslagsiektes en ongeskoolde moeders, om net ’'n paar
te noem. In die geval van ongeskoolde moeders en vaderlose kinders word
dit 'n gemeenskapsprobleem. Kinders het 'n behoefte aan vaders.

Ouers van tieners benodig wyse begeleiding in ouerskapstoerusting. Die kerk
is geroep om haar bronne en gawes aan te wend, soos byvoorbeeld
afgetrede onderwysers wat relevante opleiding kan aanbied en ouer mense
wat jong paartjies kan bystaan en selfs liefdevolle man-en-vrouwees
verhoudings prakties modelleer.

Predikers benodig wysheid (fronesis) in kreatiewe prediking. Die gebruik van
media, soos byvoorbeeld video’s en Powerpoint-aanbiedings, is die taal wat
die jonger generasie goed begryp. Die kreatiewe aanwending hiervan sonder
om die fokus van die prediking te verloor, skep 'n kreatiewe uitdaging aan
predikers. Die uitdaging ten opsigte van wysheid behels om die hoorders se

voor- en afkeure goed te verstaan en daarvolgens aktuele prediking te lewer,

sonder dat die kommunikatiewe driehoek waarvan Brueggeman (1990:239-
240) melding gemaak het, skeeftrek. Die Bybel, die prediker en die hoorders
moet op n organiese wyse in natuurlike wisselwerking teenoor mekaar staan.

Praktiese voorbeelde waar die prediker deeglike kennis van die hoorders kan
verkry, behels toerustingsgeleenthede waar geluister word na behoeftes,
maar ook begeleiding in aspekte soos byvoorbeeld rentmeesterskap in
finansies, gesonde gesinne en innerlike genesing plaasvind. Hierdie
kursusse kan bydra tot die ontwikkeling van mense se begrip en die
toepassing van regte keuses in die proses van 'n goeie lewe. Nuwe waardes
en norme bring oplossings vir uitdagings in die gemeenskap soos
byvoorbeeld ongelykheid, begrip vir armoede, verslawing, die jeugkultuur,
verskillende rasse se kulture, vroulike besnydenis, geslagsgeweld,
ensovoorts.

Die vestiging van God se koninkryk met God se waardes behels dat die mens
se soeke na betekenis en identiteit aangespreek word in die vestiging van
koninkrykswaardes en norme. Waarheid en insig help mense om regte
keuses te maak en die Bybel as bron van moraliteit gee waarheid en insig.
Die kerkleier, as begeleier en toeruster, het die verantwoordelikheid om
gemeenskapsprobleme vanuit Skrifbeginsels na te vors, aan te spreek en
relevante opleiding hieroor te gee.

Wysheid en begrip kan weekliks by omgeegroepe verkry word.
Samelewingsprobleme kan daar bespreek word en praktiese oplossings en
aksieplanne om God se waardes te vestig, kan op hierdie manier vasgestel
word.

Wysheid word benodig in die hantering van geweld. Vanuit paragraaf 2.2.6
(hoofstuk 2) het dit geblyk dat 'n siklus van geweld reeds in die Suid-
Afrikaanse samelewing gevestig is. Dit beteken dat die kerk ook deur die
kultuur van geweld geraak word. Hierdie kosmologiese probleem kan
aangespreek word vanuit 'n respek vir God as Skepper van die mens en sy
skeppingsdoel vir die mens op aarde. Die misbruik van alkohol is 'n verdere
aspek waaroor toerusting behoort te geskied. Die kerk kan vanuit
omgeegroepe aan jongmense modelleer hoe om sosiaal te verkeer sonder

die misbruik van alkohol. Die pyn wat voortspruit uit geweld kan deur

omgeegroepe en berading aangespreek word en as stimulus dien vir die skep
van nuwe waardes. Die moontlikheid om meer persone op te lei om berading
te kan doen, behoort in plaaslike gemeentes ondersoek te word. Gawes
binne die plaaslike gemeente kan sodoende op konstruktiewe wyse ontsluit
word.

Wysheid word benodig in die aanspreek van korrupsie (paragraaf 2.2.4), veral
deur middel van prediking. Vanuit prediking, asook gesprekke na afloop
daarvan, kan diepgaande nadenke in selgroepe en omgeegroepe gestimuleer
word sodat gelowiges kan besef dat daar nie oor korrupsie geswyg durf word
nie.

God se verteenwoordigers (sy liggaam) het 'n groot verantwoordelikheid in die
gee van raad in komplekse situasies in die Suid-Afrikaanse samelewing.
Wysheid, as integrale en diepgaande kennis van God se wil vir elke mens op
aarde, word daarom benodig. Indien mense deur geweld geraak word, soos
byvoorbeeld verkragting, het God se ambassadeurs 'n verantwoordelikheid
om hulle te begelei in die hantering daarvan, asook in die vestiging van die

regte lewenswyses by oortreders.

5.3.7 Kerkleiers het 'n taak ten opsigte van modellering hoe om

verteenwoordigers van God in die samelewing te wees

5.3.7.1 Hermeneutiese wisselwerking tussen voorafgaande hoofstukke

Indien die voorafgaande fases van die ondersoek in hermeneutiese wisselwerking

met mekaar geplaas word, kom die volgende aspekte na vore, naamlik:

In hoofstuk 2 (deskriptiewe navorsing) is aangetoon dat kerkleiers die
potensiaal het om doeltreffende verteenwoordigers van God se koninkryk in
die plaaslike gemeenskap te wees as hulle die plaaslike kerk se bronne tot
voordeel van die gemeenskap aanwend.

Kerklidmate en gemeenskapslede se sienings rakende die rol van die kerk in
die plaaslike gemeenskap is vanuit empiriese navorsing (hoofstuk 2)

vasgestel naamlik:

o Hoe meer betrokke mense by die kerk is, hoe meer glo hulle dat leiers
wat gemeenskapsgefokus is die kerk se doeltreffendheid in die
gemeenskap kan bevoordeel.

o Verder is bevind dat hoe meer die Kkerkleier spanwerk en
gemeenskapsbetrokkenheid inisieer, hoe meer word mense bewus van
die kerk se bydrae tot transformasie.

Om effektief in die samelewing te funksioneer, is op voetspoor van die
empiriese navorsing in hoofstuk 2 (vraag 4) vasgestel dat die kerkleier ingelig
moet wees oor die relevante strukture, wette en beleide van die samelewing.
Deur die empiriese navorsing in hoofstuk 2 (vraag 6) is vasgestel dat
kerkleiers 'n belangrike rol in die gemeenskap kan speel indien:

o hulle 'n lewe van integriteit lei;

o hulle spanwerk inisieer vir gemeenskapstransformasie; en

o hulle visie het en leiding tot betrokkenheid gee.

In hoofstuk 3 is moraliteit aan godsdiens verbind by wyse van 'n verklarende
studie. Indien daar oor die sosiologiese beginsel van 'n heilige voorwerp as
sentrale punt van invloed besin word, word die onus op die kerk of kerkleier
geplaas om verandering te help teweegbring. Die Suid-Afrikaanse
samelewing verwag dat die godsdienstige verteenwoordiger leiding gee in
prosesse om sosiale wonde, opgedoen deur geweld, die verbrokkeling van
die gesin, korrupsie, werkloosheid, MIV en armoede, aktief te help genees en
herstel. Daar word egter ook verwag dat lidmate bygestaan en gewys word
hoe om die uitdagings in die plaaslike gemeenskap aan te spreek (hoofstuk
2).

Vanuit die normatiewe hoofstuk 4 (paragraaf 4.6.2) roep God mense met die
gawe van leierskap om met 'n Jesus-gesindheid in diensknegleierskap te lei.
Diensknegleierskap begin by gehoorsaamheid aan die roeping van die Vader,
sowel as ’'n waak oor die roeping waarin mense aangestel is.
Diensknegleierskap is sydelingse leierskap, eerder as leierskap van bo. Dit
behels leierskap wat dien in plaas van heers. Die leier moet leiding neem om
die koers en bestemming te bepaal, maar ook dien deur ander toe te rus, te

bemagtig en te ondersteun ter uitvoering van die visie.

Vanuit die normatiewe hoofstuk 4, na die voorbeeld van Moses, |1é die

dinamika van leierskap in delegering en bemagtiging van verdere leierskap.

5.3.7.2 Praktyk-teoretiese perspektiewe op kerkleiers se taak ten opsigte van

modellering van hoe om verteenwoordigers van God in die samelewing te wees

In diensknegleierskap word daar gemodelleer deur te dien. Gevolglik word
mense toegerus, bemagtig en ondersteun tot die opneem van meer
verantwoordelikheid in die gesamentlike uitvoering van die visie. Kerkleiers
se betrokkenheid by gebeure in die gemeenskap motiveer en modelleer aan
mense betrokkenheid, wat kan lei tot transformasie van die gemeenskap. Die
kerk behoort deel te wees van 'n gemeenskap (communitas) waarin almal
saamwerk om uitdagings te oorwin (paragraaf 1.3.1).

'n Voorbeeld van ’'n proses van modellering is waar die kerkleier 'n rol speel
en as katalisastor in die aanspreek van gemeenskapuitdagings (“community
dialogues”) dien. Gemeenskapsuitdagings bestaan egter ook uit verskillende
faktore wat 'n rol speel waarvan die lede van die kerk (lidmate) nie altyd
bewus is nie. Die kerkleier kan 'n byeenkoms reél waar kerkleiers en
rolspelers vanuit die gemeenskap saam besin oor kernprobleme in die
plaaslike gemeenskap en die planne van aksie rondom die uitdagings.
Sprekers van byvoorbeeld maatskaplike dienste en die polisie kan genooi
word om leiers in te lig oor sekere gemeenskapsbehoeftes en om
behoeftebepalings te doen. Die probleem kan verder met die res van die
kerklidmate gedeel word. Sprekers vanuit verskillende organisasies in die
“‘probleemveld” bied die potensiaal om verdere vennootskappe te vorm.
Hierdie sprekers gee leiers ook verdere geleentheid om genoegsame kennis
in te win. Meer insig rondom die dinamika van die probleem en meer
rolspelers vergemaklik planne van aksie tot aanspreek van die probleem.
Maandelikse kleingroepsessies vir terugvoering, opleiding en besprekings kan
gehou word. Hierdie spanwerk kan tot transformasie lei, asook aan die
gemeenskap toon dat God waarlik omgee. Mense ervaar gevolglik HOOP.
Leierskap het sy eie uitdagings en daarom het Kkerkleiers ’n

verantwoordelikheid om kursusse by te woon om hulself toe te rus en op

hoogte te bly van die nuutste leierskapsbeginsels. Die beginsel van
selfvoeding wat lei tot gemeentevoeding en oorloop in gemeenskapsvoeding
kan as 'n handige merker dien. In hierdie studie is dit ten doel gestel om aan
te toon dat leiers se gesindheid ten opsigte van die samelewing eers moet
verander. Diensknegleiers behoort op grond van 'n nuwe gesindheid ten
opsigte van omgee vir die gemeenskap, gemeentes toe te rus sodat 'n nuwe
visie op gemeenskapsuitdagings kan plaasvind. Die regte leierskapstyl
behoort een te wees waarin leiding deur middel van eie betrokkenheid
geskied. Verder sou diensknegleierskap inhou dat die krag van gawes binne
'n plaaslike kerk, asook hulpbronne binne die gemeenskap, ontgin moet word.
Diensknegleiers behoort in hul opleiding, toerusting en in die uitoefening van
hul dienswerk gereeld te besin oor die unieke uitdagings van die kerk as
verteenwoordiger van God in die samelewing.

e Vanuit die studie het dit dus geblyk dat 'n omgee vir die gemeenskap in elk
geval meer is as om 'n klompie dinge en projekte aan te pak. Om God se
verteenwoordiger in die samelewing te wees, is nie opsioneel nie. Juis
daarom behoort diensknegleiers doelgerig en planmatig betrokke te wees in
die toerusting van die plaaslike gemeenskap om daadwerklik uit te reik na
mense in die omgewing. Die nood van die samelewing word nie alleen deur
middel van kragtige prediking en getuienisse aangespreek nie, maar veral
deur die kommunikasie wat deur verhoudingsbou geskied. Juis in hierdie
opsig blyk die onskatbare waarde van die pastoraat verder ongin te word.
Aspekte soos herderlike versorging langs die weg van huisbesoeke,
selgroepe, persoonlike besoeke en die bereidwilligheid om na ander mense
se verhale te luister, kan kragtige instrumente word waardeur gelowiges
toegerus kan word tot 'n hernieude verbintenis ten opsigte van die

gemeenskap.

5.4 Die beoordeling van die House of Hope-model in die Goudveld (Welkom)

aan die hand van bogenoemde sewe perspektiewe

Die House of Hope-model (soos in paragraaf 1.3 verduidelik) word nou beoordeel
aan die hand van die sewe praktyk-teoretiese perspektiewe op die kerk as

verteenwoordiger van God in die plaaslike gemeenskap, naamlik:

5.4.1 Identiteit veronderstel pastorale besorgheid

Pastorale besorgdheid in die program sentreer rondom die welvaart van wees- of
kwesbare kinders. Tydens die proses van versorging van “verlate” babas het die
projek egter so gegroei dat die program nou fokus op die transformering van die

plaaslike gemeenskap.

Verskillende kerklike liggame, sowel as verskillende liggaamslede se betrokkenheid
word egter benodig tot groter effektiwiteit in pastorale besorgdheid tot voordeel van
die gemeenskap en die plaaslike kerke. Potensiéle dinamiese projekte, wat vir
House of Hope nog ’'n nuwe veld is, is Communty Dialogues en Child Care Forums
wat behels dat groepe gestig en bemagtig word in die aanspreek van die plaaslike
gemeenskap se probleme, sowel as die byeenkoms van kerke en organisasies wat

met kinders werk.

Oplossings gaan nie slegs deur kerkstrukture verkry word nie. Suid-Afrika se
statistieke bewys egter dat die grootste deel van die gemeenskap gelowiges is.
Gevolglik 1é die dinamika dan juis daarin om strategieé te verkry deur middel van
tafelbesprekings en die gevolglike loods van aksieplanne na die besprekings. Kerke,
regeringskanale en bestaande organisasies kan gesamentlik met groter effektiwiteit
gemeenskapsuitdagings soos misdaad, geweld, korrupsie en verkragtings
aanspreek — die bindende faktor is almal se omgee vir die gemeenskap. Hierdie
strategieé gee vir kerke 'n platform om deel te raak van die dinamika van 'n span
rolspelers wat almal een fokus het, naamlik die transformasie van die gemeenskap.
Hope Support en Hope Life vorm weeklikse koinonia-groepe. Die programme is
gefokus op gesinne in moeilike situasies. Verslawing, verkragting en ander traumas

raak die hele gesin.

Die probleme in die gemeenskap, soos armoede, werkloosheid, MIV, gesinsgeweld,
ensovoorts is te oorweldigend vir House of Hope. Die uitdaging vir hierdie projek
wat hier bespreek word, is om meer gelowiges betrokke te kry om vanuit hul
besorgdheid en omgee mense by te staan. Meer mense moet die geleentheid
gebied word om narratiewe te vertel en aan te hoor. Kerkleiers wat dien as
katalisators van hul gemeentelike bronne se “inkoop” hiertoe word egter benodig vir
groter effektiwiteit. Indien meer plaaslike kerke van verskillende denominasies meer
betrokke hierby kan raak, behoort gesindhede oor die kerk, as liggaam van Christus
wat as eenheid funksioneer, sterker te spreek. Kerklidmate, sowel as
gemeenskapslede, het ’'n verwagting dat die kerk betrokke sal raak as ’'n
leergemeenskap en dat lidmate begelei en toegerus sal word tot
gemeenskapsbetrokkenheid.

5.4.2 Roeping bring verantwoordelikheid voort

Sedert die ontstaan van die projek is vanuit die beginsels van Jakobus 1:27, naamlik
dat die versorging van wese die roeping van die kerk is, opgetree. Met die aanvang
van die projek 12 jaar gelede, het die plaaslike koerante in Welkom op weeklikse
basis verhale van verlate babas vertel. Dit dien as goeie illustrasie van hoe die

media funksioneel kan wees in die vertel van narratiewe.

In Welkom is bogenoemde inisiatief steeds die enigste babahuis wat 24 uur
beskikbaar is vir die versorging van babas wat as gevolg van 'n krisis hulp en
aandag benodig. Die polisie en persone vanuit die gemeenskap bring babas wat
verlate gelaat is na veiligheid sodat maatskaplike werkers betrokke kan raak tydens
kantoorure. Naweke en na-ure is gevolglik die tye wat die onus op kerke en
gelowiges rus om betrokke te raak. Die vraag is egter: Hoe kan groter bewusmaking
geskied sodat gelowiges en kerke uit hul “menslike grotte” kom en dinamies

betrokke raak?

Een so 'n voorbeeld is die aanspreek, sowel as bemagtiging, van dogters wat
leuenagtige aborsieplakkate glo. Plakkate met leuenboodskappe soos “quick,

painfree abortions” word orals opgeplak. In ’'n krisis, soos 'n onbeplande

swangerskap, lyk dit of 'n pil van 'n handelaar 'n vinnige oplossing kan wees. Die
hartseer aborsieverhale vertel egter 'n ander storie. Aborsies en die versorging van
babas vanuit mislukte aborsies is een van die projekte van House of Hope. Hierdie
program bied 'n verdere geleentheid vir kerke tot betrokkenheid in woord, sowel as
in daad. Die “verlate babas-projek” het die potensiaal om bedieningsgeleenthede te
ontsluit wat ruimte bied vir praktiese dienswerk (diakonia) deur middel van die

versorging van babas.

'n Verdere terrein van dienswerk wat ontsluit word, is jeugbediening. Die kerk, as
leergemeenskap, het die kapasiteit om die sjalom van die plaaslike gemeenskap te
herstel in die aanspreek van die jeug se identiteit in Christus en kan sodoende
aspekte soos seksuele reinheid en verantwoordelike lewenskeuses benadruk.
Dienswerkers word benodig om meisies en jongmans by elke skool en kerk in te lig.
Onderwerpe soos seksuele verhoudings, swangerskap, aborsie en die gevolge van
verkeerde keuses en heling is onderwerpe wat aangespreek kan word. Die ouer, as
die vernaamste opvoeder van kinders in seksualiteit, is weer 'n afdeling op sy eie in
die behoefte vir onderrigprogramme. Ouers is nie ingelig nie, voel soms ongemaklik
om seksualiteit met hul eie kinders te bespreek of besef in sommige gevalle self nie
waartoe hul kinders se verhoudings lei nie; 'n geval van liefde is blind. Spesiale

ouer-bemagtigingsprogramme word benodig vir ouers om hul eie kinders te onderrig.

Die uitdaging van House of Hope is om plaaslike kerke te motiveer om nie net met
vinnige besoeke betrokke te wees nie, maar om vir langer tydperke van byvoorbeeld
'n jaar in 'n spesifieke program “in te koop”. Kerke het die potensiaal om ’'n span in
'n spesifieke program betrokke te kry. Hierdie programme kan spesifieke doelwitte
insluit, soos byvoorbeeld skoolspanne, die werwing van pleegouers en die
beskikbaarstelling van vrywilligers. Die kerk kan sulke aksies mobiliseer as deel van

haar roeping in die versorging van die liggaam.

5.4.3 Dade van omgee komplementeer Woordbediening

Dade van omgee versterk die boodskap van die plaaslike kerk. Aktiewe

betrokkenheid in gemeenskapsuitdagings leer gelowiges om 'n geoefende oog te

ontwikkel vir die nood van mense om hulle. Hierdie optredes van gelowiges open

die hart en ore van mense in die samelewing om te luister na hul boodskap.

Indien House of Hope plaaslike kerke kan bemagtig in die aanspreek van behoeftes
soos met die verskaffing van inligting oor byvoorbeeld MIV en seksueel
oordraagbare siektes, kan kerke meer effektief met Woordbediening wees. Vanuit
omgeedade in byvoorbeeld 'n krisisswangerskap kan daar bewusmaking geskied,
sowel as oordrag van kennis en begrip vir die desperate situasies van moeders wat
pasgebore babas in hospitale los. Lidmate se betrokkenheid kan natuurlike liefde
ontwikkel en ’'n gevolglike begeerte om goed te doen aan babas wat verlate is. ’'n
Vrywilliger se betrokkenheid en liefde vir 'n spesifieke baba kan selfs daartoe lei dat

rassegrense oorkruis word om ’'n baba aan te neem.

Die projek gee geleentheid vir mense om goed te doen. Die program se omgeedade
behels ook die verjaarsdae van die 18 kinders in drie afsonderlike pleeghuise. Tans
neem drie kerke verantwoordelikheid vir die verjaarsdae van elke huis se kinders.
Uitdagings sluit egter in hul kognitiewe en skolastiese agterstand, hul emosionele
behoeftes, sowel as die verwerking van hul eie traumas, veral in hul tienerfases.
Kerklike betrokkenheid by tieners is ’'n reuse uitdaging. Kleuters is maklik
beminbaar, maar tieners, wat juis die grootste sorg benodig, ontvang minder

omgeedade van besoekers.

Voortdurende bewusmakingsprogramme is nodig om nuwe vrywilligers te werf.
Daar word altyd “hande” benodig by enige versorgingshuis. Vrywilligers kom en
gaan, so ook kerke. Kerke en gelowiges wat passievol “inkoop” en deur middel van

omgeedade deel raak van oplossings in die plaaslike gemeenskap is nodig.

5.4.4 Omgee is verhoudingsmatig

Omgee is verhoudingsmatig en daarom kan met reg verklaar word dat
gemeenskapsuitdagings slegs effektief aangespreek kan word deur spanwerk.
Spanwerk in kerke blyk egter vanuit die ervaring van die House of Hope-program ’'n

groot uitdaging te wees. Lidmate raak maklik betrokke, maar in meeste gevalle nie

as verteenwoordigend van hul kerk nie. Die neiging wat vanuit die projek
waargeneem word, is dat meeste kerke net 'n vinnige bydrae wil gee (soms
tweedehandse klere) en fotos neem en dat die kerkleier, as katalisator, se
goedkeuring en motivering benodig word voor sy of haar gemeente regtig betrokke

raak.

Hierdie program kan n voorbeeld van samewerking tussen verskillende kerklike
groeperinge of denominasies, besighede, staatsdepartemente en die gemeenskap
wees. Omgee en verhouding maak dat invioedsfere, wat soos twee pole
normaalweg nie sou kon saamwerk nie, wel kan saamwerk omdat hulle vir kinders
omgee. Soos in Jesus se voorbeeld kan brle gebou en 'n openheid geskep word vir
die draers van die evangelie. Mense verlang na 'n beter gemeenskap en slegs
spanwerk kan dit bewerkstellig. Kerke het ’n uitdaging om as toonaangewers
eenheid aan die gemeenskap te demonstreer. Gemeenskaplike projekte in die
plaaslike gemeenskap is ideale geleenthede tot voordeel van almal in die
gemeenskap.

5.4.5 Spiritualiteit is instrumenteel in transformasie

Die transformasie van die plaaslike gemeenskap benodig dat alle gelowiges by
alledaagse uitdagings betrokke raak. Elke plaaslike kerk in elke plaaslike
gemeenskap het die verantwoordelikheid tot die verkryging van die sjalom van die
gemeenskap. Uitdagings wat Hope Life en Hope Support raak, is “verlate babas” en
“selfmoorde” wat maandelikse gebeure in die plaaslike koerante is. Die gereelde
koerantartikels van babas wat in asblikke ontdek word, toon aan dat daar nog nie
genoeg bewusmaking gedoen is nie. Ten spyte van soveel uitreikprogramme is dit

nog steeds 'n algemene verskynsel.

Hope Life is 'n program wat veral vrouens bystaan in verkragting, in krisis-
swangerskappe, asook in die herstel van verkeerde keuses gemaak vanuit
krisissituasies soos byvoorbeeld met swangerskap. Die program het die
bemagtiging van veral vrouens en meisies ten doel. Geleenthede word ook geskep

vir begeleiding na 'n nuwe begin en vrymaak van skuld en oordeel.

Net so is Hope Support se impak 'n druppel in die emmer in die verwoestende
uitwerking van dwelms op gemeenskapslede. Gesinne word verwoes en daar is 'n
uitroep dat kerke hande vat tot bemagtiging van meer gelowiges, eerstens in die
identifisering van verslawing en tweedens om saam die euwel aan te pak tot die
sjalom van plaaslike gemeenskappe. Alkoholmisbruik, wat ook onder die jeug een
van die grootste oorsake is van die stygende MIV-statistieke in Suid-Afrika, is 'n

verslawing wat menige huisgesin en kinders van geluk beroof.

'n Beradingskantoor is ’'n ideale voertuig om as God se ambassadeur mense te
begelei na oorwinning, vrymaking en ’'n intieme verhouding met God.
Hartseerverhale is al aangehoor en wat veral ontstellend is, is dat in die geval van
byvoorbeeld aborsies, meisies — in meeste gevalle Christene — huilend vertel dat
hulle nie met iemand by hul eie kerk kan praat nie. Die kerk, met die
evangelieboodskap van Christus, moet juis die plek van hoop wees. Indien elke kerk
as so 'n “ligbaken” aktief betrokke is by die uitdagings van die mense in hul plaaslike
gemeenskap, ongeag denominasie, kan die gelowiges menige persoon hoop gee en

as sout menige wonde tot genesing bedien.

5.4.6 Wysheid word bedien waar etiese norme geleef en verkondig word

In die House of Hope-projek is waargeneem dat die uitmuntende spesialiteite van 'n
verskeidenheid Christelike leiers meer wysheid, groter effektiwiteit en beter etiese
norme bied. Wysheid word toegepas deur die interkerklike bestuursraad wat
samewerking tussen kerke verbeter in die toepassing van integriteit en

deursigtigheid van inligting.

Daar is egter nog steeds die uitdaging om bestuursraadslede se kerke betrokke te
kry. In baie gevalle is bestuursraadslede glad nie betrokke by hul plaaslike
kerkprogramme nie. Die gemeenskap wil integriteit in 'n projek sien en gevolglik

speel bestuursraadslede 'n baie belangrike rol in die vervulling daarvan.

Praktiese riglyne om wysheid te verkry in besluitneming by House of Hope behels:*

Die projek se Christelike leiers word by vergaderings genomineer, en daar
word gefokus op mense van integriteit, mense wat passievol is oor die
transformasie van die gemeenskap en bekend is daarvoor dat hulle “doeners”
is.

Lede se verantwoordelikheid is om oop te wees vir uiteenlopende
sienswyses, sonder reaksionére optredes.

Lede is verantwoordelik “to keep the main thing, the main thing”.

Die program-direkteur se verantwoordelikheid behels om te kan organiseer en
gefokus te bly, ongeag teenstand. Samewerking van lede vanuit verskillende
denominasies word verseker deur dogmatiese verskille, asook eie belange,
op die agtergrond te skuif tot voordeel van die gemeenskap. Die konstitusie
en doelwitte van die program skep riglyne vir optredes. Wysheid word
toegepas in die leef van etiese norme deurdat die organiserende bestuur
tweeweekliks, en die direksie kwartaalliks, vergader. Die twee bestuursrade
maak seker dat die program voldoen aan al die vereistes vir niewinsgewende
organisasies, maatskaplike dienste, SAID*, The Kings Commission en The
Independant Code, om ’'n paar te noem. House of Hope se uitdaging is egter
om hierdie bekwame mans en vrouens se ondervinding vanuit die projek na
hul eie plaaslike kerke te rig. Dit lyk of kerke wat in die gemeenskap betrokke
is, projekte stig, maar hulle dra geen kennis ten opsigte van bogenoemde
vereistes vir niewinsgewende organisasies nie. Onvoldoende kennis beroof
kerke gevolglik van nodige fondse waarvoor hulle kan aansoek doen. House
of Hope het die nodige kennis ingewin deur werkswinkels en blootstelling aan

verdere bronne.

5.4.7 Kerkleiers het ’n taak ten opsigte van modellering

Kerkleiers se taak ten opsigte van modellering is ’n terrein wat nog baie ontgin kan

word vanuit die program. Dit blyk dat kerkleiers in meeste gevalle nie betrokke is by

gemeenskapsprojekte op grondvlak nie; lidmate is eerder betrokke. House of Hope

30 Die voorsitter van die House of Hope-direksie, Gerda Janse van Rensburg, het van die riglyne
verskaf.
¥ Suid-Afrikaanse Inkomstediens

se direksievoorsitter en die program-direkteur (kerkleier) werk as ’'n eenheid,

alhoewel hulle vanuit verskillende dogmatiese kerklike agtergronde kom.

Die volgende belangrike punte is neergelé as 'n noodsaaklikheid vir kerkleiers ten
opsigte van modellering:

e Dat hulle regtig sal omgee en mense sal liefhé;

e opreg en toegewyd sal wees;

e Bybelse waardes sal leef en toepas;

e deursettingsvermoé sal toepas; en

e voltooi wat begin word.

Lidmate wil betrokke wees en kerkleiers kan ’n groot rol speel as brugbouers. Hulle
sal gevolglik tevrede lidmate hé wat geestelik groei en namens die gemeente

verhoudings in die plaaslike gemeenskap bou.

5.5 Gevolgtrekking

Hierdie hoofstuk is aangepak met die doel om die vraag: Hoe behoort ons te
reageer? te beantwoord. ’'n Verdere doel van hierdie hoofstuk was om verandering
of vernuwing te help bewerkstellig, asook om te bepaal hoedanig daar in
problematiese situasies opgetree kan word. Die volgende gevolgtrekkings word nou

gebied, naamlik:

e Die liggaam van Christus, as identiteit, veronderstel pastorale besorgdheid.
Pastorale besorgdheid vereis dat gelowiges uit “menslike grotte” kom, bewus
word van die gemeenskap se probleme en empatie en begrip vir mense
ontwikkel.

e Plaaslike gemeentes se versorgingstaak behels om betrokke te raak by
mense se nood vanuit pastorale bemoeienis; dit sluit in respek en eerbied vir
die kwaliteit van menslike lewe

e Die kerkleier in plaaslike gemeentes is verantwoordelik om lidmate te begelei

in die gebruik van hul gawes tot groei na volwassenheid van die hele liggaam.

Die kerk, as liggaam van Christus, se betrokkenheid in die samelewing behels
dat sy steeds getrou bly aan haar eie identiteit en deur getuienis en dienswerk
diensbaar sal wees as 'n instrument in die koms van God se koninkryk.

God se koninkryk vereis dat gelowiges se optrede in die gemeenskap daarop
gerig moet wees om God se koninkryk te laat kom. Die mens is geskape as
sy ambassadeurs op aarde. In die uitleef van God se roeping behoort lidmate
se alledaagse optredes koninkrykswaardes te weerspieél. Die werksplek is
gevolglik 'n reuse invloedsfeer vir die vestiging van sy koninkrykswaardes.

Die vestiging van koninkrykswaardes bring die verantwoordelikheid mee dat
die liturgie van die erediens voortgesit moet word in die liturgie van die lewe.
Die luister na die Woord, sowel as sigbare deelname tot verbetering van die
omstandighede waarbinne mense in die plaaslike gemeenskap leef, benodig
'n verbintenis met mekaar. Sodoende verkry die roeping van die kerk om as
verteenwoordiger van God in die samelewing op te tree, 'n bepaalde liturgies-
pastorale aksent. In ander woorde, dit kom daarop neer dat die diens van
gelowiges in 'n pastorale gesindheid sal geskied.

Hierdie liturgies-pastorale verbintenis word verder omlyn in die roeping van
die kerk om soos sout en lig op te tree as verteenwoordiger (rentmeester) van
God in die samelewing. Gelowiges behoort die omgewing waarin hulle leef,
woon en werk te verryk deur hul identiteit getrou uit te leef.
Verteenwoordigers van God in die samelewing bring nuwe perspektiewe van
lig en sout (smaak) na hul omgewing. Soos sout smaak gee aan kos, moet
gelowiges smaak gee aan hul omgewing, en soos lig duisternis verdryf, moet
gelowiges hoop gee.

Die mense van die samelewing wat die omgee en uitreik ervaar as God wat
omgee, sal gevolglik ook 'n ontvanklikheid ontwikkel vir die boodskap van die
boodskapdraers. Hierdie boodskap (kerugma) van gelowiges is nie beperk tot
getuienis teenoor gelowiges van ander denominasies nie, maar gaan in
wyerwordende kringe tot by die uithoeke van die aarde.

Deur die krag van Woordverkondiging breek die koninkryk van God 'n baan in
woord en daad. Woordbediening tydens weeklikse eredienste blyk, bloot
statisties geoordeel (vergelyk die empiriese studie in hoofstuk 2), 'n kragtige

invloedsfeer in gelowiges se alledaagse lewe te wees. Erediensbywoning of

eerder, erediensdeelname, stel eise aan die kerk se profetiese stem.
Gelowiges behoort toegerus te word om te besef dat die getuienis wel nog 'n
belangrike invioedsfeer in die plaaslike gemeenskap is. Die uitdaging Ié egter
daarin om dade wat die proklamasie (verkondiging) komplementeer as 'n
leefstyl te aktiveer. Gevolglik kan maatskaplike en sosiale kwessies nie net
geignoreer word nie. Dade van omgee komplementeer Woordbediening.
Gereelde kerkbywoning en deelname aan kerkaktiwiteite het tot gevolg dat
die kerk al hoe meer 'n geestelike tuiste en familie word (tabel 2.13). Die
skep van ’'n geestelike tuiste vind aansluiting by sosiologiese navorsing wat
bevind het dat alle mense érens wil behoort (hoofstuk 3).

Omgee is verhoudingsmatig en die sosiologiese beginsel van “sosiale
kapitaal” beklemtoon die krag van verhoudings in die sin dat mense beweeg
word tot deelname aan verhoudings.

Mense deel gevolglik waardes en norme binne groepsverhoudings en dit lei
tot die vorming van eenheidsbande (paragraaf 3.3.2).

Die skep van eenheidsbande en 'n gevoel van behoort skep 'n heimat (tuiste),
'n veilige ruimte vir die menslike lewe. Dit word die plek waar mense hul
menswaardigheid, unieke identiteit en waardes of norme binne ’'n intieme
netwerk van verhoudings herontdek en waar mense die krag van verandering
as die volk van God kan ervaar.

Die “volk van God” behels dat verhoudings wyer kring as een plaaslike kerk
en dat kerke hande behoort te vat tot voordeel van die plaaslike gemeenskap.
Die universele kerk, as verteenwoordiger van God, het 'n verantwoordelikheid
om op kreatiewe maniere profeties, priesterlik en koninklik op te tree in die
etiese vraagstukke waarmee die gemeenskap worstel. Die kerk moet
rigtinggewend, asook waarskuwend wees in haar optrede.

Wysheid word benodig waar etiese norme geleef en verkondig word.
Gevolglik benodig kerkleiers wysheid en kennis in die verstaan van die
hoorders se voor- en afkeure, in die toepassing van relevante prediking en in
hul begrip vir gemeenskapsuitdagings.

God se verteenwoordigers het 'n groot verantwoordelikheid ten opsigte van
die gee van raad en leiding in die komplekse situasies van die Suid-

Afrikaanse samelewing.

Die modellering en onderrig van Bybelse waardes het die potensiaal om
morele herlewing te bevorder.

Die positiewe invloedsfeer van die liggaam se eenheid kan mense bemagtig
om standpunt in te neem en sodoende 'n positiewe groepsdruk te vorm,
gebou op Bybelse waardes tot voordeel van die samelewing.

Kerkleiers het 'n taak ten opsigte van modellering. Kerkleiers het ook die
potensiaal om doeltreffende verteenwoordigers van God se koninkryk in die
plaaslike gemeenskap te wees as hulle die plaaslike kerk se bronne tot
voordeel van die gemeenskap aanwend.

Die ideaal is egter dat vanuit ervarings met Hom ’'n natuurlike en morele
sensitiwiteit van opregte omgee vir alle mense toenemend sal ontwikkel.
Spiritualiteit is instrumenteel in transformasie en die krag van
spiritualiteitservarings 1€ daarin dat mense God ervaar. Hierdie aanraking
vanuit die bonatuurlike gee hoop, omdat God groter is as die probleme op die
aarde.

Spiritualiteitservarings vanuit die krag van die Woord het die vermoé om
mense se lewens en gesindhede te verander. Dit kommunikeer die gedagte
dat God as Vriend deel raak van gelowiges se lewens.

Hierdie spirituele ervarings word vanuit die sosiologie (hoofstuk 3, paragraaf
3.3.6) as kollektiewe oomblikke van passie beskryf. Indien 'n gemeenskap sy
godsdienstige oortuiging wil behou, moet rituele gereeld toegepas word. Dit
benadruk die belangrike rol van liturgiese deelname van gelowiges aan beide
die erediens en die erediens van die lewe.

Diensknegleierskap beteken sydelingse leierskap eerder as leierskap van bo.
In die proses van sydelingse leierskap is dit ook noodsaaklik dat leiers ingelig
is oor relevante strukture, wette en beleide van die samelewing om
kontekstueel relevant te wees.

Diensknegleierskap begin by gehoorsaamheid aan die roeping van die Vader,
sowel as 'n waak oor die roeping waarin mense aangestel is.

Leiers het die verantwoordelikheid om nuwe geleenthede te ontdek waarin die
kerk, as verteenwoordiger van God in die samelewing, tot ondersteuning van

plaaslike gemeentes, sowel as plaaslike gemeenskappe, kan dien.

Die plaaslike kerk, as gemeenskap van gelowiges in die plaaslike
gemeenskap, het 'n geweldige groot verantwoordelikheid en kan daarom nie
bekostig om nie gehoorsaam te wees aan die roeping van God nie. God het
mense as rentmeesters (trustees of versorgers) van sy skepping

aangestel met die kerkleier as katalisator.

HOOFSTUK 6: FINALE OORSIG OP DIE KERK AS
VERTEENWOORDIGER VAN GOD IN DIE PLAASLIKE
GEMEENSKAP

6.1 Inleiding

In die afhandeling van hierdie studie word elke hoofstuk se gevolgtrekking nou aan
die orde gestel. Daar sal ook gekyk word of die doelwitte van die navorsingstudie
bereik is. Elke hoofstuk word individueel bespreek en opsommend word ’'n finale
gevolgtrekking gemaak. Ten slotte word daar gekyk na tekortkominge vanuit die
studie, asook voorstelle vir verdere studies gemaak.

6.2 Sentrale teoretiese argument

Die navorser se argument is dat die kerk, as verteenwoordiger van God, die roeping

het om 'n veranderingsagent in haar plaaslike gemeenskap te wees.

6.3 Doelstellings van die studie

Vanuit die sentrale teoretiese argument is die volgende doelstellings (in vraagvorm)
gestel in die ondersoek na die rol van die kerk. Hierdie vrae behels:

e Wat verwag die plaaslike gemeenskap van die kerk?

e Wat is die omvang van die gemeenskap se probleme?

e Wat verwag die plaaslike gemeenskap van die kerkleier as fasiliteerder van

die kerk se bronne wat onder andere materiéle en geestelike bronne insluit?
e Watis die kerk se opdrag van God rakende die gemeenskap se probleme?
e Watter riglyne kan die kerk help om doeltreffender te wees in die plaaslike

gemeenskap?

In die beantwoording van bogenoemde vrae word die finale gevolgtrekkings vanuit

elke hoofstuk vervolgens kortliks bespreek.

6.4 Finale gevolgtrekkings

Aan die hand van Osmer se model, word gevolgtrekkings wat gemaak is uit die
deskriptiewe, interpretatiewe, verklarende en pragmatiese hoofstukke nou kortliks

genoem.

6.4.1 Deskriptief-empiriese gevolgtrekkings

In hoofstuk twee is eerstens 'n deskriptief-empiriese ondersoek gedoen om vas te
stel wat in die gemeenskap aangaan, en tweedens is empiriese navorsing gedoen
om te bepaal wat kerklidmate en gemeenskapslede se sienings is rakende die rol
van die kerk in die plaaslike gemeenskap, asook die kerkleier se rol daarin.

In die deskriptiewe empiriese navorsing in hierdie hoofstuk is die volgende
uitdagings in die Suid-Afrikaanse gemeenskap beklemtoon, naamlik armoede,
werkloosheid, geweld, korrupsie, MIV en die gesin in krisis. Die navorser het tot die
volgende gevolgtrekkings gekom: Indien bogenoemde uitdagings beskou word teen
die statistiese agtergrond van 86% Suid-Afrikaners wat hulself as Christene beskou,
ontstaan daar vrae oor die kerk se rol in die plaaslike gemeenskap en of die
invloedsfeer van 52,5% mense wat weekliks eredienste bywoon, reg aangewend

word.

Vanuit die invloedsfeer van weeklikse eredienste word die onus op die kerkleier
geplaas om daarop te let dat in die bestaande kultuur waarin die kerk funksioneer,
die kerk, soos 'n kronkelende rivier, die heeltyd aanpas sonder inagneming van
vorige voor- en afkeure uit die geskiedenis. Die toekoms is juis as gevolg van
ontwikkeling moeilik voorspelbaar. Die kerk kan, aan die hand van die metafoor van
'n museum-opsigter, die veranderings beveg, of nes die Handelinge-kerk met ’'n
ander “DNA” optree as ’'n veranderingsagent. Die navorser kom dus tot die
gevolgtrekking dat kerkleiers die potensiaal het om doeltreffende verteenwoordigers
van God se koninkryk in die plaaslike gemeenskap te wees as hulle die plaaslike

kerk se bronne tot voordeel van die gemeenskap gebruik.

6.4.2 Verklarende gevolgtrekkings

Navorsing vanuit filosofie en sosiologie het verdere begrippe aangaande die
samelewing se probleme uitgelig. Die volgende sake het na vore getree:

e Indien daar op die verskillende invalshoeke gelet word in die mens se
besinning oor die rede vir alles (filosofie), die groepsdinamiek wanneer mense
byeenkom (sosiologie) en die sielkundige aspek van die individu, sowel as die
groep, kom die besef na vore dat fronesis benodig word in die soeke na
oplossings vir die Suid-Afrikaanse samelewing se probleme (Osmer,
2008:84).

e Mense se uiteenlopende waardes maak dat moraliteit nie eenvormigheid
behels nie. Die uitdaging is om 'n gemeenskap te ontwikkel waar mense
mekaar help heel en sodoende 'n etos van omgee en burgerlikheid skep. In
'n gemeenskap waar God die bron van moraliteit is, is Hy beide die wetgewer
en wetstoepasser. Hy is die beeld waarom alles draai. Tussen mense se
werk en huis kan groepering vanuit kerkprojekte, -programme en -aksies ’'n
derde plek vestig waar mense die samesyn en kerkfamilie kan geniet.

e Hierdie byeenkomste kan gevolglik ook mense beinvioed en vanuit
verhoudings laat besin om nuwe waardes, tradisies en morele norme te vestig
en sodoende genesing te bring.

e Die grootste bekommernis is dat die morele stand van sake die patroon van
herhalende siklusse veroorsaak. Die doeltreffendste manier om as plaaslike
kerk in die plaaslike gemeenskap betrokke te raak, is om volgens Osmer die
kuns van deur die lewe te stuur aan te leer. Die Hebreeuse woord tahbulot
word gebruik in dié poging, en dit behels 'n groeiproses, nie 'n kitsoplossing
nie.

e Gepaardgaande met wysheid in optredes en woorde, is behoorlike
tydsberekening nodig. Slegs God kan wysheid gee en vrees vir die Here is
die begin van wysheid. Ter aansluiting by die lesse vanuit bogenoemde
grenswetenskappe word Osmer aangehaal: “Bedagsame leiers maak

bedagsame gemeentes.”

6.4.3 Normatiewe gevolgtrekkings

Riglyne is vanuit sekere Skrifgedeeltes en woordbegrippe opgetrek. Die volgende
bevindings is gemaak:

e Etiese norme met die Skrif as fondasie is broodnodig in die Suid-Afrikaanse
samelewing. Vanuit empiriese navorsing is afgelei die samelewing se
kollektiewe gesindheid is dat die kerk, met die kerkleier as gids, betrokke
moet raak en voorloop in die transformasie van ’'n samelewing wat in chaos
gedompel is.

e Die krag van die Woord het die vermoé om mense se lewens en gesindhede
te verander. Vanuit spiritualiteitservarings, wat eie is aan pinksterkerke,
ervaar mense die aanraking van die Here, hetsy deur die lees van die Skrif of
bediening van die Skrif. Dié ervaring lei tot die skep van nuwe waardes.
Gevolglik word mense rigtinggewend deur die Gees tot 'n Skrifgefundeerde
lewenswyse begelei.

e Die ekklesia (kerk) moet sodanig gestruktureer en gebou word om aan die
eise van die koninkryk te voldoen. Lidmate se alledaagse optrede moet
koninkrykswaardes weerspieél. Die Heilige Gees moet die beeld van Christus
in mense se lewens vorm tot voordeel van die liggaam van Christus en tot
uitbreiding van God se koninkryk op aarde.

e Die kerk, as sy ekklesia, se rol is om as geroepe gemeenskap van gelowiges
soos sout en lig in die markplein op te tree. Die markplein is die ideale plek
waar mense God se Gees kan ervaar in die aanspreek van hul behoeftes.

e Die kerk kan met harmonieuse verhoudings mense se behoefte “om te
behoort” vervul. Die fokus van behoort (“belonging”) kan die proses van
genesing tot heelheid insluit.

e Die liggaam van Christus is dinamies en elke lid se betrokkenheid skep
enorme potensiaal vir genesing van 'n samelewing. Die liggaam van Christus
kan ’'n “veilige plek” vir die samelewing wees.

e Gelowiges word beveel om hulself te beywer in die gawes tot voordeel van

die liggaam.

6.4.4

Die mens se denke benodig vernuwing vanuit die beginsels van antropologie,
naamlik dat die mens se identiteit behels dat hy na die beeld van God
geskape is as sy ambassadeur, sy verteenwoordiger op aarde.

God het die mens aangestel as Imago Dei, om as sy verteenwoordiger, sy
ewebeeld, outoriteit op die aarde uit te oefen en homself in die taak te
bemeester. Die mens is aangestel om as heerser die aarde te bewerk en te
bewaak. God se eer as Skepper moet beskerm word deur die uitvoering van
sy opdrag om verantwoordelikheid vir die aarde te neem.

Die Christen het 'n geweldige verantwoordelikheid in die bydra tot die vrede
van die samelewing, nie net met gebed nie, maar ook in voorbeeld en
samewerking met die res van die gemeenskap.

God se verteenwoordigers moet nie alleenlik medemense met meegevoel
behandel nie, maar ook aktief medelyend deur middel van omgeedade
optree.

Die vraag: Wie is my naaste? dwing elke gelowige om introspeksie te doen en
onvoorwaardelike liefde te gee. Alle mense soek liefde en sodoende, vanuit
die liefde wat hulle ontvang, sal 'n samelewing Hom ervaar en Hom vereer.
Naasteliefde behels egter nie net die hantering van die krisis nie, maar ook
die herstel van die persoon in krisis se menswees.

Agape-liefde is die belangrikste eienskap in 'n gelowige se lewe. Elke mens
het God se genade onverdiend ontvang en daarom moet die mens dit ook
uitdeel aan elke mens op aarde.

Gelowiges kan nie net die evangelie aan mense preek nie, dade moet by
geloof gevoeg word. Aktiewe betrokkenheid in die aanspreek van die
samelewing se behoeftes sal tot gevolg hé dat die mense van die
gemeenskap se fokus na die Here, sowel as die kerk gebring word.

God stel mense met die gawe van leierskap as sy ambassadeurs aan. Die
bereiking van ’'n gesamentlike doelwit tot opbouing van 'n groep behels
toewyding en ywer. Leiers is verantwoordelik om nuwe identiteite en missies

te identifiseer tot ondersteuning van plaaslike gemeentes.

Pragmatiese gevolgtrekkings

Hoofstuk vyf is aangepak met die doel om die vraag: Hoe behoort ons te reageer? te
beantwoord. Die doel in hierdie hoofstuk was om verandering of vernuwing te help
bewerkstellig, asook om te bepaal hoe daar in problematiese situasies opgetree kan
word. Die volgende gevolgtrekkings word nou gebied, naamlik:

e Die identiteit “liggaam van Christus” veronderstel pastorale besorgheid.
Pastorale besorgdheid vereis dat gelowiges uit “menslike grotte” kom, bewus
word van die gemeenskap se probleme en empatie en begrip vir mense
ontwikkel.

e Mense se behoefte, vanuit 'n pastorale perspektief, behels gemeenskap met
God, en respek en eerbied vir die kwaliteit van menslike lewe.

e Die kerkleier in plaaslike gemeentes is verantwoordelik om, as katalisator van
die liggaam van Christus, lidmate te begelei in die gebruik van hul gawes tot
groei na volwassenheid van die hele liggaam.

e Die kerk, as liggaam van Christus, se betrokkenheid in die samelewing behels
dat sy steeds getrou bly aan haar eie identiteit en deur getuienis en
dienswerk, diensbaar sal wees as 'n instrument in die koms van God se
koninkryk.

e God se koninkryk vereis dat gelowiges se optrede in die gemeenskap daarop
gerig moet wees om sy koninkryk te laat kom. Die mens is geskape as sy
ambassadeurs op aarde. In die uitleef van God se roeping behoort lidmate se
alledaagse optredes koninkrykswaardes te weerspieél. Die werksplek is
gevolglik 'n reuse invloedsfeer vir die vestiging van sy koninkrykswaardes.

e Hierdie liturgies-pastorale verbintenis word verder omlyn in die roeping van
die kerk om soos sout en lig as verteenwoordiger (rentmeester) van God in
die samelewing op te tree. Gelowiges behoort die omgewing waarin hulle
leef, woon en werk te verryk deur hul identiteit getrou uit te leef.

e Die samelewing wat die omgee en uitreik ervaar as God wat omgee, sal
gevolglik ook ’'n ontvanklikheid ontwikkel vir die boodskap van die
boodskapdraers. Hierdie boodskap (kerugma) van gelowiges is nie beperk tot
gelowiges van ander denominasies nie, maar gaan in wyerwordende kringe

tot by die uithoeke van die aarde.

Die skep van eenheidsbande en’n gevoel van behoort skep 'n heimat (tuiste),
'n veilige ruimte vir die menslike lewe. Dit word die plek waar mense hul
menswaardigheid, unieke identiteit en waardes of norme binne ’'n intieme
netwerk van verhoudings herontdek en waar mense die krag van verandering
as die volk van God kan ervaar.

Die “volk van God” behels dat verhoudings wyer kring as een plaaslike kerk
en dat kerke hande behoort te vat tot voordeel van die plaaslike gemeenskap.
God se verteenwoordigers het 'n groot verantwoordelikheid in die gee van
raad en leiding in die komplekse situasies van die Suid-Afrikaanse
samelewing.

Die modellering en onderrig van Bybelse waardes het die potensiaal om
morele herlewing te bevorder.

Die positiewe invlioedsfeer van die liggaam se eenheid kan mense bemagtig
om standpunt in te neem en sodoende ’'n positiewe groepsdruk, gebou op
Bybelse waardes, te vorm tot voordeel van die samelewing.

Die ideaal is egter dat, vanuit ervarings met Hom, ’n natuurlike en morele
sensitiwiteit van ware besorgheid oor alle mense toenemend sal ontwikkel.
Spiritualiteit is instrumenteel in transformasie en die krag van
spiritualiteitservarings 1€ daarin dat mense God ervaar. Hierdie aanraking
met die bonatuurlike gee hoop omdat God groter as die probleme op aarde is.
Hierdie spirituele ervarings word vanuit die sosiologie (hoofstuk 3, paragraaf
3.3.6) as kollektiewe oomblikke van passie beskryf. Indien 'n gemeenskap
egter sy godsdienstige oortuiging wil behou, moet rituele gereeld toegepas
word. Dit benadruk die belangrike rol van liturgiese deelname van gelowiges
aan beide die kerklike erediens en die erediens van die lewe.
Diensknegleierskap beteken sydelingse leierskap, eerder as leierskap van
bo. In die proses van sydelingse dien, is dit ook noodsaaklik dat leiers oor
relevante strukture, wette en beleide van die samelewing ingelig is om
kontekstueel relevant te wees.

Diensknegleierskap begin by gehoorsaamheid aan die roeping van die Vader,

sowel as 'n waak oor die roeping waarin mense aangestel is.

e Leiers het die verantwoordelikheid om nuwe geleenthede te ontdek waarin die
kerk, as verteenwoordiger van God in die samelewing, tot ondersteuning van

plaaslike gemeentes, sowel as plaaslike gemeenskappe kan dien.

Die plaaslike kerk, as gemeenskap van gelowiges in die plaaslike gemeenskap, het
'n geweldige groot verantwoordelikheid en kan daarom nie bekostig om nie
gehoorsaam te wees aan die roeping van God nie. God het mense as
rentmeesters (trustees of versorgers) van sy skepping aangestel met die

kerkleier as katalisator.

6.5 Finale gevolgtrekkings

Die navorsingsvraag en subvrae wat in hierdie studie gestel is, is uiteindelik deur elk
van die bogenoemde hoofstukke beantwoord.
e Die sentrale teoretiese argument is bewys.

e Al die vrae vanuit die doelstellings is in hierdie studie beantwoord.

6.6 Beperkings van hierdie studie en voorgestelde areas vir verdere

navorsing

Alhoewel die doelwit van die studie bereik is, was daar tekortkominge en
teleurstellings wat die studie beperk het. Die studie het egter verskeie nuwe
potensiéle moontlikhede vir verdere navorsing oopgemaak. Die volgende

tekortkominge en areas vir nuwe studies is geidentifiseer:

6.6.1 Tekortkominge

1. Die steekproefarea was te groot.

2. Die algehele reaksie op die vraelys in die kwantitatiewe empiriese navorsing
was teleurstellend.

3. Die gebrekkige reaksie van voltydse leiers wat deur middel van die

uitnodiging ingesiluit is, was teleurstellend.

210



4. Gemeenskapsbetrokkenheid skyn ’'n area te wees wat vanuit die lens van die

kerk nog onbekend en onbemind voorkom.
6.6.2 Voorgestelde areas vir verdere navorsing

e Die geestelikheid van Suid-Afrikaners gemeet aan die verskil tussen 2013 tot
2016 se navorsing, verkrygbaar van SAStats.

e Die rol van die kerk in die plaaslike gemeenskap van die Goudveld
(Matjhabeng).

e 'n Kwalitatiewe studie gefokus op kerkleiers en gemeenskapsleiers se
uitdagings, bekommernisse en idees rakende die kerk se rol in die plaaslike
gemeenskap van Welkom.

e Navorsing oor Christelike gemeenskapsgroepe as 'n plaasvervanger vir
kerklidmaatskap en kerkbetrokkenheid.

6.7 Slotsom

Navorsing oor die rol van die Suid-Afrikaanse kerk in die plaaslike samelewing is nog

relatief jonk. Tog kan die kerk 'n enorme rol in die plaaslike samelewing speel. Deur

verdere navorsing in hierdie veld kan kerkleiers begelei word om die potensiaal van

die kerk te belig en die lewens van mense in die Suid-Afrikaanse samelewing

radikaal te verander. Die kerk is die lig vir die wéreld.

